
ᐊᔾᔨᓕᐅᑕᖓ ᐄᒪᓕ ᔪᐊᓇᓯ  

ᑎᑎᖅᑲᐃᑦ ᑐᓂᓯᓂᕐᒧᑦ

Hon. ᓯᕗᓕᖅᑎ ᐄᕙ ᐋᕆᐊᒃ 

ᓄᓇᕗᑦ ᒐᕙᒪᑦ

Hon. ᒥᓂᔅᑕ ᔮᓐ ᑕᖕᑲᓐ 

ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪ ᐅᑭᐅᖅᑕᖅᑑᑉ ᐱᕙᓪᓕᐊᑎᑕᐅᓂᖓ 

ᒐᕙᒪᑐᖃᒃᑯᑦ

ᓯᑎᐱᕆ 15, 2011

ᓯᕗᓕᖅᑎ ᐄᕙ ᐋᕆᐊᒃ ᐊᒻᒪ ᒥᓂᔅᑕ ᑕᖕᑭᓐ,

ᑎᑎᖅᓯᒪᓂᖓᑕ 32 ᐃᓄᐊᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ  ᐋᖅᑭᒃᓯᒋᐊᖃᖅᑎᑦᓯᖕᒪᑕ ᓄᓇᕗᒥ 

ᐃᓄᓕᕆᓂᕐᒧᑦ ᑲᑎᒪᔨᓂᒃ ᐋᑎᑯ 32.3.4 ᐃᒪᐃᒋᐊᖃᖅᑎᑦᓯᖕᒪᑦ ᑲᑎᒪᔨᓂᒃ:

“ᐸᕐᓇᐃᓗᓂ, ᑐᓂᓯᓗᓂᓗ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐱᓪᓗᒋᑦ ᖃᓄᐃᓕᖓᓂᖏᑦ 

ᐃᓄᐃᑦ ᐃᓕᖅᑯᓯᖏᑦ ᐊᒻᒪ ᐃᓅᖃᑎᒌᖕᓂᖏᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ ᓯᕗᓕᖅᑎᖏᓐᓄᑦ 

ᐊᕕᒃᑐᖅᓯᒪᓂᐅᔪᑦ ᒐᕙᓚᖏᑦᑕ ᓴᖅᑭᑎᑕᐅᔪᒃᓴᓂᒃ ᒪᓕᒐᓕᐅᕐᕕᖕᒥ, ᐊᒻᒪ ᑕᒡᕗᖓᑦᑕᐅᖅ 

ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ ᓴᖅᑭᑎᑕᐅᔪᒃᓴᒥ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ.”

ᖄᖓᒍᑦ ᐱᓕᕆᐊᒃᓴᑦᑕ ᐊᑖᒍᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᑖᒃᑯᐊ ᑲᑎᒪᔩᑦ ᐊᖅᑯᑎᖃᖅᑐᑎᒃ 

ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ, ᓇᓗᓇᐃᖅᓯᒪᔪᑦ ᐱᐅᓯᕚᓪᓕᖅᑎᑦᓯᒍᒪᓪᓗᑎᒃ ᐃᓅᓯᖏᓐᓂᒃ ᐃᓄᐃᑦ 

ᓄᓇᕗᒥ, ᐱᓗᐊᖅᑐᒥᒃ ᐃᓄᐃᑦ ᐃᓅᖃᑎᒌᖕᓂᖏᑦ ᐊᒻᒪ ᐃᓕᖅᑯᓯᖏᑦ.

ᒪᓕᒡᓗᒍ ᑎᑎᖃᖅᓯᒪᓂᖓ 32.3.4, ᐊᒻᒪ ᒪᓕᓗᒋᑦ _ᐱᒻᒪᕆᐅᓂᖏᑦ ᐃᓄᐃᑦ ᐃᓅᖃᑎᒌᖕᓂᖏᑦ 

ᐊᒻᒪᓗ ᐃᓕᖅᑯᓯᖏᓐᓅᖓᔪᑦ, ᖁᕕᐊᓱᒃᐳᒍᑦ ᑐᓂᓯᔭᕆᐊᒃᓴᖅ ᑖᒃᑯᓂᖓ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᐱᓪᓗᒋᑦ ᖃᓄᐃᓕᖓᓂᖏᑦ ᐃᓄᐃᑦ ᐃᓕᖅᑯᓯᖏᓪᓗ ᐃᓅᖃᑎᒌᖕᓂᖏᑦ, ᑕᐃᔭᐅᔪᖅ  

ᐃᓱᒫᓘᑎᒋᓗᐊᖅᑕᕗᑦ:  ᐃᓄᐃᑦ ᐅᖃᐅᓯᖏᑦ ᓄᓇᕗᒥ. ᑖᓐᓇ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐅᖃᐅᓯᖃᖅᑐᖅ ᐊᕐᕌᒍᐊᓄᑦ 2009/10.

ᑕᒡᕙᐅᕗᓯ,
ᑲᑎᒪᔩᑦ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

ᓄᓇᕗᒥ ᐃᓄᓕᕆᓂᕐᒧᑦ ᑲᑎᒪᔩᑦ

ᑲᑎᒪᔩᑦ

ᓄᓇᕗᑦ ᑐᓐᖓᕕᒃ 

ᑳᑎ ᑕᐅᑐᖏ
ᐊᖏᔪᖅᑳᖅ, 
ᓄᓇᕗᑦ ᑐᙵᕕᒃ ᑎᒥᖓ

ᐅᑲᓕᒃ ᐃᔨᑦᓯᐊᖅ 
ᐊᖏᔪᖅᑳᖅ 
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ

ᓵᓕ ᐃᕙᓕᒃ
ᐊᖏᔪᖅᑳᖅ, 
ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ

ᔫ ᐋᓚᓐ ᐃᔭᕝᒍᑕᐃᓚᒃ
ᐊᖏᔪᖅᑳᑉ ᑐᒡᓕᐊ 
ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ

ᔪᐊᔾ ᐃᖃᓪᓗᒃ
ᐊᖏᔪᖅᑳᑉ ᑐᒡᓕᐊ 
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ

ᔭᐃᒥᓯ ᐃᑦᑐᓗᒃ
ᐊᖏᔪᖅᑳᑉ ᑐᒡᓕᐊ 
ᓄᓇᕗᑦ ᑐᙵᕕᒃ ᑎᒥᖓ

ᔮᒃ ᐊᓇᕈᐊᖅ
ᐊᖏᔪᖅᑳᑉ ᑐᒡᓕᐊ 
ᓄᓇᕗᑦ ᑐᙵᕕᒃ ᑎᒥᖓ

ᔫ ᖃᓗᔾᔭᖅ
ᐊᖏᔪᖅᑳᖑᑲᐃᓐᓇᑐᖅ 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ

ᓯᑖᓐᓕ ᐋᑦᔪᒃ
ᑲᑎᒪᔨ 
ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᑦ

ᐱᖁᑎᒋᔭᐅᔪᑦ ᐱᖅᑯᓯᓕᕆᕝᕕᑦ ᐃᓄᐃᑦ ᐃᓕᖅᑯᓯᖏᓐᓄᑦ ᐃᓕᓐᓂᐊᕐᕕᒃ 

ᐱᖅᑯᓯᓕᕆᕝᕕᒻᒥ ᐃᓕᓐᓂᐊᑎᑦᑎᔨ ᐃᓚᐃᔭ ᐸᓖᑦᑐᖅ ᐊᐅᓪᓚᕈᔾᔨᔪᖅ ᐃᓕᓐᓂᐊᖅᑎᒥᒃ ᐋᕐᕈᔭ ᕿᓐᖑᐊᓄᑦ ᐃᓕᖃᓪᓕᐊᖅᖢᑎᒃ

ᐃᓱᒫᓘᑎᐅᔪᓂ ᐱᒻᒪᕆᐅᓂᖅᐹᖑᖅᔪᓪᓗ ᐃᓄᓐᓄᑦ 
ᓄᓇᕗᒻᒥ  ᐊᒻᒪ ᓯᕕᑐᓂᖅᓴᒃᑯᑦ ᐊᒃᑐᐃᓂᐊᕐᓂᕆᔭᖓ 
ᐃᓄᐃᑦ ᐅᖃᐅᓯᖓᖕᓂᒃ. ᓂᕆᐅᓐᓂᕆᔭᖏᑦ ᐃᓄᐃᑦ 
ᓴᖅᑭᑕᐅᓯᒪᓂᖓᓂ ᓄᓇᕗᑦ 1999-ᖑᑎᓪᓗᒍ ᓄᑖᓂᒃ 
ᐱᕕᒃᓴᖃᖅᑎᓯᓂᐊᕐᒪᑦ ᐊᒻᒪ ᓴᖅᑭᔮᖅᑎᑦᓯᒃᑲᓐᓂᕈᑎᒃᓴᐃᑦ 
ᓴᐳᔾᔨᓂᖅᓗ ᐃᓄᒃᑎᑐᑦ ᐅᖃᐅᓯᕐᒥᒃ ᑕᒪᓐᓇ 
ᐱᒻᒪᕆᐅᓯᒪᐃᓐᓇᑎᓪᓗᖑ.  ᓴᐳᔾᔨᔪᒪᓂᖅ ᐅᖃᐅᓯᕐᒥᒃ 
ᐊᒻᒪ ᐃᓕᖅᑯᓯᕐᒥ ᑐᙵᕕᐅᖃᑦᑕᖅᓯᒪᖕᒪᑕ ᑲᓇᑕᒥ 
ᐊᕕᒃᑐᖅᓯᒪᔪᓂᓗᐃᓄᐃᑦ ᐱᖁᔭᓕᐅᖅᑎᖏᓐᓄᑦ. 
“ᓴᖅᑮᖏᒃᑯᑦᑕ ᑲᑐᔾᔨᖃᑎᒌᖁᑎᒋᓂᐊᖅᑕᑎᓐᓂ, ᓄᐊ 
ᖁᒪᒃ ᐅᖃᓚᐅᖅᓯᒪᔪᖅ ᑲᑎᒪᓂᖃᕆᐊᖓᑎᓪᓗᒋᑦ 
ᐃᓄᐃᑦ ᑕᐱᕇᓴᑦ ᑲᓇᑕᒥ (ITC) 1971-ᖑᑎᓪᓗᒍ, 
“ᐱᖅᑯᓯᕗᑦ, ᐃᓅᓯᕗᑦ, ᐃᓕᖅᑯᓯᕗᑦ ᐊᒻᒪ ᐅᖃᐅᓯᕗᑦ 
ᐊᓯᐅᓂᐊᖅᑐᑦ ᐊᒻᒪ ᐊᐅᓚᒍᓐᓇᐃᓪᓕᒌᓛᖅᑕᕗᑦ 
ᕿᓚᒥᑯᓗᒃ.” 1   

ᓄᓇᕗᒻᒥ ᓴᖅᑮᖃᑕᐅᓯᒪᔪᑦ ᑕᐅᑐᓚᐅᖅᐳᑦ ᓄᑖᖅ 
ᓄᓇ ᓴᖅᑭᓂᐊᕐᓂᖓᓂᒃ ᓄᓇᖃᖅᑳᖅᓯᒪᔪᑦ 
ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᓴᐳᔾᔨᔾᔪᑕᐅᓂᐊᕐᓗᓂᓗ 
ᐅᖃᐅᓯᕐᒧᑦ ᐊᒻᒪ ᐃᓕᖅᑯᓯᕐᒧᑦ. “ ᑕᒪᓐᓇ 
ᐱᔾᔪᑕᐅᓯᒪᔪᑦ ᓄᓇᑖᕐᓂᕐᒧᑦ, ᐅᖃᐅᓯᑦᑎᓐᓂᒃ 
ᐊᓯᐅᔨᕙᓪᓕᐊᓕᓚᐅᕋᑦᑕ,” ᓄᓇᕗᑦ ᑐᙵᕕᒃᑯᓐᓄᑦ 
(NTI) ᐊᖏᔪᖅᑳᖑᓯᒪᔪᖅ ᐊᒻᒪ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᒥᒃ (NLCA) ᐊᑎᓕᐅᖃᑕᐅᓚᐅᖅᑐᖅ ᐹᓪ 
ᖁᐊᓴ ᐅᖃᓚᐅᖅᓯᒪᔪᖅ 2003-ᒥ. “ᐃᓚᒋᔭᐅᓇᓱᒋᔭᕋᓕ 
ᓄᓇᑖᕐᓂᕐᒧᑦ ᐊᖏᕈᑎᓕᐅᖅᐸᓪᓕᐊᓂᕐᒧᑦ. ᐅᖃᐅᓰᑦ 
ᐱᓯᒪᑐᐊᕈᕕᐅᒃ ᑕᕝᕙ ᐃᓕᖅᑯᓰᑦ ᓴᙱᔫᓕᖅᐳᖅ.” 2 
ᐅᒃᑑᐱᕆ, 2008-ᖑᑎᓪᓗᒍ, ᐃᖃᓗᐃᑦ ᑲᓇᖕᓇᖓᓄᑦ 
ᒪᓕᒐᓕᐅᖅᑎᖑᕋᓱᐊᖅᑎᓪᓗᒍ (MLA), ᒫᓐᓇ 
ᓄᓇᕗᑦ ᓯᕗᓕᖅᑎᖓ ᐄᕙ ᐋᕆᐊᒃ ᐊᔾᔨᐸᓗᐊᓂᒃ 
ᐅᖃᐅᓯᖃᓚᐅᖅᓯᒪᔪᖅ. “ᐅᖃᐅᓯᖅ ᐊᒻᒪ ᐃᓕᖅᑯᓯᖅ 
ᐱᒻᒪᕆᐅᖕᒪᑎᒃ ᐅᕙᑦᑎᓐᓄᑦ.” ᐃᓄᓐᓄᑦ ᐅᖃᓚᐅᑐᖅ 
ᐃᖃᓗᓐᓂ. “ᑕᒪᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᑦ 
ᓴᖅᑭᑕᐅᓚᐅᑐᖅ. ᐃᓛᓐᓂᒃᑯᑦ ᐳᐃᒍᖃᑦᑕᕋᑦᑕ ᓱᖕᒪᑦ 
ᓄᓇᕗᑦ ᓴᖅᑭᑕᐅᓚᐅᕐᒪᖔᖅ.” 3

ᐅᖃᐅᓯᖏᒍᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎ 
ᐅᐃᓕᐊᒻ ᓴᕆᓐ, ᐅᖃᐅᓯᖅ ᐱᒻᒪᕆᐅᕗᖅ 
ᓴᐳᔾᔨᓂᕐᒧᑦ ᑭᓇᐅᓂᕐᒥᒃ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ 
ᑕᐃᓯᓯᒪᓂᖓ, “ᓇᓗᓇᐃᖅᓯᔪᖅ ‘ᐊᖏᕐᕋᖅᓯᒪᔪᑐᑦ’ 
ᐃᓄᓐᓂᒃ ᐃᓕᖅᑯᓯᖏᑦ ᐊᑦᑕᓇᖅᑐᒦᓕᖅᑎᑕᐅᔪᖅ.”4   
ᐊᒻᒪᓗ ᓇᓗᓇᐃᒃᑯᑕᐅᓪᓗᓂ ᐊᒻᒪ ᐃᓕᖅᑯᓯᕐᒧᑦ 
ᐊᑐᖅᑕᐅᔪᓐᓇᖅᖢᓂ, ᐃᓄᓐᓄᑦ ᐱᔪᓐᓇᕈᑕᐅᔪᖅ, 

ᓇᐃᓈᖅᓯᒪᔪᖅ
“ᐊᓯᒥᓄᑦ ᑲᓱᕈᑎᖃᕐᓂᕐᒧᑦ, ᑭᒡᒐᑐᕐᓂᕐᒧᑦ 
ᐊᒻᒪ ᐅᓂᒃᑳᓂᕐᒧᑦ ᐊᑐᖃᑦᑕᖅᓯᒪᔭᖏᓐᓂᒃ, 
ᐊᑐᖅᑕᐅᕙᓪᓕᐊᓯᒪᔪᑦ, ᓇᓗᓇᐃᖅᓯᓂᕐᒥᒃ ᑭᓇᐅᓂᕐᒥᓐᓂᒃ 
ᐃᓚᐅᖃᑕᐅᓂᕐᒥᓂᓪᓗ ᓯᓚᕐᔪᐊᒥᐅᓄᑦ.” 5  

ᓄᓇᕗᒻᒥ, ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓰᒃ 
ᐱᒻᒪᕆᐅᖕᒪᑕ ᐃᓕᒃᑎᕙᓪᓕᐊᒍᑕᐅᓗᑎᒃ ᐃᓄᐃᑦ 
ᖃᐅᔨᒪᔭᖏᓐᓂᒃ, ᖃᓄᐃᑦᑑᓯᒪᓂᖏᓐᓂᒃ 
ᐊᒻᒪ ᐃᓅᓯᕆᕙᓚᐅᖅᑕᖏᓐᓂᒃ, ᐊᒻᒪᓗ 
ᐅᖃᖃᑎᒌᒍᓐᓇᐅᑕᓪᓚᕆᑑᕙᒃᖢᑎᒃ ᐃᓐᓇᒻᒪᕆᖕᓄᑦ. 
ᐊᖏᕐᕋᒥ ᐅᖃᐅᓯᖅ ᐊᑐᖅᑕᐅᓂᖅᐹᖑᓪᓗᓂ, 
ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᔪᒪᓂᖅᐹᖑᓪᓗᓂ 
ᓄᓇᕗᒻᒥᐅᓄᑦ ᐊᑲᐅᓂᖅᐹᖑᓪᓗᓂᓗ 
ᐃᓕᓐᓂᐊᑎᑦᓯᒍᑕᐅᓂᐊᕐᓗᓂ. ᐃᓄᒃᑎᑑᕐᓂᖅ 
ᑕᑯᒃᓴᐅᑎᑦᓯᕗᖅ ᓯᓚᕐᔪᐊᕐᒥᐅᖑᖃᑎᑦᑎᓐᓄᑦ 
ᐊᔾᔨᐅᖏᓐᓂᑎᓐᓂᒃ ᐃᓅᓯᖃᕐᓂᕗᓪᓗ 
ᐊᔾᔨᒋᖏᑕᖓᓂᒃ: ᐊᑐᖅᑕᐅᓂᖓ ᑐᑭᖃᒃᑲᓂᖅᐳᖅ 
ᐊᒻᒪ ᐃᓅᓯᕆᔭᑦᑎᓐᓄᑦ, ᓴᖅᑭᔮᖅᐹᓪᓕᕈᑕᐅᓪᓗᓂ 
ᐃᓕᖅᑯᓯᑦᑎᓐᓄᑦ, ᓄᓇᒋᔭᑦᑎᓐᓄᑦ ᐊᒻᒪ ᐃᓅᓂᑦᑎᓐᓄᑦ 
ᐊᔾᔨᐅᖏᒍᑎᖃᕐᓂᕗᑦ. 

ᐅᓇ ᐅᓂᒃᑳᖅ ᓇᓗᓇᐃᖅᓯᔪᖅ ᐱᓕᕆᐊᖑᓯᒪᔪᓂᒃ ᐊᒻᒪ 
ᑲᔪᓯᑎᑕᐅᔭᕆᐊᖃᕐᓂᐊᖅᑐᓂᒃ ᒫᓐᓇᒫᒃᑯᑦ ᐃᓄᒃᑎᑐᑦ 
ᐅᖃᐅᓯᖅ ᐊᓐᓇᐅᒪᐃᓐᓇᖁᒍᑦᑎᒍ ᐃᑲᔪᖅᑐᐃᓇᕐᓗᒍ 
ᐱᕙᓪᓕᐊᓂᖓ. ᑕᐅᑐᒃᑕᐅᓂᖓ ᐅᖃᐅᓯᖃᓂᖅ 
ᒪᕐᕉᓐᓂᒃ ᑕᕝᕙᓂ ᐅᓂᒃᑳᒥ ᐊᑐᖅᑕᐅᖃᑦᑕᐸᓪᓕᐊᓂᖓ 
ᐅᖃᐅᓯᐅᑉ ᐊᑐᐃᓐᓇᐅᑎᑦᓯᕙᓪᓕᐊᔪᖅ ᐅᓪᓗᒥ 
ᐱᕕᒃᓴᖃᕐᕕᐅᔪᓄᑦ: ᐃᓄᒃᑎᑐᑦ ᐅᖃᐅᖅᓯ, “ᐱᔾᔪᓯᐅᔪᖅ, 
ᖃᐅᔨᓴᕐᓂᒃᑯᑦ, ᐊᒻᒪ ᐅᖃᐅᓯᒃᑯᑦ ᐊᑐᖅᑕᐅᓂᖓ 
ᐃᓕᓐᓂᐊᖅᑐᓕᕆᓂᒃᑯᑦ, ᑐᓴᒐᒃᓴᓕᕆᓂᒃᑯᑦ, ᐊᒻᒪ 
ᐃᓄᓐᓄᑦ ᐊᑐᐊᒐᐅᔪᓄᑦ.”6  ᐱᖓᓱᑦ ᐊᐳᕈᑕᐅᖃᑦᑕᖅᑐᑦ 
ᓇᓗᓇᐃᖅᑕᐅᓯᒪᔪᑦ ᖄᖏᐅᑎᔭᕆᐊᖃᖅᑕᕗᑦ ᐅᑯᓂᖓ 
ᐱᓕᕆᐊᖃᖅᐸᓪᓕᐊᓂᐊᕈᑦᑕ. ᐅᑯᐊᖑᔪᑦ: 

1. ᖁᕝᕙᖅᑎᒋᐊᕐᓗᒍ ᐃᓄᒃᑎᑐᑦ ᐅᖃᐅᓯᖅ 
ᓄᓇᕗᒻᒥᐅᓄᑦ ᓯᕗᓂᕋᑖᑦᑎᓐᓂ, ᐱᓗᐊᖅᑐᒥᒃ 
ᒪᒃᑯᑦᑐᓄᑦ. 

2. ᓴᖅᑭᔮᖅᑎᐸᓪᓕᐊᓗᒍ ᐅᖃᐅᓯᐅᑉ 
ᐃᓕᑕᐅᕙᓪᓕᐊᓂᖓ ᐊᑐᖅᑕᐅᕙᓐᓂᖓᓗ 
ᐊᖏᕐᕋᐅᔪᒥ. 



2

NTI 2 colour logo
PMS 541 Blue
PMS 124 Yellow

tunngavik.com

09/10
3. ᓴᖅᑮᕙᓪᓕᐊᓂᖅ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ 
ᐃᓕᓐᓂᐊᑎᑦᓯᒍᑎᓂᒃ ᐊᒻᒪ ᐊᑕᐅᓯᐅᖏᑦᑐᒥᒃ 
ᐅᖃᐅᓯᖃᕈᓐᓇᕐᓂᖏᑦ ᖁᕝᕙᓯᓐᓂᖅᓴᒧᑦ 
ᐃᓕᓐᓂᐊᕇᖅᓯᒪᔪᓄᑦ. 

ᓴᖅᑭᔮᖅᑎᑦᓯᓂᖅ ᐃᓄᐃᑦ ᐅᖃᐅᓯᖓᓂᒃ 
ᐱᔪᒥᓇᕆᐊᕐᓗᒍ ᒪᒃᑯᑦᑐᓄᑦ ᐱᖕᒪᕆᐅᕗᖅ 
ᐊᑐᖅᑕᐅᕙᓐᓂᖓᓄᑦ ᐊᑐᖅᑕᐅᓕᖅᐸᓪᓕᐊᓂᖓᓄᓪᓗ. 
ᐅᖃᐅᓯᖅ ᑕᑯᓐᓇᖅᑕᐅᓚᐅᖏᓐᓂᖓᓂ 
ᐅᖃᖃᑎᒌᓐᓂᕐᒧᑦ ᓈᒻᒪᓐᓂᖓ - ᐊᑐᖅᑕᐅᖏᓐᓇᖅᑐᑐᑦ 
ᐅᖃᕐᓗᓂ, ᖃᓪᓗᓈᑎᑐᑦ ᐅᖃᐅᓯᖅ 
ᐊᑐᖅᑕᐅᖏᓐᓇᓂᖅᓴᐅᓂᐊᑐᖅ ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᑦ ᐅᖃᐅᓯᕐ ᐊᑐᖅᑕᐅᓂᖅᐹᖑᓗᓂ, 
ᓴᖏᓂᖓ ᐊᒻᒪ ᐱᕕᖃᕐᓂᖓ. ᐃᓄᒃᑎᑐᑦ 
ᐊᒻᒪ ᐃᓄᐃᓐᓇᖅᑐᑦ ᐊᐅᓚᐃᓐᓇᖁᓂᐊᕈᑦᑎᒍ 
ᐊᖏᕐᕋᒥ, ᐃᓕᓐᓂᐊᕐᕕᖕᒥ, ᐃᖅᑲᓇᐃᔭᕐᕕᖕᒥᓗ, 
ᐅᖃᓕᒫᕈᓐᓇᕐᓂᖏᑦ ᐅᖃᓕᒫᖃᑦᑕᖅᑐᑦ, ᑎᑎᕋᖅᓯᒪᔪᑎᒍ, 
ᐊᒻᒪ ᑐᓴᒐᒃᓴᓕᕆᓂᕐᒧᑦ ᐊᑐᐃᓐᓇᐅᑎᑦᓯᓂᖅ 
ᐃᓄᓐᓄᑦ ᐱᓕᕆᐊᖑᔭᕆᐊᖃᒻᒪᕆᑦᑐᖅ ᐊᒻᒪ 
ᑮᓇᐅᔭᖃᖅᑎᑕᐅᕙᒡᓗᓂ. ᐊᖏᔪᖅᑳᕆᔭᐅᔪᑦ 
ᐃᓚᐅᓂᖅᓴᐅᖃᑦᑕᕆᐊᖃᕐᓂᐊᖅᑐᑦ 
ᐊᖏᕐᕋᒥᓂ ᐅᖃᐅᓯᕐᒥᒃ ᐊᑐᕐᓂᖅᓴᐅᕙᒃᓗᑎᒃ. 
ᐅᔾᔨᕆᔭᐅᕙᒃᑲᓗᐊᖅᑎᓪᓗᒍ ᐅᖃᐅᓯᖅ ᐃᓄᐃᑦ 
ᐃᓕᖅᑯᓯᖓᓐᓄᑦ ᐊᑐᖅᑕᐅᓂᕆᕙᒃᑕᖓᓄᑦ 
ᓄᓇᓕᖕᓂ, ᐃᑲᔪᖅᑐᖅᑕᐅᓂᖅᓴᐅᕙᕆᐊᖃᖅᐳᖅ 
ᓄᓇᕗᑦ ᒐᕙᒪᒃᑯᓐᓂ (GN) ᐊᒻᒪ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐊᑐᖅᑕᐅᓂᖅᓴᐅᖁᓪᓗᒍ ᐅᖃᐅᓯᖅ 
ᐃᓕᓐᓂᐊᕐᓂᓕᕆᓂᒃᑯᑦ ᓄᓇᑖᖃᑕᐅᓯᒪᔪᑦ ᐃᓄᒃᑎᑐᑦ 
ᐅᖃᐅᓯᖃᒃᑲᓐᓂᖁᓪᓗᒋᑦ, ᐊᑐᐃᓐᓇᐅᑎᑦᓯᓂᖅ 
ᐅᖃᐅᓯᕐᒨᖓᔪᓂᒃ, ᐊᒻᒪ ᐅᖃᐅᓯᕆᓗᒍ 
ᐊᖏᔪᖅᑳᕆᔭᐅᔪᓄᑦ ᐊᒻᒪ ᓄᓇᓕᓐᓂ ᐅᖃᐅᓯᓕᕐᓂᕐᒧᑦ 
ᐸᕐᓇᐃᔨᐅᔪᓄᑦ. 

ᓯᕗᓂᑦᑎᓐᓂ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ 
ᐃᓕᓐᓂᐊᑎᑦᓯᓂᖅ, ᐱᒋᐊᖅᐸᓚᐅᑐᖅ 
ᐃᓕᓐᓂᐊᕆᓚᐅᖅᑎᓐᓇᒋᑦ ᓱᕈᓰᑦ ᑎᑭᒃᖢᒍ 
ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕐᓂᐅᑉ ᐅᖓᑖᓄᑦ, 
ᐊᑐᖅᑕᐅᓂᖅᓴᐅᔭᕆᐊᖃᕐᓂᐊᑐᖅ ᐅᖃᐅᓯᖅ, 
ᑎᑎᕋᖅᑕᐅᓯᒪᔪᑎᒍᓪᓗ, ᐊᒻᒪ ᐅᖃᐅᓯᐅᑉ 
ᐊᑐᖅᑕᐅᕙᓐᓂᖓ ᐊᖏᕐᕋᕆᔭᐅᔪᒥ, ᐊᒻᒪ ᖃᐅᔨᒪᔭᐅᔪᑦ 
ᐅᖃᐅᓰᑦ ᐊᑐᖅᑕᐅᓂᖅᓴᐅᕙᓪᓗᑎᒃ ᖃᖓᓕᒫᒃᑯᑦ. 
ᐊᒃᓱᕈᕐᓇᕋᓗᐊᕐᓗᓂ ᒫᓐᓇ ᐃᓕᓐᓂᐊᑎᑦᓯᒍᑎᓄᑦ 
ᒪᕐᕉᓐᓂᒃ ᐅᖃᐅᓰᓐᓄᑦ ᐃᓕᓐᓂᐊᕈᑎᒃᓴᓕᐅᕐᓂᖅ, 
ᐊᑐᐃᓐᓇᕋᓱᐊᕐᓗᒍ ᓴᖅᑭᐸᓪᓕᐊᓇᓱᐊᕐᓗᒍᓘᓐᓃᑦ, 

ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕇᖅᓯᒪᔪᑦ ᐃᓄᒃᑎᑐᑦ 
ᐅᖃᕈᓐᓇᖅᑐᑦ ᑭᖑᕝᕕᐅᑎᖃᑦᑕᕈᓐᓇᖅᑐᑦ 
ᖃᓪᓗᓈᑎᑐᐃᓐᓇᖅ ᐅᖃᐅᓯᖃᖅᑐᓄᑦ 
ᖃᓪᓗᓈᓃᓐᖔᖅᓯᒪᔪᑦ ᐃᓕᓴᐃᔩᑦ ᐊᒻᒪ ᐊᐅᓚᑦᓯᔩᑦ. 

ᐃᓄᒃᑎᑐᑦ ᐅᖃᐅᓯᖅ 
ᐅᖃᐅᓯᕆᔭᐅᒋᐊᖓᖅᓯᒪᒐᓗᐊᖅᑎᓪᓗᒍ ᐊᒥᓲᓂᖅᓴᓄᑦ 
ᓄᓇᕗᒻᒥᐅᓄᑦ, ᐊᑐᖅᑕᐅᔪᓐᓃᐸᓪᓕᐊᖏᓇᖅᑐᑦ 
ᐊᖏᕐᕋᕆᔭᐅᔪᓂ. ᑐᕋᒐᕆᔭᖏᑦ ᐊᒻᒪ ᓴᐳᔾᔨᔾᔪᑎᖏᑦ 
ᐋᖅᑭᒃᑕᐅᓚᐅᖅᑐᑦ 2008 ᐃᓄᐃᑦ ᐅᖃᐅᓯᖓᑕ 
ᓴᐳᔾᔭᐅᓂᕐᒧᑦ ᒪᓕᒐᕐᔪᐊᖓ, ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᔪᐊᖅ, ᐊᒻᒪ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ 
ᒪᓕᒐᕐᔪᐊᖓ ᐊᑐᐃᓐᓇᐅᔪᑦ ᐃᓄᖕᓄᑦ ᐊᒻᒪ 
ᓇᖕᒥᓂᖃᖅᑐᓄᑦ ᐃᑲᔪᖅᑐᐃᓂᐊᕐᓗᑎᒃ ᐃᓄᒃᑎᑐᑦ 
ᐅᖃᐅᓯᕐᒧᑦ. ᑖᒃᑯᐊ ᓄᑖᑦ ᐊᖏᕈᑎᐅᑉ ᐃᓚᖓᓃᑦᑐᑦ 
ᐊᑐᑦᓯᐊᕐᓂᐊᖅᐸᑕ, ᓯᕕᑐᔪᒃᑯᑦ ᓄᓇᓕᖕᓅᖓᔪᓄᑦ 
ᐃᓕᓐᓂᐊᕈᑎᒃᓴᐅᔪᓐᓇᖅᑐᑦ ᐊᐳᕈᑕᐅᕙᒃᑐᓄᑦ 
ᐊᑐᖅᑕᐅᓂᖓᓄᑦ ᐊᒻᒪ ᐊᑐᖅᑕᐅᖏᓐᓇᕐᓂᖓ 
ᐃᓄᒃᑎᑐᑦ, ᐊᒻᒪ ᐆᒻᒪᕆᐊᖅᑎᑦᓯᒃᑲᓂᕐᓂᖅ 
ᐃᓄᐃᓐᓇᖅᑐᑦ, ᐃᓕᔭᐅᓯᒪᔭᕆᐊᖃᕐᒪᑕ 
ᐊᒻᒪ ᓇᖕᒥᓂᕆᔭᐅᓗᑎᒃ ᓄᓇᖃᖅᑐᓄᑦ. 
ᐊᓪᓗᕆᐊᕆᐊᖃᖅᑐᒍᑦ ᑕᒪᒃᑯᐊ ᖄᖏᐅᑎᓂᐊᕐᒪᑕ 
ᓇᓗᓇᐃᖅᑕᐅᓯᒪᔪᑦ ᖃᐅᔨᓴᖅᑕᐅᓂᒃᑯᑦ ᒫᓐᓇ 
ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᐃᑦ 
ᐊᑐᖅᑕᐅᓕᖁᓪᓗᒋᑦ ᐃᒃᐱᒍᓱᑦᓯᐊᕐᓗᑎᒃ ᐅᖃᐅᓰᑦ 
ᐊᑐᖅᑕᐅᓂᖅᓴᐅᕙᓐᓂᖏᓐᓂ ᐃᓚᖏᓐᓂ ᓄᓇᓕᖕᓂ. 
ᐊᑐᓕᖁᔭᐅᓯᒪᔪᑦ ᐃᓱᒻᒋᐊᓪᓚᕆᒋᐊᖃᖅᐳᑦ ᓱᓇᑦ 
ᑲᔪᓯᑦᑎᐊᖅᓯᒪᕙᑦ ᐊᒻᒪ ᐊᑐᖅᑕᐅᕙᒃᖢᑎᒡᓗ ᐃᓄᖕᓄᑦ 
ᐊᒻᒪ ᐊᓯᖏᓐᓄᑦ ᓄᓇᖃᖅᑳᖅᑐᓄᑦ.

ᐃᓄᐃᑦ ᐅᖃᐅᓯᖓᑦ ᐊᔾᔨᒌᖏᑦᑐᓂᒃ ᐅᖃᐅᓯᖃᐅᕐᒪᑕ 
ᐱᖏᐊᕐᑐᑎᒃ, ᐊᓛᔅᑲᒥ, ᕿᑎᐊᓃᒃ ᐃᑦᑐᖅᑯᒃᑐᒦᑦ, 
ᖃᓛᖡᑦ ᑲᓇᖕᓇᖓᓂ. ᐃᓗᐃᑦᑑᓗᒍ, ᐃᓄᐃᑦ 
ᐅᖃᐅᓯᖓ ᐊᒻᒪ ᐃᓕᖅᑯᓯᖏᑦ ᓯᐊᕐᒪᖅᓯᒪᔪᑦ ᓄᓇᕐᔪᐊᑉ 
ᐊᕝᕙᖓᓂ ᓄᓇᕐᔪᐊᓐᓗ ᑕᑯᓐᓇᕐᓗᒍ ᐊᖏᓂᖅᐹᖑᔪᖅ 
ᓯᓚᕐᔪᐊᓕᒫᒥ.  ᐅᖃᐅᓯᖃᑎᒌᖏᑦᑐᑦ ᐅᖅᓯᒌᓐᓂᖏᓐᓄᑦ 
ᑐᑭᓯᖃᑦᑕᐅᑎᙱᑐᐃᓐᓇᕆᐊᖃᖅᑎᓪᓗᒋᑦ, ᐅᖃᐅᓰᑦ, 
ᐅᖃᐅᓯᕐᓂᒃ ᐊᔾᔨᒌᖏᓗᐊᖏᓐᓂᖏᓐᓄᑦ ᐃᓛᒃᑯᑦ 
ᐅᖃᐅᓯᐅᓂᕋᖅᑕᐅᔪᓐᓇᖏᑦᑐᑦ. ᑕᕝᕙᓂ ᐅᓂᒃᑳᒥ, ᐃᓄᐃᑦ 
ᐅᖃᐅᓯᖓ ᓇᓗᓇᐃᖅᓯᒍᑕᐅᖕᒪᑦ ᒪᕐᕉᒃ ᐅᖃᐅᓰᒃ 
ᐊᔾᔨᒌᖏᒻᒪᕆᓐᓂᖏᒃ ᐊᕐᕕᓂᓖᑦ ᐅᖃᐅᓰᑦ ᐊᔾᔨᒌᖏᑦᑐᑦ 
ᐊᑐᖅᑕᐅᕙᒃᑐᑦ ᓄᓇᕗᒻᒥ 25 ᓄᓇᓕᖁᑎᖏᓐᓂ. 

ᓄᓇᕗᒻᒥ, ᒪᕐᕉᒃ ᑎᑎᕋᐅᓰᒃ ᐊᑐᖅᑕᐅᕙᒃᑑᒃ 
ᓇᓗᓇᐃᕈᑕᐅᓗᑎᓗ ᐅᖃᐅᓰᒃ ᒪᕐᕉᒃ ᐊᑐᖅᑕᐅᕙᒃᑑᒃ 
ᐊᔾᔨᒌᖏᓐᓂᖏᓐᓂᒃ.  ᐃᓄᐃᓐᓇᖅᑐᑦ ᐅᖃᐅᓯᖅ 
ᐊᑐᖅᑕᐅᕙᒃᑐᖅ ᕿᑎᕐᒥᐅᓂ ᖁᓪᓗᖅᑑᒥ 
ᐃᖃᓗᒃᑑᑦᑎᐊᕐᒥ. ᑎᑎᕋᐅᓯᖃᖅᑐᑦ ᖃᓕᐅᔭᖅᐸᐃᑐᑦ, 
ᐃᓄᒃᑎᑐᑦ ᑖᒃᑯᐊ 23-ᖑᔪᑦ ᓄᓇᓖᑦ 
ᑎᑎᕋᐅᓯᖃᖅᑎᓪᓗᒋᑦ ᖃᓂᐅᔭᖅᐸᐃᒥᒃ.  ᑖᓐᓇ 
ᑎᑎᕋᐅᓯᖅ, ᐃᓛᒃᑯᑦ ᑎᑎᖅᑲᖅ ᓇᓗᓇᐃᖅᓯᒪᓪᓗᓂ 
ᑎᑎᕋᐅᓯᕐᒧᑦ, ᐊᑐᖅᑕᐅᔪᒻᒪᕆᐅᓕᓚᐅᑐᖅ ᐅᑭᐅᖅᑕᖅᑑᑉ 
ᑲᓇᖕᓇᖅᐸᓯᖓᓂ 1876-ᖑᓚᐅᖅᑎᓪᓗᒍ ᐊᖕᓕᑲᓐᑯᓐᓄᑦ 
ᐃᐊᑦᒪᓐ ᐱᐊᒃ ᑐᑭᓕᐅᕈᑎᒋᖃᑦᑕᓚᐅᕐᒪᒋᑦ 
ᑐᒃᓯᐊᕐᕕᖕᒥ ᐃᓄᒃᑎᑑᓕᕆᓪᓗᓂ. ᐃᓄᒃᑎᑐᑦ 
ᑎᑎᕋᐅᓯᖅ ᐊᑐᖅᑕᐅᓕᖅᓯᒪᓚᐅᖅᑐᖅ ᒪᕐᕉᓐᓄᑦ 
ᐊᔪᕆᖅᑐᐃᔩᓐᓄᑦ (ᔮᓐ ᕼᐅᕐᑕᓐ ᐊᒻᒪ ᐃ.ᐊ. ᕗᐊᑦᑭᓐᔅ) 
ᑖᒃᑯᐊ ᑕᑯᓯᒪᓚᐅᖅᑑᒃ ᐊᓪᓚᐃᑦ ᑎᑎᕋᐅᓯᖓ 
ᐊᑐᖅᑕᐅᑦᓯᐊᕐᓂᖓ ᐋᖅᑭᒋᐊᖅᑕᐅᓪᓗᓂ ᕋᐳᑦ ᐃᕙᓐᔅᒧᑦ.  
ᓯᕗᓂᐊᒍᑦ ᒪᕐᕉᓐᓂᒃ ᑎᑎᕋᐅᓯᖅᑖᓚᐅᖅᑎᓐᓇᒋᑦ 
ᒫᓐᓇ ᓄᓇᕗᖑᓕᖅᑐᒥ, ᑐᓴᐅᒪᖃᑦᑕᐅᑎᖃᑦᑕᓚᐅᖅᑐᑦ 
ᐅᖃᐅᓯᒃᑯᑦ ᑭᓯᐊᓂ. ᐊᑐᖅᑕᐅᔪᒪᓂᖅᓴᐅᕙᓕᖅᑐᑦ 
ᖃᓕᐅᔭᖅᐸᐃᑦ ᐊᒻᒪ ᖃᓂᐅᔭᖅᐸᐃᑦ ᒫᓐᓇᐅᓕᑐᖅ 

ᓇᓗᓇᐃᔭᐃᓂᖅ

ᑕᑯᔭᒃᓴᖅ 1. ᐃᓄᐃᑦ ᐅᖃᐅᓯᖏᑦ ᐊᔾᔨᒌᖏᑦᑐᑦ ᓄᓇᕗᒻᒥ ᓄᓇᓕᒃᑎᒍᑦ 

ᐃᓄᐃᓐᓇᖅᑐᑦ ᓇᑦᓯᓕᖕᒥᐅᑐᑦ ᑭᕙᓪᓕᖅ ᕿᑭᖅᑖᓘᑉ 
ᐅᐊᓐᓇᖓ

ᕿᑭᖅᑖᓘᑉ 
ᓂᒋᐊ

ᐊᐃᕕᓕᒃ ᓄᓇᕕᒃ

ᖁᓪᓗᖅᑑᖅ ᑕᓗᕐᔪᐊᖅ ᖃᒪᓂᑦᑐᐊᖅ ᖃᐅᓱᐃᑦᑐᖅ ᕿᑭᖅᑕᕐᔪᐊᖅ ᑲᖏᖅᖠᓂᖅ ᓴᓂᑭᓗᐊᖅ

ᐃᖃᓗᒃᑑᑦᑎᐊᖅ ᑰᒐᕐᔪᒃ ᑎᑭᕋᕐᔪᐊᖅ ᐊᐅᓱᐃᑦᑐᖅ ᐸᓐᓂᖅᑑᖅ ᐃᒡᓗᓕᒑᕐᔪᒃ

ᐅᖅᓱᖅᑑᖅ ᐊᕐᕕᐊᑦ ᐃᒃᐱᐊᕐᔪᒃ ᐃᖃᓗᐃᑦ ᓴᓪᓖᑦ

ᒥᑦᑎᒪᑕᓕᒃ ᑭᒻᒥᕈᑦ

ᑲᖏᖅᑐᒑᐱᒃ ᑭᓐᖓᐃᑦ

ᐃᒡᓗᓕᒃ

ᓴᓂᕋᔭᒃ

ᓴᖅᑭᑕᐅᓯᒪᓂᖏᑦ ᑐᒃᓯᐅᑎᑎᒍᑦ ᑭᖑᓂᐊᒍᑦ 
ᐃᓕᓐᓂᐊᕐᓂᒃᑯᑦ. 

ᐊᕐᕕᓂᓖᑦ ᐅᖃᐅᓰᑦ ᐊᑐᖅᑕᐅᖃᑦᑕᖅᑐᑦ ᐃᓄᒃᑎᑐᑦ 
ᓄᓇᕗᒻᒥ, ᐊᔾᔨᒌᖏᓐᓂᖃᐅᒃᑲᓂᕆᓪᓗᑎᒃ ᓄᓇᓕᑎᒍᑦ. 
ᐃᒪᐃᓕᖓᔪᑦ:  

ᐊᒥᓲᒐᓗᐊᖅᑎᓪᓗᒋᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ 
ᓄᓇᕗᒻᒥ, ᐊᖏᕐᕋᒥ ᐊᑐᖅᑕᐅᓗᐊᖏᓐᓂᖓ 
ᐊᑦᑕᓇᖅᑐᒦᒍᑕᐅᔪᖅ ᐃᓚᖏᓐᓂ ᓄᓇᓕᐅᔪᓂ. 
ᐊᖏᕐᕋᒥ ᐱᒋᐊᕐᓂᖓ ᐱᒻᒪᕆᐅᖕᒪᑦ ᓴᐳᑎᓂᐊᕐᓗᒍ 
ᐊᒻᒪ ᐊᑐᖅᑕᐅᓂᕆᕙᒃᑕᖓ ᐅᖃᐅᓯᐅᑉ. ᓱᕈᓯᕐᓄᑦ 
ᐊᑐᖅᑕᐅᓂᕆᔭᖓ ᐊᐅᓪᓛᖅᑕᐅᒐᐃᖕᒪᑦ 
ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᓯᐊᓄᑦ ᐊᖏᕐᕋᕆᔭᐅᔪᒥ 
ᓄᓇᓕᖕᓂ, ᐅᖃᐅᓯᖓ ᐊᓯᔾᔨᑐᐃᓐᓇᕆᐊᖃᖅᑐᑦ 
ᐊᓯᐅᔨᓕᕐᓗᓂ ᐅᖃᐅᓯᑐᖃᕆᔭᖓᓂᒃ, 
ᐊᑐᖅᑕᐅᖏᓗᐊᕐᓂᖓᓄᑦ ᐅᖃᐅᓯᖅ ᐊᓯᐅᔭᐅᓕᕈᓐᓇᑐᖅ 
ᖃᓄᐃᓕᐅᖅᑕᐅᕙᓪᓕᐊᖏᑐᐊᖅᐸᑦ. 

ᐅᖃᐅᓯᐅᑉ ᓴᙱᓂᖓ 
2006-ᖑᑎᓪᓗᒍ, ᐊᕐᕌᒍᒋᔭᐅᔪᑦ ᕿᑎᐊᓃᓚᐅᖅᑐᑦ 
ᐊᕐᕌᒍᖃᖅᑐᑦ 20-ᓂᒃ (ᓴᓂᐊᓃᑎᓪᓗᒍ 39-ᓂᒃ 
ᐊᕐᕌᒍᖃᒐᔪᑦᑎᓪᓗᒋᑦ ᑲᓇᑕᒥᐅᖑᖃᑎᕗᑦ) 60% 
ᖃᓂᒋᔮᓃᑦᑐᑦ ᐊᕐᕌᒍᖃᖅᖢᑎᒃ 25 ᐊᑖᓂ,7 2006-
ᖑᑎᓪᓗᒍ, ᓄᓇᕗᒻᒥᐅᑦ ᐊᒥᓲᓂᖏᑦ ᒪᕐᕈᐊᑎᓪᓗᐊᖅᖢᑎᒃ 
ᐱᕈᖅᑲᓐᓂᓚᐅᖅᑐᑦ ᑲᓇᑕᐅᒥᐅᖑᖃᑎᕗᑦ 
ᑕᑯᓐᓇᖅᖢᒋᑦ.8 ᐊᒥᓲᓂᖅᓴᐃᑦ ᐃᓄᐃᑦ ᓄᓇᕗᒻᒥ 
ᒪᒃᑯᑦᑑᓪᓗᑎᒃ ᐊᒻᒪ ᕿᑐᕐᖓᑖᖅᐸᓪᓕᐊᕙᓐᓂᖏᑦ 
ᐊᒃᑐᐃᓂᖃᕐᒪᕆᑦᑐᑦ ᐅᖃᐅᓯᐅᑉ ᐊᑐᖅᑕᐅᕙᓐᓂᖓᓂᒃ 
ᓄᓇᕗᒻᒥ. ᐃᓄᐃᑦ ᐅᖃᐅᓯᖓ ᐊᑐᖅᑕᐅᖏᓐᓇᓂᐊᖅᐸᑦ, 

ᑕᒫᓂ ᐊᕐᕌᒍᖃᖅᑐᑦ ᐊᖏᔪᒥᒃ ᐱᓕᕆᐊᒃᓴᖃᖅᐳᑦ 
ᐊᑐᖃᑦᑕᓂᕐᒥᒃ ᐊᒻᒪ ᐃᓕᓐᓂᐊᑎᑦᓯᓂᕐᒥᒃ ᐅᖃᐅᓯᕐᒥᒃ 
ᐃᓕᓐᓂᐊᐸᓪᓕᐊᓂᒃᑯᑦ ᐊᒻᒪ ᐃᖅᑲᓇᐃᔭᕐᓂᒃᑯᑦ 
ᐱᕙᓪᓕᐊᓂᕐᒧᑦ ᐱᕕᒃᓴᖃᕐᕕᖕᓄᑦ. ᐱᑕᖃᖏᒃᐸᑕ 
ᐃᓕᓐᓂᐊᖅᓯᒪᔪᑦ, ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᑦ 
ᐅᖃᕈᓐᓇᖅᑐᑦ ᐊᑐᓕᖅᑎᑕᐅᔭᕆᐊᖃᕐᓂᖏᑦ 
ᐃᓗᐊᓃᑦᑐᑦ ᐊᖏᕈᑎᐅᑉ ᑕᕝᕙᓂ ᐃᓄᐃᑦ ᐅᖃᐅᓯᖓᑕ 
ᓴᐳᔾᔭᐅᓂᖓᓄᑦ ᒪᓕᒐᕐᔪᐊᖅ, ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᖅ, ᐊᒻᒪ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ 
ᒪᓕᒐᕐᔪᐊᖓᓂ, ᐊᑐᓕᖁᔭᐅᔪᑦ ᑕᕝᕙᓂ ᐅᓂᒃᑳᒥ, 
ᒪᕐᕉᓐᓂᒃ ᐅᖃᐅᓯᖃᕐᓂᒧᑦ ᑕᑯᓐᓇᖑᐊᖅᑕᐅᔪᑦ 
ᓄᓇᕗᒻᒥᐅᓄᑦ ᓴᖅᑭᔾᔮᖏᒻᒪᑕ. ᐊᒻᒪᓗ, ᑕᒫᓂ 
ᐊᕐᕌᒍᖃᖅᑐᑦ ᐱᕙᓪᓕᐊᑎᑕᐅᓇᓱᐊᕆᐊᖃᖅᑐᑦ 
ᐅᓪᓗᒥ ᐱᕕᒃᓴᖃᕐᕕᐅᔪᓄᑦ ᐃᓄᒃᑎᑑᒥᒃ 
ᐊᑐᖃᑦᑕᕐᓂᕐᒧᑦ ᐊᒻᒪ ᐃᓕᒃᐸᓪᓕᐊᓂᕐᒧᑦ. 
ᐱᒻᒪᕆᐅᓂᐊᖅᐳᖅ ᓴᖅᑭᑎᕆᕙᓪᓕᐊᓂᖅᓴᐅᓗᑕ 
ᐃᓄᒃᑎᑑᓕᖓᔪᓂᒃ ᓱᕈᓯᕐᓄᑦ ᐅᖃᓕᒫᒐᕐᓂᒃ, 
ᐅᖃᓕᒫᒐᕋᓛᑦ, ᐊᒻᒪ ᐅᖃᓕᒫᒐᐃᑦ ᐃᓐᓇᕐᓄᑦ 
ᒪᒃᑯᑦᑐᓄᓪᓗ, ᓴᖅᑮᓗᑎᒃ ᓈᓚᐅᑎᒃᑯᑦ ᐊᒻᒪ 
ᑕᓚᕖᓴᒃᑯᑦ ᐃᓕᓐᓂᐊᕈᑎᒃᓴᓂᒃ, ᐃᓚᒋᓗᒋᑦ 
ᒪᒃᑯᑦᑐᑦ ᐃᓱᒫᓘᑎᒋᕙᒃᑕᖏᑦ ᐊᑐᐃᓐᓇᐅᖃᑦᑕᖅᑐᑦ 
ᖃᕆᑕᐅᔭᒃᑯᑦ ᑕᐃᒪᐃᒃᑐᓕᕆᒡᓗᑎᒃ. ᓄᓇᕗᑦ ᒐᕙᒪᒃᑯᑦ 

ᑐᕌᒐᕆᔭᖓ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᑎᑦᓯᖃᑦᑕᓛᕐᓂᖏᑦ 2019-ᖑᓕᖅᐸᑦ - 
ᑲᔪᓯᑎᑕᐅᓐᓂᕋᓗᐊᖅᐸᑦ - ᐊᑑᑎᖃᕋᔭᖏᑦᑐᒃ ᑭᓯᐊᓂ 
ᐅᖃᐅᓯᖅ ᐊᑐᖅᑕᐅᖏᓐᓇᖅᐸᑦ ᐃᓕᓐᓂᐊᕐᕕᐅᑉ ᓯᓚᑖᓂ.  

2006-ᖑᑎᓪᓗᒍ, ᐃᓄᒃᑎᑑᕐᓂᖅ 
ᐅᖃᐅᓯᕆᔭᐅᒋᐊᖓᓚᐅᑐᖅ 83 ᐳᓴᓐᑎᖏᓐᓄᑦ 
ᐃᓄᐃᑦ ᐅᕝᕙᓘᓐᓃᑦ 70 ᐳᓴᓐᓂᖏᑦ ᓄᓇᕗᓕᒫᖅ 
ᑕᑯᓐᓇᕐᓗᒍ.9 ᑕᕙᓐᓂᒃᓴᐃᓐᓇᖅ ᐊᕐᕌᒍᒥ, 91 ᐳᓴᓐᑎᖏᑦ 
ᐃᓄᐃᑦ ᐅᖃᖃᑎᖃᕈᓐᓇᕐᓂᕋᖅᓯᒪᔪᑦ ᐃᓄᒃᑎᑐᑦ, 
ᐊᒃᐸᕆᐊᖅᓯᒪᔪᖅ 94 ᐳᓴᓐᑎᒥᒃ 1996-ᖑᑎᓪᓗᒍ.10 
ᐊᔾᔨᒌᖏᓐᓂᕆᔭᖏᑦ, 23 ᐳᓴᓐᑎᑐᐃᓐᓇᐃᑦ ᐅᕝᕙᓘᓐᓃᑦ 
290 ᑕᕝᕙᓐᖓᑦ 2,345-ᖑᔪᓂ ᐃᓄᓐᓂ ᐃᖃᓗᒃᑑᑦᑎᐊᕐᒥ 
ᐊᒻᒪ ᖃᕐᓗᖅᑑᒥ ᐅᖃᕈᓐᓇᓚᐅᖅᑐᑦ ᐃᓄᐃᓐᓇᖅᑐᑦ 
ᓯᕗᓪᓕᕐᒥᒃ ᐅᖃᐅᓯᖃᕐᓂᕋᕐᓗᑎᒃ, ᓇᓗᓇᐃᕈᑕᐅᓪᓗᓂ 
ᐊᒃᑕᓇᖅᑐᒦᓕᕐᓂᖓ ᐊᓯᐅᑐᐃᓐᓇᕆᐊᖃᕐᓂᖓᓗ 
ᐅᖃᐅᓯᖓᑕ ᒫᓐᓇ ᖃᓄᐃᓕᐅᕈᑕᐅᓂᐊᖏᒃᐸᑦ. 

ᐃᓄᒃᑎᑐᑦ ᐅᖃᐅᓯᖅ ᐊᒥᓲᓂᖅᓴᓄᑦ ᓄᓇᕗᒻᒥᐅᓄᑦ 
ᐅᖃᐅᓯᕆᔭᐅᒋᐊᖓᖅᑐᖅ, ᑭᓯᐊᓂ ᐊᖏᕐᕋᕆᔭᐅᔪᒥ 
ᐊᑐᖅᑕᐅᖏᓗᐊᖃᑦᑕᓕᕐᒪᑦ ᓂᕆᐅᒋᔭᐅᒐᓗᐊᖅᖢᓂ. 

ᐊᔾᔨᓕᐅᑕᖓ ᕗᕌᓐᑯ ᐳᓴᒥ  

ᔫᓯ ᑯᓱᒐᐅᓚᐅᑐᖅ ᑐᓂᔭᐅᑎᓪᓗᒍ ᐃᓚᐃᔭ ᒪᓂᕋᔭᒃ ᐃᓕᑕᕆᔭᐅᔾᔪᑎᒥᒃ ᓯᐱᓰᒃᑯᓐᓂ ᐃᖃᓗᓐᓂᒃ. ᓴᐅᒥᐊᓂᒃ: ᐋᓂ ᕗᐊᑦ, ᔫᓇ ᑭᓕ, ᔫᓯ ᑯᓱᒐᖅ, ᕕᑦ 

ᕗᕋᐃᓱᕐ, ᔪᐊᓇ ᐊᕙ ᐊᒻᒪ ᕕᓕᐊᒻ ᑕᒍᓐᓈᖅ 

ᐊᑯᓐᓂᖓᓂ 2001-06, ᓄᓇᕗᒻᒥ ᓇᓗᓇᐃᓚᐅᖅᑐᑦ 
ᐊᑐᖃᑦᑕᓂᕐᒥᓂ ᐃᓄᒃᑎᑐᑦ ᐅᕝᕙᓘᓐᓃᑦ 
ᐃᓄᐃᓐᓇᖅᑐᑦ ᐊᖏᕐᕋᕆᔭᒥᓂ ᐊᒃᐸᕆᐊᖅᓯᒪᔪᖅ 
57 ᐳᓴᓐᑎᒥᒃ 54 ᐳᓴᓐᑎᒧᑦ, ᐊᒻᒪ 26 ᐳᓴᓐᑎᖏᑦ 
ᓄᓇᕗᒻᒥᐅᑦ ᓇᓗᓇᐃᖅᓯᓯᒪᓪᓗᑎᒃ ᖃᓪᓗᓈᑎᑐᑦ 
ᐅᖃᐅᓯᖃᕆᐊᖃᕐᓂᕋᖅᖢᑎᒃ 2006-ᖑᑎᓪᓗᒍ, 
ᐊᑐᖅᑕᐅᓂᖅᓴᐅᓚᐅᕐᓂᖓᓄᑦ ᐅᖃᐅᓯᖅ 
ᐊᖏᕐᕋᕆᔭᐅᔪᒥ 44 ᐳᓴᓐᑎᖏᓐᓄᑦ ᐃᓄᐃᑦ. 
11 ᑕᕝᕙᓂᒃᓴᐃᓐᓇᖅ ᐊᕐᕌᒍᒥ, ᐅᖃᐅᓯᖅ 
ᐊᖏᕐᕋᕆᔭᐅᔪᒥ ᐊᑐᖅᑕᐅᔪᖅ ᐊᔾᔨᒌᖏᓐᓂᖃᓚᐅᑐᖅ 
ᐊᕕᒃᑐᖅᓯᒪᓂᖏᑎᒍᑦ, 13 ᐳᓴᓐᑎᖏᑦ ᐃᓄᒃᑎᑐᑦ 
ᐅᖃᐅᓯᖃᕆᐊᖓᕐᓂᕋᓚᐅᖅᑐᑦ ᐊᖏᕐᕋᒥᓂ ᕿᑎᕐᒥᐅᓂ, 
59 ᐳᓴᓐᑎᖏᑦ ᑭᕙᓪᓕᕐᒥ ᐊᒻᒪ 65 ᐳᓴᓐᑎᖏᑦ 
ᕿᑭᖅᑖᓗᖕᒥ (ᐊᒃᐸᕆᐊᖅᓯᒪᔪᖅ 18 ᐳᓴᓐᑎ, 62 ᐳᓴᓐᑎ 
ᐊᒻᒪ 68 ᐳᓴᓐᑎᒥ 2001-ᖑᑎᓪᓗᒍ). 12

ᐊᖏᕐᕋᕆᔭᐅᔪᖅ ᐅᖃᐅᓯᕐᒥᒃ ᐃᓕᑦᑎᒋᐊᖓᕐᕕᐅᖕᒪᑦ 
ᑕᐃᒪᐃᓐᓂᖓᓄᑦ ᐱᒻᒪᕆᐊᓘᔪᖅ. ᓇᓚᐅᑦᑖᕋᒃᓴᐅᖏᒻᒪᑕ 
ᐅᖃᐅᓰᑦ ᐊᔾᔨᒌᖏᑦᑐᑦ ᓴᙱᓂᖏᑦ 
ᐊᑐᖅᑕᐅᓂᕆᕙᒃᑕᖏᓐᓄᑦ ᐊᖏᕐᕋᕆᔭᐅᔪᒥ 
ᑭᓯᐊᓂ ᑖᒃᑯᐊ ᓈᓴᐅᑏᑦ ᐅᔾᔨᕆᑦᑎᐊᕋᓱᐊᕐᓗᒋᑦ 
ᓇᓗᓇᐃᕈᑕᐅᔪᓐᓇᕐᒪᑕ ᐅᖃᐅᓯᕐᒥᒃ ᐊᑐᖅᐸᓐᓂᖏᓐᓄᑦ 
ᐊᕕᒃᑐᖅᓯᒪᓂᐅᔪᑦ. ᐊᑐᖅᑕᐅᑦᓯᐊᖏᓐᓂᖓ ᖁᕝᕙᓯᒃᑐᖅ 
ᓄᓇᕗᒻᒥ ᐊᒻᒪ ᐊᑕᐅᓯᕐᒥᒃ ᐅᖃᐅᓯᖃᖅᑐᑦ ᐊᓯᐊᓄᑦ 
ᐊᕕᒃᑐᖅᓯᒪᓂᐅᔫᑉ ᐊᐅᓪᓛᖅᓯᒪᑐᐃᓐᓇᕆᐊᖃᖅᖢᑎᒃ. 
ᐊᒥᓱᑦ ᐃᓄᐃᑦ ᐊᐅᓪᓛᖅᓯᒪᓕᖅᑐᑦ ᐃᖃᓗᓐᓄᑦ 
ᐊᓯᖏᓐᓄᑦ ᓄᓇᓕᐸᐅᔭᐅᓂᖅᓴᐅᔪᓄᑦ ᓄᓇᕗᒻᒥ, 
ᐊᔾᔨᒌᖏᑦᑐᓂᒡᓗ ᐅᖃᐅᓯᖃᕐᓂᖅᓴᐅᓪᓗᑎᒃ. 

ᓴᓂᑭᓗᐊᖅ ᐃᓚᓕᐅᑎᓯᒪᙱᑦᑐᖅ, ᐃᓛᒃᑰᖓᓪᓗᓂ 
ᓄᓇᕕᖕᒥᐅᑐᑦ ᐅᖃᐅᓯᖃᕐᒪᑕ. ᓴᓂᑭᓗᐊᖅ, ᖃᓂᒋᔮᓂ 92 
ᐳᓴᓐᑎᖏᑦ 2006-ᒥ ᖃᐅᔨᓴᕈᑎᒥᓃᑦ ᓇᓗᓇᐃᖅᓯᓯᒪᔪᑦ 
ᐃᓄᒃᑎᑐᐃᓐᓇᖅ ᐅᖃᐅᓯᖃᕐᓂᖏᑦ ᐊᖏᕐᕋᕆᔭᖏᓐᓂ. 
ᕿᑭᖅᑖᓘᑉ ᐅᐊᖕᓇᖓ ᐊᒻᒪ ᕿᑭᖅᑖᓘᑉ ᓂᒋᐊᑕ 
ᐅᖃᐅᓯᖏᑦ ᓇᓕᒧᒌᓪᓗᐊᐸᓗᒃᑑᒃ ᐊᖏᕐᕋᕆᔭᐅᔪᒥ 

ᑕᑯᔭᒃᓴᖅ 2. ᖃᓂᒋᔮᓂ ᐳᓴᓐᑎᖓ ᐃᓄᐃᑦ ᐅᖃᐅᓯᖓᓂᒃ-ᑭᓯᐊᓂ ᐊᖏᕐᕋᕆᔭᐅᔪᓂ  
ᐊᕕᒃᑐᖅᓯᒪᓂᖏᑎᒍᑦ  

ᐃᓄᐃᓐᓇᖅᑐᑦ ᓇᑦᓯᓕᖕᒥᐅᑐᑦ ᑭᕙᓪᓕᖅ ᕿᑭᖅᑖᓘᑉ 
ᐅᐊᖕᓇᖓ

ᕿᑭᖅᑖᓘᑉ ᓂᒋᐊ ᐊᐃᕕᓕᒃ

2% 19% 88% 76% 76% 64%

ᖃᐅᔨᓴᖅᑐᑦ: ᓈᓴᐃᔩᑦ ᑲᓇᑕᒥ, 2006 ᐃᓄᒋᐊᓐᓂᖏᓐᓂᒃ ᖃᐅᔨᓴᕐᓂᖅ, ᓇᓗᓇᐃᖅᓯᒪᓂᖓ 
#94-577-XCB2006001; ᐅᓂᒃᑳᖅ ᐊᑐᐃᓐᓇᕈᖅᑕᐅᔪᖅ ᓄᓇᕗᒻᒥ ᓈᓴᐃᔨᓄᑦ, ᑎᓯᐱᕆ 18, 
2007

ᐊᑐᖅᑕᐅᕙᖕᓂᖏᒃ. ᓄᓇᓖᒃ ᑕᒪᒃᑮᓐᓂ ᐅᖃᐅᓰᓐᓂ 
ᐊᕕᒃᑐᖅᓯᒪᓂᐅᔪᓂ 76 ᐳᓴᓐᑎᖏᓐᓃᒐᔪᑦᑐᑦ ᐃᓄᐃᑦ 
ᐃᓄᒃᑎᑐᐃᓐᓇᖅ ᐅᖃᐅᓯᖃᕐᓂᕋᖅᑐᑦ ᐊᖏᕐᕋᕆᔭᒥᓐᓂ. 
ᒪᕐᕉᒃ ᑭᕙᓪᓕᕐᒥ ᓄᓇᓕᐅᔫᒃ 88ᐳᓴᓐᑎᖓᓂ, ᓯᑕᒪᑦ 
ᐊᐃᕕᓕᖕᒥ ᓄᓇᓖᑦ 64 ᐳᓴᓐᑎᒥ, ᐱᖓᓱᑦ ᓇᑦᓯᓕᖕᒥ 
ᓄᓇᓖᑦ 19 ᐳᓴᓐᑎᒥ, ᐊᒻᒪ 2 ᐳᓴᓐᑎᑐᐃᓐᓇᐃᑦ 
ᐃᓄᐃᓐᓇᖅᑐᑦ. 

ᐃᓄᐃᓐᓇᖅᑐᖅ ᐅᖃᐅᓯᖅ ᐊᑐᖅᑕᐅᖃᑦᑕᑎᓪᓗᒍ 
ᐊᖏᕐᕋᕆᔭᐅᔪᒥ 1.4 ᐳᓴᓐᑎᑐᐃᓐᓇᕐᓄᑦ 
ᐊᒻᒪ 1.9 ᐳᓴᓐᑎᓄᑦ ᐃᖃᓗᒃᑑᑦᑎᐊᕐᒥ ᐊᒻᒪ 
ᖁᕐᓗᖅᑑᒥ 2006-ᖑᑎᓪᓗᒍ - ᖃᓂᒋᔭᖏᑦ 
77 ᐃᓄᐃᑦ ᑲᑎᑦᑐᒋᑦ - ᓇᓗᓐᐃᖅᓯᕗᖅ 
ᑐᐊᕕᕐᓇᕐᓂᕆᔭᖓᓂᒃ ᐱᓕᕆᐊᖑᔭᕆᐊᖃᕐᓂᖓ, 
ᐃᑲᔫᑎᒃᓴᐃᑦ ᐊᒻᒪ ᐃᓕᓐᓂᐊᕈᑎᒃᓴᐃᑦ ᑖᒃᑯᓇᓂ 
ᓄᓇᓕᐅᔫᓐᓂ ᐱᓕᕆᐊᖑᔭᕆᐊᖃᒻᒪᕆᓐᓂᐊᖅᐳᖅ 
ᓴᓐᖏᑎᑉᐸᓪᓕᐊᓇᓱᐊᕐᓗᒍ ᐊᑦᑕᓇᖅᑐᒦᒻᒪᕆᓕᖅᑐᖅ 
ᐅᖃᐅᓯᖅ.13 ᐊᓯᔾᔨᑕᕐᓂᖏᑦ ᐅᖃᐅᓯᐅᑉ 
ᐊᑐᖅᑕᐅᕙᓐᓂᖓ ᐃᖃᓗᒃᑑᑦᑎᐊᕐᒥ ᖁᓪᓗᒃᑑᒥᓗ 
ᐱᓗᐊᖑᐊᑐᖅ, ᑭᓯᐊᓂ ᐃᓄᒃᑎᑐᑦ ᐅᖃᕈᓐᓇᖅᑐᑦ 
ᓄᓇᓖᑦ ᐅᖃᐅᓯᖏᑦ ᓴᙲᓪᓕᕙᓪᓕᐊᖏᓐᓇᕐᒥᔪᑦ. 
ᐅᖅᓱᖅᑑᒥ, ᓲᕐᓗ, ᐃᓄᒃᑎᑐᑦ ᐅᖃᐅᓯᖃᕆᐊᖓᑐᑦ 42 
ᐳᓴᓐᑎᒋᔭᖏᑦ ᐃᓄᒋᐊᓐᓂᖓᑕ. ᑭᓯᐊᓂ ᐊᖏᕐᕋᕆᔭᒥ 
ᐊᑐᖃᑦᑕᖅᑐᑦ ᐅᖃᐅᓯᕐᒥ 14.2 ᐳᓴᓐᑐᐃᓐᓇᐅᔪᑦ 
ᐃᓄᒋᐊᓐᓂᖓᑕ.14 ᑕᓗᕐᔪᐊᖅ, ᑯᒑᕐᔪᒃ, ᖃᒪᓂᑦᑐᐊᖅ, 
ᐃᖃᓗᐃᑦ, ᐊᒻᒪ ᑲᖏᖅᖠᓂᖅ ᐊᔾᔨᒌᐸᓗᖕᒥ ᐅᖃᐅᓯᕐᒥ 
ᐊᑐᖃᑦᑕᖅᑐᑦ ᐊᖏᕐᕋᕆᔭᒥᓐᓂ. 

ᑖᒃᑯᐊ ᓄᓇᓖᑦ ᐱᓗᐊᖅᑐᒥᒃ 
ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᖅᑐᑦ 
ᓴᖅᑮᔪᓐᓇᖁᓪᓗᒋᑦ ᐅᖃᐅᓯᓕᕆᓂᕐᒧᑦ ᐃᑲᔫᑎᒃᓴᓂᒃ 
ᐃᓕᓐᓂᐊᑎᑦᓯᒍᑎᒃᓴᓂᓪᓗ ᐊᒻᒪ ᓄᓇᓕᖃᖅᑐᑦ ᐊᒻᒪ 
ᐃᓐᓇᒻᒪᕇᑦ ᐃᓚᐅᑎᑕᐅᖃᑦᑕᕐᓗᑎᒃ ᐅᖃᐅᓯᕐᒥᓂᒃ 
ᐆᒻᒪᕆᐊᖅᑎᑦᓯᓇᓱᐊᖅᑎᓪᓗᒋᑦ. 

ᖃᓪᓗᓈᑎᑐᑦ ᐅᖃᐅᓯᖅ ᐊᑐᖅᑕᐅᓂᖅᓴᐅᕙᒃᑐᖅ 
ᓄᓇᕗᒻᒥ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐊᒥᓱᓂᒃ 
ᐱᔾᔪᑎᖃᖅᖢᑎᒃ. ᐃᓄᐃᑦ ᐃᓱᒪᖅᓱᖅᖢᑎᒃ 
ᐅᖃᐅᓯᕐᒥ ᓂᕈᐊᒐᖃᖅᐸᓐᓂᖏᑦ ᓇᓗᓇᖅᑐᑦ ᐊᒻᒪ 
ᓂᕆᐅᓇᖏᑦᑐᒃᑰᖅᐸᒃᖢᑎᒃ; ᖃᐅᔨᓴᕈᑎᒥᓂᖅᑕᖃᖏᑦᑐᖅ 
ᐋᖅᑭᒍᑕᐅᔪᓐᓇᖅᑐᒥᒃ ᐅᖃᐅᓯᐅᑉ ᐊᑐᖅᑕᐅᕙᓐᓂᖓ 
ᐊᖏᕐᕋᐅᑉ ᓯᓚᑖᓂ, ᑭᓯᐊᓂ ᐊᓯᐊᒎᕐᕕᖃᕈᓐᓇᑐᖅ 
ᐅᖃᐅᓯᖅ ᓴᓐᖓᑎᑉᐸᓪᓕᐊᑎᒐᓱᐊᕐᓗᒍ.  
ᖃᓪᓗᓈᑎᑐᑦ ᐅᖃᐅᓯᖅ ᑕᒫᓐᖔᖅᓯᒪᙱᒻᒪᑦ, 
ᑕᒪᓐᖓᕆᐊᖓᒃᐸᓚᐅᖅᑐᓄᑦ ᐅᖃᐅᓯᐅᖕᒪᑦ; ᐅᖃᐅᓯᖅ 
ᓴᙱᔪᐊᓗᒃ, ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕕᒃᓴᖃᕐᕕᐅᓪᓗᓂ, 
ᖃᕆᑕᐅᔭᑎᒍᑦ, ᐊᒻᒪ ᐃᓕᖅᑯᓯᐅᕙᓕᖅᖢᓂ. 
ᐱᑕᖃᖅᑎᓐᓇᒋᑦ ᐃᓄᒃᑎᑐᑦ ᐱᔨᑦᓯᕋᕈᑏᑦ, 
ᐅᖃᓕᒫᒐᐃᑦ, ᑐᓴᒐᒃᓴᐃᑦ ᐊᒻᒪ ᐃᓕᓐᓂᐊᖅᕈᑎᒃᓴᐃᑦ 
ᓄᓇᕗᒻᒥ, ᖃᓪᓗᓈᑎᑐᑦ ᒪᑐᐃᕈᑕᐅᕙᒃᑐᖅ 
ᐊᒥᓱᓄᑦ ᑲᔪᓯᑦᑎᐊᕈᑕᐅᔪᓄᑦ, ᓴᙱᓂᕐᒧᑦ, 
ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ. 
ᐃᓄᒃᑎᑐᑦ ᐅᖃᐅᓯᐅᑉ ᓴᐳᔾᔭᐅᓂᖓᓄᑦ 
ᒪᓕᒐᕐᔪᐊᖅ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᖅ ᓯᕗᒧᑦ ᐊᓪᓗᕆᐊᖅᓯᒪᓕᖅᑐᑦ ᐊᔾᔨᒌᒥᒃ 
ᐱᕕᒃᓴᖃᕐᕕᖃᖁᓪᓗᒋᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ. 
ᑖᒃᑯᐊ ᒪᓕᒐᐃᑦ ᑐᐊᕕᕐᓇᖅᑐᓂᒃ ᐊᐱᖅᑯᑎᒃᓴᓂᒃ 
ᓴᖅᑮᕗᑦ ᐊᒻᒪ ᐱᕙᓪᓕᕈᑎᒃᓴᓄᑦ ᑭᓯᐊᓂ, ᐊᒻᒪ 
ᓇᓗᓇᐃᔭᒃᑲᓂᖅᓯᒪᓪᓗᑎᒃ ᐅᓂᒃᑳᑉ ᐃᓗᐊᓂ. 

ᐃᓄᒃᑎᑐᑦ ᐅᖃᐅᓯᖅ ᐃᓚᒋᔭᐅᔪᖅ ᐱᖓᓱᓂ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂ ᑲᓇᑕᒥ 
ᐊᑐᖅᑕᐅᓂᖅᐹᖑᖃᑕᐅᓪᓗᓂ ᐊᑯᓂᐅᓂᖅᐹᒃᑯᓪᓗ 
ᐊᑐᖅᑕᐅᓯᒪᓪᓗᓂ.15 ᐊᑯᓃᖅᑐᒥ 
ᐊᑐᖅᑕᐅᑲᓐᓂᕈᓐᓇᕐᓂᖓ ᓄᓇᓖᑦ ᐊᑐᖅᐸᓐᓂᖏᑦ 
ᖃᓪᓗᓇᐅᔭᕐᓂᕐᒥᒃ ᐃᓄᒃᑎᑑᖏᖔᖅᖢᑎᒃ. 
ᖃᓪᓗᓇᐅᔭᕐᓂᖅ ᐊᑐᖅᑕᐅᕙᒃᐳᖅ ᑕᓚᕖᓴᑎᒃᑯᑦ, 
ᐅᖃᓕᒫᒐᑯᑦ, ᑕᕐᕆᔮᒃᓴᑯᑦ, ᑐᓴᕋᓐᓈᒐᖁᑦ ᐊᒻᒪᓗ 
ᖃᕆᑕᐅᔭᑎᒍᑦ. ᐅᖃᐅᓯᖅ ᐊᑐᖅᑕᐅᕙᒃᑐᖅ ᐃᓕᓴᐃᔨᓄᑦ 
ᖃᓪᓗᓈᓃᖔᖅᑐᓄᑦ, ᐊᒥᓲᐊᓘᓪᓗᑎᒡᓗ ᐃᓕᓴᐃᔩᑦ, 
ᐃᓕᓐᓂᐊᑎᑦᓯᒍᑕᐅᔪᑦ ᖃᐅᔨᒪᓂᕐᒥᓂᒃ ᓯᒪᕐᔪᐊᒥ, 
ᐱᕕᒃᓴᖃᕐᕕᐅᔪᓂ, ᑲᔪᓯᑦᑎᐊᓂᖅ, ᐊᒻᒪ ᓴᙱᓂᖅ 
ᐊᕕᒃᑐᖅᓯᒪᓂᐅᔪᒥ. ᐃᓄᒃᑎᑑᕐᓂᖅ ᐊᑐᖅᑕᐅᓂᖅᓴᐅᔪᖅ 
ᐊᖏᕐᕋᕆᔭᐅᔪᒥ, ᑕᓚᕖᓴᒃᑯᑦ, ᓈᓚᐅᑎᒃᑯᑦ 
ᐃᓕᓐᓂᐊᕐᕕᖕᓂ ᐊᒻᒪ ᐃᓚᖏᑦ ᐃᖅᑲᓇᐃᔭᕐᕖᑦ 
ᐊᓯᖏᑦ ᑕᑯᒋᐊᖃᓯᐅᑎᓪᓗᒋᑦ, ᖃᓪᓗᓈᑎᑑᕐᓂᖅ 
ᐊᑐᖅᑕᐅᔪᒻᒪᕆᐊᓗᒃ. ᐱᑕᖃᖏᓐᓂ ᖃᐅᔨᓴᕈᑎᒥᓂᕐᓂᒃ 
ᐃᓄᒃᑎᑑᕐᓂᐅᑉ ᐊᑐᖅᑕᐅᓂᖓᓄᑦ ᓇᓚᐅᑦᑖᕋᓱᐊᖅᖢᓂ 

ᐱᔭᕆᐊᑐᔪᐊᓗᒃ, ᑭᓯᐊᓂ ᐃᓄᐃᑦ ᐅᖃᕈᓐᓇᖅᑐᑦ 
ᐊᒥᓲᓂᖅᓴᐃᑦ ᓇᓗᓴᐃᖃᑦᑕᖅᓯᒪᖕᒪᑕ ᐊᖏᕐᕋᕆᔭᒥᓐᓂ 
ᖃᓪᓗᓈᑎᑑᕐᓂᖅᓴᐅᕙᓐᓂᕐᒥᒃ. 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᒃᓚᒃᕕᖕᓂᖔᖅᑐᖅ ᓄᓇᕗᒥ

Figure 3.

ᐃᓚᖓ 1 

ᐅᖃᐅᓯᖅ ᐃᓕᖅᑯᓯᕐᓗ ᕿᑎᐊᓃᖏᓐᓇᖅᑐᑦ 
ᐃᓄᐃᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᖑᔪᓄᑦ. 1974-
ᖑᑎᓪᓗᒍ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ (INAC) 
ᑮᓇᐅᔭᖃᖅᑎᑦᓯᓚᐅᖅᑐᑦ ᐃᓄᐃᑦ ᑕᐱᕆᑦ ᑲᓇᑕᒥ-
ᑯᓐᓂ ᓴᖅᑮᖁᓪᓗᒋᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ 
ᑲᒥᓴᓐᒥᒃ ᐊᐅᓚᑦᓯᓂᐊᕐᓗᑎᒃ ᒫᓐᓇ ᐃᓄᐃᑦ ᑕᐱᕆᑦ 
ᑲᓇᑕᒥ-ᑯᑦ ᐃᓄᐃᑦ ᐃᓕᖅᑯᓯᓕᕆᔨᒃᑯᓐᓂ, ᐊᓯᖏᓐᓂᓪᓗ, 
“ᖃᐅᔨᓴᕐᓗᑎᒃ ᒫᓐᓇ ᑎᑎᕋᐅᓯᖓᓐᓂᒃ ᐊᒻᒪ 
ᐊᓯᔾᔨᖁᔭᐅᓂᐊᖅᑐᓂᒃ ᓯᕗᓂᑦᑎᓐᓂ.” 16 1976-ᖑᑎᓪᓗᒍ 
ᐃᓄᑦᑎᑐᑦ ᐅᖃᓕᒫᒐᒃᑯᑦ ᐊᐱᖅᓱᖅᑕᐅᓚᐅᑐᖅ, ᐃᓄᐃᑦ 
ᐅᖃᐅᓯᖏᓐᓄᑦ ᑲᒥᓴᓐᑯᑦ ᑐᑭᒧᐊᑦᑎᑦᓯᔨᖓ ᐋᓕᒃᔅ 
ᔅᑏᕙᓐᓴᓐ ᓇᓗᓇᐃᖅᓯᓪᓗᓂ ᐳᓛᕆᐊᓚᐅᖅᑎᓪᓗᒋᑦ 
ᖃᓂᒋᔮᓂ 50 ᑲᓇᑕᒥ ᐃᓄᐃᑦ ᓄᓇᓪᓄᑦ ᑐᓴᕆᐊᖅᖢᑎᒃ 
ᐅᖃᐅᓯᕐᒧᑦ ᐃᓱᒫᓗᑎᐅᔪᓂᒃ, ᑲᒥᓴᓐ ᐃᒫᒃ ᖃᐅᔨᓚᐅᖅᑐᑦ: 

 ᖁᐊᖅᓵᓇᑐᖅ…ᐊᑦᑕᓇᕈᑎᒋᔭᖏᑦ (ᐃᓄᒃᑎᑐᑦ 
ᐅᖃᐅᓯᐅᑉ) ᖃᓪᓗᓈᓃᖔᖅᑐᑦ ᐊᐅᓪᓛᐸᓪᓕᐊᓂᖏᓐᓄᑦ 
ᐅᑭᐅᖅᑕᖅᑐᒧᑦ, ᓯᕘᕋᓪᓗᑎᒡᓗ ᐃᓄᒃᑎᑐᑦ 
ᐅᖃᐅᓯᖅ ᑭᖑᕝᕕᖅᑕᐅᑐᐃᓐᓇᕆᐊᖃᕐᓂᖓᓂᒃ. 
ᑭᓯᐊᓂ ᓂᕆᐅᓇᑐᖅ ᐊᑐᖅᑕᐅᖏᓐᓇᕈᓐᓇᕐᓂᖓ 
ᖃᓄᐃᓕᐅᕆᐊᕈᑕᐅᒃᐸᑦ… ᐃᓄᐃᑦ ᑕᐱᕇᒃᑯᑦ 
ᐱᒻᒪᕆᖕᒥᒃ ᐱᓕᕆᐊᒃᓴᖃᖅᐳᑦ ᐃᑲᔪᖅᑐᐃᓗᑎᒃ 
ᑲᓇᑕᐅᑉ ᐃᓄᖏᓐᓂ ᐃᓗᐃᑦᑐᒃᑯᑦ ᐃᓚᐅᖃᑦᑕᖁᓪᓗᒋᑦ 
ᐃᓄᖕᓄᑦ…ᐅᖃᐅᓯᖅ ᐃᓚᖏᓪᓗᒍ. 17  

ᑲᒥᓴᓐ ᕿᒥᕐᕈᓚᐅᑐᖅ ᐃᑲᔫᑕᐅᔪᓐᓇᖅᑐᓂᒃ ᐊᒻᒪ 
ᓴᙲᓐᓂᕆᔭᖏᑦ ᖃᓂᐅᔭᖅᐸᐃᑦ ᖃᓕᐅᔭᖅᐸᐃᓪᓗ 
ᖃᐅᔨᒋᐊᖅᕕᖃᓚᐅᖅᖢᑎᒃ ᐊᕐᕕᓂᓕᓐᓂᒃ ᐅᑭᐅᖅᑕᖅᑑᑉ 
ᐊᕕᒃᑐᖅᓯᒪᓂᖓᑕ ᑭᒡᒐᑐᖅᑎᖏᓐᓂᒃ. 1976-ᖑᑎᓪᓗᒍ, 
ᑲᒥᓴᓐ, “ᐃᓕᑕᕆᓪᓗᒋᑦ ᐃᒃᐱᒋᔭᐅᓯᒪᖕᒪᕆᑦᑐᑦ 
ᐊᔾᔨᒌᖏᑦᑐᓄᑦ ᐱᓕᕆᖃᑎᒌᒃᑐᓄᑦ ᖃᓕᐅᔭᖅᐸᐃᑦ. ᐊᒻᒪ 

“ᐅᖃᐅᓯᕗᑦ ᑭᓇᐅᔾᔪᑎᒋᕙᕗᑦ ᐅᖃᐅᓯᕗᓪᓗ 
ᖃᓄᐃᖏᑦᓯᐊᕈᑎᒋᓪᓗᒍ.” 

ᖃᓂᐅᔭᖅᐸᐃᓪᓗ ᑎᑎᕋᐅᓯᖏᓐᓂᒃ.” ᐃᓱᒪᓕᐅᓚᐅᑐᑦ 
ᐊᔾᔨᒌᖏᓐᓇᕐᒥᒃ, ᒪᕐᕉᓐᓂᒃ ᑎᑎᕋᐅᓰᓐᓂᒃ ᐅᓪᓗᒥᓱᓕ 
ᐊᑐᖅᑕᐅᔫᓐᓂᒃ. 18 ᐃᓱᒪᓕᐅᕈᑎᖃᓚᐅᖅᑐᑦ ᑖᓐᓇ 
ᑎᑎᕋᐅᓯᖅ, “ᕿᒥᕐᕈᔭᐅᔭᕆᐊᖃᕐᓂᐊᕐᒪᑦ ᐊᕐᕌᒍᐃᑦ 
ᑕᓪᓕᒪᑦ ᖁᓕᓪᓘᓐᓃᑦ ᐊᑐᖅᑕᐅᓯᒪᓕᖅᑎᓪᓗᒍ 
ᖃᐅᔨᒋᐊᕐᓗᑎᒃ ᐊᑑᑎᖃᑦᓯᐊᕐᒪᖔᖅ ᐊᒻᒪ 
ᐊᓯᔾᔨᒋᐊᓕᒃᑕᖃᕐᒪᖔᖅ.” 19 ᑲᒥᓴᓐᑯᑦ ᐃᓄᒃᑎᑑᒥ 
ᐊᑐᖅᑕᐅᓂᖅᓴᐅᖁᔨᓯᒪᔪᑦ ᓈᓚᐅᑎᒃᑯᑦ ᐊᒻᒪ ᓴᖅᑮᓗᑎᒃ 
ᐅᖃᐅᓯᓕᕆᕝᕕᖕᒥᒃ ᐊᑖᓃᓪᓗᓂ ᐃᓄᐃᑦ ᑕᐱᕆᑦ 
ᑲᓇᑕᒥ-ᑯᑦ ᐊᐅᓚᑦᓯᔨᐅᓗᑎᒃ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ.  

ᐊᑯᓐᓂᖓᓂ ᒫᑦᓯ 24-28, 1998-ᒥ, ᓄᓇᕗᒻᒥ 
ᐊᑐᓕᖅᑎᑦᑎᕙᓪᓕᐊᔩᑦ ᑲᒥᓴᓐ (NIC) ᑲᑎᒪᑎᑦᓯᓚᐅᖅᑐᑦ 
ᖃᓂᒋᔮᓂ 60 ᐅᖃᐅᓯᓕᕆᔨᐅᔪᑦ ᐃᖃᓗᖕᓂ 
ᐃᓱᒪᓕᐅᕈᑎᖃᕋᓱᐊᖅᖢᑎᒃ ᐃᓄᒃᑎᑐᑦ ᐅᖃᐅᓯᐅᑉ 
ᓯᕗᓂᕆᓂᐊᖅᑕᖓᓂᒃ ᓄᓇᕗᒻᒥ. NIC-ᑯᒃ 1996-ᒥ ᑐᒦᑦ 
2 ᐅᓂᒃᑳᖏᓐᓂ ᑎᓕᓯᓚᐅᖅᑐᑦ ᑖᒃᑯᓂᖓ ᐱᖓᓱᓂᒃ 
ᐱᓕᕆᖃᑎᒌᒃᑐᓂᒃ  ᑕᕝᕗᖓ ᓄᓇᕗᒻᒥ ᒐᕙᒪᓕᕆᓂᕐᒧᑦ 
ᐊᖏᖃᑎᒌᒍᑎᐅᑉ ᑲᑎᒪᓂᖓᓐᓄᑦ, “ᐅᖃᐅᓯᕐᒧᑦ 
ᐊᑐᐊᒐᓕᐅᕐᓂᕐᒧᑦ ᑲᑎᒪᓂᖅ, ᐊᒡᓗᕆᐊᕈᑕᐅᓗᓂ 
ᑲᑎᑉᐸᓪᓕᐊᓂᕐᒧᑦ ᐊᖏᖃᑎᒌᓯᒪᓗᑎᒃ ᐅᖃᐅᓯᖅ 
ᓯᕗᓂᕐᒥ ᖃᓄᐃᓕᖓᓛᕐᓂᖓ ᓄᓇᕗᒻᒥ, ᐱᓗᐊᖅᑐᒥᒃ 
ᓇᐅᑦᓯᑐᖅᑕᐅᑦᓯᐊᖁᓪᓗᒍ ᓴᖅᑭᔮᖅᑎᒋᐊᕐᓗᒍ ᐃᓄᐃᑦ 
ᐅᖃᐅᓯᖓ.” 20 ᑲᑎᒪᓂᖅ ᐊᖏᔫᓚᐅᑐᖅ ᐅᖃᐅᓯᕆᔭᐅᔪᑦ 
ᐊᔾᔨᒌᖏᑦᖢᑎᒃ ᐃᑲᔫᑎᑦ ᐊᒻᒪᓗ ᐊᑲᐅᖏᒍᑎᖏᑦ 
ᖃᓂᐅᔭᖅᐸᐃᑦ ᖃᓕᐅᔭᖅᐸᐃᓪᓗ ᓯᕗᓂᕐᒥ 
ᐅᖃᐅᓯᓕᕐᓂᕐᒧᑦ ᒪᓕᒐᒃᓴᓄᑦ. 50 ᐊᑐᓕᖁᔭᐅᓚᐅᖅᑐᑦ 
ᑲᑎᒪᖃᑕᐅᔪᓄᑦ ᓇᓗᓇᐃᖅᓯᒪᒡᓗᑎᒃ ᑲᑎᒪᓂᐅᑉ 
ᐅᓂᒃᑳᖏᓐᓂ, ᐱᓗᐊᖅᑐᒥᒃ ᐅᑯᐊ: 

• ᐊᑕᐃᓐᓇᓂᐊᖅᑐᒥᒃ ᐅᖃᐅᓯᓕᕆᓂᕐᒧᑦ 

ᓱᓕᓂᕋᕈᑏᑦ ᐊᑐᖅᑕᐅᔪᓪᓗ

ᒥᐅᕆ ᓴᐃᒪᓐ, ᐊᖏᔪᖅᑳᖅ, ᐃᓄᐃᑦ ᑕᐱᕇᑦ ᑲᓇᑕᒥ 
2008-ᒥ ᐅᑭᐅᖅᑕᖅᑐᒥ ᓄᓇᖃᖅᑳᓯᒪᔪᑦ ᐅᖃᐅᓯᓕᕆᓂᕐᒧᑦ 
ᑲᑎᒪᕐᔪᐊᕐᓂᖓ, ᑐᕐᕈᔅᒧ, ᓄᐊᕐᕗᐊᐃ  

ᐃᓕᓐᓂᐊᕐᕕᖕᒥᒃ ᓴᖅᑮᔪᖃᕆᐊᖃᑐᖅ ᐅᖃᐅᓯᓕᕐᓂᕐᒧᑦ 
ᐃᓕᓐᓂᐊᑎᑦᓰᓐᓇᕈᓐᓇᖁᓪᓗᒋᑦ. 

• ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᐊᑐᖅᑕᐅᖃᑦᑕᕆᐊᖃᖅᑐᑦ ᐃᓕᓐᓂᐊᑎᑦᓯᒍᑕᐅᓗᑎᒡᓗ 
ᐃᓕᓐᓂᐊᕐᕕᖕᓂ. ᑕᒪᓐᓇ ᓇᓗᓇᐃᖅᓯᒪᑦᓯᐊᕐᓗᒋᑦ 
ᐊᑐᖅᑕᐅᔭᕆᐊᓖᑦ ᐱᐊᓂᒃᓯᒪᑦᑎᐊᕋᓗᐊᕐᒪᖔᑕ 
ᓇᓗᓇᖏᓪᓗᑎᒡᓗ ᐃᓕᓐᓂᐊᑎᑦᓯᒍᑏᑦ 
ᐊᖏᔪᖅᑳᕆᔭᐅᔪᓄᑦ ᐃᓕᓐᓂᐊᖅᑎᓄᓪᓗ. 

• ᐃᖅᑲᓇᐃᔭᖅᑏᑦ ᑲᔪᖏᖅᓴᖅᑕᐅᔭᕆᐊᓖᑦ 
ᐃᓕᖁᔭᐅᓗᑎᒃ ᓄᓇᕗᒻᒥ ᓄᓇᓖᑦ ᐅᖃᐅᓯᖏᓐᓂᒃ 
ᐱᔨᑦᓯᕋᕐᕕᒋᔭᖓᑕ. 

• ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐅᖃᕈᓐᓇᕆᐊᖃᖅᐳᑦ ᐃᓄᒃᑎᑐᑦ ᐊᒻᒪ/ᐅᕝᕙᓘᓐᓃᑦ 
ᐃᓄᐃᓐᓇᖅᑐᑦ ᐃᖅᑲᓇᐃᔭᕐᕕᒋᔭᖓᓂ, ᑕᒪᓐᓇᓗ 
ᒪᓕᒐᓐᖑᖅᑎᑕᐅᓗᓂ. ᑖᒃᑯᐊ ᐱᔪᓐᓇᐅᑏᑦ, ᐃᓄᓪᓗ 
ᐱᔪᓐᓇᐅᑎᖏᑦ, ᓇᓗᓇᐃᔭᑦᑎᐊᖅᓯᒪᔭᕆᐊᖃᖅᑐᑦ. 

• ᑮᓇᐅᔭᖃᖅᑎᑕᐅᔭᕆᐊᖃᖅᑐᑦ ᐅᖃᐅᓯᓕᕆᓂᕐᒨᖓᔪᑦ 
ᓴᖅᑭᑕᐅᔪᓐᓇᖁᓪᓗᒋᑦ ᐊᒻᒪ ᑐᓂᐅᖅᑲᖅᑕᐅᓗᑎᒃ 
ᓴᖅᑭᑕᐅᑐᐊᖅᐸᑕ. 

• ᑮᓇᐅᔭᓂᒃ ᐊᑐᐃᓐᓇᐅᔪᖃᒃᑲᓐᓂᕆᐊᖃᖅᑐᖅ ᑏᕖᒃᑯᑦ 
ᓈᓚᐅᑎᒃᑯᓪᓗ ᐃᓕᓐᓂᐊᕈᑎᒃᓴᓄᑦ ᐅᖃᓕᒫᒐᒃᓴᓄᓪᓗ, 
ᓲᕐᓗ ᑐᓴᒐᒃᑎᒍᑦ ᐊᒻᒪ ᐅᖃᓕᒫᒐᒃᑯᑦ, ᐃᓄᒃᑐᑦ 
ᐃᓄᐃᓐᓇᖅᑐᓪᓗ.

• ᐅᖃᐅᓯᐅᑉ ᓴᐳᔾᔭᐅᓂᖓ, ᓴᖅᑭᔮᖅᑎᑕᐅᓂᖓ 
ᐊᒻᒪ ᐊᑐᖅᑕᐅᕙᓐᓂᖓ ᒐᕙᒪᑖᖅᑲᐅᖑᔪᒧᑦ 
ᓯᕗᓪᓕᐅᔾᔭᐅᓯᒪᔭᕆᐊᖃᖅᑐᑦ ᐊᑕᖐᔪᒥᒃ.  

• ᐅᖃᐅᓯᓕᕆᔨᓂᒃ ᐋᖅᑭᓯᒪᔪᖃᓕᖅᐸᑦ, 
ᐱᔪᓐᓇᓂᖅᑖᖅᑎᑕᐅᔭᕆᐊᖃᕐᓂᐊᑐᑦ 
ᐅᖃᐅᓯᓕᕆᓂᓕᒫᒧᑦ ᖃᐅᔨᓴᕐᓂᕐᒥᒃ 
ᐊᒻᒪ ᐊᓯᐊᒎᕈᑎᒃᓴᓂᒃ ᐊᑕᖐᔪᒥᒃ 
ᖃᐅᔨᓴᕐᓂᖃᑦᓯᐊᖃᑦᑕᖁᓪᓗᒋᑦ. 21

ᑖᓐᓇ ᑲᑎᒪᓂᖅ ᐱᒻᒪᕆᐅᕗᖅ ᐱᖓᓱᓂᒃ 
ᐱᔾᔪᑎᖃᖅᖢᓂ. ᓯᕗᓪᓕᖅᐹᖅ, ᓴᖅᑭᔮᖅᑎᑦᓯᓪᓗᓂ 
ᐅᖃᐅᓯᓕᕐᓂᕐᒧᑦ ᐃᓱᒫᓘᑏᑦ ᐊᖏᔫᓂᖏᓐᓂᒃ, 
ᓯᕗᓂᐊᓂᓘᓐᓃᑦ ᓄᓇᕗᓐᖑᓚᐅᖅᑎᓐᓇᒍ, 
ᐃᓕᖓᓪᓗᑎᒃᓗ ᐸᕐᓇᑕᐅᕙᓪᓕᐊᓂᕆᓯᒪᔭᖓᓐᓄᑦ ᑲᒥᓴᓐ. 
ᐊᐃᑉᐹ, ᐃᓱᒪᒋᔭᐅᒋᐊᖁᔭᐅᓯᒪᔪᑦ ᑲᑎᒪᖃᑕᐅᔪᓄᑦ 

- ᐊᒥᓱᑦ ᓱᓕᒻᒪᕆᑦᑐᑦ - ᓱᓕ ᐱᓕᕆᐊᖑᓯᒪᖏᑦᑐᑦ 
ᐊᕐᕌᒍᐃᑦ 12 ᐊᓂᒍᖅᓯᒪᓕᖅᑎᓪᓗᒋᑦ. ᐱᖓᔪᐊᑦ, 
ᐊᑐᓕᖁᔭᐅᓯᒪᔪᑦ ᓇᓗᓇᐃᖅᓯᒪᑦᓯᐊᖅᑐᑦ 
ᐱᓕᕆᐊᒃᓴᖏᑦ ᒐᕙᒪᒃᑯᑦ, ᐅᖃᐅᓯᖃᕐᓗᑎᒃ ᐃᓄᐃᑦ 
ᖃᓄᐃᓕᐅᖅᑕᐅᖁᓯᒪᔭᖏᓐᓂᒃ ᐊᒻᒪ ᓂᕆᐅᒋᔭᖏᓐᓂᒃ 
ᒐᕙᒪᒃᑯᓐᓂ ᓴᐳᔾᔭᐅᓯᒪᑦᑎᐊᕐᓂᐊᕐᓂᖓ ᐅᖃᐅᓯᐅᑉ. 

ᐅᖃᐅᓯᐅᑉ ᐃᓕᖅᑯᓯᐅᓪᓗ ᓴᐳᔾᔭᐅᓂᖏᑦ ᐱᒻᒪᕆᐅᕗᑦ 
ᐱᓕᕆᐊᖃᕐᓂᐊᕐᓗᓂ ᐃᓄᐃᑦ ᓂᕆᐅᒋᔭᖏᓐᓂᒃ 
ᓄᓇᕗᒻᒧᑦ. ᓯᕗᓂᐊᓂ ᐄᐳᕈ 1, 1999, ᐊᒥᓲᓂᖅᓴᒻᒪᕇᑦ 
ᐃᓄᐃᑦ ᐅᒃᐱᕈᓱᓚᐅᖅᑐᑦ ᓄᑖᖅ ᒐᕙᒪᐅᔪᖅ ᐱᐅᔪᒃᑯᑦ 
ᐊᖏᔪᒥᒃ ᐊᒃᑐᐃᓂᖃᑦᑎᐊᓂᐊᕋᓱᒋᔭᐅᓪᓗᓂ ᐃᓄᐃᑦ 
ᐅᖃᐅᓯᖏᓐᓄᑦ ᐊᒻᒪ ᐃᓕᖅᑯᓯᖏᓐᓄᑦ. 1999-ᒥ 
ᓄᓇᑦᓯᐊᕐᒥ ᐃᖅᑲᓇᐃᔭᖅᑎᓂᒃ ᖃᐅᔨᓴᕐᓂᖅ 
(ᓂᕆᐅᒋᔭᐅᓂᖃᑐᖅ ᓄᓇᕗᒻᒧᑦ) ᖃᐅᔨᓚᐅᖅᑐᑦ: 

• 80 ᐳᓴᓐᑎᖏᑦ ᐃᓄᐃᑦ ᑭᐅᔪᑦ ᐅᒃᐱᕈᓱᓚᐅᖅᑐᑦ 
ᓄᓇᑖᖑᔪᖅ ᐱᐅᓯᕚᓪᓕᕈᑕᐅᓂᐊᕐᓂᖓᓂᒃ ᐃᓄᐃᑦ 
ᐅᒃᐱᕆᔭᖏᓐᓄᑦ. 

• 77 ᐳᓴᓐᑎᖏᑦ ᐃᓄᐃᑦ ᑭᐅᔪᑦ ᐅᒃᐱᕈᓱᓚᐅᖅᑐᑦ 
ᓄᓇᑖᖑᔪᖅ ᐱᐅᓯᕚᓪᓕᕈᑕᐅᓂᐊᕐᓂᖓ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐃᓕᓐᓂᐊᖅᑎᑦᓯᓂᐅᔪᓂᒃ. 

• 71 ᐳᓴᓐᑎᖏᑦ ᐃᓄᐃᑦ ᑭᐅᔪᑦ ᐅᒃᐱᕈᓱᓚᐅᖅᑐᑦ 
ᓄᑖᖅ ᓄᓇᑖᖑᔪᖅ ᐱᐅᓯᕚᓪᓕᕈᑕᐅᓂᐊᕐᓂᖓᓂᒃ 
ᐃᓄᒃᑎᑐᑦ ᐅᖃᐅᓯᕐᒧᑦ. 22 

ᐃᓕᓐᓂᐊᑎᑦᓯᒍᑏᑦ (69 ᐳᓴᓐᑎ), ᐱᕙᓪᓕᐊᔪᓕᕆᓂᖅ 
(63 ᐳᓴᓐᑎ), ᐊᒻᒪ ᐊᕙᑎᓕᕆᓂᖅ (65 ᐳᓴᓐᑎ) ᑖᒃᑯᐊ 
ᐱᖓᓱᑦ ᐱᐅᓯᕚᓪᓕᐊᓂᐊᕐᓂᖏᑦ ᓂᕆᐅᒋᔭᐅᓚᐅᖅᑐᑦ 
ᐃᓄᓐᓄᑦ. 

ᐅᑐᐱᕆ 21, 1999-ᒥ, ᓄᓇᕗᑦ ᒐᕙᒪᒃᑯᑦ ᓴᖅᑮᓚᐅᖅᑐᑦ 
Bathurst Mandate-ᒥᒃ, ᓇᓗᓇᐃᖅᑕᐅᔪᑦ 
ᓯᕗᓪᓕᐅᔾᔭᐅᖁᔭᐅᔪᑦ ᓯᕗᓕᖅᐹᑦ ᑕᓪᓕᒪᑦ ᐊᕐᕌᒍᐃᑦ 
ᐊᐅᓚᑦᓯᕙᓪᓕᐊᓕᖅᐸᑕ ᐃᓕᓐᓂᐊᑎᑦᓯᓂᖃᖃᑦᑕᕐᓗᑎᒃ 
ᒥᓂᔅᑕᐅᑏᑦ. ᐅᓂᒃᑳᑦ ᐅᖃᖅᓯᒪᔪᑦ 2010-ᒥ, “ᐃᓄᒃᑎᑐᑦ, 
ᐊᑕᖐᔪᒥᒃ, ᐃᖅᑲᓇᐃᔭᕈᓯᐅᔭᕆᐊᖃᕐᓂᐊᕐᓂᖓ 
ᓄᓇᕗᑦ ᒐᕙᒪᒃᑯᓐᓂ.” 23 ᑖᓐᓇ ᑐᕌᒐᕆᔭᐅᔪᖅ 
ᐅᖃᐅᓯᐅᒃᑲᓂᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᐱᓇᓱᐊᕐᓂᕗᑦ 
2004-2008 ᐊᑐᖅᑕᐅᔭᕆᐊᓕᓐᓂ. ᑭᓯᐊᓂ ᑕᒪᒃᑮᓐᓄᑦ, 
ᐊᒡᓗᕆᐊᕈᑕᐅᓂᐊᖅᑐᓂᒃ ᓇᓗᓇᐃᖅᓯᓯᒪᔪᖃᖏᑦᑐᖅ, 
ᐊᒻᒪ ᐱᓕᕆᐊᖑᒋᐊᓚᐅᖏᑦᑐᓂ ᑖᓐᓇ ᐃᓱᒫᓘᑎᐅᔪᖅ. 
2009-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᓯᓚᐅᖅᑐᑦ 

ᓄᐊᑦ ᓯᑲᐃ ᖃᐅᔨᓴᖅᑎᒃᑯᓐᓂ ᕿᒥᕐᕈᓂᐊᖃᓪᓗᒋᑦ 
ᐃᓗᐃᑦᑐᒥᒃ (ᖃᓄᒃᑲᓐᓂᖅ?: ᓄᓇᕗᑦ ᒐᕙᒪᒃᑯᑦ 
ᑐᑭᓯᒋᐊᕐᓂᖏᑦ) ᐊᐅᓚᑦᓯᐊᕐᓂᕆᔭᖏᓐᓄᑦ 
ᒐᕙᒪᒃᑯᑦ ᐃᑲᔫᑎᒃᓴᖏᑦ ᐊᒻᒪ ᐱᔨᑦᓯᕋᐅᑎᖏᑦ. 
ᖃᐅᔨᓴᖅᑎᑦ ᐳᓛᕆᐊᓚᐅᖅᑐᑦ 25-ᖑᔪᓄᑦ ᓄᓇᕗᑦ 
ᓄᓇᓕᖁᑎᖏᓐᓄᑦ ᐊᒻᒪ ᑐᓴᕐᕕᖃᖅᖢᑎᒃ 2,100-ᓂᒃ 
ᓄᓇᕗᒻᒥᐅᓂᒃ. ᐱᔾᔪᑎᒋᓪᓗᒍ ᐅᖃᐅᓯᓕᕆᓂᖅ, ᓄᐊᑦ 
ᓯᑲᐃ ᐅᓂᒃᑳᖅᓯᒪᔪᑦ: 

 ᓴᙱᔪᒥᒃ ᐱᓕᕆᐊᒃᓴᖃᕋᓗᐊᖅᖢᑎᒃ ᓄᓇᕗᒻᒥᐅᑦ 
ᐃᓕᖅᑯᓯᓕᕆᓂᕐᒧᑦ ᑕᑯᓐᓇᖑᐊᖅᑕᖏᓐᓂᒃ, 
ᐊᒻᒪ ᐱᒋᐊᕈᑎᒋᔭᐅᓕᓵᓚᐅᖅᑐᑦ ᐃᓚᖃᖅᑐᑦ 
ᐅᖃᐅᓯᖅ ᐃᓕᑕᕆᔭᐅᓯᒪᔪᖅ ᒪᓕᒐᕐᔪᐊᖓ 
ᐊᒻᒪ ᐃᓄᒃᑎᑐᑦ ᐅᖃᐅᓯᐅᑉ ᓴᐳᔾᔭᐅᓂᖓᓄᑦ 
ᒪᓕᒐᕐᔪᐊᖅ, ᐃᓄᐃᑦ ᐅᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ 
ᐱᒋᐊᑎᑦᓯᓚᐅᓯᒪᖏᒻᒪᑕ. ᓄᓇᕗᓕᒫᒥ, ᓯᕗᕋᓂᖃᖅᑐᑦ 
ᐅᖃᐅᓯᖅ ᐃᓕᖅᑯᓯᕐᓗ ᐊᓯᐅᔭᐅᕙᓪᓕᐊᓂᐊᕐᓂᖏᑦ 
ᖃᑕᓐᖑᑎᒌᓄᑦ, ᓄᓇᓕᖕᓄᑦ, ᐊᒻᒪ ᐃᓕᓐᓂᐊᕐᕕᖕᓄᑦ. 
ᐃᓄᐃᑦ ᐊᑲᖅᓴᖃᑦᑕᖏᑦᑐᑦ ᐅᖃᖃᑎᖃᕈᓐᓇᙱᓂᕐᒥᒃ. 
ᓄᓇᕗᒻᒥᐅᑦ ᓇᓗᓇᐃᑦᑎᐊᓚᐅᖅᑐᑦ 
ᓴᐳᔾᔭᐅᖁᔨᓪᓗᑎᒃ ᑕᑯᒃᓴᐅᑦᑎᐊᖁᔨᓪᓗᑎᒡᓗ 
ᐃᓄᐃᑦ ᐅᖃᐅᓯᖓᓂᒃ ᐃᓕᖅᑯᓯᖓᓂᓪᓗ 
ᓯᕗᓪᓕᐅᔾᔭᐅᖁᔨᓂᕐᒥᒃ. ᓄᓇᕗᒻᒥᐅᑦ ᖃᐅᔨᒪᑦᑎᐊᖅᑐᑦ 
ᑭᖑᕚᕇᑦ ᐊᑐᖃᑦᑕᕈᓐᓃᐸᓪᓕᐊᓂᖏᑦ ᐅᖃᐅᓯᕐᒥᒃ 
ᐊᒻᒪ ᐃᓕᖅᑯᓯᕐᒥᒃ ᐊᒻᒪ ᐃᖕᒥᓂᒃ ᐸᖅᑭᒍᓐᓇᓂᕐᒥᒃ. 24      

ᓇᓗᓇᖏᑦᑐᖅ ᑎᑎᕋᖅᓯᒪᔪᑎᒍᑦ ᓄᓇᓖᑦ 
ᐃᓱᒫᓗᑎᒋᔭᖏᑦ ᐅᖃᐅᓯᓕᕆᓂᕐᒧᑦ ᓴᖑᕙᓪᓕᐊᓂᖏᑦ 
1976-ᒥᓂᒃ, ᖃᓄᐃᓕᐅᕈᑕᐅᓪᓚᕆᒃᓯᒪᙱᒻᒪᑦ. 
ᖃᐅᔨᔭᐅᓚᐅᖅᑐᑦ 2009 ᐅᓂᒃᑳᖏᓐᓂ ᐸᓯᑦᑎᓯᒪᓂᖏᑦ 
ᒐᕙᒪᐃᑦ ᐅᖃᓯᓕᕆᕙᓪᓕᐊᓂᖏᓐᓄᑦ ᐊᒻᒪ 
ᐃᓱᒫᓘᑎᐅᔪᑦ ᐅᖃᐅᓯᓕᕆᓂᕐᒧᑦ ᐊᕐᕌᒍᓂ 
ᖁᓕᓂ ᐊᓂᒍᖅᑐᓂ. ᓯᖁᒥᒃᑎᓯᒪᖕᒪᕆᑦᑐᖅ 
ᐅᒃᐱᕆᔭᐅᓂᖏᑦ ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑕᖏᓐᓄᑦ 
ᐊᒃᑐᐃᓂᖃᑐᐃᓐᓇᕆᐊᓕᒃ ᐊᑯᓃᖅᑐᒃᑯᑦ, ᐊᒃᑕᓇᖅᑐᑯᓪᓗ 
ᐊᒃᑐᐃᓯᒪᓗᓂ ᐅᒃᐱᕆᔭᐅᓂᕆᔭᖏᓐᓂ ᒐᕙᒪᒃᑯᑦ. 
ᑎᓯᐱᕆ 2009-ᒥ, ᓄᓇᕗᑦ ᒐᕙᒪᒃᑯᑦ ᓴᖅᑮᓚᐅᖅᑐᑦ 
2008-2012 ᑕᒪᑉᑕ ᖃᓄᐃᓕᐅᕈᑎᒃᓴᓄᑦ 
ᐸᕐᓇᐅᑎᒥᒃ, ᐊᒥᓱᑲᓪᓚᓐᓂᒃ ᐃᓗᓕᖃᖅᑐᓂ 
ᐱᓕᕆᐊᖑᔭᕆᐊᖃᖅᑐᓂᒃ ᐊᖏᖃᑎᒌᒍᑕᐅᓯᒪᙱᑦᑐᓂᒃ. 
ᐅᑯᐊ ᐃᓚᒋᔭᖏᑦ: 

• ᐃᓗᐃᑦᑐᒥᒃ ᐅᖃᕆᐅᖅᓴᑎᑦᑎᓗᑎᒃ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ 

• ᐅᓄᖅᓯᑎᒃᐸᓪᓕᐊᓗᒋᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ 
ᓇᓂᓗᒃᑖᖅ ᐃᖅᑲᓇᐃᔭᕋᓗᐊᖅᐸᑕ, ᐱᓗᐊᖅᑐᒥᒃ 
ᐃᓄᓕᕆᖃᑦᑕᖅᑐᑦ. 

• ᐃᑲᔪᖅᑐᖅᑕᐅᓂᖅᓴᐅᓗᑎᒃ ᓴᖅᑭᑎᑦᓯᕙᓪᓕᐊᔪᑦ, 
ᐅᖃᓕᒫᒐᒃᓴᐃᑦ ᐊᒻᒪ ᓯᐊᒻᒪᖅᑎᑕᐅᓂᖏᓐᓄᑦ 
ᓴᖅᑭᑕᐅᕙᓪᓕᐊᔪᑦ, ᐊᐅᓚᔫᓕᐅᕐᓃᑦ ᐊᒻᒪ 
ᖃᕆᑕᐅᔭᒃᑯᑦ ᐃᓄᒃᑎᑑᖓᔪᑦ. 

• ᓴᖅᑭᔮᖅᑎᑦᓯᕙᓪᓕᐊᓂᖅ ᓄᓇᓕᓐᓂ 
ᐱᒋᐊᖅᑦᑕᐅᕙᓪᓕᐊᔪᓂᒃ, ᐃᓕᓐᓂᐊᑎᑦᓯᓂᒃᑯᑦ, 
ᐱᕙᓪᓕᐊᔪᓕᕆᓂᒃᑯᑦ, ᓴᖅᑭᔮᖅᑎᑦᓯᓂᖅ ᐊᒻᒪ 
ᓴᐳᔾᔨᓂᖅ ᐃᓄᒃᑎᑐᑦ ᐅᖃᐅᓯᕐᒥᒃ. 25   

ᓇᓗᓇᐃᖅᓯᓯᒪᔪᖃᖏᑦᑐᖅ ᖃᓄᐃᓕᐅᕐᓂᐊᕐᓂᐅᔪᓂᒃ 
ᑕᒪᒃᑯᐊ ᐊᓂᒎᑎᖁᓪᓗᒋᑦ. 

ᐊᔾᔨᓕᐅᑕᖓ ᕗᕌᓐᑯ ᐳᓴᒥ  

ᐱᖅᑯᓯᓕᕆᕝᕕᒻᒥ ᐃᓕᓴᐃᔨ ᑕᑯᒃᓴᐅᑎᑦᓯᔪᖅ ᐊᔾᔨᒌᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᖃᒧᑎᒥᒃ ᐱᔾᔭᐃᓯᓯᒪᓂᖅ ᐊᒻᒧᐊᒋᐊᕐᓂᐅᓴᓗᓂ, ᐃᐳᕈ, 2010.

ᐊᔾᔨᓕᐅᑕᖓ ᕗᕌᓐᑯ ᐳᓴᒥ  

(ᓴᐅᒥᐊᓂ) ᐹᑉ ᑯᓇᓇ ᐊᒻᒪᓗ ᔪᓱᐊ ᐊᒡᒐᕕᒃ ᐃᑲᔪᖅᑐᑦ ᓗᐃᔅ ᕙᓚᐅᕋᑎᒥᒃ ᓄᓇᐃᑦ ᐊᑎᑐᖃᖏᓐᓄᑦ ᐊᖑᓇᓱᒡᕖᑦ/ᑕᒻᒫᕐᕕᓪᓗ ᐅᖅᓱᖅᑑᑉ 

ᖃᓂᒋᔮᓂ, ᒪᐃ, 2009.

09/10 “ᐅᖃᐅᓯᕗᑦ ᑭᓇᐅᔾᔪᑎᒋᕙᕗᑦ 
ᐅᖃᐅᓯᕗᓪᓗ ᖃᓄᐃᖏᑦᓯᐊᕈᑎᒋᕙᕗᑦ.” 

ᐃᓄᐃᓐᓇᖅᑐᑦ ᐃᓄᒃᑎᑐᓪᓗ ᐅᖃᐅᓰᒃ ᓴᖏᔫᓂᖏᑦ 
ᓇᓕᒧᒌᖏᒪᑎᒃ ᐊᒻᒪ ᖃᑦᓯᐅᓂᖏᑦ ᐅᖃᕈᓐᓇᖅᑐᑦ. 
ᐱᒻᒪᕆᐅᕗᖅ ᑐᑭᓯᓯᒪᓗᓂ ᑕᒪᒃᑯᐊ ᐊᑐᐊᒐᒃᓴᓕᐅᓂᕐᒧᑦ 
ᐅᖃᖃᑎᒌᖃᑦᑕᖅᑐᑦ ᑕᕝᕙᓂ ᐅᓂᒃᑳᒥ ᑕᐅᑐᒃᓯᒪᔪᑦ 
ᐃᓄᒃᑎᑐᑦ ᐅᖃᐅᓯᕐᒥᒃ ᐃᓗᐃᑦᑑᓪᓗᒍ, ᐊᔾᔨᒌᖏᓐᓂᖏᑦ 
ᐃᑲᔪᖅᑐᖅᑕᐅᒻᒪᕆᒋᐊᖃᖅᐳᑦ ᐱᕙᓪᓕᐊᑦᓯᐊᖁᓪᓗᒋᑦ. 
ᖃᓄᐃᑦᑐᑐᐃᓐᓇᐃᑦ ᐋᔩᖃᑎᒌᓐᓃᑦ ᐃᓄᓐᓂ, 
ᓄᓇᕗᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᐱᓕᕆᐊᖃᕐᓂᐊᖅᐳᑦ ᓄᓇᓕᖕᓂ 
ᐸᕐᓇᐃᓂᕐᒥ, ᑮᓇᐅᔭᖃᖅᑎᑕᐅᓂᖓ ᐅᖃᐅᓯᓕᕆᓂᖅ 
ᐆᒻᒪᕆᐊᖁᓪᓗᒍ ᐊᒻᒪ ᓴᖅᑭᔮᕈᑎᒃᓴᐃᑦ ᐅᕝᕙᓘᓐᓃᑦ 
ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᐱᒋᐊᖅᑎᑕᐅᕙᓪᓕᐊᔪᑦ 
ᐃᓱᒪᒋᔭᐅᒋᐊᕆᐊᖃᖅᑐᑦ ᐅᖃᐅᓰᒃ ᐊᔾᔨᒌᖏᒻᒪᕆᓐᓂᖏᒃ 
ᐃᓄᐃᓐᓇᖅᑐᑦ ᐃᓄᒃᑎᑐᑦ, ᐱᔾᔪᑎᒋᓪᓗᒍ ᐊᑐᖅᑕᐅᓂᖓ 
ᑭᖑᓂᑦᑎᓐᓂ ᐊᑐᖅᑕᐅᓯᒪᓂᖓ ᕿᑎᕐᒥᐅᓂ, ᑭᕙᓪᓕᕐᒥ, 
ᕿᑭᖅᑖᓗᒻᒥᓗ ᓄᓇᕗᒻᒥ. 

ᐃᓄᐃᓐᓇᖅᑐᑦ ᐃᓕᑕᕆᔭᐅᓯᒪᔪᖅ ᐊᔾᔨᐅᖏᓐᓂᖓᓂᒃ 
ᐃᓄᒃᑎᑑᑉ ᐊᑖᓂ 1988-ᒥ ᓄᓇᑦᓯᐊᕐᒥ (NT) 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᕐᔪᐊᖓᓐᓄᑦ, 
ᑖᓐᓇ ᐅᖃᐅᓯᓕᕐᓂᕐᒧᑦ ᒪᓕᒐᐅᔪᖅ ᓱᓕ ᓄᓇᕗᒻᒥ, 
ᑖᓐᓇ 2008-ᒥ ᓄᓇᕗᒻᒦᖔᑐᖅ ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ ᒪᓕᒐᕐᔪᐊᖓ ᑲᖐᒋᔭᐅᕙᒃᑐᖅ ᒫᓐᓇ 
ᒪᓕᒐᓐᖑᕋᑖᖅᓯᒪᓂᖓᓂᒃ. ᐅᓪᓗᒥᒧᑦ, ᓄᓇᕗᒻᒥ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᕐᔪᐊᖓᑦ ᓱᓕ 
ᐊᑐᓕᖅᑎᑕᐅᓯᒪᙱᑦᑐᖅ. 

ᓄᓇᕗᑦ ᒐᕙᒪᒃᑯᑦ ᐸᐃᑉᐹᖏᑦ ᑐᑭᓕᐊᖑᕙᒃᑐᑦ 
ᐃᓄᐃᓐᓇᖅᑑᖓᓕᖅᑎᑕᐅᓪᓗᑎᒃ, ᐃᓄᐃᑦ 
ᑲᑐᔾᔨᖃᑎᒌᖏᑦ ᑐᑭᓕᐅᕆᕙᒻᒥᔪᑦ 
ᐃᓄᐃᓐᓇᖅᑑᖓᓕᖅᑎᑦᓯᓪᓗᑎᒃ ᐊᒥᓲᖏᑦᑐᑯᓗᐃᑦ 
ᐅᖃᕈᓐᓇᕋᓗᐊᖅᑎᓪᓗᒋᑦ ᖁᓪᓗᖅᑑᒥ 
ᐃᖃᓗᒃᑑᑦᑎᐊᕐᒥᓗ ᐊᒻᒪ ᐅᖅᓱᖅᑑᒥ. ᓄᓇᕗᑦ ᓯᓚᑖᓂ, 
ᑖᓐᓇ ᐅᖃᐅᓯᕆᔭᐅᒋᐊᖓᖅᓯᒪᔪᖅ ᐅᓗᒃᓴᖅᑑᖅ, 
ᓄᓇᑦᓯᐊᕐᒥ. ᐃᓄᒃᐱᐊᑐᓐ, ᐃᓄᕕᐊᓗᒃᑐᓐ, ᐊᒻᒪ ᐃᓄᑦᑐᑦ 
ᐅᖃᐅᓯᖅ ᐊᑐᖅᑕᐅᕙᒻᒥᔪᖅ ᐊᓛᔅᑲᒥ, ᓄᓇᑦᓯᐊᒥ, 
ᓚᐸᑐᐊᕆᒥᓗ, ᐃᓄᐃᓐᓇᖅᑐᑦ ᑎᑎᕋᐅᓯᖃᖅᑐᑦ 
ᖃᓕᐅᔭᖅᐸᐃᒥ, ᖃᓂᐅᔭᖅᐸᐃᒥᒃ ᑎᑎᕋᐅᓯᖃᖅᑎᓪᓗᒋᑦ 
ᓄᓇᕗᒻᒥ ᓄᓇᕕᒻᒥᓗ. ᐃᓚᖏᑦ ᑖᒃᓱᒪ ᐅᓂᒃᑳᑉ 
ᐅᖃᐅᓯᖃᖅᑐᑦ ᐃᑲᔫᑎᖏᓐᓂ ᐊᒻᒪ ᐊᑲᐅᖏᒍᑎᖏᓐᓂ 

ᐊᑕᐅᓯᖑᖅᑎᑦᓯᓇᓱᐊᕐᓂᕐᒥᒃ ᐃᓄᐃᑦ ᐅᖃᐅᓯᖓᓂ 
ᑎᑎᕋᖅᑕᐅᓯᒪᓂᕆᔭᖏᓐᓂᒃᓗ. ᐃᓱᒪᒋᔭᐅᒋᐊᕆᐊᖃᖅᑐᑦ 
ᐃᓄᐃᓐᓇᖅᑐᑦ ᑖᒃᑯᓇᓂ ᐱᒻᒪᕆᐅᔪᓂ 
ᐅᖃᐅᓯᕆᔭᐅᓯᒪᔪᓂ ᐅᐱᓐᓇᕋᓂ ᐃᒃᐱᒋᔭᐅᖏᒃᐸᑕ 
ᐃᓄᐃᓐᓇᖅᑐᑦ ᐅᖃᕈᓐᓇᖅᑐᑦ ᓄᓇᓕᖕᒥ 
ᐊᑐᑦᓯᐊᖏᓐᓂᐅᓂᐊᕐᒪᑦ ᓄᑖᓄᑦ ᐱᕕᒃᓴᖃᕐᕕᐅᔪᓄᑦ 
ᐃᓕᖅᑯᓯᓕᕆᓂᕐᒧᑦ ᐃᓄᐃᓪᓗ ᐅᒃᐱᕆᔭᖏᓐᓄᑦ 
ᐅᖃᐅᓯᐅᓚᐅᖅᓯᒪᔪᑦ 1999-ᖑᑎᓪᓗᒍ. ᐃᓄᐃᓐᓇᖅᑐᑦ 
ᐅᖃᐅᓯᖃᖅᑐᑦ ᓄᓇᓖᑦ ᐃᓚᐅᖃᑕᐅᔭᕆᐊᖃᖅᑐᑦ 
ᐃᓄᐃᑦ ᐅᖃᐅᓯᖏᓐᓄᑦ ᐊᑐᐊᒐᓕᐅᕐᓂᕐᒧᑦ 
ᐃᓱᒪᒋᔭᐅᒋᐊᖅᓯᒪᖁᓪᓗᒋᑦ ᐊᔾᔨᐅᖏᓐᓂᖏᑦ 
ᐅᖃᐅᓯᖓᑕ.  ᐅᑯᐊ ᖃᐅᔨᓴᕈᑎᐅᓚᐅᖅᓯᒪᔪᑦ 1996-ᒥ 
ᐃᓄᐃᓐᓇᖅᑐᑦ ᐅᖃᐅᓯᖓᓐᓄᑦ: 

• 1996-ᖑᑎᓪᓗᒍ, ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ 
ᐅᖃᐅᓰᒃ ᐊᑐᖅᑕᐅᒐᔪᓐᓂᖅᐹᖑᓚᐅᖅᑐᑦ 
ᐊᖏᕐᕋᕆᔭᐅᔪᒥ 12.5 ᐳᓴᓐᑎᖏᓐᓄᑦ ᐅᕝᕙᓘᓐᓃᑦ 
150 ᐃᓄᐃᑦ ᖁᓪᓗᖅᑑᒥ ᐊᒻᒪ 10 ᐳᓴᓐᑎᖏᑦ 
ᐅᕝᕙᓘᓐᓃᑦ 135 ᐃᓄᐃᑦ ᐃᖃᓗᒃᑑᑦᑎᐊᕐᒥ.26 

• ᓈᓴᐃᔾᔪᑎᒥᓃᑦ 2006-ᒥ ᐊᕕᒃᑎᓯᒪᔪᑦ ᑖᒃᑯᓂᖓ 
ᐅᖃᐅᓯᐅᔫᓐᓂᒃ, ᑭᓯᐊᓂ ᑕᐃᑦᓱᒪᓂ ᐊᕐᕌᒍᐊᓂ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᐊᖏᕐᕋᕆᔭᐅᔪᒥ 
ᐊᑐᖅᐸᓚᐅᖅᑐᑦ ᐅᖃᐅᓯᕐᒥᒃ 7.5 ᐳᓴᓐᑎ (110) 
ᐃᓄᐃᑦ ᐃᖃᓗᒃᑑᑦᑎᐊᕐᒥ ᐊᒻᒪ 30 ᐳᓴᓐᑎ (115) 
ᖁᕐᓗᖅᑑᒥ. 

 • ᑕᕝᕙᓂᒃᓴᐃᓐᓇᖅ ᐊᕐᕌᒍᒥ, ᐃᓄᐃᓐᓇᖅᑐᑐᐊᖅ 
ᐊᑐᖃᑦᑕᖅᑐᑦ ᐊᖏᕐᕋᕆᔭᒥᓐᓂ 1.4 ᐳᓴᓐᑎ 
ᐅᕝᕙᓘᓐᓃᑦ 20 ᐃᓄᐃᑦ ᐃᖃᓗᒃᑑᑦᑎᐊᕐᒥ ᐊᒻᒪᓗ 1.9 
ᐳᓴᓐᑎ (25) ᖁᓪᓗᖅᑑᒥ. 

• ᐃᓄᐃᓐᓇᖅᑐᑦ ᐅᖃᐅᓯᖃᕆᐊᖓᑐᑦ 140 (9.5 
ᐳᓴᓐᑎᖏᑦ ᓄᓇᓕᐅᑉ ᐃᓄᒋᐊᓐᓂᖓᑕ) ᒪᓕᒃᖢᒋᑦ 
ᐃᓄᖏᑦ ᐃᖃᓗᒃᑑᑦᑎᐊᕐᒥ ᖁᓪᓗᖅᑑᒥᓗ.27 

• ᐃᓄᐃᓐᓇᖅᑐᑦ ᐅᖃᐅᓯᖃᕆᐊᖓᑐᑦ 1 
ᐳᓴᓐᑎᑐᐃᓐᓇᖏᑦ ᓄᓇᕗᑦ ᐃᓄᒋᐊᓐᓂᖓᑕ, ᐊᒥᓱᑦ 
ᐃᓄᐃᑦ ᐅᖃᕈᓐᓇᖅᓯᓯᒪᒐᓗᐊᖅᑎᓪᓗᒋᑦ ᐅᖃᐅᓯᕐᒥᒃ 
ᑭᖑᓪᓕᐅᓪᓗᒍ. 



13

tunngavik.com

09/10
• ᐅᓄᕐᓂᖅᓴᐅᓛᖑᔪᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ 
ᐃᓄᐃᓐᓇᖅᑐᑦ ᐅᖃᕈᓐᓇᖅᑐᑦ ᑕᒪᒃᑮᓐᓂ 
ᓄᓇᓕᐅᔫᓐᓂ, ᑭᓯᐊᓂ ᑕᒪᒃᑭᖅᖢᒋᑦ, ᐃᖃᓗᒃᑑᑦᑎᐊᖅ 
ᐊᒻᒪᓗ ᖁᓪᓗᖅᑑᖅ ᐅᖃᕈᓐᓇᕐᓂᖏᒃ ᓴᙲᓂᖅᐹᖑᔪᑦ 
ᓄᓇᓕᖁᑎᖏᓐᓂ ᓄᓇᕗᒻᒥ. 

ᐅᓄᕐᓂᖏᑦ ᐃᓄᐃᑦ ᐊᑐᖃᑦᑕᖅᑐᑦ ᐃᓄᐃᓐᓇᖅᑑᒥ 
ᐊᖏᕐᕋᕆᔭᖏᓐᓂ ᐊᕝᕙᓗᐊᐸᓗᖏᑦ ᐊᑯᓐᓂᖓᓂ 
1996 ᐊᒻᒪ 2006 ᐃᖃᓗᑦᑑᑦᑎᐊᕐᒥ ᖁᓪᓗᖅᑑᒥᓗ, 
ᑲᔪᓰᓐᓇᕐᓂᐊᕈᓂ ᑕᐃᒫᒃ, ᐊᓯᐅᔭᐅᑐᐃᓐᓇᕆᐊᖃᑐᖅ 
ᐅᖃᐅᓯᖅ ᐊᕐᕌᒍᑦ ᐊᕙᑎ ᐊᒡᒋᖅᑐᓂ.  ᐃᓄᐃᓐᓇᖅᑐᑦ 
ᖃᐅᔨᓴᕈᑎᒥᓃᑦ ᓄᓇᑦᓯᐊᕐᒥ ᓈᓴᐃᔨᓄᑦ 
ᐱᑕᖃᑦᓯᐊᖏᑦᑐᖅ, ᑭᓯᐊᓂ 2009-ᒥ, 60 ᐳᓴᓐᑎᖏᑦ 
ᐅᕝᕙᓘᓐᓃᑦ 187 ᐃᓄᐃᑦ ᐊᕐᕌᒍᖃᖅᑐᑦ 15 ᐅᖓᑖᓂ 
ᐅᖃᓚᐅᑐᑦ ᐅᖃᕈᓐᓇᕐᓂᕋᖅᖢᑎᒃ ᐅᖃᐅᓯᑐᖃᖓᑐᑦ 
ᐅᓗᒃᕼᐊᒃᑑᖅ, ᓄᓇᑦᓯᐊᖅ - ᐃᒻᒪᖃ ᐃᓄᐃᓐᓇᖅᑐᑦ.28 
ᐅᖃᐅᓯᓪᓚᑖᕆᔭᖓ ᑖᒃᑯᐊ ᐅᖃᕈᓐᓇᕐᓂᕋᖅᑐᑦ 
ᓇᓗᓇᖅᑑᔪᖅ, ᑕᐃᒫᒃᑕᐅᖅ ᐅᖃᐅᓯᑐᖃᕐᒥᒃ 
ᐅᖃᕈᓐᓇᕐᓂᕋᖅᑐᑦ ᓄᓇᓕᖕᒥ. ᒪᓕᒃᖢᒋᑦ ᐃᓄᐃᓐᓇᖅᑑᒥ 
ᐃᑲᔪᖅᑐᐃᔩᑦ ᐊᒻᒪᓗ ᐊᐅᓚᑦᓯᔨ ᕿᑎᕐᒥᐅᑦ 
ᐃᓕᓐᓂᐊᕐᕕᖏᓐᓄᑦ ᒥᓕ ᑯᓕᒃᑖᓇ, ᐊᒥᓲᓂᖏᑦ 
ᐃᓄᐃᓐᓇᖅᑐᑦ ᐅᖃᕈᓐᓇᓪᓚᕆᑦᑐᑦ ᐃᖃᓗᒃᑑᑦᑎᐊᕐᒥ 

ᖁᓪᓗᖅᑑᒥᓗ ᐊᕐᕌᒍᖃᖅᑐᑦ 50 ᐅᖓᑖᓃᑦᑐᑦ 
ᐃᓚᒋᓪᓗᒋᑦ ᐅᖃᐅᓯᕐᒥᒃ ᐊᑐᑲᐃᓐᓇᑐᐃᓐᓇᐸᒃᑐᑦ 
ᐅᖃᖃᑎᒌᓐᓂᒃᑯᑦ.29  

 ᐃᓄᐃᓐᓇᖅᑐᑦ ᐃᓚᒋᔭᐅᒐᓗᐊᖅᑎᓪᓗᒍ ᐃᓄᒃᑎᑐᑦ 
ᐅᖃᐅᓯᕐᓂ, ᑭᓯᐊᓂ ᐊᓯᔾᔨᒋᔭᐅᖏᓐᓂᖓᓄᑦ 
ᐃᖕᒥᒃᑰᖓᔪᖅ ᐊᒻᒪ ᐅᖃᕈᓐᓇᖅᑐᓂᒃ ᐊᑕᑎᑦᓯᓪᓗᓂ 
ᐅᐊᓕᕐᓂᕐᒥᒃ ᐃᓕᖅᑯᓯᖏᓐᓄᑦ ᐊᔾᔨᐅᔪᑎᒋᔭᖓ. 
ᐅᖃᐅᓯᖏᑎᒍᑦ ᐅᖃᐅᓯᓕᕆᔨ ᔮᓱᐊ ᐊ. ᕕᔅᒪᓐ, 
“ᐊᓯᐅᔨᓂᖅ ᐅᖃᐅᓯᕐᒥᒃ ᐊᔾᔨᐅᖏᑦᑐᒥᒃ 
ᐊᓯᐅᔨᓂᒻᒪᕆᐅᕗᖅ ᐅᖃᐅᓯᕐᒥᒃ…ᐅᖃᐅᓰᑦ 
ᐊᔾᔨᒌᖏᓐᓂᖃᓪᓚᕆᖏᒪᑕ. ᒪᓕᖃᑦᑕᕐᒪᑕ 
ᐃᓕᖅᑯᓰᑦ ᐊᔾᔨᒌᖏᓐᓂᖏᓐᓂᒃ, ᑕᒪᒃᑯᐊᓗ 
ᐊᔾᔨᒌᖏᓐᓂᖏᑦ ᐊᓯᐅᖃᑕᐅᓪᓗᑎᒃ.” 30 ᐃᓄᐃᓐᓇᖅᑐᑦ 
ᓴᙲᑦᑑᒐᓗᐊᖅᑎᓪᓗᒍ, ᑭᓯᐊᓂ ᐅᖃᕈᓐᓇᖅᑐᑦ 
ᐆᒻᒪᕆᐊᖅᑎᑦᑎᒍᒪᖕᒪᑕ ᐅᖃᐅᓯᕐᒥᓐᓂᒃ. 

ᐆᒻᒪᕆᐊᖅᑎᑦᓯᕙᓪᓕᐊᓪᓚᕆᒐᓱᐊᓕᑕᐃᓐᓇᖅᓯᒪᔪᑦ 
ᐃᓄᐃᓐᓇᖅᑑᒥ ᖃᓪᓗᖅᑑᒥ ᐃᖃᓗᒃᑑᑦᑎᐊᕐᒥᓗ 
ᒫᓐᓇᓴᑯᓗᒃ. 2006-ᖑᑎᓪᓗᒍ, ᑕᕼᐃᐅᖅᑎᒌᑦ ᓴᓴᐃᔭᑎ 
ᓴᖅᑭᑕᐅᓚᐅᑐᑦ ᐃᓕᓐᓂᐊᕈᑕᐅᕙᓪᓕᐊᓪᓗᑎᒃ ᓄᓇᓕᖕᓂ 
ᐊᒃᓱᕈᕈᑕᐅᕙᒃᑐᓄᑦ. ᐱᓕᕆᐊᒃᓴᕆᔭᐅᔪᑦ ᒐᕙᒪᑐᖃᒃᑯᓐᓂ 

ᐊᔾᔨ ᐱᖁᑎᒋᔭᐅᔪᖅ ᐱᖅᑯᓯᓕᕆᕝᕕᒻᒧᑦ  

ᐱᖅᑯᓯᓕᕆᕝᕕᒻᒥ ᐃᓕᓐᓂᐊᖅᑏᑦ ᑐᒃᑐᓯᐅᖅᑐᑦ ᐃᒡᓗᓕᐅᑉ ᓯᓚᑖᓂ, 2008. 

ᑮᓇᐅᔭᖃᖅᑎᑕᐅᔪᓄᑦ ᐱᕙᓪᓕᐊᑎᑦᓯᒍᑕᐅᔭᕆᐊᖃᓚᐅᑐᑦ 
ᓄᓇᓕᖕᓂ ᐃᓕᓐᓂᐊᑎᑦᓯᓂᒃᑯᑦ ᐊᒻᒪ 
ᐃᓕᓐᓂᐊᕈᑎᒃᓴᑎᒍᑦ ᐱᕕᒃᓴᖃᖅᑎᑦᓯᓂᒃᑯᑦ ᐃᓄᓐᓂᒃ 
ᐱᔨᑦᓯᕋᖅᑕᐅᖏᓗᐊᖅᓯᒪᔪᓂ ᑭᖑᓂᑦᑎᓐᓂ. ᑕᕝᕙᓂ 
ᐊᕐᕌᒍᒥ, ᑲᑐᔾᔨᖃᑎᒌᑦ ᐋᖅᑭᒃᓱᐃᓚᐅᑐᑦ ᐃᓄᐃᓐᓇᖅᑐᑦ 
ᑲᑎᒪᓂᕐᒥᒃ ᖁᓪᓗᖅᑑᒥ. ᖁᓖᑦ ᓄᓇᓖᑦ ᐃᓄᐃᓐᓇᖅᑐᑦ 
ᐅᖃᕈᓐᓇᖅᑐᑦ ᑭᒡᒐᑐᖅᑎᖃᓚᐅᖅᑐᑦ ᖃᐅᔨᓇᓱᐊᖅᖢᑎᒃ 
ᐃᓄᐃᓐᓇᖅᑐᑦ ᖃᓄᐃᓕᖓᓕᕐᓂᖓᓂᒃ 
ᐊᒻᒪᓗ ᐅᖃᐅᓯᖃᖅᖢᑎᒃ ᓯᕗᓂᑦᑎᓐᓂ 
ᖃᓄᐃᓕᐅᖅᐸᓪᓕᐊᓂᐊᕐᒪᖔᕐᒥᒃ ᐆᒻᒪᕆᐊᖅᑎᒐᓱᐊᕐᓗᒍ. 

2006-ᒥᓂᒃ, ᐱᖓᓱᑦ ᐱᒋᐊᕈᑕᐅᔪᑦ ᓴᖅᑭᑕᐅᓚᐅᖅᑐᑦ 
ᐃᖃᓗᒃᑑᑦᑎᐊᕐᒥ ᖁᓪᓗᖅᑑᒥᓗ. ᓯᕗᓪᓕᖅ, 
ᐃᓕᓐᓂᐊᓕᓵᖅᑐᓄᑦ ᑕᒪᒃᑮᓐᓂ ᓄᓇᓖᓐᓂ ᒫᓐᓇ 
ᐃᓗᐃᑦᑐᒥᒃ ᐃᓕᓐᓂᐊᑎᑦᓯᓂᖃᖃᑦᑕᖅᑐᑦ, ᑐᐊᕕᖅᖢᑎᒃ 
ᐅᖃᐅᓯᐅᕐᒧᑦ ᐃᓚᐅᑎᑦᓯᖃᑦᑕᓂᕐᒥᒃ ᓱᕈᓯᓛᖑᓂᖏᓐᓂ 
ᐃᓕᓐᓂᐊᖅᑎᑦᓯᕙᓪᓕᐊᓪᓗᑎᒃ. ᐃᓄᐃᓐᓇᖅᑑᒥ 
ᐃᓕᓐᓂᐊᑎᑦᓯᒍᑏᑦ ᐋᖅᑭᒃᓯᒪᔪᑦ ᐃᓕᓐᓂᐊᓕᓵᖅᑐᑦ 
ᒍᕋᐃᑦ 1-ᒥᓗ ᐃᓕᓐᓂᐊᕐᓂᓖᑦ ᑕᒪᒃᑮᓐᓂ 
ᓄᓇᓖᓐᓂ ᐊᔪᕐᓇᖏᒐᐃᒻᒪ ᐊᒻᒪᓗ ᖁᑦᑎᓂᖅᓴᒥᒃ 
ᐃᓄᐃᓐᓇᖅᑐᑦ ᐃᓕᓐᓂᐊᕋᒃᓴᖅᑕᖃᖃᑦᑕᕐᒥᔪᖅ. ᐊᐃᑉᐹ, 
ᐃᓕᓐᓂᐊᕈᑎᒃᓴᐃᑦ ᓴᖅᑭᑕᐅᓚᐅᖅᑐᑦ ᑕᒪᒃᑮᓐᓂ 
ᓄᓇᓖᓐᓂ ᑭᖑᓂᐊᒍᑦ ᐅᖃᐅᓯᓕᕆᔨ ᓕᐊᓐ ᕼᐃᐅᓪᑕᓐ 
ᖃᐅᔨᓴᕐᓂᖓᑕ ᓯᓚᑦᑐᓴᕐᕕᒡᔪᐊᖓᓂ ᑲᓕᐳᐊᓐᔭ 
ᐳᑭᓕ, ᐅᖃᖅᓯᒪᔪᖅ, “ᐊᕐᕌᒍᐃᑦ ᐱᖓᓱᑦ ᐊᓂᒍᖅᐸᑕ, 
ᐃᓕᓐᓂᐊᖅᑐᑦ ᐅᖃᖃᑎᖃᕈᓐᓇᖅᓯᓯᒪᔭᕆᐊᓖᑦ 
ᐅᖃᐅᓯᕐᒥᒍᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᓯᓗᑎᒃ 
ᐊᓯᒥᓐᓂᒃ.”31  ᑖᓐᓇ ᐃᓕᓐᓂᐊᕋᑦᓴᖅ ᑐᕌᖓᓂᖅᓴᐅᔪᖅ 
ᐃᓐᓇᕐᓄᑦ ᐅᖃᕆᐅᕈᒪᔪᓄᑦ ᐃᓄᐃᓐᓇᖅᑑᒥ 
ᐅᖃᐅᓯᕐᒥᒃ ᐊᑦᑎᐊᖃᑦᑕᕈᒪᔪᒪᓂᕐᒧᑦ ᑐᕌᖓᔪᖅ. 
ᐅᖃᕈᓐᓇᑎᐊᖅᑐᑦ ᐃᓚᒌᖑᒐᔪᒃᑐᑦ, ᐃᓚᓐᓈᕇᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎᑦᓯᔨᒋᔭᖏᑦ ᖃᐅᑕᒫᑦ 
ᐅᖃᖃᑎᒋᔪᓐᓇᖅᑕᖏᑦ ᐃᑲᕐᕋᓄᑦ 10-ᓄᑦ ᐱᓇᓱᐊᕈᓯᐅᑉ 
ᐃᓗᐊᓂ ᐃᓕᓐᓂᐊᖅᑎᑕᐅᑎᓪᓗᒋᑦ ᑕᖅᑭᓄᑦ ᓯᑕᒪᓄᑦ 
ᑕᓪᓕᒪᓄᓪᓘᓐᓃᑦ ᐊᕐᕌᒍᑕᒫᑦ ᐊᕐᕌᒍᓄᑦ ᐱᖓᓱᓄᑦ. ᒫᓐᓇ 
ᓯᑕᒪᐅᔪᖅᑐᑦ ᖁᑦᑎᓂᖅᓴᒥᒃ ᐃᓕᓐᓂᐊᖅᑏᑦ ᑕᕼᐃᐅᖅᑏᑦ 
ᐃᓕᓐᓂᐊᕋᑦᓴᖏᓐᓂ ᐃᖃᓗᒃᑑᑦᑎᐊᕐᒥ ᐊᒻᒪᓗ 
13-ᖑᔪᑦ ᖁᓪᓗᖅᑑᒥ, 23 ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᖅᑐᑦ (NTEP) ᐃᓕᓐᓂᐊᖃᑕᐅᔪᑦ 
ᐃᓕᓐᓂᐊᕋᑦᓴᒥᒃ.  ᒫᓐᓇᑯᓗᒃ ᓴᖅᑭᑕᐅᓯᒪᓂᖓᓄᑦ, 
ᓯᕗᓪᓕᖅᐹᑦ ᐃᓕᓐᓂᐊᖅᑐᑦ ᓱᓕ ᐱᐊᓂᒃᓯᒪᙱᑦᑐᑦ. 
ᐱᖓᔪᐊᑦ, ᑕᕼᐃᐅᖅᑏᑦ ᓴᓴᐃᔭᑎ ᐱᓕᕆᖃᑎᖃᖅᑐᑦ 
ᐃᓄᐃᓐᓇᖅᑐᑦ ᐅᖃᐅᓯᓕᕆᔨᓂ, ᐃᓕᓐᓂᐊᖅᑎᑦᓯᔨᓂᒃ 
ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ ᐱᒋᐊᕈᑎᒃᓴᓄᑦ 

ᐃᓚᐅᑎᑦᓯᓪᓗᑎᒃ ᓯᓚᑦᑐᓴᕐᕕᕐᔪᐊᖓᒍᑦ ᕕᒃᑐᐊᕆᔭ 
ᓄᓇᖃᖅᑳᖅᑐᑦ ᐅᖃᐅᓯᕐᒥᓐᓂ ᐆᒻᒪᕆᐊᖅᑎᑦᓯᓂᕐᒧᑦ 
ᐃᓕᑕᕆᔭᐅᔾᔪᑎᑖᕈᓐᓇᖅᑐᓄᑦ. ᑖᓐᓇ ᐃᓕᓐᓂᐊᕋᑦᓴᖅ 
ᐋᖅᑭᒃᓯᒪᔪᖅ ᐃᓄᓐᓄᑦ ᐃᓱᒫᓗᑎᖃᖅᑐᓄᑦ 
ᐅᖃᐅᓯᕐᒥᓐᓂᒃ ᐊᓯᐅᓂᕐᒥᒃ, ᒥᐊᓂᖅᓯᓂᕐᒥ, ᐊᒻᒪᓗ 
ᑕᓱᐃᕙᓪᓕᐊᓂᕐᒥᒃ ᑕᒪᒃᑮᓐᓄᑦ ᖃᐅᔨᒪᓂᒃᑯᑦ ᐊᒻᒪᓗ 
ᐊᑐᖃᒃᑕᕐᓂᒃᑯᑦ ᐅᖃᐅᓯᖅ ᐆᒻᒪᕆᐊᖅᑕᐅᔪᓐᓇᕐᓂᖓ 
ᐊᕐᕕᓂᓖᑦ ᐃᓕᓐᓂᐊᒐᒃᓴᑎᒍᑦ ᐱᖓᓱᓄᑦᓗ 
ᓂᕈᐊᕐᕕᐅᔪᓐᓇᖅᑐᑦ ᐊᕐᕌᒍ ᒪᕐᕉᓪᓘᓐᓃᑦ ᐊᑯᓐᓂᖓᓂ. 

ᐃᓄᐃᓐᓇᖅᑐᑦ ᐅᖃᐅᓯᐅᑉ ᐆᒻᒪᕆᐊᖅᑕᐅᓂᖓᓄᑦ 
ᐸᕐᓇᐅᑏᑦ ᓱᓕ ᐱᒋᐊᓕᓵᕐᓂᖏᓐᓃᑦᑐᑦ, 
ᐅᖃᐅᓯᓕᕆᔩᑦ ᖁᓪᓗᖅᑑᒥ ᐃᖃᓗᒃᑑᑦᑎᐊᕐᒥᓗ 
ᐱᓕᕆᐊᖃᕐᓂᐊᕐᒥᔪᑦ ᐊᒃᓱᓱᕈᑕᐅᕙᒃᑐᓂᒃ ᓄᓇᓕᓐᓂ 
ᐅᔾᔨᕈᓱᓕᖅᑎᑦᑎᓇᓱᐊᕐᓂᕐᒧᑦ ᐃᓚᐅᑎᑦᓯᓂᖅᓗ 
ᐱᒻᒪᕆᐅᓂᖏᒃ ᐆᒻᒪᕈᖅᑎᑦᓯᕙᓪᓕᐊᓇᓱᐊᓂᕐᒧᑦ. 2009 
ᐅᓂᒃᑳᖏᑦ ᑕᐊᕼᐃᐅᖅᑏᑦ ᓴᓴᐃᔭᑎᒃᑯᑦ ᐃᓱᐊᓂ 
ᐅᖃᖅᓯᒪᔪᑦ ᐃᒫᒃ: 

 ᐱᒻᒪᕆᐅᕗᖅ ᑐᐊᕕᐊᖃᕐᓂᖅ, ᐃᓱᒪᒋᓪᓗᒋᑦ 
ᐅᖃᐅᓯᕐᒥᒃ ᐊᓯᐅᔨᕙᓪᓕᐊᔪᑦ ᖁᓪᓗᖅᑑᒥ, 
ᑭᓯᐊᓂ ᓯᕗᒧᑦ ᐃᖏᕐᕋᕙᓪᓕᐊᓗᑎᒃ. 
ᑲᔪᓯᑦᑎᐊᓂᖓ ᑖᒃᓱᒪ ᒪᓕᓐᓂᐊᐳᖅ ᓄᓇᓕᓐᓂ 
ᐊᔾᔨᒌᖏᑦᑐᑦ ᑲᑐᔾᔨᖃᑎᒌᑦᑐᑦ ᐱᓕᕆᐊᖑᔪᒥᒃ 
ᑲᑐᔾᔨᖃᑎᒌᑦᓯᐊᕐᓗᑎᒃ, ᑲᔪᖏᖅᓴᐃᑦᑎᐊᕐᓗᑎᒃᓗ 
ᓄᓇᓕᓐᓂ ᑲᑐᔾᔨᖃᑎᒌᓪᓗᑎᒃ ᐅᖃᐅᓯᕐᒥᒃ 
ᐆᒻᒪᕈᖅᑎᑦᑎᓇᓱᐊᕐᓂᒥᒃ… ᐃᓚᖏᑦ ᓄᓇᖃᖅᑐᑦ 
ᐃᓱᒪᖃᑐᐃᓐᓇᕆᐊᖃᕐᒪᑕ ᐃᓄᐃᓐᓇᖅᑐᑦ 
ᐅᖃᐅᓯᑐᖄᓘᓂᖓᓂᒃ  ᐅᒻᒪᕆᑦᑑᖏᓪᓗᒍ, 
ᓄᓇᖃᖅᑐᓄᑦ ᐅᖃᐅᓯᐅᔪᖅ ᐃᓕᖅᑯᓯᐅᓪᓗᓂᓗ. 
ᐱᒻᒪᕆᐅᓂᐊᑐᖅ ᑲᔪᖏᖅᓴᐃᓗᓂ 
ᑐᑭᓯᑎᑦᑎᓯᐊᕈᒪᓗᓂ ᐃᓄᐃᓐᓇᖅᑐᑦ ᐊᒻᒪᓗ 
ᓄᓇᖃᖅᑐᑦ ᑭᓇᐅᓂᖏᓐᓄᑦ ᓇᓗᓇᐃᕈᑕᐅᓂᖓ 
ᓇᑭᖔᖅᓯᒪᓂᖏᓐᓄᓪᓗ. ᓇᓗᓇᐃᖅᓯᓂᖅ 
ᑭᓇᐅᓂᕐᒧᑦ ᐱᒻᒪᕆᐅᒻᒪᑦ ᐃᓄᐃᑦ ᓄᓇᓕᓪᓗ 
ᖃᓄᐃᖏᑦᓯᐊᕐᓂᖏᓐᓄᑦ, ᐱᔨᑦᓯᕋᐅᑎᓄᑦ 
ᑲᑐᔾᔨᖃᑎᖃᑦᓯᐊᕐᓂᖅ ᓄᓇᖃᖅᑐᓂᒃ 
ᐊᐅᓪᓗᕆᐊᕈᑎᑦᓯᐊᕙᐅᓂᐊᑐᖅ.32 

ᑖᓐᓇᖃᐃ ᐊᒃᓱᕈᕐᓇᓂᖅᐹᖑᓂᐊᑐᖅ ᐃᓄᐃᓐᓇᖅᑑᒧᑦ 
(ᐃᓄᒃᑎᑑᒧᓪᓗ) ᐊᔭᐅᕆᔨᐅᕙᒃᑐᓄᑦ: ᓴᖅᑮᕙᓪᓕᐊᓂᖅ 
ᖃᐅᔨᒪᓂᖏᓐᓂᒃ ᓄᓇᖃᖅᑐᑦ ᓄᓇᓕᓂᓗ 
ᖃᓄᐃᓕᐅᕆᐊᖅᐸᓪᓕᐊᓂᕐᒧᑦ. ᐅᖃᐅᓯᖏᑎᒍᑦ 
ᐅᖃᐅᓯᓕᕆᔨ ᒪᐃᑯ ᕕᕌᔅ, “ᐃᓕᓐᓂᐊᑎᑦᑎᕕᒃᓴᐅᖏᓚᖅ 

ᐃᓄᓐᓂᒃ ᐆᒻᒪᕆᐊᖅᑎᑦᓯᓂᕐᒥᒃ ᐊᑐᐃᓐᓇᓕᕐᓂᕐᒥᓪᓗ 
ᐅᖃᐅᕆᔭᖏᓐᓂᒃ. ᐃᖕᒥᓐᓃᖔᕆᐊᖃᕐᒪᑕ.”33 ᓄᓇᕗᑦ 
ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᓐᓇᖅᑐᑦ 
ᓄᓇᓕᓐᓂᒃ ᐅᖃᐅᓯᕐᒥᒃ ᐆᒻᒪᕆᐊᖅᑎᑦᓯᓂᕐᒧᑦ 
ᐸᕐᓇᐃᕐᒧᑦ ᐃᑲᔪᕐᓗᑎᒃ ᑮᓇᐅᔭᑎᒍᑦ ᐊᒻᒪᓗ 
ᖃᐅᔨᒪᓂᕐᒥᒍᑦ, ᑭᓯᐊᓂ ᐱᓕᕆᐊᒃᓴᐃᑦ ᐅᖃᐅᓯᓕᕆᓂᕐᒧᑦ 
ᑎᒍᒥᐊᖅᑕᐅᕗᑦ ᐅᖃᖅᑎᐅᔪᓄᑦ. ᐊᔾᔨᐸᓗᖏᑦ ᐅᖃᐅᓰᑦ 
ᐊᒃᑕᓇᖅᑐᒦᓕᖃᑦᑕᖅᓯᒪᔪᑦ ᐆᒻᒪᕆᐊᖅᑎᑕᐅᖃᑦᑕᖅᓯᒪᔪᑦ 
ᐊᕐᕌᖑᓂ ᐊᓂᒍᓵᖅᑐᓂ ᐱᔾᔪᑎᒋᓗᐊᖅᑐᒍ ᓄᓇᓖᑦ 
ᐅᖃᐅᓯᕐᒥᒃ ᑐᑭᓯᐅᒪᑦᓯᐊᕐᓂᖏᑦ ᐃᓕᖅᑯᓯᕐᒧᑦ 
ᐊᒃᑐᐊᓂᖏᓐᓄᑦ ᐊᐅᓚᑕᐅᑦᓯᐊᕐᓂᖏᓪᓗ ᓄᓇᓕᓐᓂ 
ᐸᕐᓇᐃᔨᐅᔪᓄᑦ. 

ᒑᓚᑯᑎᒍᑦ (2009), ᖃᓂᒋᔭᖏᑦ 1,000 ᕼᐊᕙᐃᔨᒥ 
ᓄᓇᖃᖅᑳᖅᑐᑦ ᐅᖃᐅᓯᖏᓐᓂᒃ ᐅᖃᕈᓐᓇᖅᑐᑦ 
1980-ᖑᑎᓪᓗᒍ, ᐊᕝᕙᓪᓗᐊᖏᑦ ᐃᓐᓇᒻᒪᕇᑦ. 34 
ᐃᓱᒫᓗᓐᓃᑦ ᐅᖃᐅᓯᐅᑉ ᓯᕗᓂᒃᓴᖓᓂᒃ, ᕼᐊᕙᐃᔨᒥ  
ᓄᓇᖃᖅᑳᖅᑐᑦ ᐊᖏᔪᖅᑳᖏᑦ ᐱᒋᐊᖅᑎᑦᓯᓚᐅᑐᑦ 
ᐳᓇᓇ ᓕᐅ ᐅᖃᐅᓯᖓᓐᓂᒃ ᐃᓕᓐᓂᐊᑎᑦᓯᕙᓪᓕᐊᓂᕐᒥᒃ 
ᐃᓕᓐᓂᐊᕆᐊᖏᓱᖓᖅᑐᓄᑦ ᐱᒋᐊᓚᐅᑐᖅ 1984-ᒥ, 
ᐋᖅᑭᒃᓯᒪᓂᖓ ᒪᓕᒃᖢᓂ New Zealand’s Kōhanga Reo 
(ᐅᖃᐅᓯᓕᕆᓂᕐᒧᑦ) ᐃᓕᓐᓂᐊᑎᑦᓯᒍᑎ (ᐅᖃᐅᓯᐅᓯᒪᔪᖅ 
ᐃᓚᖓ 2 ᑕᕝᕙᓂ ᐅᓂᒃᑳᒥ). ᐳᓇᓇ ᓕᐅ ᐅᖃᐅᓯᑐᖃᕐᓂ 
ᐃᓕᓐᓂᐊᕈᑕᐅᒋᐊᖓᖅᓯᒪᔪᖅ ᐊᒥᐊᓕᒐᐃᑦ 
ᓄᓇᖓᓐᓂ ᓅ ᓰᓚᓐᑎᑐᑦ, ᐱᒋᐊᖅᑎᑕᐅᓂᖓ 
ᐊᐅᓚᑕᐅᒋᐊᖓᓚᐅᑐᖅ ᑲᑐᔾᔨᖃᑎᒌᖑᔪᓄᑦ 
ᑮᓇᐅᔭᖃᖅᑎᑕᐅᓪᓗᓂ ᐃᓕᓐᓂᐊᕈᑎᒃᓴᓄᑦ, 
ᓇᖕᒥᓂᖃᖅᑎᓄᑦ, ᐊᒻᒪᓗ ᑮᓇᐅᔭᓕᐅᕋᓱᐊᕐᓂᒃᑯᑦ.35 
ᐃᓕᓐᓂᐊᕋᑦᓴᖅ ᐃᓚᒋᔭᐅᓚᐅᑐᖅ ᐊᖏᓂᖅᓴᐅᔪᒧᑦ 
ᕼᐊᕙᐃᔨᒥ ᐃᓕᖅᑯᓯᓕᕆᓂᕐᒧᑦ ᐆᒻᒪᕆᐊᖅᑎᑦᓯᓂᐅᔪᒥᒃ, 
ᐃᓚᖃᓚᐅᕆᓪᓗᓂ ᐱᓇᓱᐊᕈᓯᖅᑕᒫᑦ 
ᓇᓚᐅᑎᒃᑰᑎᑦᓯᖃᑦᑕᓂᕐᒥᒃ, ᑐᓴᒐᑦᓴᐃᑦ, ᐃᓕᓐᓂᐊᖅᑏᑦ 
ᐃᓕᓴᐃᔩᓪᓗ ᑲᑐᔾᔨᖃᑎᒌᖏᑦ, ᓴᖅᑭᔮᖅᑎᑦᓯᓂᖅ 
ᕼᐊᕙᐃᔨ ᐊᒃᑯᑎᖏᑕ ᐊᑎᖏᓐᓂᒃ ᐊᒻᒪᓗ 
ᕼᐊᕙᐃᔨᒥᐅᑐᐊᓄᑦ ᐊᐅᓪᓚᖅᓯᒪᑎᑦᓯᖃᑦᑕᕐᓂᖅ 
ᐅᐸᒃᑕᐅᖃᑦᑕᖅᑐᑐᖃᐅᔪᓂᒃ, ᐃᓚᒋᓪᓗᒋᓪᓗ ᐃᓐᓇᑐᖃᐃᑦ 
ᐃᓕᓐᓂᐊᑎᑦᓯᒍᑎᖏᑦ,  ᐱᕕᖃᖅᑎᑦᓯᓚᐅᑐᖅ ᐃᓐᓇᒻᒪᕇᑦ 
ᐅᖃᐅᓯᕐᒥᒃ ᐃᓕᓐᓂᐊᑎᑦᓯᒍᓐᓇᖅᑐᑎᒃ ᐃᓕᓐᓂᐊᕐᕕᓐᓂ. 
36 ᐊᖏᔪᖅᑳᕆᔭᐅᔪᑦ ᓱᕈᓯᕐᓄᑦ ᐃᓕᓐᓂᐊᖅᑐᓄᑦ 
ᐳᓇᓇ ᓕᐅ ᐃᓕᓐᓂᐊᕐᕕᖏᓐᓂ ᐅᖃᐅᓯᕐᒧᑦ 
ᐃᓕᓐᓂᐊᖃᐅᔭᕆᐊᖃᓚᐅᖅᑐᑦ ᐊᒻᒪᓗ ᐃᑲᔪᖅᐸᓪᓗᑎᒃ 
ᐃᓕᓐᓂᐊᕐᕕᐅᑉ ᐊᐅᓚᑕᐅᓂᖓᓄᑦ. 1993-ᒥᓂᒃ, 
162 ᐃᓕᓐᓂᐊᖅᑏᑦ ᐳᓇᓇ ᓕᐅ ᐃᓕᓐᓂᐊᕐᕕᓐᓂ 
ᕼᐊᕙᐃᔨᒥ ᐃᓚᒋᔭᐅᓚᐅᖅᑐᑦ, ᐅᖃᐅᓯᖅ 

ᐱᕙᓪᓕᐊᖁᓪᓗᒍ, ᐅᖃᐅᓯᓕᕐᓂᕐᒧᑦ ᐃᓕᓐᓂᐊᑎᑦᓯᒍᑎ 
ᐊᖏᓪᓕᒋᐊᖅᑕᐅᓚᐅᖅᑐᑦ ᐃᓕᓐᓂᐊᕐᕕᖏᓐᓄᑦ, 
ᐱᔾᔪᑎᖃᓗᐊᖅᖢᑎᒃ ᐊᖏᔪᖅᑳᕆᔭᐅᔪᑦ ᐊᔭᐅᕆᓂᖏᑦ. 
ᐅᓪᓗᒥ, 11 ᐳᓇᓇ ᓕᐅ ᐅᖃᐅᓯᓕᕆᓂᕐᒧᑦ ᕼᐊᕙᐃᔨᒥ  
ᐃᓕᓐᓂᐊᑎᑦᓯᖃᑦᑕᖅᑐᑦ ᐱᖓᓱᓂᒃ ᓯᑕᒪᓂᓪᓗ 
ᐊᕐᕌᒍᖃᖅᑐᓂᒃ ᖃᑕᓐᖑᑎᖏᑦ ᐃᓚᒋᔭᐅᓪᓗᑎᒃ 
ᕿᑭᖅᑕᖁᑎᖏᓐᓂ ᕼᐊᕙᐃᔨ, ᒪᐅᐃ, ᒧᓚᑲᐃ, ᐅᐊᕼᐅ 
ᐊᒻᒪ ᑲᐅᐊᐃ.37

1999-ᖑᑎᓪᓗᒋᑦ, ᖃᓂᒋᔭᖏᑦ 1,600 ᐃᓕᓐᓂᐊᖅᑏᑦ 
ᐃᓚᒋᔭᐅᓚᐅᖅᑐᑦ ᕼᐅᕙᐃᔨᐅᑉᐅᖃᐅᓯᖓᓂᒃ 
ᐆᒻᒪᑎᑦᓯᕙᓪᓕᐊᓇᓱᐊᖅᑎᓪᓗᒋᑦ ᐃᓕᓐᓂᐊᕐᕕᔪᓂ 
ᐊᒻᒪ 11 ᐃᓕᓐᓂᐊᖅᑏᑦ ᐱᔭᕇᓚᐅᖅᑐᑦ ᒪᕐᕉᓐᓂᒃ 
ᐃᓕᓐᓂᐊᕕᖏᓐᓂ, ᓯᕗᓕᖅᐹᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᔪᑦ ᕼᐊᕙᐃᔨᐅᑉ ᐅᖃᐅᓯᑐᖃᖓᒍᑦ 
ᐊᕐᕌᒍᒐᓴᒻᒪᕆᐊᓗᐃᑦ ᖄᖏᖅᓯᒪᓕᖅᑎᓪᓗᒋᑦ. 2000-ᒥ, 
ᐃᓕᓐᓂᐊᖅᑏᑦ ᕼᐊᕙᐃᔨᐅᑉ ᐅᖃᐅᓯᓕᕐᓂᕐᒧᑦ 
ᖁᑦᓯᓂᖅᓴᒥᒃ ᐊᒻᒪᓗ ᓯᓚᑦᑐᓴᕐᕕᕐᔪᐊᖏᑎᒍᑦ 
ᖁᕝᕙᕆᐊᒻᒪᕆᓚᐅᖅᑐᑦ, ᖃᓂᒋᔭᖓᓂ 2,500 
ᐃᓕᓐᓂᐊᖅᑏᑦ ᕼᐊᕙᐃᔨᒥ ᐃᓕᓐᓂᐊᓚᐅᖅᑐᑦ 
- 500 ᐳᓴᓐᑎᖓᓂᒃ ᖁᕝᕙᕆᐊᖅᓯᒪᔪᖅ ᐊᕐᕌᒍᑦ 
ᖁᓕᑦ ᐊᓂᒍᖅᑎᓪᓗᒋᑦ. 1997-ᒥ, ᕼᐊᕙᐃᔨᒥ 
ᒪᓕᒐᓕᐅᖅᑏᑦ ᓇᒻᒪᒃᓴᓚᐅᖅᑐᑦ ᐅᖃᐅᓯᑐᖃᖓᒍᑦ 
ᓯᓚᑦᑐᓴᕐᕕᒡᔪᐊᓂ, ᕼᐃᓗ, ᐊᒻᒪᓗ 1999-ᒥ, 
ᓯᓚᑦᑐᓴᕐᕕᖕᒧᑦ 9 ᐃᓕᓐᓂᐊᖅᑏᑦ ᖁᑦᑎᓂᖅᐹᖓᓂᒃ 
ᐃᓕᑕᕆᔭᐅᔾᔪᑎᑖᖅᖢᑎᒃ ᕼᐅᕙᐃᔨᐅᑉ 
ᐅᖃᐅᓯᑐᖃᖓᓄᑦ ᐅᖃᓕᒪᕈᓐᓇᓂᕐᒧᑦ, ᓯᕗᓕᖅᐹᑦ 
ᐱᔭᕇᖅᑐᑦ ᐃᓕᓐᓂᐊᕋᑦᓴᒥᒃ ᐅᖃᐅᓯᑐᖃᓕᕆᓂᕐᒧᑦ 
ᐊᒥᐊᓕᒐᐃᑦ ᓄᓇᖓᓐᓂ. 

ᕼᐊᕙᐃᔨᒥ ᐅᖃᐅᓯᑐᖃᖓᓂᒃ ᐆᒻᒪᕆᐊᖅᑎᑦᓯᓂᖅ 
ᑲᔪᓯᓂᖃᑦᑎᐊᖅᓯᒪᔪᖅ ᐱᔾᔪᑎᒋᓗᐊᖅᖢᒍ 
ᐊᖏᔪᖅᑳᕆᔭᐅᔪᑦ ᐱᕕᖃᖅᑎᑦᓯᓚᒪᐅᕐᓂᖏᑦ 
ᐅᖃᐅᓯᕐᒥ ᐊᓯᐅᔨᓂᖅ ᐊᒃᑐᐃᓂᖃᕐᓂᐊᕐᓂᖓ 
ᐃᓕᖅᑯᓯᑐᖃᖓᓐᓂ. ᐅᖃᐅᓯᓕᕐᓂᕐᒧᑦ ᐊᐅᓪᓛᖅᓯᓂᖅ 
ᑐᐊᕕᐊᖑᔭᕆᐊᖃᓚᐅᖅᑐᖅ ᐱᒋᐊᖅᑕᐅᕙᓪᓕᐊᓂᖓ 
ᐆᒻᒪᕆᐊᖅᑎᑦᓯᓂᕐᒧᑦ ᐊᒻᒪᓗ ᐃᓕᖅᑯᓯᑐᖃᖏᓐᓂ 
ᐆᒻᒪᕆᐊᖅᓯᓂᖓ, ᓄᓇᖃᖅᑐᑦ ᐃᓚᐅᑎᑕᐅᓪᓗᑎᒃ, ᐊᒻᒪᓗ 
ᓇᖕᒥᓂᖅ ᐊᒃᓱᕈᐊᖃᕐᓂᖏᓐᓄᑦ. ᐊᖏᔪᖅᑳᕆᔭᐅᔪᓪᓗ 
ᐅᖃᐅᓯᓕᕆᔩᑦ ᐊᒃᓱᕈᖃᑦᑕᓚᐅᖅᑐᑦ ᓄᓇᓕᓐᓂ 
ᒐᕙᒪᓕᕆᓂᒃᑯᓂᓗ. 1994-ᖑᑎᓪᓗᒍ, ᐆᒃᑐᑏᒋᓗᒍ, 
ᐊᖏᔪᖅᑳᕆᔭᐅᔪᑦ ᑲᐅᐊᐃᒥ ᐊᑭᕋᖅᑐᓚᐅᖅᑐᑦ 
ᐃᓕᓐᓂᐊᕐᕖᑦ ᕼᐊᕙᐃᔨᒥ  ᑐᒃᓯᕋᓕᕐᒪᑕ 
ᐃᓕᓐᓂᐊᑎᑦᓯᓃᑦ ᖁᕝᕙᓯᓐᓂᓕᒃ 6-ᒧᖓᖁᔨᓂᖏᑦ 

ᐱᕈᕐᕕᒃ ᐊᒻᒪ ᐃᓄᒃᑎᑑᒥ 
ᐅᖃᐅᓯᑖᑲᓐᓂᓂᕐᒧᑦ 
ᐃᓕᓐᓂᐊᕐᓂᖅ

ᐊᖏᖅᑕᐅᖏᒻᒪᑕ. ᕼᐊᕙᐃᔨᒥᐅᑕᑐᖃᐃᑦ ᐅᓪᓗᒥ 
ᖃᓄᐃᖏᑦᓯᐊᓂᖅᓴᐅᓕᖅᑐᑦ ᐊᕐᕌᒍᑦ ᐊᕙᑎᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᑭᓯᐊᓂ ᐆᒻᒪᕆᐊᖅᑎᑦᓯᓂᖓ 
ᓄᓇᖃᖅᑐᓄᑦ ᐅᒃᐱᕆᔭᐅᔪᖅ ᐅᖃᐅᓯᓕᕆᓂᖅ 
ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒃ. ᐃᓄᐃᓐᓇᖅᑑᒥ 
ᐆᒻᒪᕆᐊᖅᑎᑦᓯᓂᖅ ᑲᔪᓯᔪᓐᓇᑐᖅ, ᑭᓯᐊᓂ 
ᐅᖃᕈᓐᓇᖅᑐᑦ ᐊᖏᖃᑎᒌᓯᒪᔭᕆᐊᖃᖅᑐᑦ 
ᐃᓱᒪᓕᐅᕐᓂᕐᒧᒃ ᐅᖃᐅᓯᐅᑉ ᓯᕗᓂᒃᓴᖓᓄᑦ. ᕼᐊᕙᐃᔨᒥ 
ᐅᑐᖃᐃᑦ ᐊᒃᑐᖅᑕᐅᔅᓲᔭᖅᑑᑉ ᓯᓚᑖᒍᕆᐊᖓᓚᐅᖅᐳᑦ 
ᓄᓇᖃᖅᑳᖅᓯᒪᔪᓂ ᐊᒻᒪᓗ ᐆᑦᑑᑎᑦᑎᐊᕙᐅᓪᓗᑎᒃ 
ᐃᓄᐃᓐᓇᖅᑐᑦ ᓄᓇᓖᑦ ᐱᒋᐊᖅᐸᓪᓕᐊᓂᐊᖅᑎᓪᓗᒋᑦ 
ᐅᖃᐅᓯᓕᕐᓂᕐᒧᑦ ᐸᕐᓇᐃᓂᕐᒥᒃ.  

ᐃᖃᓗᓐᓃᑦᑐᖅ, ᐱᕈᕐᕕᒃ ᓄᓇᕗᑦ ᒐᕙᒪᒃᑯᓐᓄᑦ 
ᑳᓐᑐᕌᖃᑦᑎᐅᔪᑦ ᐃᓄᒃᑎᑐᑦ ᐃᓕᓐᓂᐊᑎᑦᓯᓂᕐᒥᒃ 

ᕿᑭᖅᑖᓗᒻᒥ. ᐱᕈᕐᕕᒃ ᓴᖅᑭᓚᐅᑐᖅ 
ᓇᖕᒥᓂᖁᑎᒋᔭᐅᓪᓗᓂ 2003-ᖑᑎᓪᓗᒍ ᐊᔾᔨᒌᖏᑦᑐᓂᒃ 
ᐱᔾᔨᑦᓯᕋᐅᑎᖃᖅᖢᑎᒃ, ᐃᓕᓐᓂᐊᕈᑎᒃᓴᐃᑦ 
ᓴᖅᑭᑕᐅᕙᓪᓕᐊᔪᓪᓗ ᐃᓄᒃᑎᑐᑦ ᐊᒻᒪᓗ ᐃᓄᐃᑦ 
ᐃᓅᓯᖏᓐᓄᑦ.  ᐱᕈᕐᕕᒃ ᐱᒋᐊᓚᐅᑐᖅ ᐃᓄᒃᑎᑐᑦ 
ᐅᖃᐅᓯᖃᒃᑲᓂᕐᓂᕐᒥᒃ ᐃᓕᓐᓂᐊᑎᑦᓯᓗᑎᒃ 2006-
ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖏᑕ ᑐᒡᓕᖏᓐᓂᒃ, 
ᐊᒻᒪᓗ ᐃᓕᓐᓂᐊᑎᑦᓯᓂᖓ ᓯᓚᑖᓃᑦᑐᓄᑦ 
ᐊᑐᐃᓐᓇᐅᑎᑕᐅᓕᖅᖢᓂ ᑭᖑᓂᑦᓯᐊᖓᒍᑦ. 
ᑲᑐᔾᔨᖃᑎᒌᖑᔪᖅ ᐊᑐᐃᓐᓇᐅᑎᑦᓯᕙᒻᒥᔪᖅ ᐃᓄᒃᑎᑐᑦ 
ᐅᖃᐅᓯᖃᕆᐊᖓᕈᒪᔪᓄᑦ ᐃᓕᓐᓂᐊᑎᑦᓯᓂᕐᒥᒃ, 
ᓴᖅᑮᕙᓪᓕᐊᔪᓐᓇᓂᕐᒥᒃ ᑎᑎᖅᑲᑎᒍᑦ ᓇᕿᑦᑕᕐᓂᒃᑯᑦ 
ᖃᕆᓴᐅᔭᒃᑯᑦ, ᐃᓕᑦᑎᑦᓯᕙᓪᓕᐊᓂᖅ ᖃᐅᔨᒪᓂᕐᒥᒃ 
ᐃᓄᐃᑦ ᐅᒃᐱᕆᔭᖏᓐᓄᑦ ᐊᒻᒪᓗ ᓯᕗᓕᖅᑎᐅᓂᕐᒧᑦ. 
ᑲᑐᔾᔨᖃᑎᒌᖑᔪᖅ ᐊᑐᐃᓐᓇᐅᑎᑦᓯᕙᒃᑐᖅ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᐅᖃᐅᓯᓕᕐᓂᕐᒥᒃ ᐃᓕᓐᓂᐊᕐᓂᐅᑉ 
ᐊᕕᒃᑐᖅᓯᒪᓂᖓᓂᒃ, ᒪᕐᕉᐃᓕᖅᑲᖓᔪᖅ 
ᐃᓕᓐᓂᐊᕐᓂᐅᕙᒃᑐᖅ ᐊᕐᕌᒍᑕᒫᑦ. 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᑎᓕᐅᖃᑕᐅᔪᑦ 
ᐅᖃᐅᓯᖃᒃᑲᓐᓂᕈᒪᓂᕐᒧᑦ ᐃᓕᓐᓂᐊᕐᓂᕐᒥᒃ 
ᐃᓱᒪᖅᓱᖅᖢᑎᒃ ᐃᓚᐅᕙᒃᑐᑦ: 2011-ᒥ, ᐃᓄᒃᑎᑐᐃᓐᓇᖅ 
ᐃᓕᓐᓂᐊᑎᑦᓯᓂᖅ ᓱᓕ ᐊᑐᖅᑕᐅᔅᓴᐃᓐᓇᕆᐊᖃᖏᑦᑐᖅ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐱᖅᑯᓯᓕᕆᕝᕕᒻᒥᐅᑦ ᐊᔾᔨᖁᑎᖓ 

ᓗᐃᔅ ᕙᓚᐅᕋᑎ ᐅᖃᖃᑎᖃᖅᑐᖅ ᐹᑉ ᑯᓇᓇᒥ ᑕᒻᒫᕐᕕᕕᓂᑐᖃᕐᓂᒃ ᐊᖅᑯᑕᐅᕙᒃᑐᕕᓂᓂᕐᓂᒃ ᐅᖅᓱᖅᑑᑉ ᖃᓂᒋᔮᓂ, ᒪᐃ, 2009.

ᒫᓐᓇᓗ ᑮᓇᐅᔭᖃᐅᑎᖃᕐᓇᓂ ᐅᕝᕙᓘᓐᓃᑦ 
ᐃᖅᑲᓇᐃᔮᖃᓕᕋᔭᕐᓂᕐᒧᑦ ᐃᓕᖓᔪᖃᖏᓐᓂᖓᓄᑦ 
ᑲᔪᖏᕆᔭᐅᓗᐊᖃᑦᑕᖏᑦᑐᖅ. ᑕᒪᓐᓇ ᑐᑭᖃᖅᑐᖅ ᐱᕉ 
ᕐᕕᒃ ᑲᑐᔾᔨᖃᑎᒌᖓ ᐱᔨᑦᓯᕋᕋᓗᐊᖅᑎᓪᓗᒋᑦ ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂ ᐱᓕᕆᕝᕕᒋᔭᖏᓪᓗ 
ᐊᑭᓖᕙᒃᖢᑎᒃ ᐃᓕᓐᓂᐊᕈᑎᖏᓐᓂᒃ, ᓇᓗᓇᕐᖓᑦ 
ᐃᓕᓐᓂᐊᖃᑕᐅᓂᖏᓐᓄᑦ ᐊᑭᓕᖅᑕᐅᓂᕆᕙᒃᑕᖏᑦ 
ᐊᑭᓕᖅᑕᐅᖏᓐᓇᕈᓐᓇᓂᐊᕐᒪᖔᖅ. ᐃᖕᒥᓂᒃ 
ᐱᔪᒪᓂᖃᐃᓐᓇᕐᓂᖏᑦ, ᐱᔨᑦᓯᕋᖅᑕᖏᓪᓗ, ᑮᓇᐅᔭᑎᒍᑦ 
ᐊᐅᓚᐃᓐᓇᖅᑎᑦᑎᔪᓐᓇᔾᔮᖏᑦᑐᑦ ᐱᕈᕐᕕᒃᑯᑦ ᑖᒃᓱᒥᖓ. 

ᐃᓕᓐᓂᐊᕋᑦᓵᒃ ᒪᕐᕉᒃ: ᐊ) ᐱᓇᓱᐊᕈᓯᕐᓄᑦ 12-ᓄᑦ, 
ᐃᑲᕐᕋᐃᑦ ᐱᖓᓱᑦ ᐱᓇᓱᐊᕈᓯᕐᒥ, ᒪᕐᕈᐃᓕᖅᑲᖓᓪᓗᒍ 
1.5 ᐃᑲᕐᕋᐃᑦ ᐃᓕᓐᓂᐊᕐᓂᖏᑦ ᐅᕝᕙᓘᓐᓃᑦ ᐸ) 
ᐱᖓᓱᑦ ᐃᑲᕐᕋᐃᑦ ᐅᓪᓗᑕᒫᑦ ᐱᓇᓱᐊᕈᓰᓐᓄᑦ ᒪᕐᕉᓐᓄᑦ. 
ᐃᓄᒃᑎᑑᕆᐅᖅᓴᔪᑦ ᐃᓱᖃᖅᑎᑕᐅᔪᑦ ᓯᑕᒪᐅᔪᖅᑐᑦ 
ᐃᓕᓐᓂᐊᑏᑦ ᐃᓕᑦᓯᐊᖁᓪᓗᒋᑦ, ᐊᒻᒪᓗ ᐱᕈᕐᕕᒃ 
ᖃᐅᔨᓴᖃᑦᑕᖅᑐᖅ ᐃᓕᓐᓂᐊᖅᑏᑦ ᐃᓕᑦᑎᓂᖏᓐᓂᒃ 
ᐃᓕᓐᓂᐊᕐᓂᖓᑕ ᐃᓱᐊᓂ ᑐᓴᕆᐊᕐᕕᖃᖅᐸᒃᖢᑎᒡᓗ 
ᐃᓕᓐᓂᐊᖃᑕᐅᔪᓂᒃ ᖃᐅᔨᓴᖅᖢᑎᒃ 
ᐃᓕᓐᓂᐊᑎᑦᓯᓂᖏᑦ ᓈᒻᒪᓈᖅᓯᒪᒐᓗᐊᕐᒪᖔᑕ. 
ᐅᖃᖅᓯᒪᔪᖅ ᒑᕙᓐ ᓂᔅᐱᑦ, ᐱᕈᕐᕕᐅᑉ ᐊᐅᓚᑦᓯᔨᖓ, 
ᐱᖓᓱᐃᓕᖅᑲᖓᓗᒍ ᐃᓄᒃᑎᑑᕆᐅᖅᓴᓂ 
ᐊᑐᐃᓐᓇᐅᑎᑕᐅᓂᐊᑐᖅ ᐃᓕᒃᐸᓪᓕᐊᓂᖏᑦ ᒪᓕᒡᓗᒋᑦ. 
ᐱᖓᔪᐊᓂ ᐃᓕᓐᓂᐊᑎᑦᓯᓂᖅ, ᐃᓕᓐᓂᐊᖅᑏᑦ 
ᐅᖃᖃᑎᖃᕐᓂᕐᒥᒃ ᐊᔪᕈᓐᓃᖃᑦᑕᖅᑐᑦ, ᑭᓯᐊᓂ 
ᐅᖃᒃᑲᐅᓗᐊᖏᒃᑲᓗᐊᖅᖢᑎᒃ. ᓂᔅᐱᑦ ᑕᐅᑐᒃᐳᖅ 
ᐃᓄᒃᑎᑑᕈᓐᓇᕐᓂᖅ ᐃᓕᑕᐅᓯᒪᔭᕆᐊᖃᕐᓂᖓᓂᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑭᒡᒐᑐᖅᑐᓄᑦ ᓄᓇᕗᑦ 
ᐃᓄᖏᓐᓂᒃ: 

 ᖃᐅᔨᖃᑦᑕᖅᑐᑦ ᐃᓄᐃᑦ ᐊᐅᓪᓛᖅᑐᑦ ᐃᖃᓗᓐᓄᑦ 
ᓄᓇᕗᒻᒧᓘᓐᓃᑦ ᐃᓕᒍᒪᓂᖅᑕᖃᕐᓂᖓᓂᒃ. 
ᑕᒪᐅᖓᕈᒪᖃᑦᑕᕐᒪᑕ; ᐃᓕᒍᒪᓪᓗᑎᒃ ᐃᓄᐃᑦ 
ᒥᒃᓵᓄᑦ, ᐃᓄᒃᑎᑐᓪᓗ ᐃᓕᒍᒪᓪᓗᑎᒃ. 
ᐊᕐᕌᒎᒃ ᒪᕐᕉᒃ ᓯᕗᓪᓕᖅᐹᖓᓂ ᑕᒫᓂ 
ᐃᓅᓯᕆᔭᖏᑦ ᐃᓂᓪᓚᒃᓯᒪᓕᖅᑎᓪᓗᒋᑦ, 
ᐊᑐᐃᓐᓇᐅᑎᑕᐅᙱᑉᐸᑕ ᐃᓕᓐᓂᐊᕈᑎᒃᓴᐃᑦ, 
ᐃᓕᒍᓐᓇᖅᓯᖏᑐᐃᓐᓇᕆᐊᖃᖅᑐᑦ..
ᐃᒪᐃᑎᓪᓗᒍ (ᐅᖃᕆᐊᖅᓴᑎᑦᓯᓂᖅ) ᐃᓄᐃᑦ 
ᐃᖅᑲᓇᐃᔮᖏᓐᓅᐸᓪᓕᐊᑎᓪᓗᒋᑦ ᐅᕝᕙᓘᓐᓃᑦ 
ᐃᖅᑲᓇᐃᔮᒥᓂᒃ ᐱᒋᐊᓚᐅᖏᓐᓂᖏᓐᓂ 
ᐊᑲᐅᓂᖅᓴᐅᒐᔭᖅᑐᖅ, ᑐᑭᓯᓂᖅᓴᐅᓂᐊᑐᑦ 
ᖃᓄᐃᓕᐅᕆᐊᖃᕐᓂᕐᒥᓂᒃ, ᑐᑭᓯᓯᒪᓂᖏᑦ 
ᐊᓯᔾᔨᕐᓗᑎᒃ - ᐃᓱᒪᒋᔭᕋ - ᓄᓇᕗᒻᒥ ᐃᓄᖏᓐᓄᑦ. 

ᖁᕕᐊᒋᔭᖃᕈᓐᓇᓂᖅᓴᓕᕋᔭᖅᑐᑦ, ᐃᖅᑲᓇᐃᔭᕐᕕᖕᒥᓂ 
ᐊᒻᒪ ᐃᓄᓐᓄᑦ ᐱᔨᑦᓯᕋᖅᑕᒥᓐᓄᑦ.38 

ᓂᔅᐱᑦ ᐅᖃᓚᐅᑐᖅ ᐱᕈᕐᕕᒻᒥ ᒫᓐᓇᒫᒃᑯᑦ 
ᐸᕐᓇᐸᓪᓕᐊᔪᑦ ᓯᑕᒪᐅᓕᖅᑲᖓᓕᖅᑕᐅᓂᐊᕐᓗᓂ 
ᐃᓄᒃᑎᑑᕆᐅᖅᓴᑎᑦᓯᖃᑦᑕᕐᓂᖓ, 
ᓇᓗᓇᐃᕆᐊᒃᑲᓂᖅᖢᓂ ᐃᓄᒃᑎᑑᕆᐅᖅᓴᓂᖅ 
ᕿᓚᒥᑯᓗᒃᑰᖓᕙᓐᓂᖓ ᐅᓪᓗᓕᒫᒃᑰᕋᔭᖑᐊᕋᓗᐊᖅᖢᓂ, 
ᖃᐅᑕᒫᖅᓯᐅᑎᒋᓗᒍ ᑕᖅᑭᒐᓚᓐᓂᒃ. 
ᐱᕙᓪᓕᐊᑎᑕᐅᔭᕆᐊᖃᕐᓂᖏᓪᓗ ᒪᓐᓇ ᐅᖃᕈᓐᓇᖅᑐᑦ: 

 ᐊᔭᐅᕆᐊᕈᒪᔭᕗᒧᑦ ᐱᕕᒃᓴᖃᕐᕕᖃᕐᓂᖅᓴᐅᓗᑎᒃ 
ᐃᓄᐃᑦ ᐃᓕᓐᓂᐊᕐᓂᖏᑦ ᑲᔪᓯᖁᓪᓗᒋᑦ ᐊᒻᒪᓗ 
ᐃᓕᓐᓂᐊᕈᑎᒃᓴᓕᐅᑲᓂᕐᓗᑎᒃ. ᑭᓯᐊᓂ ᒫᓐᓇ 
ᐃᓱᒪᔪᖓ, ᐊᒃᓱᕈᐊᖃᕐᓂᖅᓴᐅᔭᕆᐊᖃᖅᑐᒍᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᒐᕙᒪᒃᑯᓪᓘᓐᓃᓪᓗ 
ᐃᓚᐅᑎᑦᓯᒋᐊᖃᖅᑐᑦ ᒫᓐᓇ ᐅᖃᕈᓐᓇᑦᑕᐅᑎᒋᔪᓂᒃ, 
ᐅᕝᕙᓗᓐᓃᑦ ᐃᓄᓐᓂᒃ ᐅᖃᕈᓐᓇᖏᑦᑐᓂᒃ 
ᐃᓕᒃᐹᓪᓕᖁᓪᓗᒋᑦ.39 

ᐊᐱᖅᓱᕐᓂᖃᖅᑐᓂ ᑖᒃᓱᒧᖓ ᐅᓂᒃᑳᒧᑦ ᐄᐳᕈ, 
2010-ᒥ, ᓯᕗᓕᖅᑎ ᐄᕙ ᐋᕆᐊᒃ ᓇᓗᓇᐃᖅᓯᓚᐅᑐᖅ 
ᐃᓄᒃᑎᑑᕆᐅᖅᓴᑎᑦᓯᓂᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᑐᕌᒐᖃᖅᓯᐊᖏᓐᓂᖓ. 
ᐊᐱᕆᔭᐅᒐᒥ ᖃᓄᐃᓕᐅᕆᐊᖅᐸᓪᓕᐊᓂᐊᒪᖔᑕ 
ᒫᓐᓇᐅᔪᖅ ᐃᓄᑦᑎᑑᕐᓂᖅ ᐊᑐᖅᑕᐅᖃᑦᑕᖁᓪᓗᒍ 
ᐃᖅᑲᓇᐃᔭᕐᕕᐅᔪᓂ ᒐᕙᒪᒃᑯᓐᓄᑦ ᒪᓕᒃᖢᒋᑦ ᕿᖓᐅᑦᒥ 
ᐊᖏᕈᑎ, ᐱᓇᓱᐊᖅᑕᕗᑦ ᐊᒻᒪᓗ ᐃᓄᒃᑎᑐᑦ ᐅᖃᐅᓯᐅᑉ 
ᓴᐳᔾᔭᐅᓂᖓᓄᑦ ᒪᓕᒐᕐᔪᐊᖅ, ᓯᕗᓕᖅᑎᐅᑉ ᑭᐅᔾᔪᑎᖓ 
ᓇᓗᓇᖅᑐᒥᒃ ᐃᒪᐃᐃᓕᓚᐅᑐᖅ: 

 ᐸᕐᓇᐅᑎ (ᒐᕙᒪᒃᑯᓐᓂ ᐃᓄᒃᑎᑑᕆᐅᖅᓴᑎᑦᓯᓂᖅ) 
ᐊᑯᓃᖓᓚᐅᖏᑦᑐᑦ ᐃᖕᒥᓂᒃᓗ ᐱᔪᒪᓂᕐᒥᒍᑦ 
ᐃᓕᖓᓪᓗᓂ. ᑕᐃᒪᓐᓂᖓᓄᑦ, ᐱᒋᐊᖅᑎᑦᓯᒍᑏᑦ 
ᑲᔪᓯᑎᑕᐅᓯᒪᔪᑦ ᐅᓪᓗᒥᒧᑦ ᐊᑯᓃᒃᑐᒃᑯᑦ 
ᐸᕐᓇᐅᑎᓕᐅᖅᑕᐅᓯᒪᓇᑎᒃ, ᑕᒪᓐᓇ ᐱᒻᒪᕆᐅᓂᐊᑐᖅ 
ᐅᖃᕆᐅᖅᓴᑎᑦᓯᓂᖅ ᐃᓕᖓᓐᓇᖁᓂᐊᕈᑦᑎᒍ. 
ᐅᒃᐱᕈᓱᒃᑐᖓ ᐃᓄᒃᑎᑐᑦ ᓴᐳᔾᔭᐅᓂᖓᓄᑦ 
ᒪᓕᒐᕐᔪᐊᖅ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ 
ᐃᑲᔫᑎᖃᕐᓂᐊᕐᒪᑕ ᑕᒪᒃᓱᒥᖓ ᐃᓕᑕᖅᓯᖁᓪᓗᑕ.40  

ᐋᕆᐊᒃ ᓇᓗᓇᐃᖅᓯᓚᐅᖏᑦᑐᖅ ᐊᑯᓃᖅᑐᒧᑦ 
ᐸᕐᓇᐅᑎᓕᐅᕐᓂᐊᕐᒪᖔᑕ. ᐊᐱᕆᔭᐅᒋᐊᒃᑲᓐᓂᕋᒥ 
ᐃᖅᑲᓇᐃᔭᑏᑦ ᐃᓕᓐᓂᐊᑎᑕᐅᓂᐊᕐᓂᖏᓐᓄᑦ, ᐋᕆᐊᑉ 
ᑭᐅᔾᔪᑎᖃᓚᐅᑐᖅ ᐃᒫᒃ. “ᐃᓄᒃᑎᑑᕆᐅᖅᓴᑎᑦᓯᓂᖅ 

ᐅᖃᐅᓯᑐᖃᐅᑉ ᐊᑐᖅᑕᐅᕙᓐᓂᖓᓂᒃ ᐊᖏᕐᕋᒥ 
ᓄᓇᓕᖕᒥᓗ. 

ᖃᐅᔨᓇᖅᓯᒪᔪᖅ ᐅᖃᓕᒫᕈᓐᓇᕐᓂᖅ ᐊᒻᒪᓗ 
ᑎᑎᕋᕈᓐᓇᕐᓂᖅ ᐅᖃᐅᓯᕆᒋᐊᖓᖅᑕᒥ 
ᓯᕗᓪᓕᐅᔾᔭᐅᓯᒪᔭᕆᐊᓕᖅ ᐊᓯᐊᓂᒃ ᐅᖃᐅᓯᕐᒥᒃ 
ᐅᖃᓕᒫᕈᓐᓇᖅᓯᓚᐅᖏᓪᓗᓂ ᐱᕙᓪᓕᐊᓂᖅᓴᐅᖁᓪᓗᒍ, 
ᐊᒻᒪᓗ ᐊᑕᐅᓯᐅᖏᑦᑐᒥᒃ ᐅᖃᐅᐅᓯᕐᒥᒃ ᐅᖃᕈᓐᓇᖅᑐᑦ 
ᐊᔪᖏᓂᖅᓴᐅᓕᕐᓂᐊᕐᒪᑕ ᐊᑕᐅᓯᑐᐃᓐᓇᕐᒥᒃ 
ᐅᖃᐅᓯᖃᖅᑐᓂᒃ.46 1962-ᒥ ᖃᐅᔨᓴᖅᑕᐅᓂᖏᑦ 
ᐱᐅᓪ ᐊᒻᒪᓗ ᓛᒻᐳᑦ ᑲᓇᑕᒥ ᑕᑯᑦᓴᐅᑎᑦᓯᓚᐅᖅᑐᑦ 
ᐊᑕᐅᓯᐅᖏᑦᑐᒥᒃ ᐅᖃᐅᓯᕐᒥᒃ ᐅᖃᕈᓐᓇᖅᑐᑦ 
ᖁᕝᕙᓯᓐᓂᖅᓴᐅᑐᐃᓐᓇᖏᓚᑦ ᖃᐅᔨᓴᖅᑕᐅᔾᔪᑎᖏᒍᑦ, 
ᑭᓯᐊᓂ ᐃᓕᓯᒪᓂᖅᓴᐅᓚᐅᖅᑐᑎᒃ ᐅᖃᕐᓂᒃᑯᑦ 
ᑎᑎᕋᕐᓂᒃᑯᓪᓗ. 47 ᐱᐅᓂᕆᔭᖏᒃ ᖃᐅᔨᓇᖅᓯᒪᒻᒥᔪᑦ 
ᐊᑕᐅᓯᐅᖏᑦᑐᒥᒃ ᐅᖃᐅᓯᕐᒥᒃ ᐅᖃᕈᓐᓇᕐᓂᖅ 
ᐋᖅᑭᒃᓯᒪᓂᖓ, ᐱᕕᖃᒃᑲᓂᕈᓐᓇᕐᓂᖓ, 
ᐊᔾᔨᐅᖏᓐᓂᖓᓄᑦ ᐃᓱᒪᒋᓗᒍ.48

ᐃᑲᔪᖅᑐᐃᔩᑦ ᒪᕐᕉᓐᓂᒃ ᐃᓕᓐᓂᐊᑎᑦᓯᒍᑎᖃᕐᓂᕐᒥᒃ 
ᐊᐃᕙᒐᔪᓲᖑᔪᑦ ᐅᖃᐅᓯᕆᒋᐊᖓᖅᑕᖏᑦ 
ᐃᓕᓐᓂᐊᑎᑦᓯᖃᑦᑕᕆᐊᖃᖅᐳᑦ 
ᐃᖕᒥᓂᒃ ᐅᒃᐱᕆᑦᑎᐊᕈᓐᓇᓂᕐᒧᑦ ᐊᒻᒪ 
ᐃᓕᓐᓂᐊᖅᑎᑕᐅᓯᒪᔪᑦ ᐅᖃᕈᓐᓇᓗᐊᖏᓂᖅᓴᐃᑦ 
ᖃᓄᐃᖃᑦᑕᖅᓯᒪᓂᖏᓐᓄᑦ.49 ᐋᖅᑭᒃᓯᒪᔪᖅ 
ᐃᓄᒃᑎᑐᑦ ᐅᖃᐅᓯᖅ ᓴᖅᑭᐸᓪᓕᐊᓂᐊᕐᓂᖓ ᓱᕈᓯᓛᑦ 
ᐃᓕᓐᓂᐊᕈᑎᖏᓐᓂ ᐱᒻᒪᕆᐅᓂᐊᑯᖅ ᓄᓇᕗᒻᒥ 
ᐃᑲᔪᕐᓗᓂ ᓱᕈᓯᕐᓂᒃ ᐃᓄᒃᑎᑐᑦ  ᐃᓕᓐᓂᐊᕐᓂᒃᑯᑦ 
ᐊᒻᒪᓗ ᐃᓱᒪᔪᓐᓇᓂᕐᒧᑦ ᐱᕙᓪᓕᐊᓂᕐᒧᑦ ᓱᕈᓰᑦ 
ᐃᓕᓐᓂᐊᕆᐊᓚᐅᖏᓐᓂᖏᓐᓂ. ᒫᓐᓇ ᐃᓕᓐᓂᐊᕋᑦᓴᐃᑦ 
ᐃᓕᓐᓂᐊᕈᑎᒃᓴᓕᐅᖅᑕᐅᓯᒪᒌᖃᑕᕐᖓᑕ 
ᖃᐅᔨᓴᕈᑎᒃᓴᓂᒃ ᐃᓚᖃᑦᓴᐅᑎᒋᓪᓗᑎᒃ ᐋᖅᑭᒃᓯᒪᔪᑦ 
ᐃᓱᒪᒃᑯᑦ ᐱᕈᖅᐸᓪᓕᐊᓂᖏᓐᓄᑦ ᓱᕈᓰᑦᓗ 
ᐱᕙᓪᓕᐊᓂᖏᓐᓄᑦ. ᓱᕈᓯᓕᕆᓂᕐᒧᑦ ᐃᓕᓐᓂᐊᑎᑦᓯᒍᑏᑦ 
ᐊᔾᔨᒋᖏᑕᖏᑦ ᐸᐃᕆᕕᖕᒦᑎᑦᓯᕐᓂᒥᒃ ᑖᓐᓇ 
ᐸᐃᕆᕕᒻᒦᑎᑦᓯᓂᖅ ᐱᓯᒪᑦᓯᓂᑐᐃᓐᓇᐅᓗᐊᕐᒪᑦ 
ᐊᖏᔪᖅᑳᕆᔭᐅᔪᑦ ᐃᖅᑲᓇᐃᔭᖅᑎᓪᓗᒋᑦ ᐊᒻᒪ 
ᐃᓕᓐᓂᐊᕈᑎᒃᓴᓕᐅᖅᑕᐅᕙᖏᒻᒪᑕ.  ᓱᕈᓯᓛᓄᑦ  
ᐃᓕᓐᓂᐊᕈᑎᓴᓕᐅᕐᓂᖅ ᐊᕕᒃᑐᖅᓯᒪᕙᑦᑐᖅ 
ᐱᕙᓪᓕᐊᓂᖏᑦ ᓇᓗᓴᐃᖅᑕᐅᓯᒪᓂᖏᓐᓄᑦ ᐃᓕᓴᐃᔨᒧᑦ, 
ᐃᓛᒃᑯᑦ ᐃᓗᓕᖃᖅᑐᑦ ᐊᕐᕌᒍᖏᓐᓂᒃ ᒪᓕᒃᖢᑎᒃ 
ᐃᓕᓐᓂᐊᕈᓄᑦ ᐸᕐᓇᐅᑏᑦ ᐃᓛᒃᑯᑦ ᐃᓕᓐᓂᐊᖅᑎᐅᑉ 
ᐃᓕᒃᐸᓪᓕᐊᓂᖓᓄᑦ. ᐃᓕᓐᓂᐊᕈᑎᒃᓴᐃᑦ ᐱᒻᒪᕆᐅᕗᑦ 
ᐃᓕᓴᐃᓂᐅᓂᐊᖅᑐᒧᑦ ᐊᒻᒪ ᐃᓕᓐᓂᐊᖅᑎᐅᑉ 
ᐃᓕᒃᐸᓪᓕᐊᓂᖏᑦ ᖃᐅᔨᒪᔭᐅᓇᓱᐊᖅᖢᑎᒃ. ᐊᒻᒪ 

ᑕᑯᒃᓴᕈᖅᐸᓪᓕᐊᔪᑦ ᐱᐅᔪᒥᒃ ᓱᕈᓯᕐᓄᑦ 
ᐃᓕᓴᐃᓂᕐᒧᑦ(ECE) ᐃᓕᓐᓂᐊᕋᑦᓴᐃᑦ ᐊᒻᒪᓗ 
ᐸᖅᑭᑎᐊᕐᓂᖅ ᐊᑯᓃᖅᑐᒧᑦ ᐊᑑᑎᖃᑦᓯᐊᕈᓐᓇᕐᓂᖏᑦ 
- ᐃᓕᓐᓂᐊᑎᐊᕈᓐᓇᓂᖅᓴᐅᓂᒃᑯᑦ ᐊᒻᒪᓗ 
ᑮᓇᐅᔭᓕᐅᕈᓐᓇᑎᐊᕐᓂᕐᒧᑦ ᐱᕋᔭᒐᔪᖏᓂᖅᓴᐅᔪᑦ.42 
ᑮᓇᐅᔭᓕᐅᕋᓱᐊᖅᑎ ᔭᐃᒻᔅ ᕼᐃᒃᒪᓐ ᐅᓂᒃᑳᓚᐅᑐᖅ 
ᐱᐅᓂᖅᐹᑰᖅᑎᑦᓯᓂᖅ, ᓱᕈᓯᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᐃᑦ ᐱᒻᒪᕆᐅᒻᒪᑕ ᒐᕙᒪᓄᑦ 
ᐱᔾᔪᑎᒋᓪᓗᒍ ᓱᕈᓰᑦ ᐃᓚᐅᔭᕆᐊᖃᕐᓂᖏᑦ, 
“ᐃᓕᓐᓂᐊᖅᑕᒥᓐᓂ ᐱᔭᕇᒐᔪᓐᓂᖅᓴᐅᓪᓗᑎᒃ ᐊᒻᒪᓗ 
ᐃᑲᔫᓯᐊᖅᑖᕆᐊᖃᒐᔪᖏᓐᓂᖅᓴᐅᓪᓗᑎᒃ, ᒪᒃᑯᑑᓗᑎᒃ 
ᑭᑐᕐᖓᑖᖅᐸᖏᓐᓂᖅᓴᐅᓪᓗᑎᒃ ᐊᒻᒪᓗ ᐱᕋᔭᓐᓂᐅᔪᓄᑦ 
ᐃᓚᐅᒐᔪᖏᓐᓂᖅᓴᐅᓪᓗᑎᒃ.” 43 UNICEF-ᑯᑦ 
ᓇᓚᐅᑦᑖᖅᓯᒪᔪᑦ ᑮᓇᐅᔭᖃᖅᑎᑦᓯᓂᖅ ᓱᕈᓯᕐᓅᖓᔪᓄᑦ 
ᐊᑕᖏᒃᑐᒍ ᑮᓇᐅᔭᖅ ᐃᑲᔫᑕᐅᕙᒃᑐᖅ, ᐅᑎᖅᑐᕐᓗ 
$8-ᖑᕈᓐᓇᖅᑐᓂ. ᑖᓐᓇ ᐅᑎᖅᑐᖅ ᐊᖏᓂᖅᓴᐅᔪᖅ 
ᐅᑎᕐᕕᐅᒐᔭᕐᓂᕐᒥᒃ ᐃᓕᓐᓂᐊᑎᑦᓯᓂᑐᐃᓐᓇᑯᑦ, 
ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ, ᐃᓕᓐᓂᐊᑎᑦᓯᓂᕐᒧᑦ 
ᐊᑐᐊᒐᕐᓄᓪᓗ. 44 ᓄᓇᕗᒻᒥ, ᑲᓇᑕᒥᐅᑦ ᖁᑦᑎᓂᖅᐹᒥᒃ 
ᕿᑐᕐᖏᐅᖃᑦᑕᖅᑐᑦ ᐊᒥᓲᓂᖅᐹᖑᓪᓗᑎᒃᓗ 
ᒪᒃᑯᑐᑦ ᕿᑎᕐᖓᑖᖅᐸᑦᑐᑦ, ᓱᕈᓯᕐᓄᑦ 
ᐃᓕᓐᓂᐊᑎᑦᓯᒍᑏᑦ ᐊᒃᑐᐃᓂᖃᖃᑦᑕᕐᒪᑕ ᐃᓐᓇᐃᑦ 
ᐃᖅᑲᓇᐃᔭᕐᕕᖏᓐᓂᒃ ᒪᒃᑯᑐᑦᓗ ᖁᕝᕙᓯᓐᓂᖅᓴᒥᒃ 
ᐃᓕᓐᓂᐊᑲᓐᓂᕈᓐᓇᕐᓂᖏᓐᓄᑦ. 

ᑐᙵᕕᓕᐅᑎᐅᓂᕐᒧᓘᑦ ᐃᓅᓯᕐᒥ ᐃᓕᓐᓂᐊᕐᓂᕐᒧᑦ, 
ᓱᕈᓯᓛᓄᑦ ᐃᓕᓐᓂᐊᕋᑦᓴᐃᑦ ᐱᒻᒪᕆᐅᔪᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖓᑕ ᐊᑐᖅᑕᐅᕙᓐᓂᖓᓄᑦ 
ᐊᒻᒪᓗ ᐆᒻᒪᕆᐊᖅᑕᐅᓂᐊᕐᓂᖓᓄᑦ. ᐱᔾᔪᑎᒋᓪᓗᒍ 
ᐅᖃᐅᓯᕐᒥᒃ ᐃᓕᑦᑎᓴᕋᐃᓂᖅᓴᐅᒐᑦᑕ ᒪᒃᑯᓂᑦᑎᓐᓂ 
ᐱᕈᖅᐸᓪᓕᐊᓂᑦᑎᓐᓂᓗ, ᐅᖃᕆᐅᓴᓪᓗᑕ 
ᑐᓵᓂᒃᑯᑦ, ᑕᐅᑐᓐᓂᒃᑯᑦ, ᐋᖅᑭᑕᐅᓯᒪᔪᑎᒎᖏᑦᑐᖅ. 
ᐋᖅᑭᒋᐊᕆᐊᖃᖅᑎᓐᓇᒍ ᐅᖃᐅᓯᖅ, ᓱᕈᓰᑦ 
ᑕᐃᓯᔪᓐᓇᑦᑎᐊᖃᑦᑕᖅᑐᑦ ᐅᖃᐅᓯᕐᓂᒃ.45 
ᓴᖅᑭᔮᖅᑎᑕᐅᓯᒪᔪᑎᑐᑦ ᕼᐊᕙᐃᔨᒥ 
ᓅᓰᓚᓐᒥᓗ, ᓱᕈᓯᕐᓂᒃ ᐃᓕᓐᓂᐊᑎᑦᑎᓴᕋᐃᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᓴᕈᑕᐅᒻᒥᔪᑦ 
ᐊᖏᔪᖅᑳᕆᔭᐅᔪᑦ ᓴᖓᑎᒋᐊᖅᓯᔪᒪᑎᓪᓗᒋᑦ 

ᓱᕈᓯᕐᓛᓂᑦ ᐃᓕᓴᐃᓂᖅ 

ᐊᑐᐃᓐᓇᐅᑎᑕᐅᔪᖅ ᐊᔾᔨᒌᖏᑦᑐᑎᒍᑦ - 
ᐱᕈᕐᕕᒃᑯᑦ ᓯᓚᑦᑐᓴᕐᕕᒃᑯᓪ. ᖃᐅᔨᒪᙱᑦᑐᖓ 
- ᐱᓕᕆᐊᒃᓴᓕᐊᖑᓯᒪᕙᓪᓚᐃᖏᑦᑐ ᓱᓕ 
ᐃᖅᑲᓇᐃᔭᖅᑎᓄᑦ.”41 

ᓇᓴᐅᓯᕆᓂᖅ, ᐅᖃᓕᒫᕐᓂᖅ ᑎᑎᕋᕈᓐᓇᕐᓂᖓᓗ, 
ᓈᒻᒪᓈᖅᑐᒃᑯᑦ ᐃᓕᓐᓂᐊᑎᑦᓯᓂᖅ ᓱᕈᓯᕐᓂᒃ 
ᐃᓕᓐᓂᐊᖃᑎᖃᕐᓂᕐᒥᒃ ᐃᒃᐱᒍᓱᑦᑎᐊᓂᕐᒥᒃᓗ 
ᐃᓕᓴᐃᔨᒥᓐᓂᒃ, ᐃᑲᔪᖅᑐᐃᓂᖃᖅᖢᓂᓗ ᐃᓕᓐᓂᐊᖅᑎ 
ᑲᔪᓯᔪᓐᓇᕐᓂᖓᓂᒃ ᒥᑭᔫᓂᖓᓂ. 

ᖃᐅᔨᓴᕐᓂᖅ ᐱᒻᒪᕆᐅᕗᖅ ᐊᐅᓚᑦᓯᐊᕐᓂᖓᓄᑦ 
ᓱᕈᓯᓕᕆᓂᕐᒧᑦ ᐃᓕᓐᓂᐊᕈᑏᑦ ᐱᖓᓱᑦ 
ᐱᔾᔪᑎᒋᓗᐊᖅᖢᒋᑦ: ᐊ) ᖃᐅᔨᓴᖃᑦᑕᕐᓂᖅ 
ᐃᑲᔪᕐᓂᖃᖅᐳᖅ ᐃᓕᓐᓂᐊᕈᑎᒃᓴᐃᖏᑦ ᓴᙲᓐᓂᖏᓐᓂᒃ 
ᓇᓗᓇᐃᖅᓯᔪᓐᓇᓂᕐᒥᒃ ᐃᓕᓐᓂᐊᕈᑎᒃᓴᓕᐅᓂᕐᒧᑦᓗ 
ᐸᕐᓇᐅᑎᓄᓪᓗ; ᐸ) ᖃᐅᔨᓴᕈᑏᑦ ᐃᑲᔪᖃᑦᑕᖅᐳᑦ 
ᐃᓕᓴᐃᔨᓂᒃ ᓇᓗᓴᐃᖅᓯᔪᓐᓇᓂᕐᒥᒃ ᐃᓕᓐᓂᐊᖅᑏᑦ 
ᐃᑲᔪᖅᑕᐅᑲᓐᓂᕆᐊᖃᖅᐸᑕ ᐃᓕᓐᓂᐊᕈᑎᒃᓴᑲᓐᓂᕐᓄᓪᓗ: 
ᐊᒻᒪ ᑕ)ᖃᐅᔨᓴᕈᑏᑦ ᐊᑐᖅᑕᐅᕙᒃᐳᑦ ᐱᕙᓪᓕᐊᓂᖏᓐᓄᑦ 
ᐊᒻᒪ ᐃᑲᔪᖅᑕᐅᑲᓐᓂᕆᐊᖃᕐᓂᖏᓐᓄᑦ. ᑲᓇᑕᒥ 
ᐅᖃᐅᓯᓕᕐᓂᕐᒧᑦ ᐅᖃᓕᒫᕐᓂᕐᒧᓪᓗ ᖃᐅᔨᓴᖅᑏᑦ 
ᐅᔾᔨᕈᓱᒋᐊᖁᔨᕗᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ, 
ᑲᖏᓲᕋᑐᐃᓐᓇᖏᓪᓗᑎᒃ, “ᑕᕆᐅᑉ ᐊᑭᐊᓂ 
ᐅᖃᕈᓐᓇᕐᓂᕐᒧᑦ ᐅᖃᓕᒫᕈᓐᓇᓂᕐᒧᓪᓗ 
ᐊᑐᖅᑕᐅᒐᔪᑦᑐᑦ,” ᐊᓯᐊᒍᑦ ᐱᓕᕆᐊᖑᒋᐊᓖᑦ ᒪᓕᓪᓗᒋᑦ, 
“ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ, ᐅᖃᓕᒫᒐᖏᑦ, 
ᐱᕈᖅᓴᔭᐅᓂᖏᑦ, ᐱᕙᓪᓕᐊᓂᕆᔭᖏᑦ ᓄᓇᖃᖅᑳᖅᓯᒪᔪᑦ 
ᓱᕈᓯᖏᑕ.”50 ᐊᒥᓲᓂᖅᓴᐃᑦ ᓱᕈᓯᕐᓄᑦ ᐃᓕᓐᓂᐊᕈᑎᒃᓴᐃᑦ 
ᓄᓇᕗᒻᒥ ᐋᖅᑭᒃᓯᒪᔪᑦ ᐃᓄᐃᑦ ᐃᓕᖅᑯᓯᖏᑎᒍᑦ, ᑭᓯᐊᓂ 
ᐸᖅᑭᔭᐅᓂᖏᑦ ᓇᓗᓇᐃᕈᑕᐅᖏᓚᑦ ᐱᕙᓪᓕᐊᓂᕆᔭᖏᑕ 
ᐊᒻᒪ ᐊᑐᐃᓐᓇᐅᑎᐊᕐᓂᖏᑦ ᐃᓕᓐᓂᐊᕐᕕᖕᒧᑦ 
ᐃᓯᓚᐅᖏᓐᓂᖏᓐᓂ. 

ᐅᒃᑑᐱᕆ 2009-ᒥ ᕕᕗᐊᕆ, 2010-ᒥᓗ, ᑐᙵᕕᒃᑯᑦ 
ᐅᖄᓚᖃᑦᑕᑎᑦᑎᓂᒃᑯᑦ ᖃᐅᔨᓴᓚᐅᖅᑐᑦ 
ᓚᐃᓴᓐᓯᑖᖅᑎᑕᐅᓯᒪᔪᓂᒃ ᓱᕈᓯᓕᕐᓂᒧᑦ 
ᐃᓕᓐᓂᐊᑎᑦᓯᔪᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᑦ 
ᐃᓕᓐᓂᐊᕐᓂᓕᕆᔨᒃᑯᖏᑎᒍᑦ. ᑐᙵᕕᒃᑯᑦ 
ᐃᖅᑲᓇᐃᔭᖅᑎᖏᑦ ᐅᖃᖃᑎᖃᓚᐅᖅᑐᑦ ᐃᓕᓴᐃᔨᐅᔪᓂᒃ 
46-ᖑᔪᓄᑦ ᐊᔾᔨᒌᖏᑦᑐᓄᑦ ᓱᕈᓯᓕᕆᕝᕕᐅᔪᓂᒃ ᐊᒻᒪᓗ 
ᑐᑭᓯᓚᐅᖅᖢᑎᒃ ᐃᓕᓐᓂᐊᕈᑎᒃᓴᓕᐅᖃᑦᑕᖏᓐᓂᖏᑦ 
ᐅᕝᕙᓘᓐᓃᑦ ᖃᐅᔨᓴᖃᑦᑕᕐᓂᖏᑦ ᓱᕈᓯᐅᑉ 
ᐱᕙᓪᓕᐊᓂᖓᓂᒃ, ᐊᒥᓲᓂᖅᓴᐃᑦ ᐊᑐᖃᑦᑕᕋᓗᐊᖅᖢᑎᒃ 
ᐃᓄᒃᑎᑐᑦ ᑎᑎᖅᑲᓂᒃ ᐃᓕᑕᖅᓯᔪᓐᓇᓂᕐᒥᒃ 
ᓄᓇᒥᓗ ᐱᓕᕆᓂᕐᒥᒃ. ᑖᒃᑯᓇᖓ, 41-ᖑᔪᑦ 
ᑖᒃᑯᓇᖓ 46-ᖑᔪᓂ ᐃᓚᓕᐅᔾᔨᓯᒪᔪᑦ ᐃᓄᒃᑎᑐᑦ 
ᐊᒻᒪ ᐃᓄᐃᓐᓇᖅᑐᑦ ᐃᓕᓐᓂᐊᑎᑦᓯᓂᕐᒥᒃ, 
ᐊᒥᓲᓂᖅᓴᐃᑦ ᐊᓚᑦᓯᔪᑦ ᐃᓄᒃᑎᑐᐃᓐᓇᖅ, 
ᒪᕐᕉᒃ ᐅᐃᕖᑎᑐᑦ ᐃᓕᓐᓂᐊᑎᑦᓯᖃᑦᑕᖅᑑᒃ 

ᐃᖃᓗᓐᓃᑦᑑᒃ, ᐱᖓᓱᑦᓗ ᖃᓪᓗᓈᑎᑐᐃᓐᓇᖅ 
ᐊᐅᓚᑦᓯᓪᓗᑎᒃ. ᐊᑕᖏᐸᓗᒃᑐᑎᒃ ᑭᐅᔪᑦ ᐅᖃᓚᐅᑐᑦ 
ᐊᒥᒐᐃᓐᓇᕐᓂᖏᑦ ᐸᐃᕆᔩᑦ ᐊᖏᔪᖅᑳᕆᔭᐅᔪᓄᑦ 
ᓄᓇᕗᒻᒥ, ᐋᖅᑭᑦᑎᐊᖅᓯᒪᙱᓐᓂᖏᑦ, 
ᐃᓄᒃᑎᑑᖅᑐᓂᒃ ᐅᖃᓕᒫᒐᖃᖏᓗᐊᓂᖅ, ᐊᒻᒪᓗ 
ᑮᓇᐅᔭᖃᑦᑎᑕᐅᖏᓗᐊᖃᑦᑕᕐᓃᑦ ᒐᕙᒪᒃᑯᑦᓗ 
ᐃᑲᔪᖅᑐᐃᔭᕆᐊᖃᕐᓂᖏᑦ ᐃᓕᓐᓂᐊᕈᑎᒃᓴᓄᑦ 
ᐱᐅᓂᖅᐹᖑᔪᓂᒃ ᐱᔭᕆᐊᑐᒻᒪᕆᖃᑦᑕᖅᑐᖅ. 
ᐊᑭᑐᓂᖓ ᐊᐅᓚᑦᓯᔭᕆᐊᖃᕐᓂᖅ ᐸᐃᕆᕕᓐᓂᒃ 
ᐊᒃᓱᕈᓐᓇᖃᑦᑕᖅᑐᖅ ᑮᓇᐅᔭᖃᕐᕕᒃᓴᓂᒃ ᑭᓂᕋᓱᐊᖅᖢᓂ 
ᐃᓚᖏᓐᓄᑦ ᐃᖅᑲᓇᐃᔭᖅᑎᓄᑦ. ᓚᐃᓴᓐᓯᖃᖅᑐᑦ 
ᐃᓕᓐᓂᐊᕈᑎᒃᓴᐃᑦ ᐃᓚᖃᖅᑐᑦ ᐸᐃᕆᕕᓐᓂᒃ, 
ᓄᓇᖃᖅᑳᖅᑐᓄᑦ ᐱᒋᐊᕈᑎᒃᓴᐃᑦ, ᐅᓪᓘᑉ ᐃᓚᖓᓂ 
ᐃᓕᓐᓂᐊᖑᐊᖅᑎᑦᓯᓂᖅ, ᐊᖏᔪᖅᑳᕆᔭᐅᔪᑦ 
ᕿᑐᕐᖓᖏᓪᓗ ᑲᑎᑎᑕᐅᖃᑦᑕᕐᓂᖏᑦ, ᐊᒻᒪᓗ 
ᖃᑕᓐᖑᑎᒌᓄᑦ ᑲᑎᒡᕖᑦ. ᐃᓄᐃᑦ ᑕᐱᕇᑦ ᑲᓇᑕᒃᑯᑎᒍᑦ, 
ᒫᓐᓇ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᒻᒪᓗ 
ᓄᓇᑦᓯᐊᕐᒥ ᐊᐅᓚᖃᑦᑕᖅᑐᑦ ᑮᓇᐅᔭᖃᖅᑎᑕᐅᓪᓗᑎᒃ 
ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᐊᖏᕈᑎᖓᒍᑦ ᐊᒥᒐᖅᑐᓂᒃ 

ᐊᔾᔨᓕᐅᒐᖕᑕ ᕗᕋᓐᑯ ᐳᓴᒥ  

ᐃᖃᓗᒻᒥᐅᖅ ᑐᔾᔭᐃᔭ ᐳᓴᒥ ᐱᓐᖑᐊᖃᖅᑐᖅ ᐃᓄᒃᑎᑑᖅᑐᓂᒃ. 

ᑐᓂᓯᖃᑦᑕᖅᑐᑦ ᐊᐅᓚᑦᓯᐊᕈᓐᓇᕋᔭᕐᓂᖏᓐᓄᑦ 
ᒫᓐᓇ ᓱᕈᓯᕐᓄᑦ ᐱᔨᑦᓯᕋᐅᑏᑦ. 51 ᐃᓕᖓᔪᖃᖏᑦᑐᖅ 
ᐱᔪᓐᓇᕐᓂᕆᔭᕆᐊᖃᖅᑕᖏᓐᓂᒃ ᓱᕈᓯᓕᕆᔩᑦ ᓄᓇᕗᒻᒥ, 
ᐱᑕᖃᑦᑎᐊᖏᑦᑐᓂᓗ ᐱᕚᓕᕈᑎᒃᓴᒋᒐᔭᖅᑕᖏᑦ 
ᐃᓕᓐᓂᐊᑎᑦᓯᒍᑎᒃᓴᐃᑦ. 

ᓂᑲᐃᑦᓱᐊᑦ ᐃᓕᓴᕐᕕᐊᑦ ᐃᓄᒃᐱᐊᑐᑦ ᐃᓕᓐᓂᐊᕐᕕᒃ 
ᑯᑦᓯᐱᐅ, ᐊᓛᔅᑲᒥ, ᐃᔾᔪᐊᒐᑦᓯᐊᕙᐅᓂᐊᑐᖅ 
ᐃᓄᓐᓄᑦ ᐸᐃᕆᕕᓕᕆᔨᐅᔪᓄᑦ.  ᑖᓐᓇ 
ᒪᑐᐃᓚᐅᓯᒪᔪᖅ 1998-ᖑᑎᓪᓗᒍ ᓄᓇᓕᓐᓂ 
ᐃᓱᒫᓘᑎᖃᖅᑐᓄᑦ ᑐᒃᓯᕌᕆᔭᐅᓯᒪᓂᖓᓄᑦ 
ᐃᓕᖅᑯᓯᕐᒥᓐᓂ ᐅᐱᒍᓱᒍᓐᓇᕐᓂᕐᒧᑦ ᐃᓕᓐᓂᐊᖅᑏᑦ 
ᐃᓕᓴᕐᕕᖕᒥ. ᓄᓇᖃᖅᑐᑦ ᖃᐅᔨᓚᐅᑐᑦ ᐅᖃᐅᓯᕐᒥᒃ 
ᐊᑐᖃᑦᑕᐸᓪᓕᐊᓂᖅ ᐱᕙᓪᓕᐊᒍᑕᐅᓂᖓᓂᒃ 
ᐃᓕᓴᐃᔩᑦ ᐃᓕᓐᓂᐊᕈᑎᒃᓴᓕᐅᕐᓂᖏᓐᓄᑦ ᒪᓕᒃᖢᑎᒃ 
ᐃᓄᐱᐊᑦ ᐅᒃᐱᕆᔭᖏᓐᓂ ᐃᓅᓯᖏᓐᓂᓪᓗ. 
ᐃᓕᓐᓂᐊᕋᑦᓴᐅᑉ 20 ᐃᓕᓐᓂᐊᖅᑎᒋᔭᖏᑦ 
ᐃᓕᓐᓂᐊᖃᑦᑕᖅᑐᑦ ᐃᓄᐱᐊᑦ ᐅᖃᐅᓯᖏᑎᒍᑦ 
ᐅᒃᐱᕆᔭᖏᑎᒍᓪᓗ ᐃᓕᓐᓂᐊᖅᑎᑕᐅᓯᓐᓈᖅᖢᑎᒃ. 
ᓂᑲᐃᑦᓱᐊᑦ ᑮᓇᐅᔭᖃᖅᑎᑕᐅᓂᖓ ᐃᑲᔪᖅᑕᐅᕙᒃᑐᖅ 
ᐊᖏᔪᖅᑳᕆᔭᐅᔪᑦ ᐃᓕᓐᓂᐊᕈᑎᒃᓴᓄᑦ 
ᐊᑭᓖᖃᑦᑕᕐᓂᖏᑦ, Northwest Arctic Borough 
(ᒐᕙᒪᒋᔭᖏᑦ), ᐊᕕᒃᑐᖅᓯᒪᓂᖓᑕ ᐊᓛᔅᑲᒥ 
ᓄᓇᖃᖅᑳᖅᑐᑦ ᓄᓇᑖᓐᕐᓂᕐᒧᑦ ᒪᓕᒐᕐᔪᐊᖓ 
ᓄᓇᑖᕐᓂᕐᒧᑦ ᑎᒥᖓ. ᐃᓕᓐᓂᐊᖅᑏᑦ ᐃᓄᐱᐊᑎᑐᑦ 
ᐊᑎᕐᒥᓂᒃ ᐊᑐᖃᑦᑕᖅᑐᑦ ᐃᓕᓐᓂᐊᕐᕕᖕᒥ 
ᓇᓪᓕᒋᖃᑦᑕᐅᑎᓂᒃᑯᑦ, ᐃᒃᐱᒍᓱᑦᑎᐊᕐᓂᒃᑯᑦ ᐊᒻᒪᓗ 
ᑲᔪᖏᖅᓴᖃᑦᑕᐅᑎᓂᒃᑯᑦ. 

ᐊᕐᕌᒍᐃᑦ ᖁᓖᑦ ᐃᓗᐊᓂ, ᓂᑲᐃᑦᓱᐊᑦ 
ᐃᓕᓐᓂᐊᕈᑎᒃᓴᓕᐅᖃᑦᑕᖅᓯᒪᔪᑦ ᒪᓕᒃᖢᑎᒃ 
ᐱᖓᓱᑦ ᐊᕐᕌᒍᖃᑎᒌᖏᑦᑐᑦ ᖁᕝᕙᓯᓕᖅᐸᓪᓕᐊᔪᒥᒃ 
ᐃᓕᓐᓂᐊᕈᑎᒃᓴᓕᐅᖅᑕᐅᓪᓗᑎᒃ: 

• ᖁᕝᕙᓯᓐᓂᖓ I: ᐃᓕᓐᓂᐊᕆᐊᖏᓱᖓᖅᑐᑦ, 3-5 
ᐊᕐᕌᒍᓖᑦ.

• ᖁᕝᕙᓯᓐᓂᖓ II: ᒥᑭᔫᑕᐅᓂᖅᐹᑦ ᒍᓚᐃᑦ 1-ᒧᑦ, 5-7 
ᐊᕐᕌᒍᓖᑦ .

• ᖁᕝᕙᓯᓐᓂᖓ III: ᒍᓚᐃᑦ 2-22-ᒧᑦ, 7-8 ᐊᕐᕌᒍᓖᑦ.

ᓂᑲᐃᑦᓱᐊᑦ ᐃᓕᓴᒡᕕᑦ

ᖁᕝᕙᓯᓐᓂᖏᑦ ᐊᕕᒃᑐᖅᑕᐅᓯᒪᕙᑦᑐᑦ ᒪᓕᒃᖢᑎᒃ ᓯᓚᐅᑦ 
ᓯᑕᒪᑦ ᐊᓯᔾᔨᕐᓂᕆᕙᒃᑕᖏᓐᓄᑦ ᐊᒻᒪ ᐊᖑᓇᓱᐊᕐᓂᕐᒧᑦ, 
ᐃᖃᓪᓕᐊᕐᓂᖅ, ᑲᑎᓐᖓᑎᑕᐅᓪᓗᑎᒃ ᐃᓕᓐᓂᐊᖅᑐᑦ 
ᐊᕕᒃᑐᖅᓯᒪᓂᐅᔪᒥ. TPR ᐃᓕᓐᓂᐊᕐᓂᒃᑯᑦ, ᐃᓕᓐᓂᐊᖅᑏᑦ 
ᐊᑐᖃᑦᑕᖅᐳᑦ ᑕᓪᓕᒪᑦ ᐃᒃᐱᓐᓂᐊᒍᑏᑦ ᓄᑖᓂᑦ 
ᐃᓄᐱᐊᑦ ᐅᖃᐅᓯᖏᑎᒍᑦ ᐃᓚᐅᖃᑕᐅᕙᒃᖢᑎᒃ 
ᐊᐅᓪᓚᖅᓯᒪᓂᕐᒥᒃ. ᐅᐱᕐᖓᓵᒃᑯᑦ, ᐃᓕᓐᓂᐊᖅᑏᑦ 
ᐃᓕᓐᓂᐊᕈᓐᓇᖅᐳᑦ ᖃᐃᕈᓕᓐᓂᐊᓂᕐᒥᒃ ᐊᒻᒪᓗ 
ᐅᖃᐅᓯᖏᓐᓂᒃ, ᓲᕐᓗ, ᓇᑦᓯᐅᑉ ᓱᓇᒃᑯᑖᓕᒫᖏᓐᓂᒃ, 
ᐃᓚᒋᔭᖃᕐᓂᖅ, ᐃᓚᒋᔭᐅᓂᖅ ᐱᓚᑦᓯᓂᒃᑯᑦ, 
ᐊᖑᓇᓱᐊᕐᓂᒃᑯᑦ ᐃᓐᓇᕐᓄᑦ ᓄᓇᓕᖕᓂ ᓂᕿᓂᒃ 
ᐸᔪᑦᑎᕆᓂᒃᑯᑦ. ᐅᑭᐊᒃᓵᒃᑯᑦ, ᐃᓕᓐᓂᐊᖅᑏᑦ 
ᐃᓕᓐᓂᐊᖃᑦᑕᖅᑐᑦ ᐸᐅᕐᖓᐃᑦ ᐊᑎᖏᓐᓂᒃ 
ᐃᑲᔪᖅᐸᒃᖢᑎᒃᓗ ᓄᓗᐊᓕᕆᓂᕐᒥᒃ ᐃᖃᓗᓕᕆᓂᕐᒥᓪᓗ. 
ᐊᕐᕌᒍᖃᖅᑐᑦ 5-ᒥ 7-ᒧᑦ ᐃᓕᓐᓂᐊᖃᑦᑕᖅᑐᑦ 
ᖃᐃᕈᓕᓐᓂᐊᓂᕐᒥᒃ ᐃᖃᓗᓐᓂᓗ ᓴᓗᒻᒪᖅᓴᐃᓂᕐᒥᒃ 
ᐃᓕᓐᓂᐊᕈᑎᒋᓯᓐᓈᖅᖢᒍ ᐃᓗᓕᖃᕐᓂᖅᓴᐅᓪᓗᓂ 
3-ᒥ 5-ᒧᑦ ᐊᕐᕌᒍᖃᖅᑐᑦ ᐃᓕᓴᖅᑕᐅᓂᖏᓐᓂᒃ, 
ᑭᓯᐊᓂ. ᖃᐅᔨᒪᔭᐅᓂᖏᑦ ᐃᓕᓐᓂᐊᕈᑕᐅᕙᒃᑐᑦ 
ᐊᕕᒃᑐᖅᓯᒪᓂᖏᑦᒍ ᐃᓕᓴᐃᔩᑦ ᖃᐅᔨᓴᖃᑦᑕᖅᐳᑦ 
ᐃᓕᓐᓂᐊᖅᑎ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕆᐊᖃᕐᒪᖔᖅ, 
ᐃᑲᔪᖅᑕᐅᑲᓐᓂᕆᐊᖃᕐᕕᒋᔭᖏᓐᓂᓪᓗ. ᐱᒻᒪᕆᐅᒋᕗᖅ, 
ᐃᓕᓐᓂᐊᕐᕖᑦ ᓄᓇᓕᖕᓃᓪᓗᑎᒃ: ᓄᓇᓕᓐᓂ 
ᐊᖑᓇᓱᐊᖅᑏᑦ ᐊᖏᔪᖅᑳᕆᔭᐅᔪᓪᓗ ᑐᓂᓯᖃᑦᑕᖅᑐᑦ 
ᓄᓇᒥᐅᑕᓂᒃ ᓂᕿᓂᒃ, ᐃᓐᓇᒻᒪᕇᑦ ᐊᓯᖏᑦᓗ 
ᓄᓇᖃᖅᑐᑦ ᐊᑭᓕᖅᑐᓴᐅᖏᑦᑐᑎᒃ ᐃᑲᔪᖃᑦᑕᖅᑐᑦ 
ᐃᓕᓐᓂᐊᖅᑏᑦ ᐊᐅᓪᓚᖅᑎᑕᐅᓕᕋᐃᒻᒪᑕ. ᑕᖅᑭᑕᒫᑦ, 
ᐃᓕᓐᓂᐊᖅᑏᑦ ᖃᑕᓐᖑᑎᖏᓪᓗ ᓂᕿᒡᒋᖅᖢᑎᒃ 
ᓂᕆᖃᑎᒌᒃᐸᑦᑐᑦ ᐃᓕᓐᓂᐊᕐᕕᖕᒥ, ᐊᖏᔪᖅᑳᕆᔭᐅᔪᑦ 
ᐃᓕᓴᐃᔨᓪᓗ ᐅᖃᖃᑎᒌᒍᓐᓇᐸᒃᖢᑎᒃ, 
ᑕᑯᔪᓐᓇᖅᖢᑎᒃ ᓱᕈᓰᑦ ᐃᓕᓐᓂᐊᖃᑦᑕᖅᑕᖏᓐᓂᒃ. 
ᐃᓄᒃᐱᐊᑐᓐ ᐊᑦᑕᓇᖅᑐᒦᓕᕐᓂᖓᓄᑦ, ᐃᓕᓐᓂᐊᕖᑦ 
ᐅᖃᓕᒫᒐᓕᐅᓚᐅᑐᑦ ᐊᖏᔪᖅᑳᕆᔭᐅᔪᓄᑦ 
ᐊᑐᖅᑕᐅᔪᓐᓇᖅᑐᓂᒃ ᕿᑐᕐᖓᖏᓐᓄᑦ ᐃᓄᒃᐱᐊᑎᑐᑦ 
ᐅᖃᓕᒫᕈᓐᓇᓂᕐᒥᒃ ᐃᓐᓇᕐᓄᑦᓗ ᐅᖃᓕᒫᒐᐃᑦ. 
ᐅᖃᓕᒫᒐᓕᐅᖅᓯᒪᔪᑦ ᐃᑲᔪᖅᑕᐅᓪᓗᑎᒃ ᐅᖃᐅᓯᓕᕆᔨᓄᑦ 
ᐊᓚᔅᑲᐅᑉ ᓯᒪᑦᑐᓴᕐᕕᕐᔪᐊᖓᓂ, ᕕᐅᕐᐹᒃᔅ, ᐊᓚᐅᓴᐅᑉ 
ᐅᖃᐅᓯᓕᕆᕝᕕᐊᓂ. 

ᓂᑲᐃᑦᓱᐊᑦ ᐃᓕᓐᓂᐊᕈᑎᒃᓴᓕᐅᖃᑦᑕᖅᑐᑦ ᓄᓇᓕᓐᓂ 
ᐊᔭᐅᑕᐅᓂᖏᓐᓄᑦ ᐱᕕᒃᓴᖃᕐᕕᖃᑦᓯᐊᕆᐊᖃᖅᑐᑎᒃ, 
ᑐᐊᕕᖏᓪᓗᑎᒃ, ᐊᒻᒪ ᑮᓇᐅᔭᖃᑕᐅᑎᒃᓴᓂᓪᓗ. 
ᖃᐅᔨᒪᓂᕆᔭᐅᔪᑦ ᑲᑎᖅᓱᖅᑕᐅᕙᒃᑐᑦ 
ᐊᖑᑎᓄᑦ ᐊᕐᓇᓄᓪᓗ ᓄᓇᖅᑲᑎᒌᖏᑦᑐᓄᑦ 
(ᑰᒻᒥᐅᑦ ᐊᒻᒪ ᓯᓈᖅᐸᓯᖕᒥ ᓄᓇᓕᐅᔪᑦ) 

ᐃᓕᖅᑯᓯᖃᑎᒌᖏᓐᓂᖏᓂᖏᓐᓄᑦ. ᐱᖓᓱᑦ ᐊᕐᕕᓂᓖᓪᓗ 
ᐊᑯᓐᓂᖓᓂ ᐃᓐᓇᒪᕆᖃᖃᑦᑕᖅᓯᒪᔪᑦ ᑯᑦᓯᐱᐅᒥ 
ᖃᓂᒋᔭᖏᓪᓗ ᓄᓇᓕᕋᓚᑦ ᑐᑭᓯᒋᐊᕐᕕᐅᓪᓗᑎᒃ 
ᓄᓇᒦᓂᕐᒥᒃ ᖃᐅᔨᒪᔭᓂᖏᓐᓄᑦ ᐊᕐᕌᒍᒐᓚᐃᑦ 
ᐃᓗᐊᓂ. ᐊᖑᑏᑦ ᐊᕐᓇᐃᓪᓗ ᐊᔾᔨᒌᖏᑦᑐᓂᒃ 
ᐱᓕᕆᐊᒃᓴᖃᖃᑦᑕᖅᓯᒪᔪᑦ ᐃᓄᐃᑦ ᐃᓕᖅᑯᓯᖓᒍᑦ 
ᑕᐃᒪᐃᓐᓂᖓᓄᑦ ᐊᔾᔨᒌᖏᑦᑐᓂᒃ ᖃᐅᔨᒪᓂᖃᐅᖅᑐᑦ. 
ᐊᖑᑏᑦ ᑲᑎᑲᐃᓐᓇᑐᐃᓐᓇᕆᐊᖃᖅᐳᑦ ᐅᖃᐅᓯᖃᕐᓗᑎᒃ 
ᑐᑦᑐᓕᐊᕐᓂᕐᒥᒃ, ᐊᕐᓇᐃᑦ ᕿᓯᓕᕆᓂᕐᒥᒃ 
ᐅᖃᐅᓯᖃᖅᑎᓪᓗᒋᑦ ᐅᒥᐊᒃᓴᐅᓂᐊᖅᑐᒥᒃ. ᐊᕐᓇᐃᑦ 
ᐊᖑᑏᓪᓗ ᐃᓕᓐᓂᐊᖃᑎᒌᑦᑐᑎᒃ ᑲᑎᖃᑦᑕᖅᑐᑦ 
ᐃᓱᒫᓘᑎᒥᓐᓂᒃ ᐅᖃᖃᑎᒌᒃᖢᑎᒃ ᐅᒃᐱᕐᓂᕐᓕᕐᓂᕐᒥᒃ 
ᐅᒃᐱᕆᔭᐅᔪᓂᓪᓗ. ᓂᑲᐃᑦᓱᐊᑦ ᐃᓕᓴᕐᕕᐊ 
ᐃᖅᑲᓇᐃᔭᖅᑎᖏᑦ ᑎᑎᕋᖅᓯᒪᕙᒃᑐᑦ ᐅᖃᐅᓯᐅᔪᓂᒃ 
ᐃᓕᓐᓂᐊᕈᑎᒃᓴᐅᓕᕈᑎᒋᓪᓗᒋᓚᐅᖏᓂᕐᒥᓂ 
ᑐᑭᓯᐅᒪᔾᔪᑎᑖᕆᔭᖏᑦ. 

ᓄᓇᕗᑦ ᒐᕙᓚᒃᑯᑦ ᐱᓕᕆᐊᒃᓴᕆᔭᖏᑦ ᐃᓄᒃᑎᑑᕐᓂᕐᒧᑦ 
ᐱᔪᓐᓇᐅᑏᑦ ᖃᓄᐃᓕᐅᕆᐊᕈᑕᐅᓚᐅᓯᒪᖏᑦᑐᑦ 
ᐃᓄᐃᑦ ᐅᖃᐅᓯᖓ ᐃᓕᖅᑯᓯᖓᓗ ᐊᖏᓂᖅᐹᒥᒃ 
ᐃᑲᔪᖅᑐᖅᑕᐅᓯᒪᑎᓪᓗᒋᑦ ᓄᓇᕗᒻᒥᐅᓄᑦ. ᓄᓇᕗᑦ 
ᑲᓇᑕᐅᑉ ᐊᕕᒃᑐᖅᓯᒪᓂᖓᓂ ᐊᒥᓲᓂᖅᐹᓂᒃ 
ᓄᓇᖃᖅᑳᖅᓯᒪᔪᖁᑎᖃᑐᖅ. ᐃᓄᐃᑦ ᐅᖃᐅᓯᖓ 
ᐃᓕᖅᑯᓯᖓᓗ ᐅᖃᐅᓯᐅᕙᒃᑐᖅ ᒐᕙᒪᓕᕆᔨᑦᑎᓐᓄᑦ 
ᐊᒻᒪ ᒐᕙᒪᑐᖃᒃᑯᓃᖔᖅᑐᓄᑦ, ᓴᓇᖑᐊᕐᕖᑦ, 
ᓇᖕᒥᓂᖁᑎᒋᔭᐅᔪᑦ, ᐳᓚᕋᑦᑐᓕᕆᔩᑦ, ᐳᓛᕆᐊᖅᓯᒪᔪᑦ, 
ᐅᖃᓕᒫᒐᓕᐅᖅᑏᑦ ᐊᒻᒪᓗ ᐊᐅᓚᔫᓕᐅᖅᑏᑦ 
ᓴᖅᑭᔮᖅᑎᑦᓯᕙᒃᐳᑦ ᓄᓇᕗᑦ ᐊᔾᔨᐅᖏᒻᒪᕆᓐᓂᖓᓂᒃ, 
ᑲᒪᓇᖅᑑᓂᖓᓂᒃ ᐅᒃᐱᕆᔭᖏᓐᓄᓪᓗ. ᐃᓄᒃᑎᑑᖅᑐᑦ 
ᑕᕐᕆᔮᑦ ᐊᑕᓈᕐᔪᐊᖅ ᐊᒻᒪᓗ ᑲᓄᑦ ᕋᔅᒥᐅᓴᓐ 

ᑕᑯᔭᒃᓴᖅ 4. ᐳᓴᓐᑎᖏᑦ ᐃᓄᐃᑦ ᐊᕐᕌᒍᖃᖅᑐᑦ 15-ᓂᒃ ᐅᖓᑖᓄᓪᓗ ᐅᖃᖅᓯᒪᔪᑦ 
ᐊᑐᖃᑦᑕᕐᓂᕋᖅᖢᑎᒃ ᐃᓄᐃᑦ ᐅᖃᐅᓯᖓᓂᒃ "ᖃᖓᓕᒫᒃᑯᑦ" ᐊᕕᒃᑐᖅᓯᒪᓂᖏᑎᒍᑦ
 
ᐊᕕᒃᑐᖅᓯᒪᓂᖓ ᐊᖏᕐᕋᒥ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᕐᕕᖕᒥ

ᓄᓇᕗᒻᒥᐅᓕᒫᑦ 48% 2% 14%

ᕿᑭᖅᑕᓂ 59% 2% 16%

ᑭᕙᓪᓕᖅ 45% 3% 15%

ᕿᑎᕐᒥᐅᑦ 20% X 5%

ᖃᐅᔨᓴᕐᑏᑦ: ᓈᓴᐃᔩᑦ ᑲᓇᑕᒥ, ᓄᓇᖃᖅᑳᖅᓯᒪᔪᓂᒃ ᖃᐅᔨᓴᕈᑏᑦ (APS ᐃᓐᓇᐃᑦ), 2006
ᓇᓗᓇᐃᕐᓗᒍ: 
1. ᑲᑎᑦᑐᒋ 5 ᑭᐅᓚᐅᖅᑐᑦ: 15,250
X     ᐊᑐᐃᓐᓇᐅᑎᑕᐅᖏᑦᑐᑦ ᑲᓐᖑᓇᖅᑐᓕᕆᓂᕐᒧᑦ ᒪᓕᒃᑕᐅᔭᕆᐊᓕᒃᑎᒍᑦ ᓈᓴᐃᓂᕐᒧᑦ   
 ᒪᓕᒐᕐᔪᐊᖅ 

ᓄᓇᕗᒻᒥᒧᑦ ᓴᖅᑭᔮᕈᑕᐅᓯᒪᔪᖅ ᓯᓚᕐᔪᐊᕐᒥᐅᓄᑦ, 
ᐊᒻᒪ ᐱᓛᕆᐊᖅᑐᓄᓪᓗ ᓄᓇᕗᒻᒥ ᐅᓕᖃᒫᒐᖅ 
ᐅᖃᐅᓯᖃᖅᐳᖅ ᐃᓕᖅᑯᓯᑦᑎᓐᓂ, ᐅᖃᐅᓯᑦᑎᓐᓂ, 
ᖃᓄᐃᑑᓯᒪᓂᑎᓐᓂ, ᓴᐅᒐᖏᓐᓂᓪᓗ ᐃᓄᐃᑦ. ᓄᓇᕗᑦ 
ᒐᕙᒪᒃᑯᑦ ᑕᒪᑉᑕ ᐃᑲᔪᖅᑐᐃᕗᑦ, ᐅᖃᖅᓯᒪᓪᓗᑎᒃ, 
“ᓄᓇᕗᑦ ᐊᔾᔨᐅᖏᒻᒪᕆᑦᑐᒥᒃ ᐃᓕᖅᑯᓯᖃᖅᑐᑦ, 
ᓴᙱᔫᓪᓗᑎᒃ ᐃᓄᐃᑦ ᐃᓕᖅᑯᓯᖓ, ᐅᖃᐅᓯᖓᓗ, 
ᑐᑭᓯᔭᐅᓯᒪᔭᕆᐊᖃᖅᑐᖅ ᓯᓚᕐᔪᐊᕐᒥ,” ᓴᙱᔪᐊᓗᒻᒥ 
ᐃᓚᐅᓂᖃᓚᐅᖅᑐᑦ ᐋᖅᑭᑦᑕᐅᓯᒪᓂᕆᔭᖓᓄᑦ ᒐᕙᒪᖓᑕ. 
ᑕᒪᒃᑯᐊ ᐃᑲᔫᑕᐅᓯᒪᔪᑦ ᐅᖃᐅᓯᖃᑦᑕᖅᓯᒪᖏᑦᑐᑦ 
ᒐᕙᒪᐃᑦ ᐊᑐᐊᒐᖏᓐᓄᑦ ᐊᐅᓚᓂᖏᓐᓄᓪᓗ, ᑭᓯᐊᓂ.52  

ᐃᓄᒃᑎᑑᖃᑦᑕᕐᓂᐅᑉ ᐊᑐᖅᑕᐅᕙᓐᓂᖓ, 
ᐃᑲᔪᖅᑐᖅᑕᐅᓗᐊᖏᒃᑲᓗᐊᖅᖢᓂ ᐃᓕᓴᕕᖕᓂ, 
ᐃᖅᑲᓇᐃᔭᕐᕕᖕᒥ ᐊᖏᕐᕋᐅᔪᓂ, ᑲᒪᓇᒻᒪᕆᑦᑐᖅ. 
ᐃᓄᒃᑎᑑᕐᓂᖅ ᐃᓄᐃᓐᓇᖅᑑᕐᓂᓪᓗ 
ᐊᑐᖅᑕᐅᖃᑦᑕᕐᓂᖏᑦ ᖁᐊᖅᓵᓇᖅᑐᑦ. 

ᐃᓄᒃᑎᑑᕐᓂᖅ ᐊᑦᑕᓇᖅᑐᒨᖅᐸᓪᓕᐊᖏᓐᓇᑎᓪᓗᒍ 
ᐃᓄᐃᓐᓇᖅᑐᑦ ᐊᓯᐅᕙᓪᓕᐊᑎᓪᓗᒍ, ᐱᒻᒪᕆᐅᕗᖅ 
ᐃᓱᒪᒋᓪᓗᒋᑦ ᐱᒋᒃᓴᖃᕐᕖᑦ, ᓯᕗᓂᒃᓴᒥ 
ᖃᓄᐃᓕᐅᕈᑕᐅᓂᐊᕐᓂᖓ ᓄᓇᓕᖕᓂ ᐊᑭᖓᓗ ᐊᒻᒪᓗ 
ᐊᐅᓚᑦᓯᐊᕐᓂᕆᔪᓐᓇᖅᑕᖏᑦ.  

ᖃᐅᔨᒪᔭᐅᒻᒪᕆᑦᑐᖅ ᐅᖃᐅᓯᓕᕆᔨ ᔮᓱᐊ ᐊ. ᕕᔅᒪᓐ 
ᐅᖃᐅᔾᔨᒋᐊᖅᓯᒪᕗᖅ ᐊᐅᓚᑦᓯᓇᓱᐊᕐᓂᖅ ᐅᖃᐅᓯᐅᑉ 
ᐊᐅᓪᓛᖅᑕᐅᕙᓪᓕᐊᓂᖓᓂᒃ ᐃᓕᓐᓂᐊᖅᑐᓕᕆᓂᕐᒧᑦ, 
ᑐᓴᐅᑎᓕᕆᓂᕐᒧᑦ, ᐃᖅᑲᓇᐃᔭᕐᕕᓐᓄᑦ, ᒐᕙᒪᐅᔪᓄᓪᓗ 
ᐃᓂᓪᓚᓚᐅᖏᓐᓂᖓᓂ ᐊᖏᕐᕋᕿᔭᖓᓂᒃ, 
“ᐊᔾᔨᑐᐃᓐᓇᕆᕚ ᐊᑦᓴᓗᐊᒥᒃ ᐳᓪᓚᓯᓇᓱᐊᕐᓂᐅᑉ 

ᐊᒻᒪᔪᖃᖅᑎᓪᓗᒍ.”53 ᐱᒻᒪᕆᐅᕗᖅ, ᐊᐃᕙᐅᑎᒋᔭᖓ, 
ᒫᓐᓇ ᐅᖃᕈᓐᓇᖅᑐᑦ ᐃᑲᔪᖅᑐᖅᑕᐅᓂᖏᑦ, 
ᐃᓕᓐᓂᐊᖅᑎᑦᓯᓂᒃᑯᑦ ᐆᒻᒪᕆᐊᖅᑕᐅᓂᖓ, 
ᓴᐳᔾᔭᐅᓯᒪᓗᓂ ᐅᖃᐅᓯᖅ. ᐱᔾᔪᑎᖃᑐᖅ 
ᐆᒻᒪᕆᐊᖅᑕᐅᓇᓱᐊᕐᓂᖓ ᓯᓚᑖᓂᖔᖅ 
ᑐᕋᒐᖃᑦᑕᕐᓂᖓ ᑮᓇᐅᔭᖃᖅᑎᑕᐅᓂᖏᑕ 
ᓇᑲᑎᖅᑕᐅᔪᓐᓇᑎᓪᓗᒋᑦ. ᕕᔅᒪᓐ ᐅᖃᒃᑲᓂᖅᑐᖅ 
ᐊᒃᓱᕉᑏᑦ ᐅᖃᐅᓯᓕᕐᓂᕐᒧᑦ, ᐃᖕᒥᓂᒃ ᐃᒃᐱᒋᓂᖅ 
ᐅᖃᕈᓐᓇᓂᕐᒥᓐᓂᒃ, “ᐱᕙᓪᓕᐊᑎᑕᐅᓴᕋᐃᒋᐊᖃᖅᑐᑦ 
ᐊᒻᒪ ᐅᖃᐅᓯᓕᖅᑭᖃᑦᑕᐃᓇᕐᓗᑎᒃ,” ᑕᐃᒪᓐᓂᖓᓄᑦ, 
“ᐱᔪᓐᓇᕐᓂᖅ ᑲᔪᓯᖁᓪᓗᒍ, ᐱᓕᕆᐊᒃᓴᐃᑦ 
ᑲᔪᓯᓯᒪᔭᕆᐊᓖᑦ, ᐊᑐᕈᓐᓇᕐᓂᖅ ᑲᔪᓰᓐᓇᖁᓪᓗᒍ ᐊᒻᒪ 
ᑐᓴᐅᒪᑎᑦᓯᓂᖅ ᐅᖃᐅᓯᓕᕆᓂᖅ ᐃᓱᒪᓕᐅᕈᑕᐅᔪᑦ 
ᓄᓇᖃᖅᑐᓄᑦ. 54 ᑕᐃᒪᐃᓯᒪᒻᒪᑕ ᓄᓯᓚᓐᒥ, 
ᓱᕈᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᐃᑲᔪᕐᓂᖃᖃᑦᑕᖅᑐᑦ 
ᐅᖃᐅᓯᕐᒧᑦ ᐃᓱᒪᓕᐅᕈᑕᐅᔪᓂᒃ ᐊᑐᖅᑕᐅᓂᕆᔭᖓ 
ᑲᔪᖏᖅᓴᐃᒍᑕᐅᓪᓗᓂ ᐊᖏᔪᖅᑳᕆᔭᐅᔪᓄᑦ 
ᐃᓄᒃᑎᑑᕈᓐᓇᖏᑦᑐᑦ ᐃᓕᓐᓂᐊᖁᓪᓗᒋᑦ 
ᐊᑐᖃᑦᑕᕐᓗᑎᒡᓗ ᕿᑎᕐᖓᖏᓐᓄᑦ ᐊᖏᕐᕋᕆᔭᒥᓐᓂ. 
ᐱᓕᕆᐊᒃᓴᐃᑦ ᐅᖃᐅᓯᓕᕐᓂᕐᒧᑦ ᐊᑐᖅᑕᐅᕙᓐᓂᖓᓄᓪᓗ 
ᐃᓄᓐᓃᖔᕆᐊᖃᖅᐳᑦ, ᖃᑕᓐᖑᑎᖏᑦ ᓄᓇᓕᖕᓂᓗ, 
ᑭᓯᐊᓂ ᐅᖃᕈᓐᓇᖅᑐᑦ - ᐱᓗᐊᖅᑐᒥᒃ   ᒪᒃᑯᑦᑐᑦ 
ᕿᑐᕐᖓᖃᖅᑐᑦ - ᑐᑭᓯᓯᒪᒋᐊᖃᖅᑐᑦ 
ᐱᒻᒪᕆᐅᓂᖓᓂᒃ ᐃᓄᒃᑎᑐᑦ ᐅᖃᐅᓯᖓᑉ ᐊᒻᒪᓗ 
ᐊᑐᖅᑕᐅᖏᓐᓇᕆᐊᖃᕐᓂᖓ ᖃᑕᓐᖑᑎᒌᖑᔪᓄᑦ 
ᐱᒻᒪᕆᐅᕗᖅ ᐱᓗᐊᖅᑐᒥᒃ ᓴᐳᔾᔨᓂᐊᕐᓗᓂ 
ᐅᖃᐅᓯᐅᑉ ᐊᑐᖅᑕᐅᕙᓐᓂᖓᓂᒃ. ᐃᒪᐃᓪᓚᕆᒃᐳᖅ 
ᐃᓄᐃᑦ ᐱᓕᕆᐊᒃᓴᖃᖅᑐᑦ ᐋᓐᓂᐊᖅᑐᓕᕆᓂᕐᒥᒃ, 
ᐃᓅᓯᓕᕆᓂᕐᒥᒃ, ᐊᒻᒪᓗ ᑮᓇᐅᔭᓕᐅᕋᐊᓱᕐᓂᕐᒧᑦ 
ᐊᒃᓱᕉᑕᐅᕙᒃᑐᓂᒃ ᓲᕐᓗ ᐅᖃᐅᓯᕐᒥᒃ ᒥᐊᓂᖅᓯᓂᖅ 
ᐊᑐᐃᓐᓇᓂᕐᓗ. 2011-ᒥ, ᓄᓇᕗᑦ ᖁᑦᑎᓂᖅᐹᖑᓚᐅᑐᖅ 
ᐱᕋᔭᖃᑦᑕᕐᓂᒃᑯᑦ ᐃᒻᒥᓃᖃᑦᑕᕐᓂᖏᑦ 
ᑲᓇᑕᒥᐅᖑᖃᑎᓕᒫᕗᑦ ᑕᐅᑐᒃᑐᒋᑦ, ᐃᓕᓐᓂᐊᕐᓂᕐᒥᒃ 
ᐱᔭᕇᖃᑦᑕᖅᑐᑦ ᐊᑦᑎᓂᖅᐹᖑᓪᓗᓂᑎᒃ. 2008-ᖑᑎᓪᓗᒍ, 
7-ᖑᔪᑦ ᑕᕝᕙᖓᑦ 10-ᖑᔪᓂᒃ (70 ᐳᓴᓐᑎᖏᑦ) 
ᐃᓄᐃᑦ ᓱᕈᓯᖏᑦ ᐊᕐᕌᒍᖃᖅᑐᑦ 3-ᒥ 5-ᒧᑦ 16-ᖑᔪᓂ 
ᓄᓇᕗᑦ ᓄᓇᓕᖁᑎᖏᓐᓂᒃ ᓂᕿᑭᒃᓴᖃᑦᑕᖅᑐᒥ 
ᐊᖏᕐᕋᖃᓚᐅᑐᑦ.55 ᐃᓄᐃᑦ ᐃᑲᔪᖅᑕᐅᔪᓐᓇᑐᑦ 
ᒐᕙᒪᒃᑯᓐᓂ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ 
ᐃᑲᔪᖅᑕᐅᓗᑎᒃ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᒧᑦ 
ᓄᓇᓕᒋᔭᖏᓐᓄᑦ. 

ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᕙᒃᑐᖅ 
ᐊᖏᕐᕋᕆᔭᐅᔪᒥ 54 ᐳᓴᓐᑎᖏᓐᓄᑦ ᐃᓄᒋᐊᓐᓂᖓᑕ.  
ᐃᓚᓕᐅᑎᓯᒪᖏᓪᓗᒋᑦ ᖁᓪᓗᖅᑑᖅ ᐊᒻᒪᓗ 

ᐃᖃᓗᒃᑑᑦᑎᐊᖅ, ᐃᓄᐃᑦ ᐊᑐᐃᓐᓇᖃᖅᑐᑦ 
ᖃᑕᓐᖑᑎᒥᓐᓂ ᐅᖃᕈᓐᓇᑦᑎᐊᖅᑐᓂᒃ. 2006-ᖑᑎᓪᓗᒍ, 
84 ᐳᓴᓐᑎᖏᑦ ᐃᓄᐃᑦ ᓱᕈᓰᑦ ᐊᕐᕌᒍᖃᖅᑐᑦ 6 
ᐊᑖᓂ ᐊᑕᐅᓯᕐᒥᒃ ᐊᖏᔪᖅᑳᖃᖅᑐᑦ ᐃᓄᒃᑎᑐᑦ 
ᐅᖃᓯᖃᕆᐊᖓᖅᓯᒪᔪᒥᒃ. 56   ᐃᓄᐃᑦ ᑲᑐᔾᔨᖃᑎᒌᖏᑦ 
ᒐᕙᒪᒃᑯᑦ ᐱᓕᕆᖃᑎᒌᑦᑎᐊᓂᖅᓴᐅᔪᓐᓇᖅᑐᑦ 
ᓄᓇᓕᓐᓄᑦ ᐊᑐᐃᓐᓇᐅᑎᑦᓯᓂᒃᑯᑦ ᑐᑭᓯᐊᒪᔾᔪᑎᒃᓴᓂᒃ 
ᖃᓄᐃᓕᖓᓂᖓᓂᒃ ᐃᓄᒃᑎᑑᑉ, ᐃᓕᑕᕆᔭᐅᓯᒪᔪᖅ 
ᐅᖃᐅᓯᖅ ᐊᒻᒪ ᐃᔾᔪᐊᒐᒃᓴᑦᑎᐊᕙᐃᑦ ᓄᓇᓕᓐᓂ, ᐊᒻᒪᓗ 
ᐃᑲᔪᖃᑦᑕᕐᓂᒃᑯᑦ ᓄᓇᓕᓐᓂ ᐸᕐᓇᐅᑎᓕᐅᕐᓂᕐᒧᑦ. 
ᕕᔅᒪᓐ ᐅᔾᔨᕈᓱᖁᔨᓯᒪᔪᖅ ᓴᐳᔾᔨᓂᐊᕈᑎᒃ ᓄᓇᓖᑦ 
ᐊᑐᐊᒐᕐᒥᒃ, “ᓱᒃᑲᐃᑦᑐᒥ ᐱᕙᓪᓕᐊᑎᓪᓗᒍ 
ᐊᑦᑎᓂᖅᓴᓂᒃ ᐃᓕᓐᓂᐊᕐᕕᓐᓂ ᐱᒋᐊᕐᓗᓂ 
ᖁᑦᑎᓂᖅᓴᓄᑦ ᐃᓕᓐᓂᐊᕐᕕᖕᓄᑦ ᐃᓕᔭᐅᕙᓪᓕᐊᓗᓂ 
ᐅᖃᐅᓯᖅ ᑲᔪᓯᑎᑕᐅᕙᓪᓕᐊᓂᐊᕐᒪᑦ.” 57 ᐅᖃᐅᓯᕐᒧᑦ 
ᐊᑐᐊᒐᖅ ᐃᓄᑑᓗᓂ ᐅᑎᕆᐊᖅᑎᑦᓯᔪᓐᓇᖏᑦᑐᖅ 
ᐅᖃᐅᓯᕐᒥ ᑭᓯᐊᓂ ᐃᓄᓐᓄᑦ ᓄᓇᓕᖕᓄᓪᓗ 
ᑐᙵᑯᒃᓴᖃᑦᑎᐊᖅᑎᑕᐅᒍᓂ ᑲᔪᓯᑦᑎᐊᕈᓐᓇᑐᖅ.  

ᐅᖃᐅᓯᓕᕆᓂᕐᒧᑦ ᑐᑭᖓ ᐊᑐᖅᑕᐅᔪᓐᓇᑐᖅ 
ᓇᓗᓇᐃᖅᓯᓗᓂ ᓄᓇᓕᒃ ᒪᕐᕉᒃ ᐅᖓᑖᓄᓪᓘᓐᓃᑦ 
ᐅᖃᐅᓯᖃᕆᐊᖃᖅᑐᑦ ᐊᐅᓚᓂᐊᕈᑎᒃ. ᐃᓗᐊᓂ 
ᐃᓄᒃᑎᑑᕐᓂᐅᕐ, ᐅᖃᐅᓯᓕᕆᔨ ᓗᐃ-ᔮᒃ ᑐᐊᕆᐊᐃ 
ᑎᑎᕋᓚᐅᑐᖅ ᐊᑲᐅᖏᓕᐅᕈᑎᖏᑦ ᐃᓄᐃᑦ 
ᐊᒻᒪ ᖃᓪᓗᓈᑦ ᑎᑭᒋᐊᖓᓚᐅᖅᑐᑦ ᐅᖃᐅᓯᖏᑦ, 
“ᐅᖃᐅᓰᒃ ᓇᓕᒧᒌᖏᑦᑑᒃ ᓄᓇᖃᖅᑳᖅᓯᒪᔪᓂ 
ᐊᒻᒪ ᖃᓪᓗᓈᓃᖔᖅᑐᑦ.” 58 ᐋᖅᑭᒃᓯᒪᓂᑐᖃᖏᑦ, 
ᐅᖃᐅᓯᑐᖃᐅᑉ ᐊᑐᓕᖅᑎᑕᐅᓂᖏᑦ ᐊᑐᖅᑕᐅᕙᓐᓂᖏᑦ 
ᓄᓇᖃᖅᑳᖅᓯᒪᔪᓄᑦ. ᐅᖃᐅᓯᖅ ᐊᑐᖅᑕᐅᒐᔪᓐᓂᖅᓴᐅᔪᖅ 
ᐃᓕᖓᓂᖅᓴᐅᒐᔪᑦᑐᖅ ᐃᓕᓐᓂᐊᕐᓂᕐᒧᑦ, 
ᐃᖅᑲᓇᐃᔭᕐᓂᕐᒧᑦ, ᐊᐅᓚᑦᓯᓂᕐᒧᑦ ᐊᒻᒪ ᐅᖃᓕᒫᒐᑦᓴᓄᑦ, 
ᑕᐃᒪᐃᓐᓂᖓᓄᑦ ᑮᓇᐅᔭᖃᖅᑎᑕᐅᓂᖓ 
ᓴᖅᑭᔮᖅᑎᑕᐅᓂᖓᓗ ᓈᒻᒪᓈᖅᓯᒪᓂᖅᓴᐅᕙᒃᑐᑦ. 
ᐅᖃᐅᓯᖅ ᐊᑐᖅᑕᐅᒐᔪᓐᓂᖅᓴᐅᔪᖅ ᑎᑎᕋᕐᓂᒃᑯᑦ 
ᐅᖃᐅᓯᒃᑯᑦ ᐊᑐᖅᑕᐅᖏᓐᓂᖅᓴᐅᓪᓗᓂ ᑎᑎᕋᖅᓯᒪᔪᒥᒃ. 
ᓄᓇᕗᒻᒥ ᓄᓇᓖᑦ ᓇᓗᓇᐃᖅᑕᐅᔪᓐᓇᕋᔭᖅᐳᑦ 
ᑕᐃᒫᒃ. ᖃᓪᓗᓈᑎᑐᑦ ᐃᓄᒃᑎᑐᑦ ᐅᖃᐅᓰᒃ ᑕᒪᕐᒥᒃ 
ᐱᑕᖃᕆᐊᖃᖅᑑᒃ, ᑭᓯᐊᓂ ᖃᓪᓗᓈᑎᑑᕐᓂᖅ 
ᐅᐃᕖᑎᑑᕐᓂᕐᓗ, ᐊᖅᑯᑎᒋᔭᐅᒐᔪᓐᓂᖅᓴᐅᔪᑦ 
ᐱᕕᒃᓴᖃᕐᕕᐅᔪᓄᑦ ᐃᓄᒃᑎᑑᕈᓐᓇᖅᑐᓂᒃ.  

ᐃᓱᒪᒋᓪᓗᒍ, ᐃᑲᔪᕐᓂᖃᑐᖅ ᓇᓗᓇᐃᕋᓱᐊᖅᖢᒍ 
ᐃᓄᐃᑦ ᐅᖃᐅᓯᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᒻᒪ ᒐᕙᒪᓕᕆᔨᐅᔪᓄᑦ ᓄᓇᕗᒻᒥ, ᐃᓚᒋᓪᓗᒍ 
ᐃᓕᓐᓂᐊᕐᓂᓕᕆᓂᖅ. ᓇᓗᓇᐃᖅᓯᕗᖅ ᖃᓄᐃᒻᒪᑦ 

ᐅᐃᕖᑎᑐᑦ ᖃᓪᓗᓈᑎᑐᓪᓗ ᑎᑎᕋᖅᓯᒪᓂᖏᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎᐅᑉ ᑐᑭᓕᐊᖑᓯᒪᓂᖏᑦ ᒪᓕᒐᑎᒍᑦ, 
ᐃᓄᒃᑎᑑᖓᔪᑦ ᐃᓄᐃᓐᓇᖅᑑᖓᔪᑦ ᒪᓕᒐᕐᔪᐊᑎᒍᑦ 
ᓴᐳᔾᔭᐅᓯᒪᖏᑦᑐᑦ ᑎᑎᕋᖅᓯᒪᓂᖏᑦ. ᓇᓗᓇᐃᖅᓯᕗᖅ 
ᖃᓄᐃᒻᒪᖔᖅ - ᐅᖃᖅᑕᐅᓯᒪᒐᓗᐊᖅᑎᓪᓗᒋᑦ 
ᐊᔾᔨᒌᖏᓐᓂᖏᑦ 1999-ᒥᓂᒃ - ᖃᑦᑏᓐᓇᐅᓂᖅᓴᒻᒪᕇᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᓪᓗᓈᓃᖔᖅᑐᑦ 
ᐃᓕᒐᓱᐊᖅᐸᒃᑐᑦ ᐃᓄᒃᑎᑑᕐᓂᕐᒥᒃ 
ᐃᓕᑦᓴᐃᓐᓇᕆᐊᖃᖅᑎᑕᐅᓯᒪᖏᑦᑐᑦ ᐃᖅᑲᓇᐃᔮᖓᑎᒍᑦ, 
ᐃᓄᒃᑎᑑᕐᓂᖅ ᐅᖃᐅᓯᕆᔭᐅᓂᖅᓴᐅᑎᓪᓗᒍ 
ᐊᒥᓲᓂᖅᓴᓄᑦ ᒐᕙᒪᖃᕐᕕᐅᔪᒥ. ᓄᓇᕗᒻᒥ, 
ᒐᕙᒪᐃᑦ ᐅᖃᐅᓯᐅᕙᒃᑲᓗᐊᖅᖢᓂ ᐱᒻᒪᕆᐅᓂᖓ 
ᐃᓄᒃᑎᑐᑦ ᐃᓄᐃᓐᓇᖅᑐᑦᓗ ᐃᓱᒪᒋᔭᐅᓂᖓ 
ᓇᓗᓇᐃᖅᑕᐅᔾᔪᑎᒋᔪᓐᓇᖅᑕᖓᓄ ᖃᓄᐃᒻᒪ 
ᐃᓄᒃᑎᑐᑦ ᐃᓕᓐᓂᐊᖅᑐᓕᕆᓂᒧᑦ ᐃᓕᖓᖏᓗᐊᕐᓂᖓ, 
ᑎᑭᐅᑎᕙᖏᓐᓂᖏᑦ ᑐᕌᒐᕆᔭᖏᓐᓄᑦ, 
ᑎᑎᕋᖅᓯᒪᔪᖃᕋᓗᐊᖅᖢᓂ ᓄᓇᓖᑦ ᐱᔪᒪᔭᖏᓐᓂᒃ 
ᐊᕐᕌᒍᐃᑦ 30 ᐊᓂᒍᓕᖅᑐᑦ. 

ᕿᒥᕐᕈᓂᒃᑯᑦ ᑭᓯᐊᓂ ᐃᓄᒃᑎᑑᕐᓂᕐᒥᒃ ᓴᖏᓂᖃᖏᓐᓂᖓ, 
ᐅᒃᑑᑎᒋᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᔪᓐᓇᑐᑦ 
ᐅᓄᖏᑦᑐᒻᒪᕆᑯᓗᐃᑦ ᐅᐃᕖᑎᑑᕈᓐᓇᖅᑐᑦ 
ᐊᑐᖅᑕᐅᔪᑐᖃᐅᓇᓂ ᐃᓕᖅᑯᓯᖏᓐᓄᓪᓗ ᓄᓇᕗᒻᒥ 
ᐊᑕᓂᖃᖏᑦᑐᓂ, ᑮᓇᐅᔭᖃᖅᑎᑕᐅᓂᖅᓴᐅᕙᒃᑐᖅ, 
ᐃᑲᔪᖅᑐᖅᑕᐅᓂᖓ, ᐊᐅᓚᑕᐅᓂᖓᓗ ᐅᖃᐅᓯᖏᑕ 
ᐅᓕᖅᑯᓯᖏᑕᓗ ᓄᓇᖃᖅᓯᒪᔪᑐᖔᓘᑎᓪᓗᒋᑦ 
ᓄᓇᕗᒻᒥᐅᑦ ᐊᕐᕌᒍᒐᓴᒻᒪᕆᐊᓗᓐᓂᒃ. 

ᓇᓗᓇᐃᔭᕐᓗᒋᑦ ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᓯᓂᕆᕙᒃᑕᖏᑦ ᓴᖅᑭᔮᖅᑎᑦᓯᓂᕐᒧᑦ 
ᐅᐃᕕᑎᑐᑦ ᐃᓄᒃᑎᑐᓪᓗ ᐅᖃᐅᓰᓐᓄᑦ ᓄᓇᕗᒻᒥ, 370 
ᑭᐅᓚᐅᖅᑐᑦ ᐅᐃᕖᑎᑐᑦ ᐅᖃᐅᓯᖃᕆᐊᖓᕐᓂᕋᖅᖢᑎᒃ 
2006-ᒥ ᓈᓴᐃᔾᔪᑎᑎᒍᑦ, ᓴᓂᐊᓂ 20,480 ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐅᖃᐅᓯᖃᕆᐊᖓᑎᓪᓗᒋᑦ.59  ᑖᒃᑯᐊ 
ᓈᓴᐅᑏᑦ ᑕᑯᑦᓴᐅᓂᖅᓴᐅᖁᓪᓗᒋᑦ, ᐅᐃᕖᑎᑐᑦ 
8-ᒋᔭᐅᔪᖅ ᐅᖃᐅᓯᕆᔭᐅᓂᖓ ᓯᓚᕐᔪᐊᓕᒫᒥ, 
ᖃᓂᒋᔮᓃᑦᑐᑦ 125 ᒥᓕᐊᓐ ᐅᖃᕈᓐᓇᖅᑐᑦ ᐅᖃᐅᓯᖅ 

ᐃᓕᑕᕆᔭᐅᓯᒪᓪᓗᓂ 25-ᖑᔪᓂ ᓄᓇᕐᔪᐊᓂ,60 
ᖃᑦᑏᓐᓇᐅᓂᖅᓴᐅᔪᑦ 90,000 ᐅᖃᕈᓐᓇᖅᑐᑦ 
ᐃᓄᒃᑎᑐᑦ ᓄᐊᑦ ᐊᒥᐅᕆᑲᒥ, ᐊᕝᕙᕆᓗᐊᖅᑕᖏᑦ 
ᑲᓚᖠᒥᐅᖑᓪᓗᑎᒃ.61

ᒪᓕᒃᖢᒋᑦ ᓈᓴᐅᑏᑦ ᐊᑐᖅᖢᒋᓪᓗ 2006-ᒥ 
ᓈᓴᐃᔾᔪᑎᒥᓃᑦ ᐃᓄᒋᐊᓐᓂᖏᓐᓄᑦ, ᐅᐃᕖᑎᑐᑦ 
ᐅᖃᐅᓯᑐᖃᓕᒃ ᑮᓇᐅᔭᖃᖅᑎᑕᐅᕗᖅ $4,460-
ᓂ ᐅᖃᐅᓯᓕᕆᓂᕐᒧᑦ ᐊᑐᕆᐊᖃᖅᑕᖏᑦ ᓴᓂᐊᓂ 
$53.71 ᐃᓄᒃᑎᑐᑦ ᐅᖃᐅᓯᖃᕆᐊᖓᖅᑐᑦ ᐊᕐᕌᒍᑕᒫᒧᑦ. 
ᑖᓐᓇ ᑭᖑᓪᓕᖅ ᓈᓴᐅᑎ ᐊᑉᐸᕆᐊᑲᓂᖅᖢᓂ 
$44.30 ᐃᓄᒃ ᐊᑕᐅᓯᖅ ᒪᓕᒃᖢᒋᑦ ᓇᖕᒥᓂᖅ 
ᐃᓅᓂᕋᖅᑐᑦ ᓄᓇᕗᒻᒥ. ᐊᒥᓱᑦ ᐃᓄᐃᑦ 
ᐃᓕᑦᑎᓯᒪᖏᑦᑐᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ 
ᐅᖃᐅᓯᖃᕆᐊᖓᓂᕐᒥᒃ ᐊᑐᖅᓯᒪᔭᖏᑎᒍᑦ ᑲᓇᑕᒥ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ, ᑲᓇᑕᐅᑉ 
ᐊᖏᔪᖅᑳᖓ ᓯᑏᕙᓐ ᑕᐋᕐᐳ ᒪᒥᐊᒍᑎᖃᕐᕕᒋᓚᐅᖅᑕᖓ 
2008-ᒥ, ᐃᓕᑕᖅᓯᕗᑦ, “ᓄᓇᖃᖅᑳᖅᓯᒪᔪᑦ, ᐃᓄᐃᑦ 
ᐊᓪᓚᖓᔪᓪᓗ ᐅᖃᐅᓯᖏᑦ ᐃᓕᖅᑯᓯᖏᓪᓗ 
ᐊᑐᖁᔭᐅᕙᓚᐅᖏᓐᓂᖏᑦ ᐃᓕᓐᓂᐊᕐᕕᓐᓂ.”62

ᒐᕙᒪᑐᖃᒃᑯᑎᒍᑦ ᐅᐃᕖᑎᑐᑦ ᐃᓄᒃᑎᑐᓪᓗ 
ᐅᖃᐅᓯᖏᓐᓄᑦ ᓴᖅᑭᔮᖅᑎᑦᓯᑲᓐᓂᕈᑎᒃᓴᐃᑦ 
ᒪᓕᒃᖢᒋᑦ ᐊᑐᖅᑕᐅᓯᒪᔪᑦ ᑮᓇᐅᔭᖃᖅᑎᑦᓯᓂᕐᒧᑦ, 
ᐃᓱᒪᒋᒋᐊᖏᑦᑐᒋᑦ ᐃᓄᐃᓐᓇᖅᑐᖅ 
ᐃᓄᒃᑎᑑᕐᓂᕐᒥᒃᓗ ᐆᒻᒪᕆᐊᖅᑎᑦᓯᒍᑎᒃᓴᐃᑦ, 
20,480 ᐅᖃᐅᓯᕆᒋᐊᖓᖅᑕᒥᓐᓂ ᐅᖃᕈᓐᓇᖅᑐᑦ 
ᐱᔭᕆᐊᖃᕋᔭᖅᑎᓪᓗᒋᑦ $91,340,800-ᓂᒃ ᐊᕐᕌᒍᑕᒫᑦ 
ᐅᖃᐅᓯᖓᓐᓂᒃ ᓴᖅᑮᔮᖅᑎᑦᑎᓯᓂᕐᒧᑦ.  

ᐋᑐᕚᒥ ᑮᓇᐅᔭᓂᒃ ᑐᓂᓯᕙᓐᓂᖏᑦ ᓴᖅᑭᔮᖅᑎᑦᓯᓂᕐᒧᑦ 
ᐅᐃᕖᑎᑐᑦ ᓈᒻᒪᓈᖅᓯᒪᑦᑎᐊᖃᑦᑕᑐᖅ ᓴᓂᐊᓂ 
ᑮᓇᐅᔭᖃᖅᑎᑕᐅᓂᖏᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ, 
ᐅᖃᐅᓯᖏᒃ ᐊᑦᑕᓇᖅᑐᒦᓕᖅᐸᓪᓕᐊᑐᐃᓐᓇᑎᓪᓗᒋᒃ. 
ᑮᓇᐅᔭᖃᖅᑎᑕᐅᓂᖏᓪᐅᖅ ᐅᐃᕖᑎᑐᑦ ᐅᖃᐅᓯᐅᑉ 
ᓴᖅᑭᔮᖅᑎᑦᓯᓂᕐᒧᑦ ᐊᑐᖅᑕᐅᕙᒃᑲᓗᐊᖅᑎᓪᓗᒋᑦ 
ᐊᕕᒃᑐᖅᓯᒪᓂᐅᑉ ᒐᕙᒪᖏᓐᓄᑦ ᐱᔨᑦᓯᕋᕈᑏᑦ 

ᑕᑯᔭᒃᓴᖅ 5. ᑲᓇᑕ-ᓄᓇᕗᑦ ᐊᖏᕈᑎᖓ ᓴᖅᑭᔮᖅᑎᑦᓯᓂᕐᒧᑦ ᐅᐃᕖᑎᑐᑦ ᐊᒻᒪ ᐃᓄᒃᑎᑐᑦ 
ᐅᖃᐅᓰᓐᓄᑦ ᑮᓇᐅᔭᐃᑦ ᐊᕐᕌᒍᖏᓐᓂ ᑐᓂᐅᔭᕙᓐᓂᖏᑦ: 2005-ᒥ 2009-ᒧᑦ. 63

 
ᑮᓇᐅᔭᐃᑦ ᐊᕐᕌᒍᐊ ᐃᓄᒃᑎᑐᑦ ᐅᐃᕖᑎᑐᑦ
2005-06 $1,100,000 $1,450,000
2006-07 $1,100,000 $1,550,000
2007-08 $1,100,000 $1,650,000
2008-09 $1,100,000 $1,650,000

ᐅᐃᕖᑎᑐᑦ ᓄᓇᕗᒻᒥ ᐊᑐᐃᓐᓇᐅᖁᓪᓗᒋᑦ. ᒐᕙᒪᑐᖃᒃᑯᑦ 
ᑮᓇᐅᔭᖃᖅᑎᑦᓯᓂᖏᑦ ᓴᖅᑭᔮᖅᑎᑦᓯᓂᕐᒧᑦ, ᓴᐳᔾᔨᓂᕐᒧᑦ, 
ᐊᑐᑦᓯᐊᓂᕐᒧᓪᓗ ᐃᓄᒃᑎᑑᕐᓂᕐᒥᒃ ᐊᑐᖅᑕᐅᔪᓐᓇᖏᒻᒪᑕ 
ᓄᓇᕗᑦ ᒐᕙᒪᒃᑯᓐᓄᑦ.64 

ᓄᓇᕗᑦ ᒐᕙᒪᒃᑯᖏᓐᓂ ᐃᓕᖅᑯᓯᓕᕆᔨᒃᑯᖏᑦ 
ᐊᐅᓚᑦᓯᖕᒪᑦ ᒐᕙᒪᑐᖃᒃᓐᓂ ᑐᓂᔭᐅᕙᒃᑐᓂᒃ 
ᐃᓄᒃᑎᑑᕐᓂᕐᒧᑦ ᓴᖅᑭᔮᖅᑎᑦᓯᒍᑎᓂᒃ. ᒪᓕᒃᖢᒋᑦ ᓯᑕᕙᓐ 
ᑯᓗᑎᐊᐃ, ᓄᓇᕗᑦ ᒐᕙᒪᒃᑯᓐᓄᑦ ᑐᑭᒧᐊᑦᑎᑦᓯᔨᐅᔪᖅ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ, ᒐᕙᒪᑐᖃᒃᑯᓃᖔᖅᑐᑦ 
ᑮᓇᐅᔭᐃᑦ ᑐᕌᖓᔪᑦ ᓄᓇᕗᑦ ᐃᓄᖏᓐᓄᑦ ᐊᒻᒪᓗ 
ᐊᑐᐃᓐᓇᐅᓗᑎᒃ ᒐᕙᒪᒃᑯᓐᓄᑦ ᐃᑲᔫᑕᐅᓂᐊᕐᓂᕐᒧᑦ 
ᐋᖅᑭᒃᓱᐃᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᓄᓇᓕᓐᓂ 
ᐅᖃᐅᓯᓕᕆᓂᕐᒧᑦ ᐸᕐᓇᐅᑎᐅᓂᐊᕐᓗᑎᒃ ᓄᓇᓕᓐᓂ 
ᐅᖃᐅᓯᓕᕆᕙᒃᑐᓄᑦ.65 ᑖᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᑉᐸᑕ, ᒐᕙᒪᑐᖃᒃᑯᓃᖔᖅᑐᑦ ᑮᓇᐅᔭᐃᑦ 
ᐊᑐᖅᑕᐅᔪᓐᓇᖅᑐᑦ ᐱᐅᓯᕚᓪᓕᑎᑦᓯᓂᕐᒧᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐱᔨᑦᓯᕋᕈᑎᖏᓐᓄᑦ ᒐᕙᒪᒃᑯᑦ, 
ᐃᓐᓇᕐᓄᓪᓗ ᐅᖃᓕᒫᒐᕐᓂᒃ ᐊᒻᒪ ᑐᑭᓕᐅᕆᔨᐅᓂᕐᒧᑦ 
ᐃᓕᓐᓂᐊᑎᑦᓯᓂᕐᒥᒃ. ᐃᓕᓐᓂᐊᕐᓂᓕᕆᓂᖅ 
ᐃᑲᔪᕐᓂᖃᕋᔭᕐᒥᔪᖅ ᐃᓕᓐᓂᐊᕈᑎᒃᓴᓕᐅᕐᓗᑎᒃ 
ᐃᓄᑦᑎᑑᖅᑐᓂᒃ ᐃᓕᓴᐃᔩᓪᓗ ᐱᔪᓐᓇᕐᓂᖏᓐᓄᑦ, 
ᐊᒻᒪᓗ ᓱᕈᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ. 
ᐃᓄᒃᑎᑑᖅᑐᑦ ᐅᖃᓕᒫᒐᐃᑦ, ᐃᖏᒐᐃᑦ, ᐊᒻᒪᓗ 
ᓄᓇᒦᓐᓂᕐᒧᑦ  ᐃᓕᓐᓂᐊᕈᑎᒃᓴᐃᑦ ᑮᓇᐅᔭᑎᒍᑦ 
ᐃᑲᔪᖅᑐᖅᑕᐅᔪᓐᓇᕋᔭᖅᑐᑦ.66  ᐊᖏᕈᑎᐅᑉ 
ᐃᓚᖓᓃᑦᑐᖅ ᐃᓄᒃᑎᑐᑦ ᐱᔨᑦᓯᕋᕆᐊᖃᕐᓂᖏᑦ 
ᒐᕙᒪᐃᑦ ᒫᓐᓇ ᐊᑐᖅᑕᐅᖃᑦᑕᖏᒻᒪᑕ ᓂᐸᐃᑦᑑᓪᓗᑎᒡᓗ: 
ᓄᓇᕗᑦ ᒐᕙᒪᒃᑯᑦ ᐃᖏᕐᕋᓂᖃᖃᑦᑕᖅᑐᑦ ᐊᕐᕌᒍᑕᒫᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑐᐃᓐᓇᐅᑎᑦᓯᓗᑎᒃ 
ᐅᖃᐅᓯᕐᒧᑦ ᐱᔨᑦᓯᕋᕐᓂᖏᑦ ᐱᔪᓐᓇᕐᓂᕐᒥᒍᑦ ᐅᕝᕙᓖᓐᓃᑦ 
ᐱᔭᕆᐊᖃᖅᑐᒋᔭᒥᒍᑦ. ᐊᔾᔨᒌᖏᓐᓂᖏᑦ, ᐅᐃᕖᑦ 
ᑮᓇᐅᔭᒃᓴᖏᑦ ᓴᓂᕐᕙᖅᑕᐅᓯᒪᐃᓐᓇᖅᑐᑦ ᒐᕙᒪᒃᑯᓐᓂ 
ᐅᖃᐅᓯᖏᓐᓄᑦ ᓴᖅᑭᔮᖅᑎᑦᓯᒍᑎᒃᓴᐃᑦ, ᐊᒻᒪᓗ 
ᐅᐃᕖᑎᑐᑦ ᐱᔪᓐᓇᐅᑎᖏᑦ ᐊᐅᓚᐃᓐᓇᕐᒪᑕ 1969-ᒥᓂᒃ 
ᑲᓇᑕᒥ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᒪᓕᒐᕐᔪᐊᖓᑎᒍᑦ. 

ᒥᑭᓪᓕᑎᕆᒐᓱᐊᖏᑦᑐᒍᑦ ᐅᐃᕖᑦ ᐅᖃᐅᓯᕐᒧᑦ 
ᐱᔪᓐᓇᐅᑎᖏᓐᓂᒃ ᓄᓇᕗᒻᒥ, ᓴᐳᔾᔭᐅᓯᒪᔪᖅ 
ᐃᓗᐊᓂ ᐃᓛᒃᑰᕐᓂᖏᓐᓂ 16 ᐊᒻᒪᓗ 23 
ᑲᓇᑕᒥ ᐱᔪᓐᓇᐅᑎᑎᒍᑦ,ᑭᓯᐊᓂ ᑮᓇᐅᔭᑎᒍᑦ 
ᐃᑲᔪᖅᑕᐅᓂᖏᑦ ᐊᔾᔨᒌᖏᒻᒪᕆᒻᒪᑕ ᐅᖃᐅᓯᓕᕐᓂᕐᒧᑦ 
ᓄᓇᕗᒻᒥ, ᐊᐱᖅᑯᑎᒋᓪᓗᒍ ᐊᔾᔨᒌᖏᑎᑦᓯᓂᕐᒧᑦ 
ᐃᓕᖅᑯᓯᖃᑎᒌᖏᓂᕐᒧᑦ ᐊᔾᔨᒌᖏᑎᑕᐅᓂᖏᑦ, 

ᒪᕐᕉᓐᓂᒃ ᐅᖃᐅᓰᓐᓂᒃ 
ᐊᑐᖅᖢᑎᒃ 
ᐃᓕᓐᓂᐊᑎᑦᓯᓂᖅ 

ᐃᓕᓐᓂᐊᖅᑐᓕᕆᓂᖅ ᐊᑑᑎᖃᑦᓯᐊᕈᓐᓇᑐᖅ 
ᐃᓄᒃᑎᑑᕐᓂᕐᒥᒃ ᐊᑐᖅᐸᓪᓕᐊᓂᖅᓴᐅᓂᕐᒧᑦ ᐊᒻᒪᓗ 
ᐆᒻᒪᕆᐊᖅᑕᐅᖁᓪᓗᒍ ᐊᑐᖅᑕᐅᓂᖅᓴᐅᓕᑐᐊᕈᓂ 
ᐃᓕᓐᓂᐊᑎᑦᓯᓂᕐᒧᑦ ᐅᖃᓕᒫᕐᓂᕐᒧᑦ, ᐱᐅᓯᕚᓪᓕᕆᐊᕐᓗᒍ 
ᐃᓕᓴᐃᔨᒃᓴᐃᑦ ᐃᓕᓐᓂᐊᖅᑎᑕᐅᓂᖏᑦ, ᓯᕕᑐᓂᖅᓴᒥᒃᓗ 
ᐃᓕᓐᓂᐊᑎᑦᓯᓂᖅ ᐅᖃᓕᒫᒐᐃᓪᓗ. ᒫᓐᓇ 
ᐅᖃᐅᓯᕆᔭᐅᕙᒃᑐᑎᑐᑦ, ᐃᓄᒃᑎᑑᕈᓐᓇᑎᐊᕐᓂᖅ 
ᐃᑲᔪᖅᑐᖅᑕᐅᓯᒪᔭᕆᐊᖃᖅᑐᖅ ᐅᖃᓕᒫᒐᕐᓄᑦ, 
ᓇᓗᓇᐃᖅᓯᓯᒪᓂᖓᕐᒪᑦ ᐅᖃᓕᒫᕈᓐᓇᓂᑦᑎᓐᓂᒃ, 
ᐅᖃᕈᓐᓇᕐᓂᕗᑦ, ᑐᑭᓯᔪᓐᓇᕐᓂᕗᑦ ᐊᒻᒪᓗ 
ᑐᓴᐅᒪᔾᔪᑎᒃᓴᐃᑦ ᓱᓕᔫᓪᓗᑎᒃ. ᓄᓇᕗᒻᒥ 
ᐅᖃᓕᒫᕐᓂᕐᒧᑦ ᑲᑎᒪᔩᑦ, “ᖃᐅᔨᓴᕈᑏᑦ ᐃᑲᔪᖅᑐᐃᕗᑦ 
ᐃᓱᒪᒋᔭᐅᔪᒥᒃ ᑲᔪᓯᑦᑎᐊᕈᓐᓇᕐᓂᖓ ᐅᖃᕈᓐᓇᕐᓂᐅᑉ, 
ᐅᖃᓕᒫᕈᓐᓇᕐᓂᖓ, ᐱᕕᒃᓴᖃᕐᕕᖃᑐᐊᕈᑎᒃ 
ᐅᖃᐅᓯᕆᒋᐊᖓᖅᑕᒥᓂᕐᒥᒍᑦ, ᐊᒻᒪ ᐅᖃᐅᓯᒃᑲᓂᕐᒥᒍᑦ.”67 

ᑕᐃᒪᐃᓂᖓᓄᑦ ᐃᓱᒫᓘᑎᐅᒻᒪᕆᑦᑐᖅ ᐃᓄᐃᑦ 

ᐊᒻᒪᓗ ᐃᓱᒪᒋᒋᐊᕐᓗᒋᑦ ᐊᐅᓚᑦᓯᐊᕐᓂᖏᑦ 
ᕗᓇᕗᒻᒥ ᐃᓄᒃᑎᑑᑦ ᐅᖃᐅᓯᐅᑉ ᓴᐳᔾᔭᐃᓂᕐᒧᑦ 
ᒪᓕᒐᕐᔪᐊᖓ, ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ, 
ᐊᒻᒪ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᒪᓕᒐᕐᔪᐊᖓ 
ᐅᑎᖅᑎᑕᐅᕙᓪᓕᐊᔪᒪᓂᖁᖏᑦ ᐃᓄᒃᑎᑑᕐᓂᖅ 
ᐊᓯᐅᔭᐅᕙᓪᓕᐊᓂᖓᓗ ᐃᓄᐃᓐᓇᖅᑐᑦ. 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓂᖏᑦ 
ᐅᐃᕖᑎᑐᑦ ᓴᖅᑭᔮᖅᑎᑦᓯᓂᕐᒧᑦ ᐊᒥᓱᑲᓪᓚᓐᓄᑦ 
ᐅᐃᕖᖑᔪᓄᑦ ᐅᓄᕐᓂᖅᓴᒻᒪᕆᐅᔪᖅ 25,000 
ᐅᖓᑖᓃᑦᑐᑦ ᐃᓄᐃᑦ ᐱᔨᑦᓯᕋᖅᑕᐅᓂᖏᑕ, ᐊᒻᒪᓗ 
ᓴᓂᕐᕙᐃᑦᑕᐅᑎᒋᓯᒪᖃᑦᑕᖏᑦᑐᑎᒃ ᓴᐳᔾᔭᐅᓂᖓᓄᑦ 
ᓴᖅᑭᔮᖅᑎᑕᐅᓂᐊᕐᓂᖓᓄᓪᓗ ᐃᓄᒃᑎᑐᑦ ᐅᖃᐅᓯᐅᑉ 
ᒐᕙᒪᓕᕆᓂᕐᒥ, ᓲᖃᐃᒻᒪ: ᐊ) ᖃᓄᑎᒋ ᒫᓐᓇ 
ᑮᓇᐅᔭᐃᑦ ᐊᑐᖅᑕᐅᔪᓐᓇᕐᓂᖏᑦ ᐅᖃᐅᓯᓕᕆᓂᖅ 
ᐊᒃᑕᓇᖅᑐᒦᑎᓪᓗᒍ; ᐊᒻᒪ ᐸ) ᐃᓄᐃᑦ ᓂᕆᐅᓐᓂᖃᕐᓂᖓ 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᐊᒻᒪ 
ᓄᑖᑦ ᒪᓕᒐᕐᓄᑦ ᐱᓕᕆᐊᒃᓴᕆᔭᖏᑦ ᐅᖃᐅᓯᐅᑉ 
ᐊᑐᖅᑕᐅᕙᓐᓂᖓᓄᑦ ᓴᐳᔾᔭᐅᓂᖓᓄᓪᓗ.      

ᑐᙵᕕᖃᑦᑎᐊᕆᐊᖃᕐᒪᑕ ᐅᖃᐅᓯᕆᒋᐊᖓᖅᓯᒪᔭᕐᒥᓄᑦ 
ᖃᓪᓗᓈᑎᑐᐃᓐᓇᖅ ᐅᖃᕈᓐᓇᖅᓯᓚᐅᖏᓂᖓᓂ. 

ᐊᔾᔨᒌᖏᓐᓂᖏᑦ ᐅᖃᐅᓯᖅ ᐃᓕᓐᓂᐊᑎᑦᓯᒍᑕᐅᔪᖅ 
(LOI) ᐊᒻᒪ ᐃᓕᓐᓂᐊᑎᑦᓯᒍᑕᐅᔫᑉ ᐋᖅᑭᒃᓯᒪᓂᖓ, 
ᐅᖃᐅᓯᖅ ᐊᑐᖅᑕᐅᔪᖅ ᐃᓕᓐᓂᐊᑎᑦᓯᒍᑕᐅᕙᒃᐳᖅ, 
ᐃᒻᒥᒃᑰᖓᖏᑦᑐᓂ. ᒫᓐᓇ ᐋᖅᑭᒃᓯᒪᔪᑎᒍᑦ, 
ᐃᓕᓐᓂᐊᖅᑏᑦ ᐊᒥᓲᓂᖅᓴᓂ ᐃᓕᓐᓂᐊᕐᕕᐅᔪᓂ 
ᐃᓄᒃᑎᑐᑦ ᐃᓕᓐᓂᐊᖅᑎᑕᐅᓚᐅᖅᖢᑎᒃ ᖃᓪᓗᓈᑎᑐᑦ 
ᐃᓕᓐᓂᐊᖅᑎᑕᐅᓕᖅᐸᑦᑐᑦ ᖁᕝᕙᓯᓐᓂᓖᑦ 4 
ᑭᖑᓂᐊᒍᑦ, ᐱᔾᔪᑎᒋᓪᓗᒍ ᐃᓕᓐᓂᐊᑎᑦᓯᓂᕐᒧᑦ 
ᐅᖃᐅᓯᖅ ᐊᑐᖅᑕᐅᔪᖅ ᑭᖑᓂᐊᒍᑦ ᖃᓪᓗᓈᑎᑐᑦ 
ᐃᓚᖃᖅᖢᓂ ᐃᓄᒃᑎᑐᑦ ᐃᓄᓐᓇᖅᑐᓪᓘᓐᓃᑦ 
ᐊᑐᖅᑕᐅᒐᔪᖏᓂᖅᓴᐅᕙᒻᒪᑕ ᐃᓕᓐᓂᐊᑎᑦᓯᒍᑕᐅᔪᓄᑦ. 
ᑕᒪᓐᓇ ᐊᑐᖅᑕᐅᒐᔪᓐᓂᖅᓴᐅᔪᖅ ᓄᓇᕗᑦ 
ᐃᓕᓐᓂᐊᕐᕕᖏᓐᓂ, ᐅᓂᒃᑳᓕᐅᖅᓯᒪᔪᖃᕋᓗᐊᖅᑎᓪᓗᒍ 
ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᑮᓇᐅᔭᖃᖅᑎᑦᓯᓚᐅᖅᑐᑦ 2000-ᖑᑎᓪᓗᒍ ᐅᖃᐅᓯᓕᕆᔨ 
ᐃᐊᓐ ᒫᕐᑕᓐ, ᖃᐅᔨᓚᐅᑐᖅ “ᐊᑐᕈᓐᓃᖅᓴᕋᐃᖅᖢᓂ” 
ᐋᖅᑭᒃᑕᐅᓯᒪᔪᑎᒍᑦ, “ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓐᓂᐊᑎᑦᓯᓂᓪᓚᕆᐅᖏᒻᒪᑦ; ᑭᖑᕝᕖᖃᑦᑕᖅᑐᖅ 
ᓱᕈᓯᐅᑉ ᐅᖃᐅᓯᕆᒋᐊᖓᖅᑕᖓᓂᒃ ᐱᐅᓂᖅᐹᖑᓇᓂ 
ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᓂᖓ, ᑕᒪᒃᑮᒃ ᐅᖃᐅᓰᒃ 
ᓇᓕᒧᒌᒥᒃ ᖁᕝᕙᐸᓪᓕᐊᑎᑕᐅᖏᑦᑑᒃ, ᓇᓪᓕᐊᑐᐃᓐᓇᖅ 
ᐅᖃᐅᓯᖅ ᐱᕙᓪᓕᐊᓂᕆᓪᓚᕆᒍᓐᓇᖅᑕᖓᓄᑦ 
ᑎᑭᐅᑎᕙᖏᑦᑑᒃ.” 68 ᒫᕐᑕᓐ ᐊᐃᕙᒻᒥᔪᖅ, “ᐊᑐᐊᒐᖏᑦ 

ᑎᑭᐅᑎᑎᑦᓯᒍᓐᓇᔮᖏᑦᑐᑦ ᓴᖅᑭᔮᓪᓚᕆᓐᓂᖓᓂᒃ 
ᐃᓄᒃᑎᑐᑦ ᐃᓕᓐᓂᐊᑎᑦᓯᓂᖅ ᓄᓇᕗᑦ 
ᐃᓕᓐᓂᐊᕐᕕᖏᓐᓂ ᓈᒻᒪᔾᔮᖏᒻᒪᑦ,” ᒪᕐᕉᓐᓂᒃ 
ᐅᖃᐅᓯᖃᓪᓚᕆᒍᓐᓇᕐᓂᖏᓐᓄᑦ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᑐᑦ ᐊᒻᒪ ᐃᓚᖓ ᓴᓂᕐᕙᖅᑕᐅᓯᒪᕙᒃᑐᖅ 
ᐃᓄᒃᑎᑐᑦ ᖃᓪᓗᓈᑎᑐᑦ ᐃᓕᓐᓂᐊᑎᑦᓯᓃᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐃᓕᖓᔭᐅᖔᕆᐊᖃᖅᑐᑦ 
80:20-ᒧᑦ.69 ᐱᖓᓱᓂᒃ ᐅᖃᐅᓯᕐᓂᒃ 
ᐃᓕᓐᓂᐊᑎᑦᓯᓂᕐᒧᑦ, ᐅᖃᐅᓯᕆᒋᐊᖓᖅᓯᒪᔭᖓ ᓱᓕ 
ᐃᓕᓐᓂᐊᑎᑦᓯᒍᑕᐅᔪᖅ ᐃᓕᓐᓂᐊᓕᓵᖅᑐᓄᑦ ᐊᒻᒪ 
ᖁᕝᕙᓯᓐᓂᖅᓴᓄᑦ ᐃᓕᓐᓂᐊᕐᕕᓐᓄᑦ. ᕕᐅᕈ ᕿᑭᖅᑕᓂ, 
ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᕙᒃᑐᑦ ᕕᐅᕈᑎᑐᑦ, 
ᑕᐃᓂᔅᑎᑐᑦ ᖃᓪᓗᓈᑎᑐᑦ. ᐃᓕᓐᓂᐊᖅᑏᑦ ᕕᐅᕈᑎᑐᑦ 
ᐃᓕᓐᓂᐊᖅᑎᑕᐅᕙᒃᑐᑦ ᖁᕝᕙᓯᓐᓂᓖᑦ 1-2, ᑭᓯᐊᓂ 
ᖁᕝᕙᓯᓐᓂᓖᑦ 3-ᒥ, ᑕᐃᓂᔅᑎᑐᑦ 25 ᐳᓴᓐᑎᖏᓐᓂᒃ 
ᐃᓕᓐᓂᐊᖅᑕᐅᕙᒃᑐᑦ ᖃᓪᓗᓈᑎᑐᑦ ᑭᖑᓂᐊᒍᑦ 
ᐃᓕᓐᓂᐊᖅᑎᑕᐅᓕᖅᖢᑎᒃ. ᕕᐅᕈᓯᑎᑐᑦ, ᐊᒥᓲᓂᖅᓴᐃᑦ 
ᐅᖃᐅᓯᖃᕆᐊᖓᖅᑐᑦ, ᐃᓕᓐᓂᐊᑎᑦᓯᒍᑕᐅᕙᒃᖢᓂᓗ 
ᖁᕝᕙᓯᓐᓂᓖᑦ 10 ᑎᑭᑦᑐᒍ, ᑭᖑᓂᐊᒍᑦ ᕕᐅᕈᓯᑎᑐᑦ 
ᐊᒻᒪ ᖃᓪᓗᓈᑎᑐᑦ ᐃᓚᖏᓐᓂᒃᓗ ᑕᐃᓂᔅᑎᑐᑦ 
ᐊᑐᕿᖏᓂᖅᓴᐅᓕᖅᖢᑎᒃ ᑭᖑᓪᓕᖅᐹᖓᓂ ᐊᕐᕌᒍᒥ 
ᐃᓕᓐᓂᐊᓕᖅᑎᓪᓗᒋᑦ.70 ᒪᕐᕉᓐᓂᒃ ᐅᖃᐅᓯᖃᕐᓂᖅ 
ᐃᓛᓐᓂᒃᑯᓪᓗ, ᐱᖓᓱᓂᒃ ᐅᖃᕈᓐᓇᒐᔪᑦᑐᑦ ᓯᓚᕐᔪᐊᒥ, 
ᑭᓯᐊᓂ ᐅᖃᐅᓯᑐᖃᖏᑎᒍᑦ ᐃᓕᓐᓂᐊᖅᑎᑦᓯᒐᔪᖏᑦᑐᑦ. 

1980-ᒥ, ᐊᒥᐊᓕᒐᐃᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᖅᑯᓯᓕᕆᕝᕕᒻᐅᑦ ᐊᔾᖁᑎᖓ  

ᐱᖅᑯᓯᓕᕆᕝᕕᒻᒥᐅᑦ ᐊᐅᓪᓛᖅᓯᒪᔪᑦ ᖃᓪᓗᖅᑑᑉ ᖃᓂᒋᔮᓂ. (ᓴᐅᒥᐊᓂᒃ-ᑕᓕᖅᐱᐊᓄᑦ) ᔪᓕᐊ ᑳᐱᓐᑐᕐ, ᑭᐊᕙᓐ ᐅᓐᒐᕼᐊᒃ, ᑖᕐᓯ ᕼᐊᕕᐅᔭᒃ ᐊᒻᒪ ᔭᐃᒻᔅ 

ᐴᓪᑦ, ᒫᑦᓯ, 2011. 

09/10
ᓴᖅᑮᓚᐅᑐᑦ ᖃᐅᔨᔭᒥᓐᓂᒃ ᐊᕐᕌᒍᓄᑦ ᓯᑕᒪᐅᔪᖅᑐᓄᑦ 
ᖃᐅᔨᓴᕐᓂᖃᓚᐅᖅᑎᓪᓗᒋᑦ ᐊᐅᑦᓯᐊᕐᓂᖏᓐᓂᒃ ᒪᕐᕉᓐᓂᒃ 
ᐅᖃᐅᓰᓐᓂᒃ ᐊᑐᖅᖢᑎᒃ ᐃᓕᓐᓂᐊᖅᑎᑦᓯᕙᒃᑐᑦ 
ᓯᐸᓂᔅᑎᑐᑦ ᐅᖃᐅᓯᖃᕆᐊᖓᖅᑐᓂᒃ ᐃᓕᓐᓂᐊᖅᑎᓂᒃ. 
ᑖᓐᓇ ᖃᐅᔨᓴᕐᓂᖅ - ᖃᐅᔨᒪᔭᐅᔪᖅ Ramírez 
Report-ᖑᓪᓗᓂ – ᐃᒪᐃᑦᑐᖅ, “ᖃᐅᔨᓴᕐᓂᒧᑦ 
ᐅᓂᒃᑳᓕᐊᖑᓯᒪᔪᖅ ᐱᐅᓂᖏᑦ ᐱᐅᖏᓂᖏᓪᓗ 
ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖅᖢᑎᒃ ᐃᓕᓐᓂᐊᖅᑎᑦᓯᓃᑦ 
ᐋᖅᑭᒃᓯᒪᓂᖏᒃ,”71 ᐊᒥᐊᓕᒐᒥᐅᑦ ᐊᐃᕙᖃᑦᑕᖅᑐᑦ 
ᐊᐅᓚᑦᓯᐊᕈᓐᓇᕐᓂᖓ ᒪᕐᕉᓐᓂᒃ ᐅᖃᐅᓰᓐᓂᒃ 
ᐊᑐᕐᓗᑎᒃ ᐃᓕᓐᓂᐊᖅᑎᑦᓯᓂᖅ.  ᓇᐃᓈᖅᓯᒪᔭᖏᑦ 
ᕆᐅᕋᔅ, ᐅᖃᐅᓯᓕᕆᔨ ᔭᐃᒻᔅ ᑲᒥᓐᔅ (1992) 
ᖃᐅᔨᓚᐅᑐᑦ ᐃᓕᓐᓂᐊᖅᑏᑦ ᐃᓚᐅᖃᑕᐅᓂᕆᔭᖏᑦ 
ᐱᐊᓂᒃᐸᓪᓕᐊᓕᖅᑎᓪᓗᒋᑦ ᓯᐹᓂᔅᑎᑐᑦ, 
“ᐊᖏᖃᑎᖃᖏᑦᑐᑦ ᐊᖏᕙᔾᔪᑕᐅᔪᒥᒃ ᖃᓪᓗᓈᑎᑐᑦ 
ᐃᓕᓐᓂᐊᖅᑎᑦᓯᓂᖅ ᐊᒻᒪ ᐃᓕᓐᓂᐊᕐᓂᒃᑯᑦ 
ᐱᕙᓪᓕᐊᓂᕐᒥᒃ ᖃᓪᓗᓈᑎᑐᑦ.”72 ᐅᖃᐅᓯᖏᑎᒍᑦ, 
ᐊᑐᓕᖅᑎᑕᐅᓂᖏᑦ ᑖᒃᑯᐊ ᖃᐅᔨᓴᕈᑎᒥᓃᑦ, 
“ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᓂᖅ 
ᓴᖅᑭᔮᖅᑎᑦᓯᒻᒪᕆᒃᐸᑦᑐᖅ ᐃᓕᓐᓂᐊᖃᑕᐅᔪᑦ 
ᐅᖃᓕᒫᕈᓐᓇᖅᓯᕙᓪᓕᐊᓂᖏᓐᓂᒃ ᖃᓪᓗᓈᑎᑐᑦ,” 
ᐊᒻᒪᓗ, “ᐱᐅᓂᕆᔭᖏᑦ ᐃᓕᓐᓂᐊᖅᑎᑦᓯᒍᑏᑦ 
ᓴᖅᑭᔮᖅᑎᑦᓯᓂᕐᒧᑦ ᐅᖃᓕᒫᕐᓂᕐᒥᒃ L1 
ᐃᓕᓐᓂᐊᓕᓵᕐᓂᓕᒫᖏᓐᓂ ᐃᓚᓕᐅᔾᔭᐅᓯᒪᔪᓐᓇᑐᑦ 
ᐃᓕᓐᓂᐊᖅᑏᑦ ᐃᓕᖅᑯᓯᖏᓐᓄᑦ ᓇᓗᓇᐃᕈᑕᐅᓗᑎᒃᓗ 
ᐱᕈᖅᐸᓪᓕᐊᓂᕆᔪᓐᓇᖅᑕᖏᑦ ᐊᖏᔪᖅᑳᕆᔭᖏᓪᓗ 
ᐃᓚᐅᓂᖅᓴᐅᓗᑎᒃ ᐃᓕᓐᓂᐊᕐᓂᕆᔭᖏᓐᓄᑦ.”73 ᑖᓐᓇ 
ᕆᒥᐅᕋᔅ ᐅᓂᒃᑳᖓ ᐅᖃᖅᓯᒪᔪᖅ: 

 ᓈᓴᐅᓯᕆᓂᒃᑯᑦ ᐊᒻᒪ ᖃᓪᓗᓈᑎᑑᕐᓂᖅ, ᑖᒃᑯᐊ 
ᐃᓕᓐᓂᐊᖅᑏᑦ E-ᒦᑦᑐᑦ, ᐱᕕᒃᓴᖃᕐᓂᖅᐹᖑᕙᒃᑐᑦ 
ᐅᖃᕆᐅᖅᓴᓂᕐᒥᒃ, ᑐᑭᓯᓪᓗᑎᒃ 
ᖃᓪᓗᓈᑎᑐᑦ ᐅᖃᓕᒫᕈᓐᓇᓂᖅᓴᐅᓕᕐᓂᕐᒥᒃ 
ᖃᐅᔨᓴᖅᑕᐅᖃᑕᐅᓚᐅᖅᑐᓂᒃ. 
ᑕᐃᒪᐃᖏᓐᓇᕈᓂ, ᑖᒃᑯᐊ ᐃᓕᓐᓂᐊᖅᑐᑦ 
ᓂᕆᐅᒋᔭᐅᕗᑦ ᐊᓐᖑᑎᓂᐊᕐᓂᖏᑦ 
ᐅᖃᓕᒫᕈᓐᓇᕐᓂᕆᔭᐅᒐᔪᒃᐸᑦᑐᒧᑦ.74 

ᑖᒃᑯᐊ ᖃᐅᔨᔭᐅᓯᒪᔪᑦ ᐃᑲᔪᖅᑐᐃᕗᑦ, ᒪᕐᑕᓐ 
ᖃᐅᔨᓴᓚᐅᖅᑕᖏᓐᓂᒃ ᐃᑲᔪᖅᑐᐃᔪᖅ 
ᓇᓪᓕᐊᓂᑐᐃᓐᓇᖅ ᐅᖃᐅᓰᓐᓂᒃ ᒪᕐᕉᓐᓂᒃ 
ᐃᓕᓐᓂᐊᑎᑦᓯᒍᑏᑦ ᐊᑐᖅᑕᐅᑯᑖᓐᓂᖅᓴᐅᔭᕆᐊᓖᑦ 
ᐃᓕᓐᓂᐊᖅᑏᑦ ᐅᖃᓕᒫᕈᓐᓇᖅᓯᕙᓪᓕᐊᓂᖏᑎᒍᑦ 
ᐃᓄᒃᑎᑐᑦ ᐃᓕᓐᓂᐊᖅᑎᑕᐅᓗᑎᒃ 

ᖃᓪᓗᓈᑎᑑᓕᖅᑎᑕᐅᕙᓪᓕᐊᓗᑎᒃ 
ᐃᓕᓐᓂᐊᖅᑎᑕᐅᓂᖏᑦ. 2002-ᒥ ᐅᖃᓯᐅᑉ 
ᐊᑐᖅᑕᐅᕙᓐᓂᖓᓄᑦ ᖃᐅᔨᓴᕐᓂᕆᓚᐅᖅᑕᖓ - 
ᐊᕕᒃᑐᖅᓯᒪᓂᖓᑎᒍᑦ ᐃᓄᒃᑎᑑᖃᑦᑕᓂᖅᐹᓂ - ᔭᒃ 
ᑐᐊᕆ ᑕᑯᒃᓴᐅᑎᑦᓯᔪᖅ ᖃᓄᖅ ᐃᓄᒃᑎᑐᑦ ᐅᖃᓕᒫᕐᓂᖅ 
ᐊᒻᒪ ᑎᑎᕋᕐᓂᖅ ᐊᓯᐅᕙᓐᓂᖏᑦ ᐃᓕᓐᓂᐊᕐᓂᖏᑦ 
ᑯᕝᕙᓯᓂᖃᖅᑐᑦ 4 ᐅᖓᑖᓃᓕᑐᐊᕋᐃᒻᒪᑕ. ᐅᓇ 
ᐃᒡᓗᓕᒻᒦᖔᖅᑐᑦ ᐆᒃᑑᑎᒋᓗᒍ: 

• 100 ᐳᓴᓐᑎᖏᑦ (4/4) ᓱᕈᓰᑦ ᐃᓕᓐᓂᐊᕐᓂᖃᖅᑐᑦ 
ᖁᕝᕙᓯᓐᓂᓕᒃ 1-ᒥ 33-ᒧᑦ ᐅᖃᓕᒫᕈᓐᓇᑎᐊᖅᑐᑦ 
ᑎᑎᕋᕈᓐᓇᑎᐊᖅᑐᑎᒡᓗ ᐅᖃᐅᓯᕆᒋᐊᖓᖅᓯᒪᔭᖓᓐᓂ 
- ᐃᓄᒃᑎᑐᑦ- ᖃᓪᓗᓈᑎᑑᖏᓂᖅᓴᖅ. 

• ᖁᕝᕙᓯᓐᓂᓖᑦ 4-ᒥ 6-ᒧᑦ, 58 ᐳᓴᓐᑎᖏᑦ (7/12) 
ᓱᕈᓰᑦ ᐅᖃᓕᒫᕈᓐᓇᑎᐊᖅᑐᑦ ᐊᒻᒪ 66.5 ᐳᓴᓐᑎᖏᑦ 
(8/12) ᑎᑎᕋᕈᓐᓇᑎᐊᖅᑐᑎᒃ ᖃᓪᓗᓈᑎᑐᑦ. 

• ᖁᕝᕙᓯᓐᓂᓖᑦ 10-ᒥ 12-ᒧᑦ, 70 ᐳᓴᓐᑎᖏᑦ (7/10) 
ᖃᐅᔨᓴᖅᑕᐅᖃᑕᐅᔪᑦ ᐃᒡᓗᓕᒻᒥ ᐃᓕᓐᓂᐊᖅᑏᑦ 
ᐅᓂᒃᑳᓚᐅᑐᑦ ᐊᑲᐅᒃᓴᓂᖅᓴᐅᓂᕋᖅᖢᑎᒃ 
ᐅᖃᓕᒫᕆᐊᒃᓴᖅ ᑎᑎᕋᕆᐊᒃᓴᕐᓗ ᖃᓪᓗᓈᑎᑐᑦ.75  

ᐊᔾᔨᐸᓗᖏᑦ ᖃᐅᔨᔭᐅᓚᐅᑐᑦ ᑭᒻᒥᕈᕐᒥ ᐃᖃᓗᓐᓂᓗ 
ᐃᑲᔪᖅᑐᐃᕗᑦ ᒫᓐᓇ ᐃᓕᓐᓂᐊᑎᑦᓯᓂᐅᕙᒃᑐᖅ 
ᐊᐅᓚᑕᐅᓂᖓ ᓄᓇᕗᒻᒥ ᐊᒃᑐᐃᑲᒻᒪᒃᓯᒪᔪᖅ 
ᐅᖃᓕᒫᕈᓐᓇᕐᓂᓕᒫᒥᒃ. ᐱᑕᖃᖏᓐᓂᖏᑦ 
ᖃᐅᔨᓴᕈᑎᒃᓴᐃᑦ ᓄᓇᓄᑦ ᐃᓕᓐᓂᐊᕐᕕᖏᓐᓂᓗ 
ᓄᐊᑕᐅᓯᒪᔪᑦ 2001-ᒥᓂᒃ ᐆᒃᑐᕋᐅᑎᒋᓗᒋᑦ 
ᖃᓪᓗᓈᑎᑐᑦ ᐃᓄᒃᑎᑐᓪᓘᓐᓃᑦ ᐅᖃᓕᒫᕈᓐᓇᕐᓂᐅᔪᓂᒃ 
ᖃᐅᔨᓴᕐᕈᑎᓴᐅᖏᑦᑐᑦ ᑭᓯᐊᓂ 25.6 ᐳᓴᓐᑎᖏᑦ 
ᓄᓇᕗᒻᒥ ᖁᑦᑎᓂᖅᓴᒥᒃ ᐃᓕᓐᓂᖅᑐᑦ 
ᐱᔭᕇᖃᑦᑕᕐᓂᖏᑦ 2002/03 ᐃᓕᓐᓂᐊᕐᓂᐅᑉ 
ᐊᕐᕌᒍᖓᓂ, ᐃᒻᒪᖃᓗ ᖃᑦᑏᓐᓇᐅᓂᖅᓴᐃᑦ ᐃᓄᐃᑦ, 
ᐅᖃᓕᒫᕈᓐᓇᓪᓚᕆᓐᓂᐊᕐᓂᖏᑦ ᐃᓄᒃᑎᑐᑦ 
ᖃᓪᓗᓈᑎᑐᓪᓘᓐᓃᑦ ᖃᐅᔨᓴᕋᒃᓴᐅᔾᔮᖏᑦᑐᑦ.76 2003-
ᖑᑎᓪᓗᒍ, ᑲᓇᑕᒥ ᐃᓐᓇᐃᑦ ᐅᖃᓕᒫᕈᓐᓇᕐᓂᖏᓐᓂᒃ 
ᐊᒻᒪᓗ ᐊᔪᖏᓐᓂᕐᓂᒃ ᖃᐅᔨᓴᕐᓂᒃᑯᑦ ᐅᖓᑖᓂ 
23,000 ᑲᓇᑕᒥᐅᑦ ᖃᓪᓗᓈᑎᑐᑦ ᐊᐃᕖᑎᑐᓪᓘᓐᓃᑦ 
ᐅᖃᓕᒫᕈᓐᓇᕐᓂᖏᑦ ᓯᑕᐅᒪᐅᔪᓂ:ᑎᑎᕋᖅᓯᒪᓂᖏᑦ, 
ᐅᖃᓕᒫᕈᓐᓇᕐᓂᖅ, ᐅᓂᒃᑳᓕᐊᖑᓯᒪᔪᓂᒃ 
ᐅᖃᓕᒫᕈᓐᓇᕐᓂᖅ, ᓈᓴᐅᓯᕆᓂᖅ ᐊᒻᒪ 
ᐊᑲᐅᖏᓕᐅᕈᑎᓂᒃ ᐋᖅᑮᓇᐅᓱᐊᕈᓐᓇᕐᓂᖏᑦ, 
ᓈᓴᐅᓯᖅᑕᐅᓪᓗᑎᒃ 1-ᒥ 5-ᒧᑦ ᑖᓐᓇ 1 

ᐊᑦᑎᓂᖅᐹᖑᓪᓗᓂ. ᓄᓇᕗᒻᒥ, 88 ᐳᓴᓐᑎᖏᑦ ᐃᓄᐃᑦ 
ᓈᓴᐅᓯᖅᑕᐅᓚᐅᒐᔪᓚᐅᑐᑦ 3-ᒥᒃ ᑎᑎᕋᖅᓯᒪᓂᖏᑎᒍᑦ, 
“ᓂᕆᐅᒋᔭᐅᔪᑦ ᐱᔪᓐᓇᕐᓂᖃᕆᐊᖃᓂᒧᑦ 
ᖁᕝᕙᐸᓪᓕᐊᖏᓐᓇᑐᑦ,” 77 ᖃᐅᔨᓴᖅᑕᐅᖃᑕᐅᓚᐅᖅᑐᑦ 
45 ᐳᓴᓐᑎᖏᑦ ᓄᓇᖃᖅᑳᓯᒪᖏᑦᑐᑦ ᒫᓂᑑᐸᒥ, ᐊᒻᒪᓗ 
39 ᐳᓴᓐᑎᖏᑦ ᓄᓇᖃᖅᑳᓯᒪᖏᑦᑐᑦ ᓴᔅᑳᑦᓱᐋᓐᒥ. 78 
ᐃᓄᐃᑦ ᐅᖃᓕᒫᕆᐅᒃᐸᓕᐊᖏᒃᐸᑕ ᖃᓪᓗᓈᑎᑐᑦ, 
ᑖᓐᓇ ᐃᓕᓐᓂᐊᑎᑦᓯᓂᕐᒧᑦ ᐊᑐᖅᑕᐅᕙᒃᑐᖅ 
ᐃᓕᓐᓂᐊᕐᓂᓕᕆᓂᕐᒥ, ᑕᐃᒪ ᐅᖃᓕᒫᕆᐅᖅᐸᓕᐊᖏᓚᑦ 
ᐃᓄᒃᑎᑐᑦ. 

ᐃᓕᓐᓂᐊᕐᓂᓕᕆᓂᕐᒥ ᐃᓄᒃᑎᑑᕐᓂᐅᑉ 
ᐊᑐᖅᑕᐅᓂᕆᕙᒃᑕᖓ, “ᐅᖃᐅᓰᑦ ᑐᑭᖏᓪᓗ ᐃᓄᐃᑦ 
ᐊᕐᕌᒍᖃᖅᑐᑦ 30-ᒥ 35-ᒧᑦ ᓇᓗᓇᐃᓚᐅᖅᑐᑦ 
ᖃᓪᓗᓈᑎᑐᑦ ᐊᑐᖃᑦᑕᓂᕐᒥᓂᒃ ᓄᓇᓕᒋᔭᖏᓐᓂ, 
ᐱᔾᔪᑎᖏᓪᓗᒍ ᖃᓪᓗᓈᑎᑐᑦ ᐃᓕᓐᓂᐊᖅᑎᑕᐅᓯᒪᓂᖏᑦ.” 
79 ᓴᓐᖐᓪᓕᕙᓪᓕᐊᓂᖏᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᑲᑎᑦᑐᒋᑦ ᒪᒃᑯᑦᑐᑦ ᓄᓇᕗᓕᒫᒥ, ᐃᓄᒃᑎᑑᕈᓐᓇᖅᑐᓂᒃ 
ᐃᓕᓴᐃᔨᑖᕈᒪᓕᖅᐸᓪᓕᐊᖏᓐᓇᑎᓪᓗᒋᑦ, ᐊᒻᒪ 
ᐊᒃᐸᓯᑦᑐᒻᒪᕇᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖃᑦᑕᖅᑐᑦ, 
ᑕᑯᒃᓴᐅᑎᑦᓯᕗᑦ ᐅᖃᐅᓯᐅᑉ ᐊᓯᐅᕙᓪᓕᐊᓂᖓᓂᒃ. 

2009/10-ᒥ, ᓄᓇᕗᑦ ᒐᕙᒪᒃᑯᑦ ᓂᕆᐅᓚᐅᑐᑦ ᑲᑎᑦᑐᒋᑦ 
ᑮᓇᐅᔭᓕᐊᖑᔪᑦ $1,256 ᐱ-ᐱᓕᐊᓐ 2010/11-
ᒧᑦ, 90 ᐳᓴᓐᑎᐅᑉ ᐅᖓᑖᓂ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖏᑦ ᑐᓂᔭᐅᓯᒪᓪᓗᑎᒃ ᒐᕙᒪᑐᖃᒃᑯᓐᓂ.80 
ᒪᓕᒃᖢᒋᑦ 2009-2010 ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖅᑐᕈᑎᒃᓴᖏᑦ,ᐊᕐᕌᓂ ᖃᑦᓯᓪᓚᕆᐅᓂᖏᑦ 
ᓇᓗᓇᐃᖅᓯᒪᓚᐅᑐᑦ, ᓄᓇᕗᑦ ᒐᕙᒪᒃᑯᑦ $8.6 
ᒥᓕᐊᓐᓂᒃ ᑮᓇᐅᔭᖃᖅᑎᑦᓯᒋᐊᖓᓚᐅᖅᑐᑦ 
ᐃᑲᔫᑕᐅᓂᐊᖅᑐᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓᓄᑦ ᒪᓕᒐᕐᔪᐊᖅ, 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐊᒻᒪᓗ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᕐᔪᐊᖓ.81 ᐊᔾᔨᐸᓗᖓ, 
ᐊᑦᑎᓗᐊᖅᑐᓂᒃ ᑮᓇᐅᔭᖃᖅᑎᑦᓯᖃᑦᑕᓂᐊᖅᐸᑕ 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᕆᔭᖏᓐᓂᒃ 
ᒫᓐᓇ ᒪᓕᒐᐅᔪᑎᒍᑦ. 2006-ᒥ, ᑖᒪᔅ ᐳᕐᔪᒃ 
ᑎᒃᑯᐊᖅᑕᐅᓚᐅᑐᑦ ᐊᖏᖃᑎᒌᑎᑦᓯᒐᓱᐊᖅᑎᐅᓂᐊᕐᓗᓂ 
ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐊᑐᐃᓐᓇᐅᕈᐃᖁᓪᓗᒍ 
ᐊᑐᓕᖅᑎᑦᓯᒍᑕᐅᓂᐊᖅᑐᓄᑦ ᓄᓇᑖᕈᑎᐅᑉ ᐃᓛᒃᑰᖓ 
2ᕐ-ᒥ (ᐃᓄᐃᑦ ᐃᖅᑲᓇᐃᔭᕐᓂᖏᑦ ᒐᕙᒪᓂ. ᐃᓛᒃᑰᖓ 
23 ᓄᓇᕗᑦ ᒐᕙᒪᒃᑯᓐᓂ ᐃᒪᐃᒋᐊᖃᖅᑎᑦᓯᔪᖅ, 
“ᐃᓄᐃᑦ ᐃᖅᑲᓇᐃᔭᖃᑦᑕᓕᖅᐊᓪᓕᐊᓂᖏᑦ 
ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂ ᑭᒡᒐᖅᑐᐃᓂᖏᑦ 

ᓈᒻᒪᒃᑐᒦᖁᓪᓗᒋᑦ,” ᐅᕝᕙᓘᓐᓃᑦ 85 
ᐳᓴᓐᑎᖏᑦ ᐃᖅᑲᓇᐃᔭᖅᑏᑦ. ᒫᑦᓯ 2010-ᒥ, 
ᐃᓄᐃᑦ 39 ᐳᓴᓐᑎᖏᓐᓃᓚᐅᖅᑐᑦ ᓄᓇᕗᑦ 
ᐃᖅᑲᓇᐃᔮᓕᒫᖏᓐᓂ, ᐊᖏᔪᖅᑳᖑᒋᐅᖅᓴᓂᕐᒧᑦ 
(19 ᐳᓴᓐᑎ) ᐅᕝᕙᓘᓐᓃᑦ ᐊᐅᒪᑦᓯᔨᑦ ᐃᑲᔪᖅᑐᖏᑦ 
(10 ᐳᓴᓐᑎ). 82 ᐊᖏᖃᑎᒌᑎᑦᓯᒐᓱᐊᖅᑎᐅᑉ 
ᐅᓂᒃᑳᖓᓂ ᐊᑐᓕᖅᑎᑦᑎᕙᓪᓕᐊᓂᖅ 
ᐃᓛᒃᑰᖓ 23-ᒥᒃ, ᐳᕐᔪ ᓇᓗᓇᐃᖅᓯᓯᒪᔪᖅ 
ᐊᑐᓕᖅᑎᑕᐅᕙᓪᓕᐊᓂᖓ ᐃᓄᒃᑎᑐᑦ ᐅᖃᐅᓯᖅ 
ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖅᖢᓂ ᐃᓕᓐᓂᐊᑎᑦᓯᓂᖅ 
ᐱᐅᓯᕚᓪᓕᕆᐊᖃᕐᓂᖓ ᐃᓕᓐᓂᐊᑎᑦᓯᓂᐅᕙᒃᑐᖅ 
ᐃᓄᓐᓂᒃ ᖁᕝᕙᐸᓪᓕᐊᑎᑦᓯᔭᕆᐊᖃᕐᓂᖏᓪᓗ 
ᐊᖏᕈᑎᑎᒍᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᕐᓂᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᓐᓄᑦ.  
ᐳᕐᔪ ᓂᕆᐅᒃᑐᖅ ᒫᓐᓇ ᐃᓕᓐᓂᐊᑎᑦᓯᒍᑕᐅᕙᒃᑐᖅ 
ᑲᔪᓯᑦᑎᐊᔮᖏᓐᓂᖓᓂᒃ, ᐃᓕᓐᓂᐊᕇᖅᑐᑦ 
ᒫᓐᓇᐅᔪᖅ, “ᖃᓪᓗᓇᐅᔭᕈᓐᓇᖏᓪᓗᐊᖃᑦᑕᕐᒪᑕ 
(ᐱᔾᔪᑎᒋᓪᓗᒍ ᐊᖑᒪᑎᓚᐅᖏᓐᓂᖏᑦ ᖃᓪᓗᓈᑎᑐᑦ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ) ᐅᕝᕙᓘᓐᓃᑦ 
ᐃᓄᒃᑎᑐᑦ (ᐱᔾᔪᑎᒋᓪᓗᒍ ᐃᓚᐃᓐᓇᑯᓗᖏᓐᓂᒃ 
ᐃᓕᓐᓂᐊᖅᑎᑕᐅᕙᓐᓂᖏᑦ ᖃᓪᓗᓈᑎᑐᑦ 
ᐃᓕᓐᓂᐊᖅᑎᑕᐅᓕᓚᐅᖅᑎᓐᓇᒋᑦ).”83 ᐃᒪᐃᓕᖓᒐᔭᖅᑐᖅ 
ᐳᕐᔪ ᒪᕐᕉᓐᓂᒃ ᐅᖃᐅᓯᖃᕐᓗᑎᒃ ᐃᓕᓐᓂᐊᑎᑦᓯᓂᕐᒧᑦ 
ᐃᓕᖓᓂᖓ: 

• ᓄᓇᓖᑦ ᐃᓛᒃᑯᑦ ᐃᓄᒃᑎᑑᖃᖅᑐᑦ, 
ᐃᓕᓐᓂᐊᕆᐊᓚᐅᖏᑦᑐᓄᑦ ᐃᓕᓐᓂᐊᑎᑦᓯᒍᑎᖃᐅᖅᑐᑦ. 

• ᐃᓕᓐᓂᐊᕐᓂᓖᑦ K-3: 100 ᐳᓴᓐᑎᖓᓐᓂ ᐃᓄᒃᑎᑐᑦ 
ᐃᓕᓐᓂᐊᖅᑎᑕᐅᔪᑦ ᐊᑕᐅᓯᕐᒥᒃ ᐃᓕᓐᓂᐊᕈᓐᓇᖅᖢᑎᒃ 
ᖃᓪᓗᓈᑎᑑᖅᑐᒥᒃ ᐅᓪᓗ ᐊᑕᐅᓯᕐᒧᑦ. 

• ᐃᓕᓐᓂᐊᕐᓂᓖᑦ 4-8: ᐃᓄᒃᑎᑐᑦ ᐃᓕᓐᓂᐊᖅᑎᑕᐅᔪᑦ 
ᐃᓚᖏᓐᓂᒃ ᐊᒻᒪ ᖃᓪᓗᓈᑎᑐᑦ ᐃᓕᓐᓂᐊᖃᑦᑕᖅᑐᑦ 
ᒪᕐᕉᓐᓂᒃ ᐅᖃᖃᑎᒌᒋᐅᖅᓴᓂᕐᒧᑦ. 

• ᐃᓕᓐᓂᐊᕐᓂᓖᑦ 9-12: ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ 
ᐃᓕᓐᓂᐊᕋᒃᓴᓂᒃ ᐃᓕᓐᓂᐊᖅᑎᑕᐅᔪᑦ. ᐃᓕᓐᓂᐊᖅᑏᑦ 
ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᑐᖅᖢᑎᒃ ᐃᓕᓐᓂᐊᖅᑐᑦ 
ᓴᓇᔭᕆᐅᖅᓴᓂᕐᒧᑦ ᐊᒻᒪ ᐊᑕᐅᓯᒃᑲᓂᕐᒥᒃ ᐃᓛᒃᑯᑦ 
ᐅᖃᐅᓰᓐᓄᑦ ᐃᓕᓐᓂᐊᖅᑐᑦ. 

• ᐊᔾᔨᒌᖏᓐᓂᖏᑦ ᐃᓕᓐᓂᐊᕋᒃᓴᐃᑦ 
ᐃᓄᐃᓐᓇᖅᑑᖅᑐᓄᑦ ᓄᓇᓕᖕᓄᑦ ᐊᒻᒪ ᐃᓄᖏᑦ 
ᐊᔾᔨᒌᖏᑦᑑᑏᑦ ᓲᕐᓗ ᐃᖃᓗᓐᓂᑎᑐᑦ ᐊᒥᓱᖕᒪᕆᓐᓂᒃ 

2008-ᖑᑎᓪᓗᒍ ᐃᓕᓐᓂᐊᕐᓂᕆᓂᕐᒧᑦ ᒪᓕᒐᕐᔪᐊᖅ 
ᐅᖃᖅᓯᒪᔪᖅ ᐃᓕᓐᓂᐊᑎᑦᓯᖃᑦᑕᕆᐊᖃᖅᑐᑦ 
ᐃᓄᒃᑎᑐᑦ ᖃᓪᓗᓈᑎᑐᓪᓗ ᐅᐃᕖᑎᑐᓪᓘᓐᓃᑦ 
ᐃᓕᓐᓂᐊᖅᑎᓕᒫᑦ ᐃᓕᓐᓂᐊᖅᑎᑕᐅᖃᑦᑕᕆᐊᖃᓛᖅᑐᑦ 
2019/20 ᐊᕐᕌᒍᖓᓂ. ᐃᓕᓐᓂᐊᖅᑏᑦ 
ᐃᓕᓐᓂᐊᕇᖅᑐᑦ ᕿᑦᑎᓂᖅᓴᒥᒃ? 
ᐃᓕᓐᓂᐊᕐᓂᖓᓂᒃ, ᒪᓕᒐᖅ ᐅᖃᖅᓯᒪᔪᖅ, ᒪᕐᕉᓐᓂᒃ 
ᐅᖃᕈᓐᓇᕐᓂᖃᕆᐊᓕᒃ ᐊᒻᒪᓗ, “ᑕᒪᒃᑮᓐᓂᒃ 
ᐅᖃᐅᓰᓐᓂᒃ ᐊᔪᖏᑦᑎᐊᕆᐊᖃᖅᑐᖅ ᐊᓯᖏᒍᓪᓗ.”85 
ᐊᔾᔨᒌᖏᒻᒪᑦ ᒪᕐᕉᓐᓂᒃ ᐅᖃᐅᓯᖃᕈᓐᓇᕐᓂᖅ 
ᓇᓗᓇᐃᖅᓯᒪᓗᐊᖏᒃᑲᓗᐊᖅᑎᓪᓗᒍ, 
ᒪᓕᒐᖅ ᐅᖃᖅᑐᖅ ᐃᓗᐃᑦᑐᒥᒃ ᒪᕐᕉᓐᓂᒃ 
ᐅᖃᐅᓯᖃᕈᓐᓇᓂᕐᒥᒃ. ᐃᓗᐃᑦᑐᒥᒃ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓕᓐᓂᐊᑎᑦᓯᓃᑦ, ᒪᕐᕉᒃ ᐅᖃᐅᓰᒃ 
ᐊᑐᖅᑕᐅᓗᑎᒃ ᐃᓕᓐᓂᐊᑎᑦᓯᒍᑕᐅᓗᑎᒃ 
ᐃᓕᓐᓂᐊᖅᑕᐅᔭᕆᐊᓕᓕᒫᓂ ᐊᒻᒪ ᐃᓕᓐᓂᐊᖅᑏᑦ 
ᐃᓕᑦᑎᓗᑎᒃ ᑕᒪᒃᑮᓐᓂᒃ ᐅᖃᐅᓰᓐᓂᒃ 
ᐊᑐᕐᓗᑎᒃ ᐃᖕᒥᓂᒃ ᓇᓗᓇᐃᕈᓐᓇᑦᑎᐊᕐᓗᑎᒃ 
ᐃᓱᒪᔪᓐᓇᕐᓂᒃᑯᑦ ᐊᒻᒪ ᓇᓗᓇᐃᕈᓐᓇᓂᕐᒥᒃ 

ᒪᕐᕉᓐᓂᒃ 
ᐅᖃᐅᓯᖃᕐᓂᖅ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᖅ

ᐃᓄᓪᓚᕆᐅᖏᑦᑐᓂᒃ ᐊᒥᓲᓂᖅᓴᐃᑦ ᐃᓄᐃᓪᓗ 
ᐃᓄᒃᑎᑑᖃᑦᑕᖅᑐᑦ ᐊᖏᕐᕋᕆᔭᒥᓐᓂ. 

• ᐊᔾᔨᒌᖃᑦᑕᖏᑦᑐᑦ ᐃᓕᓐᓂᐊᑎᑦᓯᒍᑕᐅᔪᑦ ᐊᒻᒪᓗ 
ᐅᖃᐅᓰᑦ ᐊᑐᖅᑕᐅᔪᑦ; ᐃᓛᒃᑯᑦ ᓄᓇᓖᑦ ᐊᑐᖃᑦᑕᖅᑐᑦ 
ᐱᔭᕆᐊᖃᖅᑕᒥᒍᑦ.84

ᐳᕐᔪ ᓂᕆᐅᒃᑐᖅ ᐊᑭᖏᑦ ᐊᑐᖅᑎᑦᓯᓂᕐᒧᑦ ᑖᒃᓱᒥᖓ 
ᐋᖅᑭᒃᓯᒪᔪᒥᒃ ᐊᑭᖃᕐᓂᐊᕐᓂᖓ $20 ᒥᓕᐊᓐᓂᒃ 
ᐊᕐᕌᒍᑕᒫᑦ ᐃᓕᓐᓂᐊᖅᑏᑦ ᐱᔨᑦᓯᕋᖅᑕᐅᓂᖏᓐᓄᑦ 
ᓲᕐᓗ ᐃᓕᓐᓂᐊᕐᕕᖕᓂ ᐃᓅᓯᓕᕆᔨᓄᑦ, ᐃᓕᓐᓂᐊᖅᑎ 
ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧᑦ, ᐊᒻᒪᓗ 
ᐊᖏᓪᓕᒋᐊᖅᑕᐅᓗᑎᒃ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᓂᕆᕙᒃᑕᖏᑦ, ᐊᒻᒪᓗ ᐊᔩᕋᕈᑕᐅᔫᑉ 
ᐊᑭᓪᓚᕆᖓ ᐊᒃᑐᐊᓂᖃᖅᑐᖅ ᐱᕙᓪᓕᐊᑎᑦᓯᓂᕐᒧᑦ 
ᐊᐅᓚᑦᓯᓂᕐᒧᑦᓗ ᐃᓕᓐᓂᐊᕐᓂᖃᖅᑐᓄᑦ K-12 
ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᑎᑦᓯᓂᕐᒧᑦ 
ᑲᔪᓯᓂᖃᑦᑎᐊᕈᓐᓇᔮᖏᑦᑐᖅ ᐋᑐᕚᒥ ᑮᓇᐅᔭᑎᒍᑦ 
ᐃᑲᔪᖅᑐᖅᑕᐅᖏᒃᑯᓂ. 

ᓇᖕᒥᓂᖅ.86 ᑭᓯᐊᓂ, ᐆᒃᑐᖅᑕᐅᓯᒪᖏᑦᑐᖅ, 
ᒪᓕᒃᑕᐅᔭᕆᐊᓖᑦ, ᐅᕝᕙᓘᓐᓃᑦ ᐃᓕᓐᓂᐊᕐᕖᑦ 
ᐊᓯᔾᔨᖅᑕᐅᖁᔭᐅᔪᑦ ᒪᓕᒐᕐᒥ ᐃᓕᓐᓂᐊᖅᑎᓕᒫᑦ 
ᐃᓕᓐᓂᐊᖅᑕᐅᔭᕆᐊᖃᕐᒪᑕ ᑕᒪᐅᓇ, ᓇᓗᓇᖅᖢᓂᓗ 
ᑕᐃᒫᒃ ᐅᖃᐅᓯᒐᔭᕆᐊᖓ ᐊᑐᓕᖅᑎᑕᐅᔭᕆᐊᖃᖅᑐᑦ 
ᐃᓄᒃᑎᑑᕈᓐᓇᕆᐊᖃᕐᓂᖏᑦ ᐃᓕᓐᓂᐊᖅᑎᓕᒫᑦ 
ᐊᕐᕌᒍᑦ ᕿᓕᑦ ᐊᓂᒍᖅᑲᑕ. 

ᐃᓛᒃᑰᕐᓂᖓ 8 (1) ᐃᓄᒃᑎᑐᑦ ᐅᖃᐅᓯᐅᑉ 
ᓴᐳᔾᔭᐅᓂᖓᓄᑦ ᒪᓕᒐᕐᔪᐊᖅ ᐊᑐᐃᓐᓇᐅᑎᑦᓯᔪᖅ, 
“ᐊᖏᔪᖅᑳᕆᔭᐅᔪᖅ ᕿᑐᕐᖓᖓ ᐃᓕᓐᓂᐊᖅᐸᑦ 
ᓄᓇᕗᒻᒥ, ᐃᓚᒋᓪᓗᒋᑦ ᓱᕈᓯᐅᑉ ᐃᓛᒃᑯᑦ 
ᐃᓕᓐᓂᐊᕈᑎᒃᓴᐅᓕᐅᑕᐅᔪᒪᓂᖏᑦ ᐅᕝᕙᓗᓐᓃᑦ 
ᐊᑐᓕᖅᑕᐅᔭᕆᐊᓖᑦ, ᐱᔪᓐᓇᐅᑎᖃᖅᐳᖅ 
ᓱᕈᓯᖅ ᐃᓕᓐᓂᐊᖅᑎᑕᐅᓗᓂ ᐃᓄᒃᑎᑐᑦ.”87  
ᓇᓗᓇᐃᖅᓯᒪᓪᓚᑖᖅᑐᒥᒃ ᐃᓄᒃᑎᑐᑦ 
ᐃᓕᓐᓂᐊᑎᑦᓯᓂᕐᒨᖓᔪᓂᒃ ᓇᓗᓴᐃᖅᓯᒪᔪᖃᖏᑦᑐᖅ 
ᑭᓯᐊᓂ. ᐃᓕᓐᓂᐊᕐᕕᐅᑉ ᐃᓗᐊᓂ, ᐅᖃᐅᓯᖅ 
ᐃᓕᓐᓂᐊᑎᑦᓯᒍᑕᐅᔪᖅ ᐊᔾᔨᒋᖏᒃᐸᒍ, ᐅᖃᐅᓯᖅ 
ᐊᖅᑯᑕᐅᕗᖅ ᐃᓕᓐᓂᐊᑎᑦᓯᒍᑕᐅᔪᒧᑦ. 
ᓇᓗᓇᐃᖅᓯᒪᖏᓗᐊᕐᓂᖏᑦ ᐅᖃᐅᓯᖏᑕ 
ᐊᒃᑐᐃᓂᖃᑲᒻᒪᑐᐃᓐᓇᕆᐊᓖᑦ ᓯᕗᓂᑦᑎᓐᓂ 
ᐊᑐᖅᑕᐅᑦᓯᐊᕐᓂᕆᒍᓐᓇᖅᑕᖓᑕ ᐃᓄᒃᑎᑐᑦ 
ᐃᓕᓐᓂᐊᑎᑦᓯᒍᑎᒃᓴᐃᑦ. ᐊᒻᒪᓗ, ᐅᖃᐅᓯᖏᑦ ᒪᓕᒐᐃᑦ 
ᐅᖃᕐᒪᑕ ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖃᕐᓂᐊᑐᖅ 
ᐃᓄᒃᑎᑐᑦ ᓇᓗᓇᐃᖅᓯᒪᖏᓪᓗᓂ ᐃᓄᒃᑎᑑᕈᓐᓇᖅᑐᑦ 
ᐃᓕᓴᐃᔩᑦ ᓇᑭᓐᖔᕆᐊᖃᕐᓂᖏᑦ ᐅᕝᕙᓗᓐᓃᒃ ᖃᓄᖅ 
ᐃᓕᓐᓂᖅᑕᐅᓯᒪᖕᒪᖔᑕ.  
 
ᐅᒃᐱᕈᓱᖏᖃᑦᑕᕐᓃᑦ ᒪᓕᓯᒪᕗᑦ ᐊᖏᔪᖅᑳᕆᔭᐅᔪᑦ, 
ᓄᓇᖃᖅᑐᑦ, ᐃᓕᓴᐃᔩᓪᓗ ᐊᐅᓚᑦᓯᓗᐊᔾᔮᖏᒻᒪᑕ, 
ᐅᖃᕐᕕᖃᓗᐊᕈᓐᓇᕐᓇᑎᒃ, ᐅᕝᕙᓗᓐᓃᑦ 
ᐃᓚᐅᓪᓚᑖᕐᓗᑎᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ 
ᐃᓄᒃᑎᑐᑦ ᐅᖃᐅᓯᐅᑉ ᓴᐳᔾᔭᐅᓂᖓᓄᑦ ᒪᓕᒐᕐᔪᐊᑉ. 
ᑭᓯᐊᓂ, ᐅᑯᐊ ᐱᓕᕆᐊᒃᓴᕆᔭᐅᔪᑦ ᓄᓇᕗᑦ ᒐᕙᒪᒃᑯᑦ 
ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ: 

• ᐋᖅᑭᒃᓯᒪᓂᖓ ᐃᓕᓐᓂᐊᕈᑎᒃᓴᓕᐅᕐᓂᕐᓗ 
ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕇᖅᑐᓄᑦ 
ᐃᓄᒃᑎᑑᕈᓐᓇᑦᑎᐊᕆᐊᖃᕐᓂᖏᒃ, ᐅᖃᕈᓐᓇᕐᓂᒃᑯᑦ 
ᑎᑎᕋᕈᓐᓇᕐᓂᒃᑯᓪᓗ. 

• ᐱᕙᓪᓕᐊᑎᑦᓯᓂᖅ ᐊᑐᓕᖅᑎᑦᓯᓂᕐᓗ ᐅᖃᐅᓯᕐᒧᑦ 
ᑐᕌᒐᐅᓂᐊᖅᑐᓂᒃ ᖃᐅᔨᓴᕈᑎᒃᓴᐅᓂᐊᖅᑐᓂᓪᓗ. 

• ᐱᕙᓪᓕᐊᑎᑦᓯᓂᖅ ᐊᒻᒪ ᐊᑐᖃᑦᑕᓂᕐᒧᑦ 
ᖃᐅᔨᓴᕐᓂᖅ, ᐊᒻᒪ ᑐᖅᑯᐃᓯᒪᑦᓯᐊᕐᓂᖅ 
ᐃᓕᓐᓂᐊᕈᑎᒥᓂᕐᓂᒃ, ᒪᓕᒡᓗᒋᑦ ᑐᕌᒐᕆᔭᖏᑦ.

ᐃᓕᓐᓂᐊᕐᓂᓕᕆᓂᕐᒥᒃ ᐊᐅᓚᑦᓯᔪᓐᓇᓂᕐᒥᒃ. 
ᒪᓕᒐᕐᔪᐊᖅ ᒪᕐᕈᐃᓕᖅᑲᖓᓕᖅᑎᑦᓯᔪᖅ, 
ᐅᕕᓂᖃᑎᒌᖏᑦᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐊᑯᒃᑎᓯᒪᔪᖅ ᐃᓄᐃᑦ ᐅᔾᔨᐅᖏᑎᑕᐅᓪᓗᑎᒃ 
ᐅᐃᕖᖑᔪᓄᓪᓗ ᐊᐅᓚᑦᓯᔪᓐᓇᕐᓂᖏᑦ ᐅᐃᕖᑦ ᐃᓄᐃᑦ 
ᐊᐅᓚᑦᓯᔪᓐᓇᑎᓐᓇᒋᑦ.  ᐱᓕᕆᐊᒃᓴᐃᑦ ᐃᓄᒃᑎᑐᑦ 
ᐃᓕᓐᓂᐊᑎᑦᓯᓂᕐᒧᑦ ᒐᕙᒪᐃᑦ ᑲᔪᓯᑎᑦᓯᓚᐅᖅᓯᒪᖏᒻᒪᑕ 
ᓴᓐᖓᑦᑎᒋᐊᑎᑦᓯᓂᐊᕐᓂᕆᓯᒪᔭᖏᓐᓂᒃ ᐊᒻᒪᓗ 
ᓴᖅᑭᔮᖅᑎᑦᓯᓂᖅᓴᐅᓂᐊᕐᓂᕆᓯᒪᔭᖏᑦ 1999-ᒥᓂᒃ. 
ᐊᐅᓚᑦᓯᓂᖅ ᐱᔪᓐᓇᓂᕐᒥ ᐃᓱᒪᓕᐅᕈᑎᒋᔭᕆᐊᖃᖅᐹ 
ᒥᓂᔅᑕᐅᑉ ᐃᓕᓐᓂᐊᕐᓂᓕᕆᓂᕐᒧᑦ, ᐊᐅᓚᑦᓯᔪᓐᓇᕐᓂᖅ 
ᐱᒻᒪᕆᐅᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐃᓄᐃᑦ 
ᐃᓚᐅᑦᓯᐊᕆᐊᖃᕐᓂᖏᓐᓄᑦ. 

ᒫᑦᓯ 2010-ᒥ, ᐃᓄᐃᑦ 2 ᑕᕝᕙᖓ 18-ᖑᔪᓂ (11.1 
ᐳᓴᓐᑎᖏᑦ) ᐊᐅᓚᑦᓯᔩᑦ ᐃᓂᖏᓐᓂ ᐃᖅᑲᓇᐃᔮᖃᖅᑐᑦ 
ᐊᒻᒪ 31 110-ᖑᔪᓂ (28 ᐳᓴᓐᑎᖏᑦ) ᕿᑎᐊᓂ 
ᐊᐅᓚᑦᓯᔩᑦ ᐃᓂᖏᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᑦ. ᐊᒻᒪᓗ, 139 ᑐᐃᓐᓇᐃᑦ ᑕᕝᕙᖓ 
544-ᖑᔪᓂᒃ (25 ᐳᓴᓐᑎᖏᑦ) ᐃᓕᓴᐃᔩᑦ ᓄᓇᕗᒻᒥ 
ᐃᓄᓪᓚᑖᖑᓚᐅᑐᑦ 2009-ᒥ.89 ᐊᒥᓲᓂᖅᓴᐃᑦ 
ᐃᓕᓐᓂᐊᑎᑦᓯᔩᓪᓗ ᐃᖅᑲᓇᐃᔭᖅᑎᖏᓪᓗ 
ᐃᓄᓪᓚᑖᖑᖏᓚᑦ, ᖃᓪᓗᓈᓃᖔᖅᓯᒪᔪᑦ, 
ᓇᓗᓇᐃᖅᓯᒪᓪᓗᓂᓗ ᐊᓯᔾᔨᑕᕐᓂᖏᑦ, 

ᑖᓐᓇ ᐅᓂᒃᑳᖅ ᑕᑯᒃᓴᐅᑎᑦᓯᔪᖅ, ᐅᖃᐅᓯᕐᒥᓂᒃ 
ᐊᑐᕈᓐᓇᕐᓂᖏᑦ ᓄᓇᓖᑦ ᐊᕕᒃᑐᖅᓯᒪᓃᓪᓗ 
ᐊᔾᔨᒌᖏᓐᓂᖏᓐᓂᒃ. ᑐᑭᓯᓂᕐᓗᒃᑕᐅᒃᐸᑦ ᓄᓇᕗᑦ 
ᓄᓇᓕᖁᑎᖏᑦ 25-ᖑᔪᓄᑦ ᐊᑲᐅᖏᓕᐅᕈᑕᐅᓂᐊᑐᖅ 
ᐱᐅᖏᓕᕚᓪᓕᕐᓗᓂᓘᓐᓃᑦ. ᐃᓚᖓ 3 (ᐃᓕᓐᓂᐊᕐᕕᖕᒥ 
ᐃᓕᓐᓂᐊᕋᒃᓴᐃᑦ) ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᖅ ᐱᔪᓐᓇᑎᑦᓯᔪᖅ ᐃᓕᓐᓂᐊᕐᓂᓕᕆᓂᕐᒧᑦ 
ᒥᓂᔅᑕᒥᒃ ᐱᓕᕆᐊᒃᓴᖃᕐᓂᐊᕐᓗᓂ ᐃᓗᐃᑦᑐᒥᒃ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕈᑎᒃᓴᐅᓕᐅᕐᓂᕐᒥᒃ, 
ᐊᒻᒪ ᐱᔪᓐᓇᕐᓂᖃᕐᓗᓂ ᐊᑐᓕᖅᑎᑦᓯᓂᕐᒥᒃ.  
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐋᖅᑭᔪᓐᓇᖅᑐᑦ ᓄᓇᓕᓐᓂ ᐃᓕᓐᓂᐊᕈᑎᓴᓂᒃ 
ᐋᖅᑭᒋᐊᕆᐊᖃᖅᐸᑕ, ᐃᓚᓕᒋᐊᖃᖅᐸᑕ ᐅᕝᕙᓘᓐᓃᑦ 
ᐊᓯᔾᔨᖅᑕᐅᔭᕆᐊᖃᖅᐸᑕ, “ᒪᓕᒡᓗᒋᑦ ᐅᖃᐅᓯᖓᑕ 
ᐊᔾᔨᒌᖏᓐᓂᖏᑦ ᐃᓕᖅᑯᓯᖏᓪᓘᓐᓃᑦ.”88 ᒥᓂᔅᑕᐅᑉ 
ᐊᖏᖅᓯᒪᔭᕆᐊᖃᖅᑕᖏᑦ ᐃᓕᓐᓂᐊᕈᑎᒃᓴᐃᑦ 
ᐋᖅᑭᒋᐊᖅᑕᐅᒃᐸᑕ ᐊᒻᒪ ᓄᓇᓕᓐᓂ ᐃᓕᓐᓂᐊᕋᑦᓴᐃᑦ, 
ᑭᓯᐊᓂ, ᑕᐃᒫᒃᑕᐅᖅ ᐃᓕᓐᓂᐊᑎᑦᓯᓃᑦ 
ᐃᓕᓐᓂᐊᕈᑎᒃᓴᐃᓪᓗ. 

ᐊᔾᔨᒌᖏᓐᓂᖏᑦ, ᐃᓛᒃᑰᕐᓂᖓ 168(1) 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐅᖓᕙᕆᐊᖅᓯᔪᖅ 
ᐱᔪᓐᓇᕐᓂᖓᓂ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᐅᑉ 
ᑐᑭᒧᐊᑦᑎᑦᓯᔨᖓᓄᑦ ᓯᕿᓂᖅ ᐅᐃᕖᑦ ᐃᓕᕐᓂᐊᕕᖓᑦ, 
ᐅᐃᕖᖑᔪᓂᒃ ᐃᓛᒃᑰᑎᑦᓯᔪᖅ ᐊᒻᒪ ᓇᖕᒥᓂᖅ 

ᐊᔾᔨᓕᐅᑕᖓ ᐄᒪᓕ ᔪᐊᓇᓯ  

ᒥᐅᕆᐊᒻ ᐊᒡᓘᒃᑲᖅ (ᑕᓕᖅᐱᐊᓂ) ᐊᒻᒪ ᐅᐃᓂ ᐊᐅᕕᖓᔮᖅ ᖃᑎᖃᑎᖃᖅᑑᒃ ᐊᓯᖏᓐᓂᒃ ᐃᓐᓇᕐᓂᒃ ᑲᖏᖅᑐᒑᐱᖕᒥ ᒪᑐᐃᖅᑕᐅᓂᖃᖅᑎᓪᓗᒍ 

ᐱᖅᑯᓯᓕᕆᕝᕕᒃ. 

ᑐᑭᓯᐅᒪᓪᓚᕆᖏᑦᑐᑦ ᐃᓄᐃᑦ ᐃᓕᖅᑯᓯᖓᓂᒃ, 
ᐅᖃᐅᓯᖓᓂᒃ ᐃᓅᓯᖓᓂᓪᓗ. ᑖᒃᑯᐊᓴᐃᓐᓇᐃᑦ 
ᐃᓄᐃᑦ, ᒪᓕᒃᖢᒋᑦ 2008-ᒥ ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᖅ, ᐃᓱᒪᓕᐅᖅᑎᐅᔪᑦ ᐃᓄᒃᑎᑑᕐᓗᑎᒃ 
ᐃᓕᓐᓂᐊᑎᑦᓯᓂᕐᒥ ᐃᓄᐃᑦ ᓄᓇᓕᒋᔭᖏᓐᓂ.

2002-ᖑᑎᓪᓗᒍ, ᐅᖃᐅᓯᓕᕆᔨ ᓗᐃ-ᔮᒃ 
ᑐᐊᕆ ᐊᐃᕙᓚᐅᑐᖅ, “ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓐᓂᐊᑎᑦᓯᒍᑎᒃᓴᐃᑦ ᐃᓚᐅᑎᑦᓯᔭᕆᐊᖃᖅᐳᑦ 
ᓄᓇᓕᓐᓂᒃ ᑲᔪᓯᔪᓐᓇᑦᓯᐊᖁᓪᓗᒋᑦ,”90 ᑭᐅᔾᔪᑎᒋᓪᓗᒍ 
ᐱᖁᔭᒃᓴᖅ 1 - ᓯᕗᓪᓕᖅᐹᖅ ᐊᖏᖅᑕᐅᓚᐅᖏᑦᑐᖅ 
2000-ᒥ ᑎᑎᖃᖅᑕᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᒥ. 2008-ᒥ ᐃᓕᓐᓂᐊᕐᓂᓕᕆᓂᕐᒧᑦ 
ᒪᓕᒐᕐᔪᐊᖅ ᐊᔾᔨᓪᓗᐊᖓᓂᒃ ᐅᖁᒪᕐᑐᓕᕆᔭᐅᓚᐅᑐᖅ 
ᒥᓂᔅᑕᐅᑉ ᐱᔪᓐᓇᕐᓂᖏᓐᓄᓪᓗ ᐅᖃᐅᓯᕆᔭᖏᓐᓄᑦ 
ᑐᐊᕆ, ᑐᙵᕕᒃ ᐊᓯᖏᓪᓗ ᐃᓕᓐᓂᐊᕐᓂᓕᕆᔨᐅᔪᑦ 
ᑕᐃᑦᓱᒪᓂ. ᓄᓇᕗᑖᖅᐸᓪᓕᐊᓕᖅᑎᓪᓗᒋᑦ, 
ᖃᓪᓗᓈᑦ ᐊᐅᓚᑦᓯᓪᓚᕆᓚᐅᖅᑐᑦ ᐃᓕᓐᓂᐊᕐᓂᕐᒥᒃ, 
ᐱᔾᔪᑕᐅᓪᓚᕆᒃᓯᒪᔪᖅ ᐃᓄᒃᑎᑑᕐᓂᕐᒧᑦ, ᐃᓕᖅᑯᓯᕐᒧᑦ 
ᐊᒻᒪ ᐃᓕᓐᓂᐊᖅᑏᑦ ᑲᔪᓯᕙᓪᓕᐊᓂᕆᔭᖏᓐᓄᑦ. 
ᑲᑎᓯᒪᔪᑦ ᐃᓱᒪᓕᐅᕈᓐᓇᖅᑐᑦ ᒪᓕᒃᖢᒋᑦ ᐃᓗᓕᖏᑦ 
ᓄᓇᖃᖅᑳᖅᓯᒪᔪᓄᑦ ᐃᓕᓐᓂᕐᓃᑦ, ᐊᒥᓱᑲᓪᓚᓐᓂ 
ᐊᕐᕌᒍᓂ ᐊᓂᒍᖅᑐᓂ, ᑐᕌᖅᐸᓪᓕᐊᓯᒪᔪᑦ 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐃᓚᐅᖃᑦᑕᕐᓂᖏᑦ 
ᐊᒻᒪ ᐃᓱᒪᓕᐅᕈᓐᓴᕐᓂᖏᑦ ᐃᓅᓯᕐᒧᑦ ᐃᓕᖅᑯᓯᖓᓪᓗ 
ᓇᓕᒧᒌᑎᑕᐅᔭᕆᐊᖃᕐᓂᖏᓪᓗ ᐃᓕᑕᖅᓯᓂᖅ 
ᓄᓇᖃᖅᑳᖅᓯᒪᔪᑦ ᐱᒧᓐᓇᐅᑎᖏᓐᓂᒃ ᐃᓕᖅᑯᓯᕐᒥᓐᓄᑦ. 
ᑲᑎᒪᔩᑦ ᓄᓇᖃᖅᑳᓯᒪᔪᓄᑦ ᐃᓱᒫᓘᑎᖃᖅᓯᒪᔪᑦ ᑲᓇᑕᒥ 
ᖃᓄᐃᓕᐅᕆᐊᖁᔨᓪᓗᑎᒃ ᐃᓕᓐᓂᐊᑐᓕᕆᓂᕐᒧᑦ,91 
ᐊᒻᒪ ᐳᑎᔅ ᑲᓚᒻᐱᐊᒥ ᐊᐅᓪᓛᖅᑎᕆᕙᓪᓕᐊᔪᑦ 
ᐃᓕᓐᓂᐊᕐᓂᓖᑦ  K-12-ᒧᑦ ᐃᓕᓐᓂᐊᕐᓂᖏᓐᓄᑦ ᐳᑎᔅ 
ᑲᓚᒻᐱᐊᒥ ᓄᓇᖃᖅᑳᖅᑐᓄᑦ.92

ᒪᐊᕼᐃ ᓄᓇᖃᖅᑳᖅᓯᒪᔪᑦ 
ᐃᖅᑲᖅᑐᐃᕕᓕᐊᕈᔾᔨᓂᖓ 
ᐊᐅᓪᐴᑕᒥᒃ    
ᒥᓂᔅᑕᐅᑏᑦ ᑕᒻᒪᓚᐅᕐᓂᖏᑦ ᐃᓱᒪᓕᐅᕐᓂᕐᒧᑦ 
ᐃᓄᐃᑦ ᐃᓕᖅᑯᓯᑐᖃᖏᓐᓂ ᐊᖏᖃᑎᒌᒍᑕᐅᓪᓗᓂ 
ᐃᓱᒪᓕᐅᕈᑎᖃᕐᓂᕐᒧᑦ (ᐊᑐᖅᑕᐅᕙᒃᑐᖅ ᓄᓇᕗᑦ 
ᒪᓕᒐᓕᐅᕐᕕᖓᓂ, ᐊᓯᖏᓐᓂᓗ), ᑲᓇᑕᒥᓗ 
ᐃᓕᓐᓂᐊᕐᓂᓕᕆᓂᕐᒧᑦ. ᓄᓇᕗᑦ ᑲᓇᑕᓕᒫᒥ 
ᐱᔪᓐᓇᕐᓂᖃᕐᕕᐅᔪᓂ ᓄᓇᓖᑦ ᓂᕈᐊᖃᑦᑕᖅᑐᑦ 
ᑲᑎᒪᔨᓂᒃ ᐊᐅᓚᑦᓯᓂᖃᓗᐊᖏᑦᑐᑎᒃ 

ᐃᓕᓐᓂᐊᑎᑦᓯᓂᕐᒥᒃ ᐃᓚᐅᕕᒋᔪᓐᓇᖅᑕᖏᓪᓗ 
ᐃᓕᓐᓂᐊᕈᑎᒃᓴᓕᐅᕐᓃᑦ, ᐃᓕᓴᐃᔩᓪᓗ ᐃᓕᓐᓂᐊᕐᕕᐅᑉ 
ᐊᖏᔪᖅᑳᖓᓂᒃ ᐃᖅᑲᓇᐃᔭᖅᑎᑖᕐᓂᖅ 
ᐊᕕᑦᑎᔪᓐᓇᕐᓂᕐᓗ, ᐊᒻᒪ ᐃᓕᓐᓂᐊᕈᑎᒃᓴᓕᐅᕐᓂᖅ 
ᓄᓇᓕᖕᒧᑦ. ᖃᓄᐃᓚᐅᕐᓂᖓ 1990-ᒥ ᒪᐊᕼᐃ 
ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᐊᕈᔾᔨᓂᖓ 
ᐊᐅᓪᐴᑕᒥᒃ ᐃᖅᑲᖅᑐᐃᕕᕐᔪᐊᖓᓂ ᐃᓕᑦᐹᓕᕐᓇᑐᖅ. 
ᒪᓕᒃᖢᒍ ᐃᓛᒃᑰᕐᓂᖓ 23 ᑲᓇᑕᒥ ᐱᔪᓐᓇᐅᑏᑦ 
ᐃᓱᒪᖅᓲᑏᓪᓗ, ᐊᖏᔪᖅᑳᕆᔭᐅᔪᑦ ᖃᓂᒋᔮᓂ 3,750 
ᐅᐃᕖᑎᑐᑦ ᐅᖃᐅᓯᖃᕆᐊᖓᖅᑐᑦ ᐊᐃᑦᒪᓐᑕᓐ 
ᖃᓂᒋᔮᓂ (3 ᐳᓴᓐᑎᖏᑦ ᐃᓕᓐᓂᐊᖅᑏᑦ) 
ᐊᖏᖅᑕᐅᓚᐅᖏᑦᑐᑦ ᓴᖕᒥᓂᖅ ᐅᐃᕖᑎᑐᑦ 
ᐃᓕᓐᓂᐊᕐᕕᒃᓴᒥᒃ ᑭᓯᐊᓂ ᑭᒡᒐᑐᖅᑕᐅᔪᓐᓇᖅᑐᓪᓗ 
ᐊᔾᔨᐅᖏᑦᑐᒃᑯᑦ ᐱᔪᓐᓇᕐᓂᑖᖅᑎᑕᐅᓗᑎᒃ ᒫᓐᓇ 
ᐃᓕᓐᓂᐊᕐᕕᖕᓄᑦ ᑲᑎᒪᔨᐅᔪᓂ ᐃᑲᔪᖅᑐᕐᓗᒋᑦ 
ᓴᐳᔾᔨᓂᕐᒧᑦ ᓴᖅᑭᔮᖅᑎᑦᓯᓂᕐᒧᓪᓗ ᐅᐃᕖᑎᑐᑦ 
ᐅᖃᐅᓯᖏᓐᓂ ᐃᓕᖅᑯᓯᖏᓐᓂᓪᓗ ᒪᓕᒃᖢᒋᑦ 
ᒐᕙᒪᑐᖃᒃᑯᑦ ᒪᓕᒐᖏᑦ.93 ᑖᓐᓇ ᐱᒻᒪᕆᐅᓂᖃᖅᑐᖅ 
ᓄᓇᕗᒻᒧᑦ, ᓇᓗᓇᐃᕇᖅᓯᒪᔪᖅ, ᐊᖏᔪᖅᑳᕆᔭᐅᔪᑦ 
ᐊᐅᓚᑦᓯᔪᓐᓇᕐᕕᖃᕐᖏᓗᐊᖅᑎᑕᐅᓂᖏᑦ ᐅᖃᐅᓯᖓᑕ 
ᐊᑐᖅᑕᔪᓐᓃᐸᓪᓕᐊᓂᖏᓐᓄᑦ. ᐊᖏᔪᖅᑳᕆᔭᐅᔪᑦ ᐊᒻᒪ 
ᓄᓇᓖᑦ ᓇᖕᒥᓂᖃᕆᐊᖃᕐᒪᑕ ᐃᓕᓐᓂᐊᕐᓂᓕᕆᓂᕐᒧᑦ 
ᐱᒋᐊᕈᑎᒃᓴᓂᒃ ᑐᑭᖃᑦᓯᐊᓂᐊᖅᐸᑕ, ᐊᐅᓚᑦᓯᐊᕐᓗᑎᓪᓗ 
ᐱᓗᐊᖅᑐᒥᒃ ᑭᐅᔾᔪᑕᐅᔪᓐᓇᕐᓗᑎᒃ. ᐃᓱᒪᓕᐊᕆᓯᒪᔭᖓᒍᑦ, 
ᑲᓇᑕᒥ ᐃᖅᑲᖅᑐᐃᕕᕐᔪᐊᒃᑯᑦ ᐃᓕᑕᖅᓯᔪᑦ 
ᐱᑕᖃᕆᐊᖃᕐᓂᖓᓂᒃ, ᓄᓇᓖᑦ ᐊᐅᓚᑦᓯᔪᓐᓇᕐᓗᑎᒃ 
ᐃᓚᖏᓐᓂᒃ ᐃᓕᓐᓂᐊᕐᓂᓕᕆᓂᕐᒨᖓᔪᓂᒃ 
ᓴᐳᔾᔭᐅᓯᒪᖁᓪᓗᒋᑦ ᐅᐃᕖᑎᑐᑦ ᐅᖃᐅᓯᓖᑦ 
ᐃᓕᖅᑯᓯᓖᓪᓗ ᐅᓄᖏᑐᒻᒪᕆᐅᒐᓗᐊᖅᐸᑕ. 

ᑕᐃᒪᐃᒻᒪᑦ ᐃᑲᑎᖃᕐᓂᐊᐳᖅ ᓄᓇᕗᑦ ᐃᓄᖏᓐᓄᑦ 
ᓂᕆᐅᓐᓂᒃᑯᑦ ᐃᓱᒪᒋᔭᐅᒋᐊᕐᓂᐊᕐᓂᖓᓂᒃ ᓄᓇᕗᑦ 
ᒐᕙᒪᒃᑯᓐᓂ, ᐃᓄᓪᓚᕇᑦ 85 ᐳᓴᓐᑎᒋᑎᓪᓗᓂᒋᑦ 
ᐊᒥᓲᓂᖅᓴᐅᒻᒪᑕ ᑭᓯᐊᓂ ᖃᑦᓰᓐᓇᐅᓂᖅᓴᓂᒃ 
ᐱᔪᓐᓇᐅᑎᖃᖅᖢᑎᒃ ᐊᒻᒪ ᑮᓇᐅᔭᖃᖅᑎᑕᐅᔪᓐᓇᕐᓂᖓ 
ᐃᓕᖅᑯᓯᓕᕆᓂᕐᒨᖓᔪᑦ ᓴᓂᐊᓂ ᐊᐃᕖᑦ ᖃᓪᓗᓈᓪᓗ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᓛᔅᑲᒥ ᐊᔾᔨᐸᓗᐊᓂᒃ 
ᐊᒃᓱᕈᐊᖃᓚᐅᕐᒥᔪᑦ ᐃᓚᒋᓪᓗᒋᑦ ᓯᑕᒪᐅᔪᖅᑐᑦ 
ᓄᓇᓖᑦ ᐃᓕᓐᓂᐊᕈᑎᒃᓴᓕᐅᖅᑎᓪᓗᒋᓪᓗ 
ᐃᓕᓐᓂᐊᑎᑦᓯᓂᖏᑦ ᓄᓇᓕᐅᔪᒥ, ᐃᓕᖅᑯᓯᖓᓂᒃ 
ᐃᒃᐱᒍᓱᑦᑐᓂᒃ ᐃᓕᓐᓂᐊᕋᒃᓴᖃᖅᑐᑦ. ᑎᒥᐅᔪᑦ 
ᓴᖅᑮᕙᓪᓕᐊᔪᑦ ᐃᓕᓐᓂᐊᑦᓯᐊᖅᑐᓄᑦ 
ᐃᑲᔫᑎᑖᖅᐊᓪᓕᐊᓂᕐᒥᒃ ᐃᓕᖅᑯᓯᕐᒧᑦ ᐊᒃᑐᐊᓂᖃᖅᑐᓂᒃ, 
ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᐋᖅᑭᒋᐊᖅᓯᕙᓪᓕᐊᔪᑦ 

ᐃᓕᓐᓂᐊᖅᓯᒪᔪᑦ 224 ᐃᓄᐃᑦ ᐃᓕᓴᐃᔩᑦ ᐊᕐᕌᒍᓂᒃ 
30-ᓂᒃ ᐊᐅᓚᓂᖃᓕᖅᑎᓪᓗᒍ, ᐃᓚᖓ - ᐱᔾᔪᑎᒋᓪᓗᒋᑦ 
ᐱᔪᓐᓇᕐᓂᖏᓪᓗ ᐃᓅᓯᓕᕆᓂᕐᒧᑦ ᓴᖅᑭᔮᖅᑐᑦ - 
ᑲᔪᖏᕐᓂᖅᓴᐅᕙᒻᒪᑕ ᐊᑭᑐᓂᖅᓴᓄᑦ ᐃᖅᑲᓇᐃᔮᓄᑦ ᐃᓄᐃᑦ 
ᑲᑐᔾᔨᖃᑎᒌᑯᒋᔭᖏᓐᓄᑦ ᐊᒻᒪ ᒐᕙᒪᒃᑯᓐᓄᑦ. 95 ᐊᒥᓲᓂᖅᓴᐃᑦ 
ᐃᓕᓴᐃᔨᒃᓴᐅᓂᕐᒧᑦ ᐱᔭᕇᖅᑐᑦ ᐱᔪᓐᓇᕐᓂᕆᔭᕆᐊᓕᖏᑦ 
ᖁᕝᕙᓯᓐᓂᖅᓴᒥ ᐃᓕᓴᐃᓂᕐᒧᑦ ᐱᑕᖃᖏᓗᐊᕐᒪᑕ ᐊᒻᒪ 
ᐃᓕᓐᓂᐊᕇᖅᑐᑦ ᐅᖃᕈᓐᓇᖅᑐᐃᓐᓇᐅᕙᖏᓐᓂᖏᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ. ᐊᒥᓲᖏᓐᓂᖏᓐᓄᑦ 
ᐃᓄᒃᑎᑑᖁᓐᓇᖅᑐᑦ ᐃᓕᓴᐃᔩᑦ ᐊᒃᓱᕈᕐᓇᓂᐊᑐᖅ ᒪᕐᕉᓐᓂᒃ 
ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᓯᓇᓱᐊᕆᐊᒃᓴᖅ, 
ᑕᒪᓐᓇᓗ ᑲᔪᓯᓐᓇᓂᐊᖅᑐᓂ ᓄᓇᕗᑦ ᒐᕙᒪᒃᑯᓐᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᓪᓗ ᐃᓕᓐᓂᐊᖅᓯᒪᔪᓄᑦ, ᐃᓄᒃᑎᑐᖅ 
ᐅᖃᕈᓐᓇᖅᑐᑦ ᐃᖅᑲᓇᐃᔭᖅᑎᓄᑦ. 

ᐊᒃᓱᕈᕐᓇᕐᒥᔪᖅᓱᓕ, ᐃᓚᖓ 12 (ᐊᐅᓚᑦᓯᓂᕐᒧᑦ) ᐃᓛᒃᑰᖓ 
123(1) ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐅᖃᖅᓯᒪᒻᒪᑦ: 
“ᒥᓂᔅᑕ ᖃᐅᔨᒪᑦᓯᐊᕆᐊᖃᕐᓂᐊᑐᖅ ᐃᓕᓐᓂᐊᖅᑎ-ᐃᓕᓴᐃᔨ 
ᐊᔾᔨᒌᖏᒻᒪᖔᑕ ᖃᐅᔨᓴᕈᑎ ᐃᓕᓐᓂᐊᕐᓇᐅᑉ ᐊᕐᕌᒍᖓᓂ 
ᐊᑦᑎᓂᖅᓴᐅᑎᑦᓯᓇᓱᐊᕐᓗᓂ ᑲᓇᑕᒥ ᐃᓕᓐᓂᐊᖅᑎ-ᐃᓕᓴᐃᔨ 
ᐊᔾᔨᒌᖏᒻᒪᖔᑕ ᖃᐅᔨᓴᕈᑎ,” ᑭᖑᓂᐊᓂ ᔪᓚᐃ 1, 2011, 
ᐊᑐᓕᕐᕕᒋᓂᐊᖅᑕᖓᑕ. ᒪᓕᒐᖅ ᐅᖃᖅᓯᒪᔪᖅ, “ᒫᓐᓇᕋᑖᖅ 
ᓴᖅᑭᑕᐅᕋᑖᓚᐅᖅᑐᑦ ᑲᓇᑕᒥ ᐃᓕᓐᓂᐊᑏᑦ-ᐃᓕᓴᐃᔩᑦ 
ᐊᔾᔨᒌᖏᒻᒪᖔᑕ ᖃᐅᔨᓴᕈᑎ,”96 ᑐᑭᖃᖅᑐᖅ: 

(a)ᑲᓇᑕᒥ ᐃᓕᓐᓂᐊᖅᑏᑦ-ᐃᓕᓴᐃᔩᑦ ᐊᔾᔨᒌᖏᒻᒪᖔᑕ 
ᖃᐅᔨᓴᕈᑎ ᓇᓗᓇᐃᖅᓯᒪᒧᑦ ᐅᓂᒃᑳᖏᓐᓂ ᑲᓇᑕᒥᒫᒥ 
ᐃᓕᓐᓂᐊᑎᑦᓯᓂᕐᒧᑦ ᓇᓗᓇᐃᒃᑯᑎᓄᑦ ᐃᑲᔫᑏᑦ 
ᓴᖅᑭᑕᐅᕋᑖᓚᐅᖅᑐᑦ ᐃᓕᓐᓂᐊᕐᓂᐅᑉ ᐊᕐᕌᒍᖓ 
ᐱᒋᐊᓕᖅᑎᓪᓗᒍ; ᐅᕝᕙᓘᓐᓃᑦ 

(b)ᐊᔾᔨᒌᖏᒻᒪᖔᑕ ᖃᐅᔨᓴᕈᑎ ᐋᖅᑭᒋᐊᖅᑕᐅᔪᓐᓇᑐᖅ 
ᐊᐅᓚᑦᓯᔾᔪᑎᖏᒍᑦ. 

ᑲᓇᑕᒥᒫᒥ ᐃᓕᓐᓂᐊᑎᑦᓯᓂᕐᒧᑦ ᓇᓗᓇᐃᒃᑯᑎᓄᑦ ᐃᑲᔫᑏᑦ, 
ᐊᑯᓐᓂᖏᓐᓂ 1997/98 ᐊᒻᒪ 2004/05, ᐊᒥᓲᓂᖏᑦ 
ᐃᓕᓐᓂᐊᖅᑏᑦ ᐊᑕᐅᓯᕐᒧᑦ ᐃᓕᓴᐃᔨᒧᑦ ᐊᖏᖅᑕᐅᓚᐅᖏᑦᑐᖅ 
ᑲᓇᑕᒥ, ᑕᕝᕘᓇ ᐃᓕᓐᓂᐊᖅᑎ-ᐃᓕᓴᐃᔨ ᐃᓕᓐᓂᐊᖅᑎ-
ᐃᓕᓴᐃᔨ ᐊᔾᔨᒌᖏᒻᒪᖔᑕ ᖃᐅᔨᓴᕈᑎ ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᕕᐅᔪᓂ ᑲᑕᒃᐸᓪᓕᐊᓯᒪᔪᖅ 16.6:1-ᒥ 15.9:1-
ᒧᑦ.97 2004/05-ᒥ, ᓄᓇᕗᒻᒥ ᐃᓕᓐᓂᐊᖅᑎ-ᐃᓕᓴᐃᔨ 
ᐊᔾᔨᒌᖏᒻᒪᖔᑕ ᖃᐅᔨᓴᕈᑎ ᖁᕝᕙᓯᓐᓂᖅᓴᐅᒐᓛᓚᐅᑐᖅ 
ᑲᓇᑕᒥ ᐊᑐᖅᑕᐅᒐᔪᒃᑐᓂᒃᓗ ᓯᑕᒪᒋᔭᐅᓪᓗᓂ 
ᖁᕝᕙᓯᓐᓂᖅᐹᒦᖃᑕᐅᔪᖅ ᑲᓇᑕᒥ, ᑭᖑᓂᐊᓃᑦᑐᑎᒃ 
ᐳᑎᔅ ᑲᓚᒻᐱᐊ, ᐊᓪᐴᕐᑕ, ᐊᒻᒪ ᐋᓐᓂᐅᕆᐅ. ᓄᓇᕗᑦ 

ᓄᓇᖃᖅᑐᑦ ᖃᐅᔨᒪᓂᖏᑦ ᐃᓚᓕᐅᔾᔭᐅᓯᒪᖁᓪᓗᒋᑦ 
ᐃᓕᓐᓂᐊᕈᑎᒃᓴᓄᓪᓗ ᐃᓕᓴᐃᔩᑦ ᐃᓕᖅᑯᓯᕐᒨᖓᔪᓂᒃ 
ᐃᓕᓐᓂᐊᑎᑦᓯᓂᖃᖃᑦᑕᖁᓪᓗᒋᑦ, ᖃᓄᐃᑦᑑᓯᒪᓂᖓᓗ 
ᐊᓛᔾᑲᐅᑉ ᐅᐊᖕᓇᖓᓂᐅᑦ-ᒥᐅᑕᓄᑦ, ᐊᒃᓱᕉᑕᐅᕙᒃᑐᓪᓗ 
ᐃᓄᐱᐊᑦ ᓄᓇᓕᖏᓐᓂ.  ᐊᑯᓐᓂᖓᓂ 2010-
15, ᐊᓯᔾᔨᖅᑕᐅᕙᓪᓕᐊᔪᑦ ᐃᓕᖅᑯᓯᕐᒨᖓᔪᑦ 
ᐃᓕᓐᓂᐊᕈᑎᒃᓴᐃᑦ ᐊᒻᒪ ᑭᖑᒧᖔᖅ 
ᐃᓕᓐᓂᐊᑎᒃᓯᒍᑏᑦ, ᑲᔪᖏᖅᓴᐃᔪᑦ ᐃᓕᓐᓂᐊᖅᑎᓂᒃ 
ᐃᓕᓐᓂᐊᕈᓐᓇᓂᕐᒥᒃ ᓄᓇᓕᓐᓂ ᖃᐅᔨᒪᔭᐅᔪᓂᒃ 
ᐃᓗᓕᖏᓐᓂᓪᓗ. ᐃᓕᓐᓂᐊᖅᑐᓕᕆᔨᒃᑯᑦ ᐃᓕᑕᖅᓯᔪᑦ 
ᓄᓇᓕᒃ ᐊᐅᓚᑦᓯᓂᖕᓗ ᐃᓚᐅᖃᑦᑕᕐᓂᖓ 
ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓄᐃᑦ ᐃᓕᓐᓂᐊᖅᑏᓪᓗ 
ᐃᓕᖅᑯᓯᕐᒨᖓᔪᑦ ᐃᓕᓐᓂᐊᕈᑎᒃᓴᐃᑦ 
ᐃᓕᓐᓂᐊᑎᑦᓯᓂᕐᓗ ᐃᓗᓕᖃᕆᐊᖃᕐᓂᖓ 
ᐊᔾᔨᒌᔾᔫᒥᔪᒥᒃ ᐃᓕᓐᓂᐊᕐᓂᕐᒥᒃ ᐃᑲᔫᑎᖃᕐᓂᐊᖅᑐᒥᒃ 
ᐃᓕᖅᑯᓯᖓ ᑲᔪᓯᔪᓐᓇᖁᓪᓗᒍ ᐃᓄᐱᐊᓪᓗ 
ᐃᓱᒪᖅᓱᕈᓐᓇᕐᓂᖏᓐᓂᒃ. ᖃᑦᓰᓇᒻᒪᕆᐅᑎᓪᓗᒋᑦ ᐃᓄᐃᑦ 
ᐃᓕᓴᐃᔩᑦ ᐊᒻᒪ ᐃᓕᓴᐃᔩᑦ ᐊᓯᔾᔨᑕᒻᒪᕆᖃᑦᑕᕐᓂᖏᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᓯᔾᔩᑦᑕᐅᑎᒋᓇᓱᐊᖅᑐᑦ 
ᐊᑯᓃᖅᑐᒨᖓᔪᒥᒃ ᐅᓄᖅᓯᕙᓪᓕᐊᖁᓪᓗᒋᑦ ᓄᓇᓖᑦ 
ᐃᖅᑲᓇᐃᔭᖅᑎᑕᐅᕙᒃᑐᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐅᒃᐱᕈᓱᒃᑐᑦ ᐃᓕᓐᓂᐊᖅᑐᓕᕆᓂᖅ ᓈᒻᒪᓈᖅᓯᒪᑦᓯᐊᖅᐸᑦ 
ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ ᐃᓕᓴᐃᔨᕈᕈᒪᒐᔭᕐᓂᖏᑦ. 
ᐅᖃᐅᓯᖏᑎᒍᑦ ᐃᓄᐱᐊᑦ ᐃᓕᓐᓂᐊᖅᑐᓕᕆᔨᒃᑯᑦ:   

 ᓄᓇᓖᑦ ᑲᔪᓯᑦᑎᐊᕐᓂᕆᖃᑦᑕᖅᓯᒪᓂᕋᖅᑕᖏᑦ, 
ᖃᓄᐃᖏᑦᓯᐊᓂᕐᒧᑦ, ᐊᒻᒪ ᖃᐅᔨᒪᔭᖏᑦ 
ᐱᔪᓐᓇᕐᓂᖏᓪᓗ ᐱᒻᒪᕆᐅᒻᒪᑕ ᐃᓕᖅᑯᓯᖓᓄᑦ 
ᐃᓱᒫᓗᑎᐅᓕᖅᐊᓪᓕᐊᓪᓗᑎᒃ ᐊᓛᔾᑲᐅᑉ 
ᐅᐊᖕᓇᖓᓂᐅᑦ ᓄᓇᓕᖁᑎᖏᓐᓂ 
ᐱᓕᕆᐊᖃᕐᓂᖅᓴᐅᔭᕆᐊᖃᕐᒪᑕ 
ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᒥᒃ 
ᐃᓕᓐᓂᐊᕐᕕᖏᓐᓂ ᐱᔨᑦᓯᕋᖅᑕᐅᕕᒋᖃᑦᑕᖅᑕᖏᓐᓂ. 
ᐃᓄᐱᐊᖑᓪᓗᑕ, ᐃᓕᓐᓂᐊᖅᑎᑦᓯᑎᐊᖃᑦᑕᖅᓯᒪᔪᒍᑦ 
ᕿᑐᕐᖓᑎᓐᓂᒃ ᐊᕐᕌᒍᒐᓵᓗᓐᓂᒃ ᐅᒃᐱᕆᔭᑦᑎᓐᓂᒃ 
ᐱᓯᓐᓇᕐᓂᕆᔭᑦᑎᓐᓂᓪᓗ ᐊᐅᓚᓐᓇᑎᑦᓯᓪᓗᑕ 
ᓄᓇᒋᔭᑎᓐᓂ, ᐃᒻᒥᓂᖅᓱᕐᓂᖅ, ᑭᓯᐊᓂ 
ᑲᑐᔾᔨᖃᑎᒌᓐᓂᖅᓴᐅᔭᕆᐊᖃᖅᑐᑦ ᓄᓇᓖᑦ 
ᐃᓕᓐᓂᐊᕐᕖᓪᓗ ᐊᐅᓚᑦᑎᑦᓯᐊᖁᓪᓗᒋᑦ 
ᓄᓇᓕᒋᔭᖏᓐᓂᒃ ᐊᖏᕐᕋᕆᔭᖏᓐᓂᓗ 
ᑲᔪᓰᓐᓇᖁᓂᐊᕈᑦᑎᒍ ᐃᓕᖅᑯᓯᕗᑦ ᓇᓗᓇᐃᒃᑯᑕᕗᑦ.94  

ᐃᓕᓴᐃᔩᑦ ᐱᔪᓐᓇᕐᓂᖏᑦ, ᐱᐅᓂᖅᐹᖑᔪᒃᑯᑦ, 
ᓄᓇᓕᓐᓂ ᐃᓕᓐᓂᐊᑎᑦᓯᓂᕐᒧᑦ ᐊᒃᓱᕉᑕᐅᖃᑦᑕᕐᒥᔪᖅ 
ᓄᓇᕗᒻᒥ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐃᓕᓴᐃᔨᒃᓴᓄᑦ 

ᐃᓄᒋᐊᒃᓯᕙᓪᓕᐊᓂᖓ ᐱᕈᖅᐸᓪᓕᐊᓂᖅᐹᖑᔪᖅ 
ᑲᓇᑕᒥ. ᑕᐃᒪᐃᓐᓂᖓᓄᑦ ᓄᓇᕗᑦ ᐊᒥᓲᓂᖅᓴᓂᒃ 
ᐃᓕᓴᐃᔨᑖᕆᐊᖃᕐᓂᐊᑐᖅ ᐅᓄᕐᓂᖏᑦ ᐃᓕᓐᓂᐊᖅᑏᑦ 
ᐃᓕᓴᐃᔨᖓᓄᑦ ᑲᑦᓰᓐᓇᐅᓂᖅᓴᐅᑐᐊᖅᐸᑦ ᑲᓇᑕᒥ 
ᐅᓄᕐᓂᐅᒐᔪᖃᑦᑕᖅᑐᒥᒃ ᔪᓚᐃ, 2011-ᒥ, ᐊᒻᒪᓗ 
ᓄᓇᕗᑦ ᐊᒥᓲᓂᖅᓴᓂᒃ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 
ᐃᓕᓴᐃᔨᑖᕐᓗᓂ. ᐃᓄᒃᑎᑑᕈᓐᓇᖅᑐᓂᒃ 
ᐃᓕᓴᐃᔨᑕᖃᕆᐊᖃᓪᓚᕆᑦᑎᓪᓗᒍ ᖃᑦᓯᓐᓇᑯᓗᐃᑦ 
ᐃᓄᒃᑎᑑᕈᓐᓇᖅᑐᑦ ᐃᓕᓐᓂᐊᑕᒥᓂᒃ ᐱᔭᕇᖃᑦᑕᕐᒪᑕ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖏᓐᓂᒃ, 
ᑕᐃᒪᐃᓐᓂᖓᓄᑦ ᓄᓇᕗᑦ ᐃᓕᓴᐃᔨᑖᕆᐊᖃᓕᖃᑦᑕᖅᑐᑦ 
ᖃᓪᓗᓈᓃᖔᖅᑐᓂᒃ. 

ᐃᓱᒪᖅᓱᕈᑕᐅᓪᓗᓂ ᐊᑐᐊᒐᖅᑎᒍᑦ ᐃᓱᒪᓕᐅᕈᑕᐅᕙᑦᑐᖅ. 
ᐱᑕᖃᖏᑦᑐᖅ ᐃᓗᐃᑦᑐᒥᒃ ᖃᐅᔨᓴᕈᑎᒥᓂᕐᓂᒃ 
ᓄᓇᕗᒻᒥ ᐃᓄᒃᑎᑑᕈᓐᓇᑦᑎᐊᓕᕋᔭᕐᓂᖏᓐᓂᒃ 
ᐃᓕᓐᓂᐊᖅᑏᑦ ᐃᓕᓐᓂᐊᕐᓂᖓᑎᒍᑦ, ᑭᓯᐊᓂ 
ᓇᓗᓇᐃᕈᑕᐅᔪᓐᓇᑐᐃᓐᓇᕆᐊᓕᒃ ᒪᕐᕉᓐᓂᒃ 
ᐅᖃᕈᓐᓇᑦᓯᐊᓗᑎᒃ ᐃᓕᓐᓂᐊᖅᑎᑕᐅᓂᕐᒥᒍᑦ. 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ 
ᐊᑕᐅᓯᕐᒥᒃ ᐋᖅᑮᓯᒪᔪᑦ ᒥᑭᓪᓕᑎᕆᔾᔪᑕᐅᔪᒥᒃ 
ᐊᐅᓚᑦᓯᐊᕈᓐᓇᕐᓂᖓᓄᑦ, ᒪᓕᒐᐅᓪᓗ ᐱᔾᔪᑎᒋᓯᒪᔭᖓᓄᑦ, 
ᐱᖁᔭᑎᒍᑦ ᓱᓕᓂᕋᖅᓯᒪᔪᑦ ᐃᓕᓐᓂᐊᕐᓂᓖᑦ 
K-12-ᒧᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑎᑕᐅᓂᐊᕐᓂᖏᑦ, ᒪᓕᒃᖢᒋᑦ ᐃᓄᐃᑦ 
ᐅᒃᐱᕆᔭᖏᑦ ᑕᕝᕙᓂ 2019/20 ᐃᓕᓐᓂᐊᕐᓂᐅᑉ 
ᐊᕐᕌᒍᖓᓂ ᓇᓕᒧᒌᓕᖅᑎᑕᐅᕙᓪᓕᐊᓗᑎᒃ 
ᓈᓴᐅᑎᑎᒍᑦ ᐃᓕᓐᓂᐊᑎᑦᓯᓂᐅᕙᒃᑐᓄᑦ ᐋᑐᕚᒥ. 
ᐊᒥᒐᐃᓐᓇᑎᓪᓗᒋᑦ ᐃᓄᒃᑎᑑᕈᓐᓇᖅᑐᑦ ᓄᓇᕗᒻᒥ ᐊᒻᒪᓗ 
ᐃᓕᓴᐃᔨᑖᒃᑲᓐᓂᕆᐊᖃᕐᓂᖏᑦ ᒪᓕᒃᖢᒋᑦ ᑲᓇᑕᒥ 
ᐊᑐᖅᑕᐅᒐᔪᒃᐸᑦᑐᓪᓗ ᐊᑕᐅᓯᒃᑲᓂᕐᒥᒃ ᑖᒃᓱᒪ ᒪᓕᒐᐅᑉ 
ᐃᓗᐊᓂ.   

ᐃᓄᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓃᖃᑦᑕᖅᑐᑦ 
ᐊᒥᓱᓂᒃ ᐱᔾᔪᑎᖃᖅᖢᑎᒃ, ᐃᓕᓐᓂᐊᑎᑕᐅᓂᕐᒥᓅᓗᐊᖏᑦ 
ᓄᓇᒋᔭᖏᓐᓂ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ 
ᐱᔭᕆᐊᖃᖅᑎᑦᓯᖏᒻᒪᑦ ᐱᕙᓪᓕᐊᔭᕆᐊᖃᕐᓂᖏᓐᓂᒃ 
ᐃᓕᓴᐃᔩᑦ ᐊᒃᑐᐊᓂᖃᖅᑐᓄᑦ ᐊᔾᔨᐅᖏᑦᑐᒥᒃ 
ᐃᓕᖅᑯᓯᖃᕐᓂᖏᑦ, ᖃᐅᔨᒪᓂᖏᑦ, ᐊᒻᒪᓗ 
ᐊᒃᓱᕈᕐᓇᖅᑐᑦ ᐃᓕᓐᓂᐊᖅᑏᑦ ᓇᒃᓴᖃᑦᑕᖅᑕᖏᑦ 
ᐃᓕᓐᓂᐊᕐᕕ`ᖕᒥᓄᑦ, ᐱᑕᖃᕆᐊᖃᕐᓂᖏᑦ ᐃᓕᖅᑯᓯᖓᓄᑦ 
ᐊᒃᑐᐊᓂᖃᖅᑎᐊᖅᑐᓂᒃ ᐃᓕᓐᓂᐊᕈᑎᒃᓴᓂᒃᓗ 
ᐃᓕᓴᔭᐅᑲᓂᕐᓂᕐᒧᑦ, ᐅᕝᕙᓘᓐᓃᑦ ᓄᓇᓕᓐᓂ 
ᐱᑕᖃᖏᓗᐊᕐᓂᖏᓐᓄᑦ ᐃᓄᓯᕐᒨᖓᔪᑦ 
ᐊᒃᑐᐃᓂᖃᖃᑦᑕᕐᒪᑕ ᐃᓕᓐᓂᐊᑲᒻᒪᓐᓂᐅᔪᓂᒃ. ᑕᒪᒃᑯᐊ 

ᐃᓱᒫᓗᑎᐅᒻᒪᕆᑦᑐᑦ ᐃᓄᓐᓄᑦ. ᐊᑐᓕᖅᑎᑦᓯᓇᓱᐊᕐᓂᖅ 
ᐃᓕᓐᓂᐊᖅᑎ-ᐃᓕᓴᐃᔨ ᐊᔾᔨᒌᖏᒻᒪᖔᑕ 
ᖃᐅᔨᓴᕈᑎᓄᑦ ᐊᐳᕈᑕᐅᕙᒃᑐᓂᒃ, ᐊᖏᓪᓕᑎᕆᓪᓗᓂ 
ᐊᒃᓱᕈᕐᓇᕐᓂᖏᓐᓂᒃ ᐊᑐᓕᖅᑎᑕᐅᔭᕆᐊᓖᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᒃᑯᑦ. 

ᖃᓪᓗᓇᐅᔭᕐᓂᒃᑯᑦ ᐅᖃᖃᑎᖃᓕᖅᐸᒃᖢᑎᒃ 
ᕿᑐᕐᖓᒥᓐᓂᒃ … ᑕᒪᓐᓇ ᑕᐃᒪᐃᓪᓚᕆᑦᑐᖅ ᐅᓪᓗᒥ 
ᐅᐊᓕᓂᕐᒥ. ᑕᐃᒪᐃᒍᓐᓇᖅᑐᖅ ᐅᑭᐅᖅᑕᖅᑐᓗᑦᑖᒥ 
ᐊᖏᔪᖅᑳᕆᔭᐅᔪᑦ ᓯᕗᓪᓕᐅᔾᔨᓂᐊᖏᒃᐸᑕ, 
ᐅᐱᒍᓱᓪᓗᑎᒃ ᐅᖃᐅᓯᑐᖃᕐᒥᓂᒃ, ᐊᖏᖅᓯᒪᓗᑎᒃᓗ 
ᐊᖏᔪᖅᑳᕆᔭᐅᓂᕐᒥᓂᒃ ᕿᑐᕐᖓᒥᓄᑦ. 98        

ᒐᕙᒪᒃᓴᓕᕆᔨᒃᑯᑦ 1996-ᒥ ᑐᒦᑦ 2 ᐅᓂᒃᑳᖏᓐᓂ 
ᐅᖃᖅᓯᒪᔪᑦ, “ᐃᓂᖃᑦᑎᐊᖁᓪᓗᒋᑦ ᐃᓄᐃᑦ 
ᐅᖃᐅᓯᖏᑦ ᓄᓇᕗᒻᒥ ᒪᓕᓐᓂᐊᐳᖅ ᑲᑐᔾᔨᓗᓂ 
ᐃᓱᒪᒋᒋᐊᕐᓗᒋᑦ, ᐊᔪᕐᓇᖏᓪᓗᓂᓗ ᐊᑭᑐᓗᐊᖏᓪᓗᓂ 
ᒐᕙᒪᒃᑯᑦ, ᓇᖕᒥᓂᖃᖅᑐᑦ ᐃᓱᒪᓕᐊᖑᔪᓪᓗ 
ᐱᒋᐊᖅᑎᑦᓯᒍᑕᐅᓂᐊᖅᑐᑦ ᐃᓄᒃᑎᑑᕐᓂᕐᒥᒃ 
ᐊᑐᕐᓂᖅᓴᐅᖃᑦᑕᕐᓂᖅ,” ᐃᓚᒋᓪᓗᒋᑦ ᒐᕙᒪᐃᑦ 
ᐊᓪᓚᕕᖏᑦ, ᓈᓚᐅᑎᒃᑯᑦ ᑕᓚᕖᓴᒃᑯᓪᓗ, 
ᐊᖏᕐᕋᕆᔭᐅᔪᓂᓗ. 99 ᖃᐅᔨᓴᖅᑕᐅᓂᖓᑕ ᖄᖓᒍᑦ 
ᒫᓐᓇ ᓄᓇᕗᒻᒥ ᐅᖃᐅᓯᓕᕆᓂᐅᑉ ᐊᑐᐊᒐᖓᑕ 
ᐋᖅᑭᒃᓯᒪᓂᖓ, ᑖᓐᓇ ᐅᖃᐅᓯᖃᖅᓯᓈᑐᖅ 
ᐅᖃᖃᑎᒌᓐᓂᕐᒧᑦ ᐅᖃᐅᓯᐅᑉ ᖃᓄᐃᓐᓂᕆᓯᒪᖏᑦ 
ᒪᕐᕉᓐᓂ ᓄᓇᓕᕐᔪᐊᖑᔫᓐᓂ ᐱᓗᐊᖅᑐᒥᒃ 
- ᓅ ᓰᓚᓐ ᐊᑯᑭᑦᑐᓪᓗ - ᒐᕙᒪᖏᑦ ᐊᒻᒪᓗ 
ᓄᓇᖃᖅᑳᖅᓯᒪᔪᖁᑎᖏᑦ ᑲᑐᔾᔨᖃᑎᒌᖁᑎᖏᑦ 
ᖁᕝᕙᐸᓪᓕᐊᑎᑦᑎᓯᒪᔪᑦ ᓴᑭᖅᔮᖅᑎᑦᓯᓪᓗᑎᓪᓗ 
ᐊᑐᖅᑕᐅᕙᓐᓂᖏᓐᓂᒃ ᐅᖃᐅᓯᖏᑕ 
ᐱᐅᓯᕙᓪᓕᐊᑎᑦᓯᓂᒃᑯᑦ. ᑖᓐᓇ ᖃᐅᔨᓴᖅᓯᒪᒻᒥᔪᖅ 
ᐱᓕᕆᐊᖑᔪᑦ ᐋᖅᑭᒃᓯᒪᓂᖏᓐᓂᒃ ᐊᓯᖏᑕ 
ᐃᓕᓐᓂᐊᕐᕖᑦ ᓴᖅᑭᖃᑦᑕᖅᓯᒪᔭᖏᓐᓂ. 

Te reo Maori ᐳᓚᓂᓯᐊ ᐅᖃᐅᓯᕆᔭᐅᔪᖅ 
ᒪᐅᕆᓂ, ᓄᓇᖃᖅᑳᖅᓯᒪᔪᖁᑎᖏᑦ ᓅ ᓯᓚᓐ. 
ᑲᓛᖠᑑᕐᓂᕋᖅᑕᐅᕗᑦ ᐃᓄᐃᑦ ᐊᑯᑭᑦᑐᓂ, ᐊᒥᓲᓂᖅᓴᐃᑦ 
ᓄᓇᒋᔭᖓᓐᓂ. ᒪᐅᕆ ᑲᓛᖠᑐᓪᓗ ᐅᖃᐅᓯᖏᑦ 
ᐊᔾᔨᒌᖏᒻᒪᕆᑦᑑᒃ, ᐊᒻᒪᓗ ᓴᓂᓕᕇᑎᓪᓗᒋᒃ ᐃᓄᐃᑦ 
ᐅᖃᐅᓯᖏᑦ ᕿᑎᐊᓃᓐᓂᕋᖅᑕᐅᒐᔭᖅᑑᒃ. ᑲᓛᖠᑐᑦ 
ᑎᑎᕋᖃᑦᑕᖅᓯᒪᔪᑦ ᐊᕐᕌᒍᑦ ᐊᒥᓱᒻᒪᕆᐊᓗᓐᓂᒃ 

ᐃᓚᖓ 2
 
ᖃᐅᔨᓴᕈᑎᒥᓃᑦ, ᐱᔪᓐᓇᖅᑎᑦᓯᓕᕐᓃᑦ 
ᑲᔪᓯᕙᓪᓕᐊᓂᖏᓪᓗ
ᓴᖖᒋᓴᖅᑕᐅᓇᓱᐊᖅᑎᓪᓗᒍ ᐃᓄᒃᑎᑑᕐᓂᖅ 
ᓄᓇᕗᒻᒥ, ᑲᔪᓯᑦᑎᐊᖃᑦᑕᖅᓯᒪᔪᑎᒍᑦ ᐊᔾᔨᐸᓗᖏᓐᓂ 
ᐊᒃᓱᕉᑎᖃᖅᓯᒪᔪᑦ ᐃᓱᒪᒋᔭᐅᒋᐊᕆᐊᖃᕐᓂᐊᑐᑦ. 
ᐊᒥᓲᓂᖅᓴᐃᑦ ᐃᓄᐃᑦ ᐅᖃᕈᓐᓇᕋᓗᐊᖅᑎᓪᓗᒋᑦ 
ᑭᓯᐊᓂ ᐱᕕᒃᓴᖃᖏᓗᐊᖃᑦᑕᕐᒪᑕ ᐊᑐᕈᓐᓇᓂᕐᒥᒃ 
ᐅᐱᒋᔭᐅᓂᖏᓪᓗ ᑕᓚᕖᓴᒃᑯᑦ, ᐊᐅᓚᔫᓕᐊᖑᓯᒪᔪᓄᑦ 
ᐊᒻᒪᓗ ᐅᖃᓕᒫᒐᕐᓄᑦ. ᑲᑐᔾᔨᖃᑎᒌᖑᔪᑦ ᓲᕐᓗ ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᑦ (IBC) ᐊᒻᒪᓗ ᐃᓱᒪ ᑕᕐᕆᔭᓕᐅᖅᑏᑦ, 
ᐱᓕᕆᐊᖃᖃᑦᑕᖅᑐᑦ ᓴᖅᑭᔮᖅᑎᑦᓯᓂᕐᒥᒃ ᐃᓄᐃᑦ 
ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ ᑕᑯᓐᓇᒐᒃᓴᑎᒍᑦ, 
ᑭᓯᐊᓂ ᐱᓕᕆᐊᖑᒃᑲᓐᓂᕈᓐᓇᒪᕆᒻᒪᑦ. ᐊᕐᕌᒍᒐᓴᓐᓂᒃ 
ᐃᓄᐃᑦ ᑕᑯᓐᓇᖅᓯᒪᔪᑦ ᐊᒃᑐᐃᓯᒪᓂᖓᓂᒃ 
ᖃᓪᓗᓈᑎᑑᕐᓂᖏᑦ ᑕᓚᕖᓴᒃᑯᓪᓗ ᐊᒻᒪ ᐊᓯᖏᑎᒍᑦ 
ᐅᖃᐅᓯᕐᒧᑦ ᐃᓱᒪᖅᓱᓂᕐᒥᒃ. 1976-ᖑᑎᓪᓗᒍ, ᐃᓄᒃᑎᑐᑦ 
ᐅᖃᓕᒫᒐᐃᑦ (ᑕᓚᕖᓴᒋᔭᐅᓚᐅᖅᑐᑦ ᐅᑭᐅᖅᑕᖅᑐᒥ 
ᖃᐅᔨᓴᓚᐅᖅᑐᑦ ᓄᓇᓖᑦ ᐃᓱᒪᒋᔭᖏᓐᓂ ᑕᓚᕖᓴᓄᑦ 
ᖃᒪᓂᑦᑐᐊᕐᒥ, ᐊᕐᕌᒍᑦ ᐱᖓᓱᑦ ᖁᒻᒧᐊᑎᑕᐅᓯᒪᔪᒃᑯᑦ 
ᑕᑯᓐᓇᕈᓐᓇᓕᖅᑎᓪᓗᒋᑦ ᐅᑭᐅᖅᑕᖅᑐᒥ. ᐃᓄᐃᑦ 
ᑭᐅᔾᔪᑎᖏᑦ ᐊᔾᔨᒌᓚᐅᖏᒃᑲᓗᐊᖅᑎᓪᓗᒋᑦ, ᐅᓂᒃᑳᑎᒍᑦ 
ᕿᒥᕐᕈᓪᓗᒋᑦ ᐊᔾᔨᒌᓯᒪᖏᒻᒪᕆᑦᑐᑦ: 

 ᑕᓚᕖᓴᒃᑯᑦ ᑕᑯᓐᓇᕋᑦᓴᐃᑦ ᑕᑯᒃᓴᐅᑎᑕᐅᒐᔪᑦᑎᓪᓗᒋᑦ 
ᐅᖃᐅᓯᖃᖅᖢᑎᒃ ᐊᑐᖅᑕᐅᒐᔪᓐᓂᖅᐹᒥᒃ 
ᑕᒪᓐᓇ ᖃᓄᐃᒍᑎᖃᖏᑦᑐᖅ. ᐊᓯᐊᓂᒃ 
ᐅᖃᐅᓯᕐᒥᒃ ᐊᑐᖅᑎᓪᓗᒋᑦ, ᐊᑦᑕᓇᖅᑐᒦᒍᑕᐅᔪᖅ. 
ᐅᑭᐅᖅᑕᖅᑐᒥ, ᐃᓄᐃᑦ ᓱᕈᓯᖏᑦ 
ᖃᓪᓗᓇᐅᔭᖃᑦᑕᕐᒪᑕ ᐃᓕᓐᓂᐊᕐᕕᒻᒦᓐᓂᕐᒥᓂ, 
ᖃᓄᐃᖏᓚᖅ ᖃᓪᓗᓇᐅᔭᖅᑐᓂᒃ 
ᑕᑯᕋᓐᓈᖅᐸᑕᓗ ᑕᒪᓐᓇ ᐃᑲᔪᕐᓂᖃᖅᖢᓂ 
ᐅᖃᕈᓐᓇᖅᓯᑲᓂᕐᓂᖏᓐᓄᑦ. ᐊᖏᔪᖅᑳᕆᔭᐅᔪᓪᓗ 
ᖃᓪᓗᓇᐅᔭᕆᐅᖅᓴᓂᖅᓴᐅᕙᒃᖢᑎᒃ ᑐᑭᓯᔪᒪᓪᓗᑎᒃ 
ᑕᑯᕋᓐᓈᖅᑕᒥᓐᓂᒃ. ᐊᒥᓱᓂ ᐊᖏᕐᕋᕆᔭᐅᔪᓂ, 
ᓱᕈᓰᑦ ᑕᖃᒋᔭᖃᖃᑦᑕᕐᒪᑕ ᒪᕐᕉᓐᓂᒃ ᐅᖃᐅᓰᓐᓂᒃ 
ᐊᑐᕐᓂᕐᒥᒃ ᖃᓪᓗᓇᐅᔭᕈᒪᓂᖅᓴᐅᓕᖅᖢᑎᒡᓗ. 
ᐊᖏᔪᖅᑳᕆᔭᐅᔪᑦ, ᑐᑭᓯᐅᒪᖃᑎᒌᑦᓯᐊᕆᐊᖃᖅᐳᑦ, 

ᐊᑯᑭᑦᑐᖅ ᐊᒻᒪ 
ᑲᓛᖡᑐᑦ 
ᐊᑯᑭᑦᑐᖅ ᖃᐅᔨᒪᔭᐅᒻᒪᕆᑦᑐᑦ ᐃᓄᓐᓄᑦ ᓯᓚᕐᔪᐊᒥ 
ᐅᖃᐅᓯᖓ ᓴᖏᔫᓂᖓᓄᑦ. ᓄᓇᓕᕐᔪᐊᖓ 
ᓴᓐᖏᔪᒻᒪᕆᐅᓪᓗᓂ ᐆᒃᑑᑎᒋᔭᒃᓴᐅᔪᖅ 
ᑲᔪᓯᓂᖃᑦᑎᐊᖅᓯᒪᓂᖏᓐᓄᑦ ᐃᓄᒃᑎᑐᖅ ᐅᖃᐅᓯᕐᒥ 
ᐊᑐᐃᓐᓇᕐᓂᖏᑦ ᐅᓪᓗᒥᒨᖓᔪᓄᑦ. ᕿᑭᖅᑕᓂ 
ᐊᖏᓂᖅᐹᖑᓪᓗᓂ ᓯᓚᕐᔪᐊᒥ, ᐊᑯᑭᑦᑐᕐᒥᐅᑦ (ᑲᓛᖡᑦ) 
ᐋᔩᕋᕈᑎᖃᓚᐅᖅᓯᒪᔪᑦ ᓇᖕᒥᓂᖅ ᐊᐅᓚᑦᓯᔪᒪᓂᕐᒥᒃ 
ᑎᐊᓐᒫᒃ ᓄᓇᓕᕐᔪᐊᖓᓂ 2009-ᖑᑎᓪᓗᒍ 75 
ᐳᓴᓐᑎᖏᑦ ᓂᕈᐊᓚᐅᖅᖢᑎᒃ ᑭᖑᕝᕖᔪᒪᓪᓗᑎᒃ Home 
Rule-ᒥᒃ  Self Rule-ᒧᑦ, ᐅᖃᐅᓯᖃᖅᖢᑎᒃ ᐊᑯᑭᑦᑐᕐᒥᐅᑦ 
ᐱᔪᓐᓇᕐᓂᕐᒥᓂᒃ ᐃᓱᒪᖅᓱᓕᕐᓂᕐᒧᑦ. ᑖᓐᓇ ᓄᑖᖅ ᐊᒻᒪ 
ᐱᔪᓐᓇᐅᑎᖏᑦ ᓄᓇᒥᐅᑕᓄᑦ ᑮᓇᐅᔭᓕᐅᕈᑎᖃᕐᓂᕐᒥᒃ, 
ᐃᖕᒥᓂᖅᓱᓪᓚᕆᓕᕐᓗᑎᒃ ᓄᓇᕐᔪᐊᖑᔪᓐᓇᓂᐊᖅᑐᑦ 
ᑖᓐᓇ ᒪᕐᕈᐊᑎᓪᓗᐊᓪᓕᖅᑎᑕᐅᖄᕐᓗᓂ $578 
ᒥᓕᐊᓐ ᑮᓇᐅᔭᖅ ᐃᑲᔫᑕᐅᓚᐅᑐᖅ ᐊᐅᓚᑦᓰᓇᕐᓂᕐᒧᑦ 
ᐃᑲᔫᑕᐅᓪᓗᓂ.100

ᒪᓕᒃᖢᒋᑦ ᐊᑯᑭᑦᑐᐃᑦ ᓇᖕᒥᓂᒃ ᒐᕙᒪᖃᕐᓂᕐᒧᑦ 
ᐱᖁᔭᕐᔪᐊᖓ, ᑲᓛᖡᑑᕐᓂᖅ ᐊᑐᖅᑕᐅᖃᑦᑕᖅᑐᖅ 
ᑐᓴᐅᒪᖃᑎᒌᑦᑎᑦᓯᓂᕐᒧᑦ ᐊᑯᑭᑦᑐᓂ, ᐅᖃᐅᓯᓕᕆᓂᕐᒧᑦ 
ᒪᓕᒐᓕᐅᖅᐸᓪᓕᐊᔪᑦ ᓄᓇᖃᖅᑐᓕᒫᑦ, 
ᓇᑭᖔᖅᓯᒪᒐᓗᐊᕈᑎᒃ, ᐅᖃᕈᓐᓇᕆᐊᖃᖅᑐᑦ, 
ᐊᒃᑐᐃᓂᖃᑲᒪᓂᐊᖏᑐᐊᖅᐸᑦ ᐱᔪᓐᓇᐅᑎᖏᓐᓄᑦ 
ᐅᖃᐅᓯᖃᕐᓂᕐᒥᒃ ᐅᖃᐅᓯᑐᖃᖓᓂᒃ. 101 2001-
ᖑᑎᓪᓗᒍ, ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᐊᓪᓚᕕᖓᑦ 
ᐳᓛᕆᐊᓚᐅᑐᖅ ᐊᑯᑭᑦᑐᓄᑦ ᑐᑭᓯᑦᑎᐊᑲᓐᓂᕈᒪᓪᓗᑎᒃ 
ᐅᖃᐅᓯᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂᒃ, 
ᐅᖃᐅᓯᓕᕆᔨᒃᑯᓐᓂ ᐊᒃᑐᐊᓂᖃᕆᔭᐅᓚᐅᑐᖅ 

ᐱᔾᔪᑎᒋᓪᓗᒍ, “ᐅᖃᐅᓯᖅ ᐆᒻᒪᕆᐊᖅᑕᐅᓂᖓ 
ᐊᑯᑭᑦᑐᓂ ᐊᑕᐅᑦᑎᒃᑰᖃᑎᒋᑎᑕᐅᓯᒪᓂᖓ ᓇᖕᒥᓂᖅ 
ᒐᕙᒪᖃᕐᓂᕐᒧᑦ,” ᐊᑐᐃᓐᓇᐅᑎᑦᓯᔪᖅ, “ᐊᑐᖅᓯᒪᔭᖏᓐᓂᒃ 
ᐊᑐᐃᓐᓇᐅᑎᑦᓯᔪᒻᒪᕆᒃ ᓄᓇᕗᒻᒧᑦ.” 102

2006-ᖑᑎᓪᓗᒍ, 89 ᐳᓴᓐᑎᒋᓚᐅᖅᑕᖏᑦ ᐃᓄᐃᑦ 
11 ᐳᓴᓐᑎᖏᑦ, “ᑕᐃᓂᔅᖑᓪᓗᑎᒃ ᐊᓯᖏᓪᓘᓐᓃᑦ.” 
103 2009-ᖑᑎᓪᓗᒍ, 56,194 ᐃᓄᐃᑦ 
ᐊᑯᑭᑦᑐᕐᒥᐅᖑᓚᐅᑐᑦ,104 ᒫᓐᓇᓕᓴᐅᓂᖅᓴᐃᑦ 
ᓈᓴᐅᑏᑦ ᐊᑐᐃᓐᓇᐅᓚᐅᖏᒻᒪᑕ ᑖᒃᓱᒧᖓ 
ᐅᓂᒃᑳᒧᑦ, 97 ᐳᓴᓐᑎᖏᑦ ᑲᓛᖠᑐᑦ ᐅᖃᕈᓐᓇᓚᐅᑐᑦ 
1999-ᖑᑎᓪᓗᒍ.105 ᑲᓛᖠᑐᑦ ᐅᖃᐅᓯᖅ 
ᐊᑐᖅᑕᐅᓂᖅᐹᖑᕙᑦᑐᖅ ᓇᒥᓕᒫᖅ ᑭᒃᑐᓕᒫᓄᑦ. 
ᑭᐅᕋᓐ ᓚᓐᒍᑦ, ᐃᓕᓴᐃᔨ ᓯᓚᑦᑐᓴᕐᕕᕐᔪᐊᖓᓂ 
ᐊᑯᑭᑦᑐᐃᑦ (ᐃᓕᓴᒪᑐᓴᕐᕕᒃ) ᐅᖃᐅᓯᓕᕆᔨᒃᑯᑦ, 
ᐅᖃᓕᒫᒐᐃᑦ ᑐᓴᐅᑎᓕᕆᔩᑦᓗ ᑎᑎᕋᓚᐅᖅᑐᑦ 
2001-ᖑᑎᓪᓗᒍ, “ᒫᓐᓇᐅᔪᖅ ᐊᑯᑭᑦᑐᐃᑦ 
ᐅᖃᐅᓯᖓ ᐊᒃᑕᓇᖅᑐᒦᖏᑦᑑᒐᓗᐊᖅ, ᑭᓯᐊᓂ 
ᒫᓐᓇᒫᒃᑯᑦ ᑐᐊᕕᕐᓇᖅᓯᑐᐃᓐᓇᕆᐊᓕᒃ 
ᐊᑐᖅᑕᐅᖏᓗᐊᖃᑦᑕᖅᐸᑦ!”106 ᑐᐊᕕᕐᓇᖅᑑᒋᔭᖓ 
ᓛᓐᒍᑦ, ᐃᓱᒪᒋᔭᖓᓂ, ᐊᒃᓱᕈᕐᓇᕐᓂᖓ ᐃᓗᐃᑦᑐᒥᒃ 
ᒪᕐᕉᓐᓂᒃ ᐅᖃᐅᓯᖃᓪᓚᕆᒍᓐᓇᕐᓂᖅ ᐅᕝᕙᓗᓐᓃᑦ 
ᐃᓚᖏᓐᓄᑦ ᐱᖓᓱᓂᒃ ᐅᖃᐅᓯᖃᕈᓐᓇᕐᓂᖅ 
(ᑲᓛᖠᑐᑦ, ᑕᐃᓂᔅᑎᑐᑦ ᐊᒻᒪ ᖃᓪᓗᓈᑎᑐᑦ) 
ᐃᓯᕈᓐᓇᓂᖅᓴᐅᓂᐊᕐᒪᑕ ᖁᑦᑎᓂᖅᓴᓄᑦ 
ᐃᓕᓐᓂᐊᕐᕕᐅᔪᓄᑦ. 

ᓄᓇᕐᔪᐊᖓ ᖃᓄᐃᑦᑑᓯᒪᓂᖓᓗ ᐊᔾᔨᐅᖏᓐᓂᖓᑎᒍᑦ 
ᐃᑲᔫᑎᖃᖅᓯᒪᔪᖅ ᐱᕙᓪᓕᐊᑎᑦᓯᓂᖏᓐᓂᒃ ᑲᓛᖠᑐᑦ 
ᓂᔾᔭᐅᓯᔭᕐᓂᖅ, ᐅᖃᓕᒫᒐᓕᐅᕐᕕᖕᒥ ᑐᑭᓕᐅᖅᑕᐅᕙᒃᑐᑦ 
ᐅᖃᐅᓯᕆᖏᑕᖓᒍᑦ ᑎᑎᕋᖅᓯᒪᔪᑦ ᐃᓕᓐᓂᐊᕈᑎᒃᓴᐃᓪᓗ 
ᑲᓛᖠᑑᖓᓕᖅᑎᑕᐅᓪᓗᑎᒃ, ᐊᒻᒪ ᑕᓚᕖᓴᒃᑰᖃᑦᑕᖅᑐᑦ 
ᓄᓇᓕᓐᓂ, ᓇᓗᓇᐃᔭᕆᐊᒃᑲᓂᖅᓯᒪᔪᑦ ᐊᑖᓂ. 

ᑲᓛᖡᑐᑦ ᐊᑯᓂᒻᒪᕆᐊᓗᒃ ᑎᑎᕋᐅᓯᖃᓕᖅᑐᑦ, ᐊᒻᒪᓗ 
ᐊᔾᔨᐅᖏᓐᓂᖓᓄᑦ ᐊᐅᓚᑦᓯᔪᓐᓇᕐᓂᖏᑦ ᓄᓇᕐᔪᐊᒥ, 
ᐱᕕᖃᖅᓯᒪᔪᑦ ᐱᕙᓪᓕᐊᓂᕐᒥᒍᑦᓗ ᐅᓪᓗᒥᒨᖓᔪᓂᒃ 
ᐊᑐᖅᖢᑎᒃ. ᐅᖓᓯᒃᓴᕐᓂᖓ ᐃᑲᔫᑎᖃᖅᓯᒪᔪᖅ 
ᑲᓛᖠᑐᑦ ᐊᐅᓚᑦᓯᓂᖏᓐᓂᒃ. ᑕᐃᓂᔅᑯᑦ 
ᖃᐅᔨᓚᐅᕐᓂᖏᑦ ᐅᓪᓗᒥᒨᖓᓕᖅᑎᑕᐅᔭᕆᐊᖃᕐᓂᖏ 
ᐃᓕᖅᑯᓯᖓᓅᖓᔪᓪᓗ ᐅᖃᐅᓯᖓᓄᑦ ᐱᓗᐊᖅᑐᒥᒃ 
ᐊᑯᑭᒃᑐᕐᒥᐅᑦ ᓇᓗᓴᐃᕈᑎᒋᔪᓐᓇᖅᑕᖏᑦ ᑭᓴᐅᓂᕐᒥᓄᑦ, 
ᐊᒻᒪᓗ ᐃᓚᐅᖃᑕᐅᖃᑦᑕᓂᒃᑯᓪᓗ ᐅᒃᐱᕐᓂᕐᒧᑦ, 
ᒐᕙᒪᓕᕆᓂᕐᒧᑦ ᐃᓅᓯᓕᕆᓂᕐᒨᖓᔪᓂᒃᓗ. ᑕᐃᓂᔅᒥ 
ᐊᖏᔪᖅᑲᐅᑏᑦ ᓯᕗᓂᒃᑎᓐᓂ ᓴᖅᑭᔮᖅᑎᑦᓯᖃᑦᑕᓚᐅᖅᑐᑦ 

ᐊᕐᕌᒍᓂᒃ ᐊᒻᒪᓗ ᐊᕐᕌᒍᖃᑎᒌᖏᑦᑐᓄᑦ ᐅᖃᐅᓯᖅ 
ᐊᑐᖅᑕᐅᒻᒪᕆᒃᐸᒃᑐᓂ ᐃᑲᔪᖅᑐᖅᑕᐅᓪᓗᓂ 
ᐊᖏᕐᕋᕆᔭᐅᔪᓂ, ᐃᓕᓐᓂᐊᕐᓂᓕᕆᓂᕐᒧᑦ, 
ᐃᖅᑲᓇᐃᔭᕐᕕᓐᓂᓗ ᐊᔾᔨᒌᖏᑦᑐᓄᑦ ᑐᓴᐅᑎᐅᔪᓄᑦ. 
ᒪᐅᕆ ᐅᖃᐅᓯᖓ, ᐆᒻᒪᕆᐊᖅᑕᐅᕙᓪᓕᐊᓯᒪᔪᖅ 
ᐊᕐᕌᒍᒐᓴᓐᓂᒃ ᐊᓯᐅᕙᓪᓕᐊᓚᐅᖅᑎᓪᓗᒍ. 
ᑐᐊᕕᕐᓇᕐᓂᖓᓗ ᐱᓕᕆᐊᖑᓂᖓ ᑲᒪᓇᒻᒪᕆᑦᑐᖅ, 
ᑭᓯᐊᓂ ᐊᒃᓱᕈᐊᖑᒻᒪᕆᒃᑐᓂ ᐱᐅᓯᑎᑕᐅᕙᓪᓕᐊᓂᖓ. 
ᑖᒃᑯᐊ ᒪᕐᕉᒃ ᓄᓇᓕᕐᔪᐊᒃ ᐃᑲᔫᑎᖃᒻᒪᕆᒍᓐᓇᖅᑑᒃ 
ᐊᑐᐊᒐᒃᓴᓕᐅᓂᕐᒧᑦ ᓄᓇᕗᒻᒥ, ᐅᖃᖁᓐᓇᕐᓃᑦ 
ᐊᔾᔨᒌᖏᒻᒪᕆᑦᑎᓪᓗᒋᑦ. 

ᑲᓛᖠᑑᕐᓂᕐᒥᒃ ᐊᓯᖏᑎᒍᓪᓗ ᐃᓕᖅᑯᓯᕐᒥᓐᓂ 
ᐱᔾᔪᑎᒋᓪᓗᒍ ᐅᖃᐅᓯᓕᕆᓂᖓ ᑎᐊᓐᒫᒃᒥ ᐃᓄᑑᓪᓗᓂ 
ᓴᖅᑭᔮᕐᓂᕆᔭᖓ ᕿᑭᖅᑕᐅᑉ ᐃᓄᖏᓐᓄᑦ ᐊᒻᒪᓗ 
ᓄᓇᒥᐅᑕᖏᓐᓄᑦ. 

1760-ᖑᑎᓪᓗᒍ, ᓗᑐᕋᓐ ᐊᔪᕆᖅᑐᐃᔨ ᐸᐅ ᐃᒋᑎ 
ᓴᖅᑮᒋᐊᖓᓚᐅᑐᖅ ᓯᕗᓪᓕᖅᐹᒥ ᑲᓛᖠᑑᖓᔪᓂᒃ, 
ᑭᖑᓂᐊᒍᑦ ᑐᑭᓕᐊᖑᓪᓗᑎᒃ ᐸᐃᑉᐹᖁᑏᑦ ᐊᕐᕕᓂᓖᑦ 
ᐊᕐᕌᒍᐃᑦ ᑭᖑᓂᐊᓂ. 107 1871-ᒥ, ᑲᓛᖠᓂ ᐃᓅᓂᑯ 
ᒧᕋᐃᕕᐊᓐ ᐊᔪᕆᖅᑐᐃᔨ ᓴᒥᐅᓪ ᑲᓚᐃᓐᓯᒥᑦ ᓴᖅᑮᓚᐅᑐᖅ 
ᑲᓛᖠᑐᑦ ᑎᑎᕋᐅᓯᐅᓂᐊᖅᑐᒥ ᑖᓐᓇᓗ ᐊᑐᓚᐅᖅᑐᓂᐅᒃ 
ᑐᑭᒋᐊᕈᑎᓕᐊᖏᓐᓄᑦ. ᖃᓕᐅᔭᖅᐸᐃᑎᑑᖓᓚᐅᑐᖅ 
ᐊᑐᖅᑕᐅᖏᓐᓇᖅᑐᓂᓗ ᐋᖅᑭᒋᐊᖅᑕᐅᓇᓱᐊᕐᓂᖓᓂ 
1973-ᒥ. ᐱᔾᔪᑎᒋᓪᓗᒍ ᐊᑯᑭᑦᑐᐃᑦ ᐱᖓᓐᓇᖓᓂ 
ᐅᖃᐅᓯᖏᑦ ᐅᓪᓗᒥ ᐃᓕᑕᕆᔭᐅᓯᒪᓪᓗᓂ ᐅᖃᐅᓯᐅᔪᖅ 
ᐊᑯᑭᑦᑐᓂ, ᐋᖅᑭᒋᐊᖅᓯᒪᔪᑦ ᑎᑎᕋᐅᓯᖏᑦ ᐅᖃᐅᓯᖏᓪᓗ 
ᐊᑯᑭᑦᑐᓕᒫᒥ ᐊᑐᖅᑕᐅᔪᖅ, ᓄᓇᓖᑦ ᓇᖕᒥᓂᖅ 
ᐅᖃᐅᓯᖃᕋᓗᐊᖅᑎᓪᓗᒋᑦ.108

ᑕᐃᒪᓐᖓᑦ ᓴᖅᑭᑕᐅᒋᐊᖓᓚᐅᖅᓯᒪᒻᒪᑕ ᐊᑐᐊᒐᓕᐅᑏᑦ 
ᐅᖃᓕᒫᒐᖏᑦ ᐊᑯᑭᑦᑐᒥᐅᑦ 1861-ᖑᑎᓪᓗᒍ, 
ᑲᓛᖠᑐᑦ ᖁᕕᐊᒋᔭᐅᓪᓗᓂ ᐅᓪᓗᒥᒨᖓᓪᓗᓂ, 
ᑎᑎᕋᐅᓯᕆᔭᐅᔪᖅ ᕿᑭᖅᑕᖓᓂ. ᐅᖃᓕᒫᒐᖅ 
ᓴᖅᑭᑕᐅᕙᓚᐅᑐᖅ ᐊᕐᕌᒍᑕᒫᑦ ᐃᖏᕐᕋᓕᕋᑖᖅᑎᓪᓗᒍ 
ᓴᖅᑭᔮᖅᑎᑦᑎᕙᒃᑐᑎᓗ ᐱᕙᓪᓕᐊᔪᓂᒃ ᐅᓂᒃᑳᓂᒃ, ᐊᒻᒪ 
ᓯᕗᓪᓕᖅᐹᑦ ᖁᓖᑦ ᓴᖅᑭᔮᓕᖅᑎᓪᓗᒍ, 80 ᐳᓴᓐᑎᖏᑦ 
ᑐᑭᓕᐊᖑᓯᒪᕙᓚᐅᖅᑐᑦ, ᐅᖃᓕᒫᖅᑕᐅᒐᔪᑦᑐᑦ ᔨᐅᕋᑉᐱ 
ᑲᓛᖡᑑᓕᖅᑕᐅᓯᒪᓪᓗᑎᒃ ᐅᑯᐊ Robinson Crusoe, 
Arabian Nights, Aladdin, ᐊᒻᒪ Robin Hood.109  

ᕿᑎᐊᓂ 1900-ᓚᐃᑦ, ᑕᐃᓂᔅ ᐊᔪᕆᖅᑐᐃᔩᑦ 
ᓴᖅᑮᓚᐅᖅᑐᑦ ᐅᓪᓗᒥᓱᓕ ᐃᓕᓴᐃᔨᓄᑦ ᓯᓚᑦᑐᓴᕐᕕᐅᔪᖅ 
(ᐃᓕᓐᓂᐊᕐᕕᒃᓱᐊᖅ) ᓅᒃᒥ ᐃᓕᓐᓂᐊᑎᑦᓯᕕᐅᔪᖅ 
ᐊᑯᑭᑦᑐᓂ ᐃᑲᔪᖅᑎᓄᑦ ᐊᔪᕆᖅᑐᐃᔨᓄ, 
ᐅᖃᓕᒫᕈᓐᓇᖅᑐᑦ, ᑲᓛᖠᑐᑦ ᐅᖃᕈᓐᓇᕐᓂᖅ ᓱᒃᑲᓕᔪᒥᒃ 
ᓯᐊᒻᒪᕈᑕᐅᓚᐅᖅᑐᖅ ᐅᑉᐱᓂᕐᒧᑦ ᐊᒻᒪ ᑲᓛᖠᑐᓪᓗ 
ᐅᖃᓕᒫᕈᓐᓇᓂᕐᒧᑦ. 1905-ᖑᑎᓪᓗᒍ, ᒪᓕᒐᖅᑕᖃᓚᐅᑐᖅ 
ᐃᓕᓐᓂᐊᑎᑦᓯᓃᑦ ᐊᐅᓚᑕᐅᖁᓪᓗᒋᑦ ᖃᓛᖠᑐᑦ 
ᐃᓕᓐᓂᐊᓕᓵᖅᑐᓄᑦ ᓅᒃᒥᓗ ᐃᓕᓴᐃᔨᒃᓴᐃᑦ 
ᐃᓕᓴᔭᐅᓂᖏᑦ ᓯᓚᑦᑐᓴᕐᕕᒻᒥ, ᑕᐃᓂᔅᑎᑐᑦ 
ᐃᓕᓐᓂᐊᕐᓃᑦ ᓴᖅᑭᑕᐅᓗᑎᒃ 1925-ᒥ. 1950-ᒧ, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐱᕕᖃᖅᑎᑦᓯᓚᐅᑐᖅ 
ᑕᐃᓂᔅᑎᑐᑦ ᐃᓕᓐᓂᐊᑎᑦᓯᒍᑕᐅᔪᓐᓇᕐᓗᓂ 
ᐃᓕᓐᓂᐊᕋᑦᓴᐃᑦ ᐃᓚᖏᓐᓄᑦ ᓲᕐᓗ ᓄᓇᖑᐊᓕᕆᓂᖅ, 
ᑭᓱᑐᐃᓐᓇᕐᓂᒃ ᐃᓕᓐᓂᐊᕐᓂᖅ ᐊᒻᒪ ᓈᓴᐅᓯᕆᓂᖅᒥᓗ.110  

ᐃᓂᕆᓵᕕᒃ 
ᐊᑯᑭᑦᑐᐃᓪᓗ 
ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓯᒪᓂᖓ 
1991-ᒥ, ᐊᑯᑭᒃᑐᐃᑦ ᒐᕙᒪᖏᑦ ᓴᖅᑮᓚᐅᖅᑐᑦ 
ᐃᓂᕆᓴᕕᒃᒥᒃ (ᐃᓕᓐᓂᐊᕐᕕᒃ ᐱᕙᓪᓕᐊᑎᑦᓯᓂᕐᒧᑦ 
ᐊᒻᒪ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕕᒃ) ᒪᓕᒃᖢᒍ 1990-ᒥ 
ᐃᓕᓐᓂᐊᕐᕕᓐᓄᑦ ᐱᖁᔭᖅ. 111 ᑲᑐᔾᔨᖃᑎᒌᖑᔪᖅ 
ᖃᐅᔨᓴᕐᕕᐅᔪᖅ, ᑕᓪᓕᒪᓂᒃ ᐃᖅᑲᓇᐃᔭᖅᑎᖃᖅᑐᖅ, 
ᐊᐅᓚᑕᐅᔪᖅ ᐊᑯᑭᑦᑐᐃᑦ ᓯᓚᑦᑐᓴᕐᕕᕐᔪᐊᖓᓄᑦ. 
ᐃᓂᕆᓴᕕᒃ ᓇᓗᓇᐃᖅᑕᐅᔪᓐᓇᑐᖅ ᖃᐅᔨᓴᖅᑎᐅᒋᐊᖓ 
ᐊᑯᑭᑦᑐᐃᑦ ᐃᓕᓐᓂᐊᖅᑐᓕᕆᓂᖓᓂᒃ, 
ᐱᓕᕆᖃᑎᖃᖅᖢᑎᒃ ᐃᓕᓴᕕᓐᓂᒃ ᐃᓕᓴᐃᔨᓂᒃᓗ 
ᐃᑲᔪᖅᑐᐃᖃᑎᒌᓐᓂᒃ ᓄᓇᓖᑦ ᐱᔭᕆᐊᖃᖅᑕᖏᓐᓂᒃ 
ᐊᒻᒪᓗ ᐱᐅᓂᖅᐹᒃᑯᑦ ᖃᐅᔨᓴᕈᑎᑎᒍᑦ ᐋᖅᑭᒋᐊᖅᓯᓂᕐᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ. ᑐᕌᒐᓪᓗᐊᑕᖃᖅᑐᑦ 
ᑲᔪᓯᑎᑦᓯᓂᕐᒥᒃ ᐃᓕᓐᓂᐊᕐᕕᓐᓄᑦ ᐱᖁᔭᐃᑦ 
ᐃᓕᓐᓂᐊᑐᓕᕆᓂᕐᒧᑦ ᑐᕌᒐᖏᓐᓂᒃ ᐊᒻᒪᓗ 
ᐃᓕᓐᓂᐊᑎᑦᓯᒍᑏᑦ ᑲᔪᓯᕙᓪᓕᐊᑎᑦᓰᓐᓇᖁᓪᓗᒋᑦ 
ᒪᓕᒃᖢᒋᑦ ᐱᔭᒃᓴᕆᔭᖏᑦ: 

• ᐱᕙᓪᓕᐊᑎᑦᓯᓂᖅ ᐃᓕᓐᓂᐊᑎᑦᓯᒍᑕᐅᔪᑦ 
ᐃᑲᔫᑎᖃᕐᓂᖏᒃ ᐃᓛᒃᑯᑦ ᐃᓕᓴᐃᔨᓂᒃ 
ᐃᓕᓐᓂᐊᖅᑎᓂᓪᓗ; 

• ᐊᑐᓕᖅᑎᑦᑎᕙᓪᓕᐊᓂᖅ ᐃᓕᓐᓂᐊᒐᒃᓴᓂᒃ ᐃᓛᒃᑯᑦ 
ᐃᓕᓴᕐᕕᐅᔪᓂ; 

• ᐱᕙᓪᓕᐊᑎᑦᓯᓂᖅ ᐊᒻᒪ ᓄᑖᓂᒃ 
ᐃᓕᓐᓂᐊᕈᑎᒃᓴᓕᐅᕐᓂᖅ; 

• ᐃᓕᓐᓂᐊᕈᑎᒃᓴᓕᐅᕐᓂᖅ; • ᐸᕐᓇᐃᓂᖅ 
ᐃᓕᓐᓂᐊᑎᑦᓯᒍᑕᐅᖃᑦᑕᓂᐊᖅᑐᓂᒃ ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓂᒃ; ᐊᒻᒪᓗ 

ᑕᐃᓂᔅᑎᑑᕐᓂᖅ ᐊᑐᖅᑕᐅᓕᖅᐸᓪᓕᐊᖏᓐᓇᖅᓯᒪᔪᖅ 
ᐊᒻᒪᓗ ᐊᑯᑭᑦᑐᒥ ᐃᓕᓐᓂᐊᑎᑦᓯᒍᑕᐃᓕᖅᐸᓪᓕᐊᓚᐅᑐᖅ 
1953-ᒥ. ᐊᑯᑭᑦᑐᐃᑦ ᑕᐃᓂᔅᑎᑑᓕᖅᐸᓪᓕᐊᒻᒪᕆᓚᐅᑐᑦ 
1970-ᖏᓐᓃᑎᓪᓗᒋᑦ, ᑭᓯᐊᓂ, ᐊᑯᑭᑦᑐᕐᒥᐅᑦ 
ᐊᐅᓚᑦᓯᓂᖅᓴᐅᔪᒪᓕᖅᑎᓪᓗᒋᑦ ᒐᕙᒪᓕᕆᓂᕐᒥᒃ 
ᐅᓕᖅᑯᓯᓕᕆᓂᕐᒥᓪᓗ, ᓴᖅᑮᓕᓚᐅᖅᑐᑦ ᐊᑯᑭᑦᑐᐃᑦ 
ᓇᖕᒥᓂᖅ ᒐᕙᒪᖃᕐᓂᕐᒥᒃ 1979-ᖑᑎᓪᓗᒍ. 

•ᑐᑭᒧᐊᑦᑎᑦᓯᓂᖅ, ᐸᕐᓇᐃᓂᖅ, ᐊᑐᓕᖅᑎᑦᓯᓂᖅ 
ᖃᐅᔨᓴᖃᑦᑕᕐᓂᖅᓗ ᐃᓕᓐᓂᐊᕈᑎᐅᔪᓂᒃ ᐊᒻᒪᓗ 
ᐃᓕᓐᓂᐊᖅᑎᑕᐅᒃᑲᓂᕆᐊᖃᖅᐸᑕ ᐃᓕᓴᐃᔨᓕᒪᑦ 
ᐊᐅᓚᑦᓯᔩᓪᓗ ᐃᓕᓐᓂᐊᕐᕕᐅᔪᓂ.112

ᔨᐊᓐᔅ ᔭᐃᑯᑉᓴᓐ ᐅᖃᓚᐅᑐᖅ, ᑐᑭᒧᐊᑦᑎᑦᓯᔨᒋᔭᐅᔪᖅ 
ᐃᓂᕆᓵᕕᒻᒥᒃ, ᑲᑐᔾᔨᖃᑎᒌᖑᔪᖅ ᑐᓂᔭᐅᕙᒃᑐᖅ 
ᖃᓂᒋᔮᓂ $9 ᒥᓕᐊᓐ ᐊᕐᕌᒍᑕᒫᑦ ᐊᑯᑭᑦᑐᐃᑦ 
ᒐᕙᒪᒃᑯᓐᓂ ᑲᔪᓯᑎᑦᓯᖁᓪᓗᒋᑦ ᐱᓕᕆᐊᒃᓴᕆᔭᖏᓐᓂᒃ, 
ᖃᓂᒋᔮᓂ $1.7 ᒥᓕᐊᓐ ᐊᑐᖅᑕᐅᕙᒃᑐᑦ 70 ᖃᓂᒋᔮᓂ 
ᐃᓕᓐᓂᐊᑎᑦᓯᒍᑎᒃᓴᓂᒃ ᓴᖅᑮᓪᓗᑎᒃ ᖃᓛᖠᑐᑦ 
ᑕᐃᓂᔅᑎᑐᓪᓗ ᐊᕐᕌᒍᑕᒫᑦ.113 ᐱᓗᐊᖅᑐᒥᒃ ᐃᓕᓴᐃᔩᑦ 
ᐱᔪᓐᓇᑎᐊᑐᑦ ᐃᑲᔪᖁᔭᐅᑐᐃᓐᓇᕆᐊᖃᖅᖢᑎᒃ. 
ᐊᑯᑭᑐᐃᑦ ᒐᕙᒪᖏᑦ ᐱᒋᐊᖅᑎᑦᓯᒋᐊᖓᓚᐅᖅᑐᑦ 
ᐃᓕᓐᓂᐊᕐᕖᑦ ᐋᖅᑭᒋᐊᕈᑎᖏᓐᓂᒃ ᑕᐃᔭᐅᓪᓗᓂ 
ᐊᑐᐊᕐᕕᑦᓯᐊᓚᒃ (ᐃᓕᓐᓂᐊᕐᕕᒃᑎᐊᕙᒃ) 
ᐊᑐᓕᖅᑎᑕᐅᕙᓪᓕᐊᖏᓐᓇᖅᓯᒪᔪᑦ 2003-ᒥᓂᒃ. 
ᐊᓯᖃᕋᓗᐊᕐᒥᑎᓪᓗᒋᑦ, ᐋᖅᑭᒋᐊᖅᓯᒪᔪᑦ ᐊᑯᑭᑦᑐᐃᑦ 
ᐃᓕᓐᓂᐊᑎᑦᓯᒍᑎᖏᑦ ᐊᒃᓱᕈᐊᖃᐃᓐᓇᐳᑦ ᐃᓕᓐᓂᐊᕐᕕᒃ 
ᐊᒻᒪᓗ ᐃᓕᓴᐃᔩᑦ ᐱᓕᕆᐊᒃᓴᖃᕐᓂᖏᓪᓂ, 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑦ ᐊᔾᔨᒌᖑᔪᒥᒃ 
ᖃᐅᔨᓴᕈᑎᖏᑎᒍᑦ, ᐊᒻᒪ ᑲᓛᖡᑦ ᐅᖃᐅᓯᖓᑕ 
ᐊᑐᖅᑕᐅᖃᑦᑕᕆᐊᖃᕐᓂᖓᓂᒃ. ᑲᑐᔾᔨᖃᑎᒌᖑᔪᖅ 
ᐱᓕᕆᖃᑎᖃᖅᐸᑦᑐᖅ ᐃᓕᓴᕕᓐᓂᒃ, ᐃᓕᓴᐃᔨᓂᒃ 
ᐊᒻᒪᓗ ᓄᓇᖃᖅᑐᓂᒃ ᐃᓕᓐᓂᐊᕈᑎᒃᓴᓕᐅᕐᓂᒃᑯᑦ, 
ᐃᓕᓐᓂᐊᖅᑏᑦ ᐊᓯᐊᒍᑦ ᐃᓕᓐᓂᐊᖅᑎᑕᐅᔪᒪᓐᓂᖅᐸᑕ 
ᓈᓚᒃᑎᐅᓪᓗᑎᒃ. 

ᐃᑲᔪᖅᐸᓪᓕᐊᓂᖅ ᐃᓕᓴᐃᔨᓂᒃ ᑖᒃᓱᒧᖓ ᓄᑖᒧᑦ 
ᐃᓕᓐᓂᐊᑎᑦᓯᓂᕋᒧᑦ, ᐃᓂᕆᓵᕕᒃ ᑮᓇᐅᔭᓂᒃ 
ᓴᓂᕐᕙᐃᓯᒪᒃᑲᓐᓂᖃᑦᑕᖅᑐᑦ ᐃᓕᓐᓂᐊᑲᓐᓂᕈᑎᒃᓴᓂᒃ 
ᐊᑯᑭᒃᑐᐃᑦ ᓴᓚᑦᑐᓴᕐᕕᕐᔪᐊᖓᒍᑦ. ᐊᕐᕌᒎᓴᓚᐅᖅᑐᓂ, 
ᐃᓕᓴᐃᔩᑦ ᐊᑯᑭᒃᑐᒦᖔᖅᑐᑦ ᐅᓄᖅᓯᒋᐊᖅᓯᒪᒻᒪᕆᑦᑐᑦ 
ᑕᐃᓂᔅᒥᐅᑉ ᐃᓕᓴᐃᔩᑦ ᖃᑦᓰᓐᓇᕈᕆᐊᖅᓯᒪᑎᓪᓗᒋᑦ. 
1998/99-ᒥ, 533 ᐊᑯᑭᑦᑐᐃᑦ ᐊᒻᒪ 206 ᑕᐃᓂᔅ 
ᐃᓕᓴᐃᔨᐅᓚᐅᖅᑐᑦ (32 ᐊᑯᑭᒃᑐᐃᑦ ᐊᒻᒪ 30 
ᑕᐃᓂᔅᒥᐅᑉ ᐃᓕᓴᕐᕕᖕᒥ ᐊᖏᔪᖅᑳᖑᓪᓗᑎᒃ).114 

2007/08-ᒥ, 696 ᐊᑯᑭᑦᑐᐃᑦ ᐊᒻᒪ 162 ᑕᐃᓂᔅ 
ᐃᓕᓴᐃᔩᑦ (46 ᐊᑯᑭᑦᑐᐃᑦ ᐊᒻᒪ 13 ᑕᐃᓂᔅ ᐃᓕᓴᕐᕕᖕᒥ 
ᐊᖏᔪᖅᑳᖑᓪᓗᑎᒃ).  ᐅᖃᐅᓯᖏᑎᒍᑦ ᔭᐃᑯᑉᓴᓐ, 
ᐅᓄᕐᓂᖏᑦ ᑲᓛᖠᑐᑦ ᐅᖃᕈᓐᓇᖅᑐᑦ ᐃᓕᓴᐃᔩᑦ 
ᖁᕝᕙᐹᓪᓕᖅᓯᒪᒻᒪᕆᑦᑐᑦ ᐱᔾᔪᑎᒋᓪᓗᒍ ᐃᓕᓴᐃᔩᑦ 
ᐊᑭᓕᖅᑕᐅᑦᓯᐊᖃᑦᑕᕐᓂᖏᑦ (ᐊᑭᓕᖅᑕᐅᒐᔪᑦᑐᑦ, 
$57,600-ᓂᒃ) ᐊᒻᒪ ᐱᕕᖃᖅᑎᑕᐅᓪᓗᑎᒃ 
ᐃᓕᓐᓂᐊᑲᓐᓂᕈᒪᓐᓂᖅᐸᑕ ᖁᕝᕙᓯᓐᓂᖅᓴᒥᒃ. 

ᑭᖑᓂᑦᑎᓐᓂ (ᒫᓐᓇ ᑕᐃᒪᐃᑦᑑᔪᖅ ᓄᓇᕗᒻᒥ), ᐃᓕᓴᐃᔩᑦ 
ᐃᖅᑲᓇᐃᔭᕈᒪᓂᖅᓴᐅᖃᑦᑕᓚᐅᕐᒪᑕ ᐊᑭᑐᓂᖅᓴᐅᔪᓄᑦ 
ᐃᖅᑲᓇᐃᔮᓄᑦ.   

ᐃᓂᕆᓵᕕᒃ ᐱᓕᕆᖃᑎᖃᖃᑦᑕᖅᑐᖅ ᐃᓕᓴᐃᔨᓂᒃ 
ᖃᐅᔨᓴᕈᑎᒃᓴᓕᐅᖅᖢᑎᒃ ᐃᓕᓐᓂᐊᕐᓂᓕᓐᓄᑦ 
3, 7, ᐊᒻᒪᓗ 10-ᒥᒃ. ᐃᓕᓐᓂᐊᕐᓂᓖᑦ 3-ᒥᒃ, 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᖅᑐᑦ ᑲᓛᖠᑐᑦ 
ᐊᒻᒪᓗ ᑕᐃᓂᔅᑎᑐᑦ ᑐᑭᓯᐊᓂᖏᑦ, ᐅᖃᓕᒫᕈᓐᓇᕐᓂᖏᑦ 
ᐊᒻᒪᓗ ᑎᑎᕋᕈᓐᓇᕐᓂᖏᑦ ᓈᓴᐅᓯᕆᔪᓐᓇᕐᓂᖏᓪᓗ 
ᐃᓕᓐᓂᐊᕐᓂᓖᑦ 7-ᒥ, ᖃᐅᔨᓴᖅᑕᐅᕙᒃᑐᑦ ᑲᓛᖠᑐᑦ 
ᑕᐃᓂᔅᑎᑐᓪᓗ ᑐᑭᓯᐊᓂᖏᑦ, ᐅᖃᓕᒫᕈᓐᓇᕐᓂᖏᑦ 
ᐊᒻᒪᓗ ᓈᓴᐅᓯᕆᔪᓐᓇᕐᓂᖏᑦ. ᐃᓕᓐᓂᐊᕐᓂᓖᑦ 
10-ᒥ, ᐃᓕᓐᓂᐊᖅᑏᑦ ᖃᐅᔨᓴᖅᑕᐅᕙᒃᑐᑦ 
ᐃᓕᓐᓂᐊᕈᑕᐅᔪᓕᒫᓂ. ᓯᕗᓂᐊᓂ ᐊᑐᐊᕐᕕᑦᓯᐊᓚᒃ, 
ᐃᓕᓐᓂᐊᖅᑏᑦ ᐊᑕᐅᓯᕐᒥᒃ ᖃᐅᔨᓴᕈᑎᒥᒃ ᐊᑐᖅᖢᑎᒃ 
ᖃᐅᔨᓴᖅᑕᐅᕙᓚᐅᖅᑐᑦ ᐃᓕᓐᓂᐊᕐᓂᖃᓕᕋᐃᒻᒪᑕ 11-ᒥᒃ. 

ᑲᓛᖠᑐᑦ ᐊᒻᒪ ᑕᐃᓂᔅᑎᑐᑦ ᐅᖃᐅᓯᖃᕆᐊᖓᕐᓂᖏᑦ 
ᐊᑐᖅᑕᐅᕙᙱᑦᑐᑦ: ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᕙᒃᑐᑦ ᑲᓛᖠᑐᑦ 
ᐅᖃᐅᓯᖃᕆᐊᖓᕐᓂᖏᑦ ᒪᓕᒃᑕᐅᖏᑦᑐᑎᒃ. 

ᐱᕚᓪᓕᕈᑎᒃᓴᓄᑦ ᖃᐅᔨᓴᕈᑎᓕᐅᓚᐅᖅᑐᑦ 
ᖃᐅᔨᒪᔪᒪᓪᓗᑎᒃ ᐃᓕᒃᐸᓪᓕᐊᓂᕆᔭᖏᓐᓂ 
ᐃᓕᓐᓂᐊᖅᑏᑦ ᓴᙲᓐᓂᕆᔭᖏᑦ 
ᐱᓕᕆᐊᖑᑦᓴᐅᑎᒋᔪᓐᓇᖁᓪᓗᒋᑦ ᐃᓕᓐᓂᐊᕈᑎᒃᓴᑎᒍᑦ 
ᐃᓕᓐᓂᐊᖅᑎ ᐊᖑᒪᑦᓯᑦᑎᐊᖁᓪᓗᒍ. ᖃᐅᔨᓴᕈᑎᑎᒍᑦ 
ᓴᙲᓂᖃᕐᕕᒋᔭᖏᓐᓂᒃ, ᐃᓂᕆᓵᕕᒃᑯᑦ 
ᑲᑎᖃᑎᖃᖅᖢᑎᒃ ᐃᓕᓐᓂᐊᖅᑐᒥᒃ, ᐃᓕᐃᓴᔨᓂᒃ ᐊᒻᒪᓗ 
ᐃᓕᓐᓂᐊᕐᕕᐅᑉ ᐊᖏᔪᖅᑳᖓᓐᓂᒃ ᐅᓂᒃᑳᓕᐅᖅᖢᑎᒃ 
ᐊᑐᓕᖁᔭᖏᓐᓂᒃ ᐋᖅᑭᒋᐊᖅᑕᐅᖁᓪᓗᒋᑦ 
ᓴᙲᓂᖃᕐᕕᒋᔭᖏᑦ. ᓄᓇᓕᓐᓂ ᐃᓕᓐᓂᐊᕐᕕᓐᓄᑦ 
ᑲᑎᒪᔩᑦ ᓴᙱᓂᖃᖅᑐᑦ ᐃᖅᑲᓇᐃᔭᖅᑎᑖᕈᓐᓇᓂᕐᒥᒃ 
ᐊᕕᑦᑎᔪᓐᓇᓂᕐᒥᓪᓗ ᐃᓕᓴᐃᔨᓂᒃ ᑕᒪᓐᓇ ᐊᑐᖅᖢᒍᑦ. 

ᐃᑲᕐᕋᐃᑦ ᖃᑦᓯᐅᔭᕆᐊᖃᕐᓂᖏᑦ ᑲᓛᖠᑐᑦ 
ᐃᓕᓐᓂᐊᖅᑎᑕᐅᓂᖏᑦ ᐋᖅᑭᒃᑕᐅᓯᒪᔪᑦ 
ᐊᑯᑭᑦᑐᐃᑦ ᒐᕙᒪᒃᑯᖏᓐᓂ ᑲᑐᔾᔨᖃᑎᖃᖅᖢᑎᒃ 
ᐊᑯᑭᑦᑐᐃᑦ ᓯᓚᑦᑐᓴᕐᕕᕐᔪᐊᖓᓐᓂᒃ ᐊᒻᒪᓗ 
ᐃᓂᕆᓵᕕᒻᒥᒃ. ᐃᓕᓐᓂᐊᕐᓂᓖᑦ 1-ᒥ 3-ᒧᑦ, 700-ᓂᒃ 
ᐃᑲᕐᕋᓂᒃ ᑲᓛᖠᑐᑦ ᐃᓕᓐᓂᐊᖅᑎᑕᐅᔭᕆᐊᓖᑦ 
ᐃᓕᓐᓂᐊᕋᑦᓴᓕᒫᓄᑦ ᐊᕐᕌᒍᑕᒫᑦ. ᐃᑲᕐᕋᖏᑦ 
ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑕ ᑲᓛᖡᑐᑦ 
ᖁᕝᕙᐸᓪᓕᐊᖃᑦᑕᖅᑐᑦ ᐃᓕᓐᓂᐊᕐᓂᖏᑦ ᒪᓕᒃᖢᒋᑦ: 

• ᖁᕝᕙᓯᓐᓂᓖᑦ 4-5: 920 ᐃᑲᕐᕋᐃᑦ ᐊᕐᕌᒎᒧᑦ.

• ᖁᕝᕙᓯᓐᓂᓖᑦ 6-7: 970 ᐃᑲᕐᕋᐃᑦ ᐊᕐᕌᒎᒧᑦ.

• ᖁᕝᕙᓯᓐᓂᓖᑦ 8: 980 ᐃᑲᕐᕋᐃᑦ ᐊᕐᕌᒎᒧᑦ.

• ᖁᕝᕙᓯᓐᓂᓖᑦ 9: 910 ᐃᑲᕐᕋᐃᑦ ᐊᕐᕌᒎᒧᑦ.

• ᖁᕝᕙᓯᓐᓂᓖᑦ 10: 920 ᐃᑲᕐᕋᐃᑦ ᐊᕐᕌᒎᒧᑦ.

ᓄᓇᕗᑦ ᒐᕙᒪᒃᑯᑦ ᐊᐅᓚᑦᓯᒍᒪᓚᐅᖏᑦᑐᑦ 
ᐊᑐᖅᑕᐅᑦᓴᐃᓐᓇᕆᐊᓕᖕᒥᒃ, ᖃᐅᔨᓴᕈᑎᐅᔪᒥᒃ 
ᐃᓕᓐᓂᐊᕈᑎᓕᒫᓄᑦ 2001-ᖑᑎᓪᓗᒍ 
ᐱᔾᔪᑎᖃᖅᖢᑎᒃ ᐃᓕᓐᓂᐊᕈᑎᒃᓴᐃᑦ ᖃᐅᔨᓴᕈᑏᓪᓗ 
ᐃᓕᖅᑯᓯᖓᓅᖓᖏᓐᓂᖏᓐᓂᒃ. ᐱᑕᖃᖅᑎᓐᓇᒍ 
ᓈᒻᒪᓈᖅᑐᒥᒃ, ᐃᓕᓐᓂᐊᖅᑏᑦ ᐱᕙᓪᓕᐊᓂᕆᔭᖏᓐᓂᒃ, 
ᐃᓕᐃᓴᔩᑦ ᐃᓕᓴᕕᐅᓪᓗ ᐊᖏᔪᖅᑳᖏᑦ ᐱᓯᔭᒃᓴᐅᖏᓚᑦ, 
ᐃᓕᓐᓂᐊᖅᑎᓄᑦ ᐃᓕᓐᓂᐊᑦᓯᐊᖏᕈᑕᐅᓂᖏᑦ. 
ᐊᓯᐊᒎᕐᕕᒃᓴᖅᑕᖃᖅᑎᓐᓇᒍ, ᐃᓕᖅᑯᓯᕐᒨᖓᔪᓂᒃ 
ᖃᐅᔨᓴᕈᑎᒃᓴᖅᑕᖃᖅᑎᓐᓇᒍ 2001-ᒥᓂᒃ ᐃᓄᐃᑦ 
ᓄᓇᕗᒻᒥ ᐃᓕᓐᓂᐊᖅᑎᑕᐅᓂᖏᑦ ᐱᐅᖏᓂᖅᐹᖑᕗᑦ, 
ᐃᓅᓯᕐᒧᓪᓗ ᐊᒃᑐᐃᓯᒪᑲᒻᒪᓂᖅᐹᖑᖃᑕᐅᓪᓗᑎᒃ ᓄᐊᑦ 
ᐊᒥᐅᕆᑲᒥ. 

ᑐᐊᕕᕐᓇᕐᓂᖓ 
ᐃᓕᓐᓂᐊᕈᑎᒃᓴᓂᒃ 
ᓴᖅᑮᔭᕆᐊᖃᕐᓂᖅ 
ᓄᓇᕗᒻᒥ ᑎᑎᕋᕈᓐᓇᓂᕐᒧᑦ ᑲᑎᒪᔩᑦ ᖃᐅᔨᓯᒪᔪᑦ, 
ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕈᓐᓇᕐᓂᖅ ᐆᒻᒪᕆᑦᑑᔪᖅ, 
ᓲᕐᓗ ᐊᓯᖏᑦ ᐊᔪᙱᓐᓃᑦ ᑕᐃᒪᐃᒻᒪᑕ, 
“ᐊᔪᕈᓐᓃᖅᓴᓂᖅ ᐱᕚᓪᓕᕈᑕᐅᓲᖑᒻᒪᑦ ᐊᒻᒪᓗ 
ᐊᑐᖏᓗᐊᖃᑦᑕᕐᓂᖅ ᐊᓯᐅᒍᑕᐅᓪᓗᓂ.”115 
ᐱᑕᖃᖏᓗᐊᕐᓂᖏᑦ ᐅᖃᓕᒫᕈᒥᓇᖅᑐᑦ 
ᐃᓄᒃᑎᑐᑦ ᓄᓇᕗᒻᒥ ᓴᖅᑭᔮᖅᑎᑦᓯᑎᐊᕋᓱᐊᕐᓂᕐᒧᑦ 
ᐱᕕᖃᕐᕕᖃᖏᓗᐊᑐᖅ. ᐊᑐᑦᓯᐊᖅᑕᐅᖁᔨᓂᖅ ᐅᖃᐅᓯᕐᒥ, 
ᐊᑐᐃᓐᓇᐅᑎᑦᓯᔭᕆᐊᖃᖅᐳᒍᑦ ᑎᑎᕋᖅᓯᒪᔪᓂᒃ 
ᐃᓕᓐᓂᐊᕐᕕᓐᓂ ᐊᑐᖅᑕᐅᔪᒃᓴᓂᒃ ᐊᒻᒪ ᖁᕕᐊᓇᖅᑑᓗᑎᒃ. 
ᐊᕐᕌᒍᑦ 50 ᐊᓂᒍᓕᖅᑐᓂ, ᖃᓪᓗᓈᓃᖓᖅᑐᑦ 
ᐃᓕᓴᐃᔩᑦ ᐃᓄᑦᑎᑑᒥᒃ ᐃᓄᐃᓐᓇᖅᑑᒥᓪᓗ 

ᓴᖐᑐᕆᔭᖃᓚᐅᖅᑐᑦ ᐅᖃᖃᑎᒌᒍᑕᐅᕙᒃᑐᒥᒃ 
ᐊᒻᒪ ᐊᒡᕕᐊᕈᓱᒃᑑᔮᖅᖢᑎᒃ ᐃᓕᖅᑯᓯᕐᒥᓐᓄᑦ. 
ᐊᔾᔨᐸᓗᐊᒍᑦ, ᑎᑎᕋᖅᓯᒪᔪᑦ ᐊᒥᓲᖏᓐᓂᖏᑦ ᓄᓇᕗᒻᒥ 
ᑕᐅᑐᒃᑕᐅᓕᖅᑎᑦᓯᑐᐃᓐᓇᕆᐊᓖᑦ ᐃᓄᑦᑎᑐᑦ 
ᐃᓄᓐᓇᖅᑑᒥᓪᓗ ᐊᑐᖅᑕᐅᖃᑦᑕᖏᓗᐊᖅᐸᑕ 
ᖃᐅᑕᒫᖅᓯᐅᑎᑦᑎᓐᓂ, ᐱᓗᐊᖅᑐᒥᒃ ᒪᒃᑯᑐᓄᑦ 
ᖃᓪᓗᓈᑎᑑᖅᑐᐃᓐᓇᕐᓂᒃ ᐱᕙᓪᓕᐊᔪᑎᒍᑦ 
ᐃᓕᖅᑯᓯᕐᒨᖓᔪᓂᒃᓗ ᑐᓵᕙᒃᑎᓪᓗᒋᑦ. 
ᓄᓇᕗᒻᒥ ᒪᒃᑯᑐᓄᑦ ᐱᑕᖃᕆᐊᖃᓪᓚᕆᑦᑐᖅ 
ᑭᐱᓐᖑᐃᔭᐅᑎᓂᒃ, ᐅᖃᓕᒫᕋᑦᓴᓂᒃ ᐃᓄᑦᑎᑑᖓᔪᓂᒃ 
ᐅᖃᓕᒫᖅᑕᐅᖃᑦᑕᕈᓐᓇᖅᑐᓂᒃ ᐃᓕᓐᓂᐊᕐᕕᖕᒥ 
ᓯᓚᑖᓂᓗ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (QIA) 
ᐱᓕᕆᖃᑎᖃᖅᓯᒪᒻᒪᕆᑦᑐᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᓄᓇᕗᒻᒥ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑐᓕᕆᔩᑦ ᑎᒥᖓᑦ(NBES) ᐊᒻᒪ Inhabit 
Media, Inc. ᓴᖅᑮᖃᑎᒌᒐᓱᐊᖅᖢᑎᒃ ᐃᒻᒪᖄ 
8-ᖑᔪᓂᒃ. ᓄᓇᕗᑦ ᒐᕙᓚᒃᑯᑦ ᐃᑲᔫᑎᖃᖅᓯᒪᔪᑦ 
ᑮᓇᐅᔭᑎᒍᑦ ᒪᕐᕉᓐᓄᑦ ᓴᖅᑭᑕᐅᔫᓐᓄᑦ. ᓴᖅᑭᑕᐅᓚᐅᑐᖅ 
2006-ᖑᑎᓪᓗᒍ ᑮᓇᐅᔭᓕᐅᕋᓱᐊᖅᖢᑎᒃ 
ᓵᖅᑮᔪᓐᓇᖅᑐᑦ ᑮᓇᐅᔭᓂᒃ ᐃᑲᔫᑎᒃᓴᖃᕐᓂᐊᕐᓗᑎᒃ 
ᐊᑐᐃᓐᓇᐅᑎᑕᐅᖏᑦᑐᓄᑦ NBES-ᑯᓐᓄᑦ, 
ᑲᑐᔾᔨᖃᑎᒌᖑᔪᖅ ᓴᖅᑮᓯᒪᓕᖅᑐᑦ 12-ᖑᔪᓂᒃ ᐅᑯᐊ 
ᐃᓚᒋᔭᐅᓪᓗᑎᒃ:

• ᑳᑯᓗᒃ ᐊᒻᒪᓗ ᐱᕗᑦ ᐅᖃᓕᒫᒐᐃᑦ ᓱᕈᓯᕐᓄᑦ, 
ᐱᖓᔪᐊᓂᒃ ᐊᐃᑉᐹᓂᓪᓗ ᓴᖅᑮᓯᒪᔪᑦ, ᑐᕌᖓᓗᐊᑐᑦ 
ᐊᕙᑎᒧᑦ ᐊᒻᒪ ᐅᖃᐅᓯᑐᖃᖏᓐᓄᑦ. 

 • ᓯᑯ, ᑎᑎᕋᐅᔭᖅᓯᒪᔪᑦ ᐱᐅᔪᒻᒪᕇᑦ ᐃᓅᓱᑦᑐᓄᑦ 
ᑐᕌᖓᔪᑦ ᐃᓗᓕᖃᖅᖢᑎᒃ ᑲᑉᐱᐊᓇᖅᑐᓂᒃ ᐊᒻᒪ 
ᐃᓄᐃᑦ ᐅᓂᒃᑳᑐᖃᖏᓐᓂᒃ. 

• ᑕᐃᒃᓱᒪᓂ: ᐃᓄᐃᑦ ᐅᓂᒃᑳᖅᑐᐊᖏᑦ, ᖁᕕᐊᓇᖅᑐᑦ, 
ᑎᑎᕋᐅᔭᖅᓯᒪᔪᖃᖅᖢᑎᒃ ᐅᑭᐅᖅᑕᖅᑐᒥᒃ 
ᐅᓂᒃᑳᖅᑐᐊᓂᒃ.  

• ᐅᓂᒃᑳᖅᑐᐊᑦ ᕿᑭᖅᑕᓃᖔᖅᑐᑦ: ᐅᓂᒃᑳᖅᑐᐊᑦ 
ᕿᑭᖅᑕᓃᖔᖅᑐᑦ, ᐅᖃᓕᒫᒐᐃᑦ ᐃᓅᓱᒃᑐᓄᑦ ᑐᕌᖓᔪᑦ 
ᐃᒃᐱᐊᕐᔪᓐᓃᖓᖅᑐᑦ ᐃᒡᓗᓕᒻᒥᓗ.   

ᓴᖅᑭᑕᐅᔪᓕᒫᑦ ᑎᑎᕋᖅᓯᒪᖃᑦᑕᖅᑐᑦ ᖃᓪᓗᓈᑎᑐᑦ 
ᐃᓄᒃᑎᑐᓪᓗ. ᐅᖃᐅᓯᖏᑎᒍᑦ ᓂᐅᓪ ᑯᕆᔅᑕᐳ, 
ᐊᖏᔪᖅᑳᕆᔭᐅᔪᖅ NBES ᐊᒻᒪ Inhabit 

ᒪᐅᕆ 
ᐆᒻᒪᕆᐊᖅᑕᐅᓂᖓ ᓅ 
ᓯᓚᓐᒥ 

ᒪᐅᕆ ᓄᓇᖃᖅᑳᖅᓯᒪᔪᑦ ᓅ ᓯᓚᓐᒥ, 2006-
ᖑᑎᓪᓗᒍ ᐊᒥᓲᓂᖃᓚᐅᑐᑦ 565,326-ᓂᒃ 
(ᐃᓄᒋᐊᓐᓂᖃᖅᑐᑦ 4 ᒥᓕᐊᓐᓂᒃ), ᐃᓄᒋᐊᓐᓂᖓᑕ 
ᑯᐊᑕᖏᑦ ᐅᖃᕈᓐᓇᕐᓂᕋᖅᑐᑦ ᒪᐅᕆᑎᑐᑦ.  ᒪᐅᕆ 
ᐊᔪᐃᓐᓈᖃᖅᑐᑎᒃ ᐅᑎᑦᑎᑦᑎᕙᓪᓕᐊᓯᒪᔪᑦ 
ᐅᖃᐅᓯᕐᒥᓐᓂᒃ ᒪᐅᕆ ᑲᑎᒪᔨᑎᒍᑦ ᐊᒻᒪᓗ 
ᓄᓇᓕᖁᑎᖏᑎᒍᑦ.119 ᐃᑲᔪᖅᑐᖅᑕᐅᓪᓗᑎᒃ ᓅ ᓯᓚᓐ 
ᒐᕙᒪᒃᑯᓐᓂ, ᒪᐅᕆ ᐊᑐᖅᑕᐅᖏᓐᓇᑎᑦᓯᓇᓱᐊᖃᑦᑕᖅᑐᑦ 
ᐅᖃᐅᓯᕐᒥᓐᓂᒃ. ᖃᐅᔨᓴᕐᓂᖅ ᐊᑐᖅᑕᐅᕙᓐᓂᖓᑕ 
ᐃᓱᒪᒋᔭᐅᓂᖓᓄᑦ, ᒪᐅᕆ ᓴᖅᑮᓯᒪᕗᑦ ᐊᔾᔨᒌᖏᑦᑐᓂᒃ 
ᐅᖃᐅᓯᓕᕆᓂᕐᒧᑦ ᐃᑲᔪᖅᑐᐃᔪᓂᒃ ᓲᕐᓗ 
ᓈᓚᐅᑎᒃᑯᑦ ᑕᓚᕖᓴᒃᑯᑦᓗ ᓴᖅᑭᔮᖅᑎᑕᐅᕙᒃᑐᑦ, 
ᐅᖃᐅᓯᐅᑉ ᐊᑐᖅᑕᐅᕙᓐᓂᖓ ᐃᖅᑲᓇᐃᔭᕐᕕᒻᒥ, 
ᐊᒻᒪᓗ ᐃᓕᓐᓂᐊᖅᑎᑦᓯᒍᑕᐅᕙᒃᑐᓂ. ᓱᓕ 
ᐱᓕᕆᐊᖑᐃᓐᓇᕋᓗᐊᖅᑎᓪᓗᒍ, ᒪᐅᕆ ᑕᑯᔪᓐᓇᖅᓯᒪᕗᑦ 
ᐱᕙᓪᓕᐊᓂᕆᔭᖓᓂᒃ ᐊᒃᓱᕈᐊᕆᓯᒪᔭᖓᑕ 
ᕿᓚᒥᑯᓗᒃᑯᑦ. ᐃᓗᓕᖏᑦ ᐊᔾᔨᒌᖏᒻᒪᕆᒃᑲᓗᐊᖅᑎᓪᓗᒋᑦ, 
ᐊᒥᓱᒃ ᐊᑐᖅᑕᐅᕙᒃᑐᑦ ᒪᐅᕆᐅᑉ ᐅᖃᐅᓯᖓᓂᒃ 
ᐆᒻᒪᕆᐊᖅᑎᑦᓯᓂᕐᒧᑦ ᓅ ᓯᓚᓐᒥ ᐊᑑᑎᖃᕈᓐᓇᒻᒪᕆᒃᑐᑦ 
ᓄᓇᕗᒻᒧᑦ. 

ᒪᐅᕆᒥ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ 
ᓴᖅᑭᓯᒪᔪᑦ 1840-ᒥ ᐊᖏᖃᑎᒌᒍᑎᖓ ᐅᐊᐃᑖᖏ, 
ᓅ ᓯᓚᓐᒥ ᑎᑎᕋᕆᐊᖓᓚᐅᖅᑐᑦ ᑳᓐᑐᕌᒥᒃ ᑯᐃᓐ 
ᑭᒡᒐᑐᖅᑎᖏᑦ 540-ᖑᔪᓪᓗ ᒪᐅᕆ ᐊᖏᔪᖅᑲᐅᑎᖏᑦ 
ᐊᖏᖅᓯᒪᓚᐅᖅᑐᑦ ᑲᑐᔾᔨᖃᑎᖃᕈᒪᓪᓗᑎᒃ 
ᐱᕈᖅᐸᓪᓕᐊᑎᑦᓯᖃᑎᖃᕈᒪᓂᕐᒧᑦ. ᑖᓐᓇ 
ᐊᖏᖃᑎᒌᒍᑎᖓ ᒪᓕᑦᑕᐅᑦᓯᐊᓚᐅᖏᑦᑐᖅ ᑭᓯᐊᓂ 

Media Inc.-ᑯᓐᓄᑦ, ᐊᐳᕈᑕᐅᓂᖅᐹᖑᕙᒃᑐᖅ 
ᓴᖅᑮᓇᓱᐊᖅᖢᓂ ᓄᓇᕗᒻᒥ ᑮᓇᐅᔭᖅᑕᖃᖏᓗᐊᕐᓂᖓ 
ᐊᕐᕌᒍᑕᒫᑦ. ᓄᑖᓂᒃᓗ ᓴᖅᑮᓇᓱᐊᖅᖢᓂ, 
ᑲᑐᔾᔨᖃᑎᒌᖑᔪᖅ ᑮᓇᐅᔭᖅᓯᐅᕆᐊᖃᖃᑦᑕᖅᐳᖅ 
ᐱᓕᕆᐊᕆᔭᖏᓐᓄᑦ. ᑲᑐᔾᔨᖃᑎᒌᖑᔫᑉ 
ᓴᖅᑭᖃᑦᑕᖅᑕᖏᑦ ᑐᙵᓱᑦᑎᑕᐅᑎᐊᖅᓯᒪᔪᑦ, ᐊᒻᒪᓗ 
ᐊᐱᕆᔭᐅᕙᒃᖢᓂ ᐃᓄᓐᓄᑦ ᓂᐅᕈᑎᖃᕐᕕᐅᔪᒪᓪᓗᓂ 
ᐅᓂᒃᑳᓕᐊᒥᓂᖏᓐᓂᒃ. 116  NBES-ᑯᑦ 20 ᖃᓂᒋᔮᓂ 
ᓄᑖᓂᒃ ᓴᖅᑮᓚᐅᖅᑐᑦ 2010-ᖑᑎᓪᓗᒍ. ᐱᔭᕆᐅᑐᖅ 
ᖃᐅᔨᒪᓇᓱᐊᓪᓚᕆᒋᐊᖓ ᖃᓄᑎᒋ ᑖᒃᑯᐊ ᓴᖅᑭᑕᐅᔪᑦ 
ᐊᑐᖅᑕᐅᕙᓐᓂᖏᓐᓂᒃ ᖁᕕᐊᒋᔭᐅᓂᖏᓐᓂᒃᓗ 
ᐅᑭᐅᖅᑕᖅᑐᒨᖓᓪᓚᕆᑦᑐᑦ. ᐃᓗᐃᑦᑐᒥᒃ 
ᐅᖃᐅᓯᓕᕆᓂᕐᒧᑦ ᖃᐅᔨᓴᕐᓂᖅᑕᖃᓚᐅᖅᑎᓐᓇᒍ, 
ᐊᑑᑎᖃᓪᓚᕆᒋᔭᐅᔪᑦ ᐃᓄᓐᓄᑦ ᖁᕕᐊᒋᔭᐅᓪᓗᑎᓗ 
ᓇᓚᐅᑦᑖᕐᓗᒍ ᑭᓯᐊᓂ. 

ᓴᖅᑭᔮᖅᑎᑦᓯᒋᐊᕐᓂᖅ ᐃᓄᑦᑎᑑᕐᓂᕐᒥᒃ, ᐃᓚᒋᓪᓗᒋᑦ 
ᐅᖃᓕᒫᒐᐃᑦ ᑐᓴᐅᑏᑦ, ᐱᓕᕆᐊᒃᓴᕆᓂᐊᖅᑕᖏᑦ 
ᒥᓂᔅᑕᐅᑉ ᐅᖃᐅᓯᓕᕆᓂᕐᒧᑦ ᒪᓕᒃᖢᑕ ᐃᓄᐃᑦ 
ᐅᖃᐅᓯᖓᑕ ᓴᐳᔾᔭᐅᓂᖓᓄᑦ ᐱᖁᔭᒥᒃ. ᑭᓯᐊᓂ, 
ᑮᓇᐅᔭᐃᑦ ᓴᓂᕐᕙᖅᑕᐅᕙᒃᑐᑦ ᐃᓄᒃᑎᑑᖅᑐᓂᒃ 
ᓴᖅᑮᔾᔪᑎᒃᓴᐃᑦ ᐅᖃᐅᓯᐅᓯᒪᙱᑦᑐᑦ. 
ᐃᓛᒃᑰᖓ 25(1) (ᐅᖃᐅᓰᑦ ᐃᓕᑕᕆᔭᐅᓯᒪᔪᑦ 
ᓴᖅᑭᔮᖅᑎᑕᐅᔾᔪᑎᒃᓴᖏᑦ ᑮᓇᐅᔭᐃᑦ) ᑕᕝᕙᖓ 
ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓᓄᑦ ᐱᖁᔭᒥ 
ᓯᕗᓂᑦᑎᓐᓂ ᓴᖅᑮᔾᔪᑕᐅᑐᐃᓐᓇᕆᐊᓖᑦ 
ᑮᓇᐅᔭᓂᒃ ᓴᖅᑮᔮᖅᑎᑦᓯᒍᑎᒃᓴᓂᒃ ᑭᓯᐊᓂ 
ᑮᓇᐅᔭᐃᑦ ᑐᕌᖓᑎᑕᐅᓂᖏᑦ, “ᐃᓕᑕᖅᓯᓂᕐᒧᑦ 
ᓴᖅᑭᔮᖅᑎᑦᓯᓂᕐᒧᓪᓗ ᓇᓕᒧᒋᔭᐅᓗᓂ, ᐱᔪᓐᓇᐅᑏᑦ 
ᐱᕕᒃᓴᖃᕐᕖᓪᓗ,” ᐅᐃᕖᑎᑐᑦ ᖃᓪᓗᓈᑎᑐᓪᓗ, ᑮᓇᐅᔭᐃᑦ 
ᓈᒻᒪᖏᑐᐃᓐᓇᕆᐊᖃᕐᒪᑕ ᐊᑐᐃᓐᓇᐅᑎᑕᐅᔪᑦ. 117  

ᐃᓄᒃᑎᑑᕐᓂᖅ ᓴᙱᔫᓂᖓ ᐊᑯᑭᑦᑐᓂ, 
ᑎᑎᕐᕋᖅᓯᒪᔪᑦ ᐱᑕᖃᑦᓯᐊᖅᑐᑎᒃ ᐊᒥᒐᕐᓇᑎᓪᓗ, 
ᐅᖃᓕᒫᒐᐃᑦ ᐊᔾᔨᒌᖏᕈᓘᔭᖅᑐᑦ ᐅᖃᐅᓯᖓᓄᑦ 
ᑐᑭᓕᐊᖑᕙᓐᓂᖏᑦ. ᐅᖃᓕᒫᒐᓕᒫᑦ, ᐃᓕᓴᕕᒻᒥᓗ 
ᐃᓕᓐᓂᐊᕈᑎᒃᓴᐃᑦ, ᑲᓛᖠᑑᓕᖅᑎᑕᐅᕙᒻᒪᑕ, ᑲᓛᖠᓗ 
ᐅᖃᐅᓰᑦ ᐊᔾᔨᒌᖏᓐᓂᖃᐅᕋᓗᐊᖅᑎᓪᓗᒋᑦ. 2007-
ᖑᑎᓪᓗᒍ, 120 ᐅᖃᓕᒫᒐᐃᑦ ᓴᖅᑭᑕᐅᓚᐅᖅᑐᑦ 
ᐊᑯᑭᑦᑐᓂ, ᐊᕝᕙᕆᓗᐊᖅᑕᖏᑦ (75) 
ᐃᓕᓐᓂᐊᕈᑎᒃᓴᐅᓚᐅᑐᑦ.118 ᐊᑦᑐᐊᒃᑭᐅᕐᕕᒃ ᐊᑯᑭᑦᑐᓂ 
ᐅᖃᓕᒫᒐᓕᐅᕐᕕᑐᖃᐅᓂᖅᐹᖑᔪᖅ ᑲᓛᖠᑐᑦ 1959-
ᒥᓂᒃ. ᐅᖃᓕᒫᒐᒃᓴᐃᑦ ᐊᑯᑭᑦᑐᒥᐅᓄᑦ ᑎᑎᕋᖅᑕᐅᓯᒪᔪᑦ 
ᓂᐅᕕᐊᖑᖃᑦᑕᖅᑐᑦ ᐊᕐᕌᒍᑕᒫᑦ ᒐᕙᒪᒃᑯᓐᓂ 
ᑮᓇᐅᔭᖃᖅᑎᑕᐅᔪᓄᑦ ᑎᒥᐅᔪᓄᑦ ᐊᑯᑭᑦᑐᓕᒫᓂ, 

2001-ᖑᑎᓪᓗᒍ, ᐅᓂᒃᑳᓕᐅᓚᐅᖅᑐᑦ 75-ᓂᒃ 
ᓄᑖᓂ ᓴᖅᑮᓂᕐᒥᓂᒃ 30-40 ᐅᓂᒃᑳᓕᐊᖑᔪᑦᑕᐅᖅ 
ᑭᒃᑯᑐᐃᓐᓇᕐᓅᖓᔪᑦ ᐊᕐᕌᒍᑕᒫᑦ. ᐊᓯᖏᓐᓂᒃ 
ᐅᖃᓕᒫᒐᓕᐅᕐᕕᖃᐅᖅᑑᒐᓗᐊᖅ ᐊᑯᑭᑦᑐᓂ, ᓲᕐᓗ 
ᐊᑐᐊᒃᑲᑦ - ᐊᖏᓂᖅᐹᖑᔪᖅ - ᐊᒻᒪᓗ ᒥᓕᒃ, ᒥᑭᔫᓪᓗᓂ, 
ᐃᖕᒥᒃᑰᖅᑐᖅ ᐅᖃᓕᒫᒐᒃᓴᓕᐅᕐᕕᒃ 2003-ᒥᓂᒃ. 
ᓴᖅᑭᑕᐅᔪᓕᒫᑦ ᑎᑎᕋᖅᓯᒪᕙᒃᑐᑦ ᑲᓛᖡᑎᑐᑦ - 
ᐊᑯᑭᑦᑐᓂᒃ ᐃᓄᒃᑎᑐᑦ ᐅᖃᐅᓯᕆᔭᐅᔪᖅ.  

1970-ᖏᓐᓃᓕᕐᖓᑕ, ᑭᓯᐊᓂ ᑕᐃᒪᓐᖓᓂᒃ - 
ᐊᓯᖃᕋᓗᐊᕆᓪᓗᑎᒃ - ᑐᙵᕕᐅᖃᑦᑕᖅᑐᖅ ᒪᐅᕆ 
ᐅᖃᐅᓯᖓᑕ ᐃᓕᑕᕆᔭᐅᓯᒪᓂᖓᓄᑦ. ᐊᑯᑭᑦᑐᖅᑎᑐᑦ, 
ᑎᑎᕋᐅᓯᕐᒥ ᒪᐅᕆ ᐊᑐᕆᐊᖓᓚᐅᖅᑐᑦ 1827-ᒥ 
ᒪᐅᕆᐅᑉ ᐅᖃᐅᓯᖓ ᑎᑎᕋᖅᑕᐅᒋᐊᖓᑎᓪᓗᒍ, 
ᑎᑎᕋᐅᓯᕆᔭᐅᓚᐅᖅᑐᓂ ᒪᐅᕆᓄᑦ ᐊᕐᕌᒍᑦ ᖁᓖᑦ 
ᐅᖓᑖᓄᑦ.115 ᑖᒃᑯᐊ ᑎᑎᕋᖅᓯᒪᔪᑦ ᑭᖑᓂᐊᒍᑦ 
ᑎᑎᕋᖅᐸᓪᓕᐊᓚᐅᖅᑐᑦ (1840-ᒥ ᐱᒋᐊᖅᖢᑎᒃ) 
ᒪᐅᕆ ᐱᕙᓪᓕᐊᔪᖁᑎᖏᑦ, ᒐᕙᒪᓕᕆᓂᖏᑦ ᐊᒻᒪᓗ 
ᑐᓴᒐᒃᓴᓕᕆᔩᑦ ᐃᓕᓐᓂᐊᕈᑎᓄᓪᓗ.120 

1880-ᖏᓐᓂ, ᖃᓪᓗᓈᑎᑐᑦ ᐅᖃᐅᓯᓖᑦ 
ᐊᑐᕆᐊᖃᕈᓐᓃᑎᑦᓯᓚᐅᖅᑐᑦ ᐃᓕᓐᓂᐊᑎᑦᓯᓂᕐᒧᑦ 
ᐅᕝᕙᓘᓐᓃᑦ ᐅᖃᐅᓯᑐᖃᖏᓐᓂᒃ ᒪᐅᕆᐅᑉ 
ᐊᑐᕆᐊᖃᖅᑎᑦᓯᓇᑎᒃ ᐃᓕᓐᓂᐊᕐᕕᖏᓐᓂᒃ, 
ᐊᐃᕙᓪᓗᑎᒃ ᑕᒪᓐᓇ ᐊᑑᑎᖃᖏᓂᖓᓂᒃ, 
“ᓄᓇᕐᔪᐊᖓᑕ ᐱᕙᓪᓕᐊᓂᖓᓄᑦ.”121 ᐅᖃᐅᓯᑐᖃᖓ 
ᐊᑐᖅᑕᐅᖏᓐᓇᖃᑦᑕᓚᐅᕋᓗᐊᖅᖢᓂ ᐊᖏᕐᕋᕆᔭᐅᔪᓂᒃ 
ᐊᕐᕌᒍᓄᑦ 50ᓄᑦ, ᐊᓯᐅᕈᓯᔭᐅᑲᓴᑦᑎᐊᒻᒪᕆᓚᐅᕐᖓᑦ 
ᐅᓇᑕᕕᔾᔪᐊᕐᓂᕐᒧᑦ ᑭᖑᓪᓕᕐᒥᒧᑦ ᐊᒥᓱᑦ ᒪᐅᕆ 
ᐊᐅᓪᓛᓚᐅᕐᓂᖏᓐᓄᑦ. 1980-ᖏᓐᓃᓕᖅᑎᓪᓗᒋᑦ, 
20% ᐊᑖᓂ ᐸᐅᕆᒥᐅᑦ ᐅᖃᖃᑎᖃᕈᓐᓇᓚᐅᖅᑐᑦ 
ᐅᖃᐅᓯᑐᖃᕐᒥᒍᑦ.122 1970-ᖏᓐᓂ 1980-ᖏᓐᓂᓗ 
ᑕᑯᔅᓴᐅᒻᒪᕆᓚᐅᑐᖅ ᐅᑎᖅᑎᑕᐅᕙᓪᓕᐊᔪᒪᓂ ᒪᐅᕆ 
ᐅᖃᐅᓯᖓ, ᑭᓯᐊᓂ, ᒪᒃᑯᑐᐃᑦ, ᓄᓇᓕᕋᓛᖑᓂᖅᓴᐃᓪᓗ 
ᐊᒃᓱᕈᐊᖃᕐᓂᖏᑦ ᓴᖅᑭᔮᖅᑎᑦᓯᓂᒃᑯᑦ 
ᑐᙵᕕᒃᑖᑦᑎᐊᕈᓐᓇᖅᓯᒪᔪᖅ ᐃᓕᖅᑯᓯᖓᓂᒃ ᐊᒻᒪᓗ 
ᐅᐱᒍᓱᓐᓂᖏᓐᓂᒃ. 

ᒪᐅᕆ ᐅᖃᐅᓯᖓᑕ ᐆᒻᒪᕆᐊᖅᑕᐅᓂᖓ 
ᐊᔭᐅᖅᑕᐅᓯᒪᒻᒪᕆᓚᐅᑐᖅ Kōhanga 
Reo-ᑯᑦ ᐊᐅᓚᔾᔭᐃᓂᖓᓄᑦ, ᒪᐅᕆ ᐅᖃᐅᓯᖓ 
ᐊᑐᖅᑕᐅᒋᐊᖓᖃᑦᑕᖅᑐᖅ ᐃᓕᓐᓂᐊᕆᐊᓛᓕᖅᑐᓄᑦ 
ᓱᕈᓯᕐᓄᑦ ᓴᖅᑭᑕᐅᓚᐅᖅᓯᒪᓪᓗᓂ ᓅ ᓯᓚᓐ 
ᒥᓂᔅᑕᖓᓐᓄᑦ 1982-ᒥ. ᐱᓕᕆᐊᖃᕐᓂᖅ ᐱᒋᐊᖅᖢᒍ 
ᓄᑕᕋᐅᓂᖏᓐᓂ ᑐᙵᕕᖃᖅᑎᒃᖢᒋᑦ ᒪᐅᕆ 
ᐅᖃᐅᓯᖓᓂᒃ, ᐅᖃᐅᓯᖅ ᐊᑐᖅᑕᐅᓕᖅᐸᓪᓕᐊᓯᒪᔪᖅ 
ᓄᓇᓕᓐᓂ ᑲᑎᕕᐅᕙᒃᑐᓂ, ᑐᒃᓯᐊᕐᕕᓐᓂ, ᐊᒻᒪᓗ 
ᐃᓕᓐᓂᐊᕐᕕᓐᓂ. ᐊᑑᑎᖃᒻᒪᕆᒻᒪᑕ ᐊᖅᑯᓯᐅᕐᓂᕐᒥᒃ 
ᐃᓕᓐᓂᐊᕆᐊᓚᐅᖏᓐᓂᖏᓐᓂ ᐃᓕᖅᑯᓯᖓᓐᓂ 
ᐃᓕᓐᓂᐊᕈᓐᓇᕐᕕᖃᖅᑎᑕᐅᓂᖏᓐᓄᑦ, ᐊᒻᒪ 
ᐱᒻᒪᕆᐅᓪᓗᓂ ᓄᓇᓕᓐᓂ ᐊᖏᔪᖅᑳᕆᔭᔪᓄᓪᓗ 
ᐅᖃᐅᓯᖅᑖᖑᒃᑲᓂᖅᐸᒃᖢᓂ. ᑖᒃᑯᐊ Kōhanga 
Reo-ᑯᑦ ᐊᐅᓚᔾᔭᐃᒋᐊᖅᓯᒪᔪᑦ ᐱᕈᖅᐸᓪᓕᐊᓂᖓᓂᒃ 
ᒪᕐᕉᓐᓂᒃ ᐅᖃᐅᓯᖃᕐᓂᖅ ᒪᐅᕆᒥ ᐅᖃᕈᓐᓇᖅᑐᓄᑦ, 

ᐅᓪᓗᒥᐅᔪᖅ ᖃᓂᒋᔮᓂ 60,000 ᐅᖃᐅᓯᕐᒥᒃ 
ᐊᑐᖃᑦᑕᖅᑐᑦ. 1995-ᒥ, 800-ᖑᔪᑦ Kōhanga Reo-ᖑᔪᑦ 
ᓄ ᓯᓚᓐᒥ, ᐱᔨᑦᓯᕋᖅᑐᑦ 14,000-ᓂᒃ ᓱᕈᓯᕐᓂᒃ, 2008-
ᖑᑎᓪᓗᒍ, ᒪᐅᕆᐅᑉ ᓱᕈᓯᖏᑕ ᐊᕝᕙᕆᖏᓱᖓᖅᑕᖏᑦ 
ᐃᓕᓐᓂᐊᖃᑕᐅᓚᐅᖅᑐᑦ Kōhanga Reo-ᒥ.123 

1987-ᖑᑎᓪᓗᒍ, ᒪᐅᕆᐅᑉ ᐅᖃᐅᓯᖓᓄᑦ ᒪᓕᒐᑎᒍᑦ, 
ᒪᐅᕆ ᐅᖃᐅᓯᖓ ᐃᓕᑕᕆᔭᐅᓚᐅᑐᖅ ᓄ ᓯᓚᓐᒥ, 
ᑐᙵᕕᖓ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᑦᓯᐊᖅᑐᓂ. 
23 ᐳᓴᓐᑎᑐᐃᓐᓇᖏᑦ ᒪᐅᕆ 565,326-ᓂᒃ 
ᐃᓄᒋᐊᓐᓂᖃᕋᓗᐊᖅᑎᓪᓗᒍ ᐅᓂᒃᑳᓚᐅᖅᑐᑦ 
ᐅᖃᕈᓐᓇᓂᕐᒥᓐᓂᒃ ᐅᖃᐅᓯᖓᓂᒃ 2006-ᖑᑎᓪᓗᒍ, 
ᐅᖃᐅᓯᖓ ᐱᕙᓪᓕᐊᓯᒪᐃᓐᓇᑐᖅ. 124 ᒪᐅᕆᒥ 
ᐱᕙᓪᓕᐊᓂᕐᒧᑦ ᒥᓂᔅᑕ ᐅᓂᒃᑳᖅᓯᒪᔪᖅ ᒪᐅᕆᐅᑉ 
ᐅᖃᐅᓯᖓᑕ ᐊᑐᖅᑕᐅᕙᓐᓂᖓᓂᒃ 2006-ᖑᑎᓪᓗᒍ.125

• 51 ᐳᓴᓐᑎᖏᑦ ᒪᐅᕆ ᐃᓐᓇᖏᑦ ᐅᖃᒃᐅᓯᕐᒥᓂᒃ 
ᐊᑐᕈᓐᓇᖅᑐᑦ, 9 ᐳᓴᓐᑎᒥ ᖁᕝᕙᕆᐊᖅᓯᒪᔪᖅ 2001-
ᒥᓂᒃ, ᐊᒻᒪ 66 ᐳᓴᓐᑎᒦᑦᑐᑦ ᑐᑭᓯᐊᓂᕋᖅᖢᑎᒃ, 8 
ᐳᓴᓐᑎᒥᒃ ᖁᕝᕙᕆᐊᖅᓯᒪᔪᖅ 2001-ᒥᓂᒃ. 

• 30 ᐳᓴᓐᑎᖏᑦ ᒪᐅᕆ ᐅᓐᓇᖏᑦ ᐅᖃᐅᓯᖓᓂᒃ 
ᐊᑐᖃᑦᑕᒻᒪᕆᓐᓂᕋᓚᐅᖅᑐᑦ ᐅᖃᖃᑎᖃᕐᓂᕐᒧᑦ 
ᓱᕈᓯᖏᓐᓂᒃ ᐃᓕᓐᓂᐊᕆᐊᓚᐅᖅᑎᓐᓇᒋᑦ. ᑖᓐᓇ 
ᖁᕝᕙᕆᐊᖅᓯᒪᔪᖅ 18 ᐳᓴᓐᑎᒥᒃ 2001-ᒥᓂᒃ. 

•  ᒪᐅᕆ ᐃᓐᓇᖏᑦ ᐅᓂᒃᑳᓚᐅᖅᑐᑦ 
ᓈᓚᓐᓂᖅᓴᐅᖃᑦᑕᕐᓂᕋᖅᖢᑎᒃ ᒪᐅᕆ ᓈᓚᐅᑎᖓᓂᒃ 
ᑕᑯᓐᓇᒐᒃᓴᓂᒃᓗ. 85 ᐳᓴᓐᑎᖏᑦ ᒪᐅᕆ 
ᓈᓚᐅᑎᖓᓂᒃ ᓈᓚᖃᑦᑕᕐᓂᕋᓚᐅᖅᑐᑦ, 56 ᐳᓴᓐᑎᖏᑦ 
ᑕᑯᓐᓇᖃᑦᑕᕐᓂᕋᖅᖢᑎᒃ ᒪᐅᕆ ᐅᖃᐅᓯᖓᒍᑦ 
ᑕᑯᓐᓇᒐᒃᓴᐅᔪᓂᒃ.

ᓯᕗᓪᓕᖅᐹᒥ ᒪᐅᕆ ᑕᑯᓐᓇᒐᒃᓴᖏᑦ 
ᓴᖅᑭᔮᖅᑎᑕᐅᓚᐅᖅᑐᑦ 1980-ᒥ ᐊᒻᒪᓗ 1983-ᒥ, 
Te Reo-o-Poneke, ᓯᕗᓪᓕᖅᐹᖅ ᒪᐅᕆᓄᑦ-
ᓇᖕᒥᓂᕆᔭᐅᔪᖅ ᒪᐅᕆ-ᐅᖃᐅᓯᖓᒍᑦ ᓈᓚᐅᑎᖃᕐᕕᖓ 
ᑐᓴᖅᓴᐅᔭᕆᐅᓚᐅᖅᑐᑦ. 126 ᒪᐅᕆ ᑕᑯᓐᓇᒐᒃᓴᓕᕆᔨᖏᑦ 
ᓴᖅᑭᑕᐅᓚᐅᑐᑦ ᒪᐅᕆ ᑕᓚᕖᓴᓕᕆᓂᕐᒧᑦ ᐱᖁᔭᖓᒍᑦ 
2003-ᒥ ᐊᒻᒪ ᑐᓴᖅᓴᐅᖃᑦᑕᓕᖅᖢᑎᒃ 2004-ᒥ 
ᓇᓗᓇᐃᖅᓯᒪᔪᒥᒃ ᐱᓕᕆᐊᒃᓴᖃᖅᑐᑎᒃ: (ᐊ) 
ᐱᐅᔫᔪᒥᒃ, ᐊᑭᑐᓗᐊᖏᑦᑐᒥᒃ ᐊᑐᐃᓐᓇᐅᑎᑦᓯᔨᐅᔪᑦ 
ᑐᓴᒐᒃᓴᓂᒃ, ᐃᓕᓐᓂᐊᕈᑎᒃᓴᓂᒃ ᑭᐱᓐᖑᐃᔭᐅᑎᓂᒃᓗ; 
(ᐸ) ᑐᓴᖅᓴᐅᓂᖃᖃᑦᑕᕐᓗᑎᒃ ᒪᐅᕆᑎᑐᐃᓐᓇᐸᓗᒃ; 
ᐊᒻᒪ (ᑕ) ᐃᓱᒪᖃᕆᐊᖃᑦᑕᕐᓗᑎᒃ ᓱᕈᓰᑦ 

ᐃᓚᐅᔭᕆᐊᖃᕐᓂᖏᓐᓂᒃ ᐃᓕᓐᓂᐊᕈᑎᓕᒫᓄᑦ 
ᐊᒻᒪᓗ ᐃᓄᓕᒫᖏᓐᓄᑦ ᐃᓕᓐᓂᐊᕈᑕᐅᓂᐊᖅᑐᓂᒃ 
ᒪᐅᕆᑎᑐᑦ. 127 ᑖᓐᓇ ᑕᑯᓐᓇᒐᒃᓴᖅ 54-ᓂᒃ 
ᑕᑯᒃᓴᐅᑎᑦᓯᕙᒃᑐᖅ ᐊᑲᕐᕋᓄᑦ 8-ᓄᑦ ᐅᓪᓗᑕᒫᑦ. 
2008-ᒥ, ᓴᖅᑭᔮᖅᑎᑦᑎᕕᒃᑖᑲᓐᓂᓚᐅᖅᑐᑦ 
ᑕᑯᒃᓴᐅᑎᑦᓯᖃᑦᑕᓂᐊᖅᑐᓂᒃ ᒪᐅᕆ 
ᐅᖃᐅᓯᖓᒍᖓᔪᓕᒫᓂᒃ, “ᒪᐅᕆᑎᑐᑦ 
ᐅᖃᐅᓯᖃᓪᓚᕆᑦᑐᓄᑦ, ᒪᐅᕆᒥᒃ ᐃᓕᓐᓂᐊᖅᑐᓄᑦ ᓅ 
ᓯᓚᓐᒥᐅᑦ ᒪᐅᕆᑎᑑᖅᑐᒥᒃ ᑕᑯᕋᓐᓈᕈᓐᓇᖁᓪᓗᒋᑦ 
ᐊᖏᕐᕋᕆᔭᒥᓐᓂ.” 128 ᐃᓚᒃᑲᓐᓂᖓ 
ᐊᑐᖅᑕᐅᕙᓪᓕᐊᓂᖓᑕ ᐅᖃᐅᓯᐅᑉ ᐊᑐᖅᑕᐅᓂᖓᓗ, 
ᓈᓚᐅᑎᒃᑯᑦ ᑕᑯᓐᓇᕋᑦᓴᒃᑯᓪᓗ ᓴᖅᑭᔮᖅᑎᑦᓯᖃᑦᑕᖅᑐᑦ 
ᓄᑖᓂ ᒪᐅᕆᑎᑐᑦ ᐅᖃᐅᓯᕐᓂᒃ, ᐅᖃᐅᓯᖓᑕᓗ 
ᐊᑐᖅᑕᐅᕙᓐᓂᖓᓂᒃ. 2006-ᖑᑎᓪᓗᒍ, 95 ᐳᓴᓐᑎᖏᑦ 
ᒪᐅᕆᒥᐅᑦ ᐃᑲᔪᖅᑐᐃᓚᐅᖅᑐᑦ ᒪᐅᕆ ᑕᑯᓐᓇᒐᒃᓴᓂᒃ 
ᐊᒻᒪᓗ ᓈᓚᐅᑎᒃᑰᖃᑦᑕᖅᑐᓂᒃ. 129

ᒪᐅᕆᐅᑉ ᐅᖃᐅᓯᖓᓄᑦ 
ᑲᒥᓴᓐ ᐊᒻᒪᓗ ᑎ ᑭᑎ 
ᐃᐳᕈᖓᐃ 

ᒪᐅᕆᐅᑉ ᐅᖃᐅᓯᖓᓄᑦ ᑲᒥᓴᓐ ᓴᖅᑭᑕᐅᓚᐅᑐᖅ 
ᒪᓕᒃᖢᒋᑦ ᐅᖃᐅᓯᐅᓯᒪᔪᑦ ᒪᐅᕆ ᐅᖃᐅᓯᖓᓄᑦ 
ᐱᖁᔭᕐᒥ 1987-ᖑᑎᓪᓗᒍ ᓴᖅᑭᔮᖅᑎᑦᓯᑲᓐᓂᕈᒪᓪᓗᑎᒃ 
ᒪᐅᕆᐅᑉ ᐊᑐᖅᑕᐅᕙᓐᓂᖓᓂᒃ ᐅᓪᓗᒥᐅᔪᖅ ᐊᒻᒪᓗ 
ᐅᖃᖃᑎᒌᒍᑕᐅᕙᓐᓂᖓᓂᒃ. 130 ᐊᐅᓚᑦᓯᒍᑕᐅᖃᑦᑕᖅᑐᑦ 
ᐃᓚᖃᖅᑐᑦ ᒪᐅᕆ ᐅᖃᐅᓯᖓᑕ ᐊᑐᖅᑕᐅᓂᖓᓂᒃ 
ᖃᐅᔨᓴᖃᑦᑕᕐᓂᖅ ᐃᓄᓐᓄᑦ ᐱᔨᑦᓯᕋᖅᑎᐅᔪᓂ 
ᐊᒻᒪ ᐅᖃᐅᔾᔨᒋᐊᖅᑏᑦ ᐱᔨᑦᓯᕋᖅᑕᓄᑦ ᐅᖃᐅᓯᐅᑉ 
ᐸᕐᓇᑕᐅᕙᓪᓕᐊᓂᖓᓄᑦ. 

1980 ᓄᖑᑉᐸᓪᓕᐊᓕᖅᑎᓪᓗᒋᑦ, ᒪᐅᕆ ᒐᕙᓚᖓ 
ᐅᖃᐅᓯᓕᕆᓂᕐᒧᑦ ᑮᓇᐅᔭᓂᒃ ᐊᑐᕆᐊᖃᕐᓂᖅ 
ᐊᑐᐃᓐᓇᐅᑎᑦᓯᕗᖅ ᑮᓇᐅᔭᓂᒃ ᐱᒋᐊᕈᑎᖃᖁᓪᓗᒋᑦ 
ᐃᓄᓐᓂᒃ ᐱᔨᑦᓯᕋᖅᑎᐅᔪᑦ ᒪᐅᕆᑎᑐᑦ 
ᐅᖃᕈᓐᓇᕐᓂᖏᑦ ᐱᕙᓪᓕᐊᖁᓪᓗᒋᑦ, ᑕᒪᓐᓇᓗ 
ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᑲᔪᖅᑐᖅᑕᐅᓪᓗᓂ.131 

ᑖᓐᓇ ᑲᒥᓴᓐ ᐱᓕᕆᐊᒃᓴᖃᖅᑐᖅ ᖃᐅᔨᓴᕐᓂᕐᒥᒃ 
ᐃᖅᑲᓇᐃᔭᖅᑎᓂᒃ ᑕᒪᒃᓱᒥᖓ ᐊᑐᖅᐸᒃᑐᓂᒃ, 
ᑭᓯᐊᓂ ᖃᐅᔨᓴᕐᓂᖅ ᐊᑐᒃᓴᐃᓐᓇᕆᐊᖃᖏᑦᑐᖅ 
ᐊᒻᒪ ᐱᓕᕆᕝᕕᐅᔪᑦ ᐃᓱᒪᖅᓱᖅᑐᑦ ᐊᓯᐊᖑᖔᖅ 

ᖃᐅᔨᓴᖅᑕᐅᓂᖃᕈᒪᑉᐸᑕ.  ᑖᓐᓇ ᑲᒥᓴᓐ ᐋᖅᑮᓯᒪᔪᑦ 
ᒪᐅᕆ ᐅᖃᐅᓯᖓᑕ ᐊᑐᖅᑕᐅᕙᓐᓂᖓᓂᒃ ᖃᐅᔨᓴᕐᓂᒥᒃ 
ᑲᑐᔾᔨᖃᑎᖃᖅᖢᑎᒃ ᓄᓇᖃᖅᑐᓂᒃ ᐊᒻᒪ ᓯᓚᕐᔪᐊᒥ 
ᐅᖃᐅᓯᓕᕆᓂᕐᒥᒃ ᖃᐅᔨᓴᕐᓂᕐᒥᓪᓗ ᐱᓕᕆᐊᖃᓲᓂᒃ. 
ᐃᓚᖃᖅᑐᑦ ᒪᐅᕆ ᐅᖃᐅᓯᖓᓂᒃ ᖃᐅᔨᒪᖏᓐᓂᒃ 
ᖃᐅᔨᓴᕐᓂᖅ, ᐊᔾᔨᒌᖏᑦᑐᑦ ᐃᖅᑲᓇᐃᔭᕐᕕᓐᓂ ᒪᐅᕆᐅᑉ 
ᐅᖃᐅᓯᖓᓂᒃ ᐊᑐᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ, ᐊᒻᒪ 
ᐋᖅᑭᒃᓯᒪᓂᕆᔭᖓᓂᒃ ᖃᐅᔨᓴᕐᓂᖅ: ᖁᕝᕙᓯᓐᓂᖓᓂᒃ 
ᖃᐅᔨᓴᕐᓂᖅ ᖃᐅᔨᓴᕈᑕᐅᕙᒃᑐᖅ ᒪᐅᕆᐅᑉ 
ᐅᖃᐅᓯᖓᓂᒃ ᖃᐅᔨᒪᓂᖏᑦ ᐊᒻᒪ ᓇᓗᓇᐃᒃᑯᓯᖅᑐᒍ 
ᒪᐅᕆ ᐅᖃᐅᓯᖓᓂᒃ ᐅᖃᕈᓐᓇᕐᓂᖓ. 

•  ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐊᐅᓚᑕᐅᔪᑦ 
ᒪᐅᕆᒥ ᐋᖅᑭᒃᓯᒪᔪᑦ ᐃᖅᑲᓇᐃᔭᖅᑎᓄᑦ ᒪᐅᕆᐅᑉ 
ᐅᖃᐅᓯᖓᓂᒃ ᐊᑐᖃᑦᑕᖅᑐᓄᑦ ᐃᖅᑲᓇᐃᔭᕐᕕᒻᒥ. 

• ᐃᓕᓐᓂᐊᑎᑦᓯᓂᕐᒨᖓᔪᑦ ᒪᐅᕆ ᐊᖅᑭᒃᓯᒪᔪᑦ 
ᐃᓕᓴᐃᔨᓄᑦ ᐅᖃᐅᓯᕐᒥᒃ ᐊᑐᖃᑦᑕᖅᑐᓄᑦ 
ᐃᓕᓐᓂᐊᑎᑦᓯᓂᕐᒥ ᐃᓚᒋᓪᓗᒋᑦ: ᐃᓕᓴᐃᔩᑦ; ᐃᓕᓴᐃᔩᑦ 
ᐃᑲᔪᖅᑎᖏᑦ; Kōhanga Reo; ᐅᓂᒃᑳᖅᑏᑦ; ᐊᒻᒪ 
ᐃᓕᓐᓂᐊᕐᕕᓕᒫᓄᑦ ᐊᖏᔪᖅᑳᑦ ᐃᓕᓐᓂᐊᕐᓂᓕᕆᓂᕐᒥ. 

ᑲᒥᓴᓐᑯᑦ ᖃᐅᔨᓴᕈᑎᖏᑦ ᐋᖅᑭᒃᓯᒪᔪᑦ 
ᓇᓗᓇᐃᖅᓯᔾᔪᑕᐅᓂᐊᖅᖢᑎᒃ ᑕᓪᓕᒪᓂᒃ 
ᐱᕙᓪᓕᐊᓂᕆᔭᐅᔪᓂᒃ ᒪᐅᕆᐅᑉ ᐅᖃᐅᓯᖓᓂᒃ 
ᐊᑐᕈᓐᓇᑦᓯᐊᕐᓂᕐᒧᑦ ᐊᒻᒪ ᐃᓛᒃᑯᑦ ᐱᓕᕆᕝᕖᑦ 
ᐱᔪᓐᓇᕐᓂᖏᑦ ᐃᓚᖏᑕ ᐃᓗᐊᓃᑦᑐᑎᒃ. 

ᐊᔾᔨᐸᓗᖏᑦ ᐃᓗᐃᑦᑐᒥᒃ ᖃᐅᔨᓴᕈᑏᑦ ᐱᑕᖃᕆᐊᖃᖅᐳᑦ 
ᑲᔪᓯᑦᑎᐊᕈᓐᓇᖁᓪᓗᒍ ᓄᓇᕗᒻᒥ, ᐅᖃᐅᓯᐅᑉ 
ᐊᑐᖅᑕᐅᕙᓐᓂᖓᓄᑦ ᒪᓕᑦᑕᕆᐊᖃᖅᐳᖅ ᐱᔭᕆᐊᑐᔪᑦ 
ᐋᖅᑭᒃᑕᐅᓯᒪᔪᑦ ᐃᓕᖓᔾᔪᑕᐅᔪᑦ ᐅᖃᐅᓯᕐᒧᑦ ᐊᒻᒪ 
ᐃᓕᓐᓂᐊᑎᑦᓯᒍᑕᐅᖁᔭᐅᔪᓄᑦ ᐃᓕᓐᓂᐊᖅᑎᑦᓯᓂᕐᒧᑦ 
ᐋᖅᑭᓯᒪᔪᓂᒃ. ᒪᐅᕆ ᐅᖃᐅᓯᓕᕆᓂᕐᒧᑦ ᑲᒥᓴᓐ 
ᖃᐅᔨᓯᒪᔪᑦ, ᑲᑐᔾᔨᖃᑎᒌᖏᑦ, ᐃᓕᓐᓂᐊᕐᕕᖏᑦ 
ᐊᒻᒪ ᐃᓄᐃᑦ ᐃᑲᔪᖅᑕᐅᓯᒪᓂᖏᓐᓂᒃ ᐅᖃᐅᓯᕐᒥᒃ 
ᖃᐅᔨᓴᕐᓂᒃᑯᑦ, ᐃᓄᒃ ᐃᒻᒥᓂᒃ ᖃᐅᔨᒋᐊᕈᓐᓇᖅᑐᓂᒃ, 
ᖃᐅᔨᓴᕈᓐᓇᖅᑐᓂ ᐊᒻᒪ ᑐᕌᒐᕆᒍᒪᔭᖏᓐᓂᒃ ᐃᒻᒥᓄᑦ 
ᐱᕙᓪᓕᐊᔾᔪᑎᒃᓴᒥᓂᒃ.   

09/10ᐊᑐᐃᓐᓇᐅᑎᐊᕐᓂᖏᑦ 
ᐃᑲᔫᑎᒃᓴᐃᑦ 
ᒪᐅᕆ ᐅᖃᐅᓯᓕᕆᓂᕐᒧᑦ ᑲᒥᓴᓐ ᐊᑐᐃᓐᓇᐅᑎᑦᓯᕙᒃᑐᑦ 
ᐊᔾᔨᒌᖏᕈᓘᔭᖅᑐᓂᒃ ᑐᑭᓯᐅᒪᔾᔪᑎᒃᓴᓂᒃ 
ᐅᖃᐅᓯᓕᕆᓂᕐᒧᑦ ᐃᑲᔪᖅᑐᐃᔾᔪᑏᑦ ᖃᕆᑕᐅᔭᑎᒍᑦ. 
ᑐᑭᓯᐅᒪᔾᔪᑎᒃᓴᐃᑦ ᐊᒃᑐᐊᓂᖃᖅᑐᑦ ᐱᒻᒪᕆᐅᓂᖓᓄᑦ 
ᓄᓇᓕᓐᓄᑦ, ᓇᖕᒥᓂᖃᖅᑐᑦ ᐊᒻᒪ ᒐᕙᒪᒃᑯᓐᓂ 
ᐱᓕᕐᕆᕝᕖᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᖏᑦ, 
ᐃᓱᒪᒋᔭᐅᔪᑦ ᐅᖃᐅᓯᐅᑉ ᐊᑐᖅᑕᐅᕙᓐᓂᖓᓄᑦ 
ᐊᖏᕐᕋᕆᔭᐅᔪᓂ, ᒪᐅᕆ ᑎᑎᕋᐅᓯᖓᓄᑦ ᑲᑎᒪᓃᑦ, 
ᓄᑖᑦ ᐃᓚᒋᐊᖅᑕᐅᓯᒪᔪᑦ ᒪᐅᕆ ᐅᖃᐅᓯᖏᓐᓄᑦ, 
ᐊᒻᒪᓗ ᑲᒥᓴᓐ ᑕᖅᑮᑦ ᐱᖓᓱᑦ ᐊᓂᒍᕋᐃᒻᒪᑕ 
ᐅᖃᓕᒫᒐᓕᐊᕆᕙᒃᑕᖏᑦ ᒪᐅᕆᑎᑑᖓᔪᑦ 
ᐊᑐᐃᓐᓇᐅᔪᑦ ᖃᕆᑕᐅᔭᑎᒍᑦ. ᐊᒻᒪᓗ, ᑐᑭᓯᒋᐊᕈᑎᒃᓴᐃᑦ 
ᐅᖃᐅᓯᕐᒥ ᐃᓕᓐᓂᐊᕈᒪᔪᓄᑦ ᐅᖃᕆᐅᖅᓴᒍᒪᔪᓄᓪᓗ, 
ᒪᐅᕆᐅ ᐅᖃᐅᓯᖏᑎᒍᑦ ᑕᑯᓐᓇᒐᒃᓴᐃᑦ, ᒪᐅᕆᐅᑉ 
ᐅᖃᐅᓯᖓᓄᑦ ᑐᑭᓯᒋᐊᕈᑎᒃᓴᐃᑦ ᖃᕆᑕᐅᔭᑎᒍᑦ, 
ᐊᒻᒪ ᓴᖅᑭᔮᒃᑲᓂᖅᑎᑦᓯᒍᑎᒃᓴᐃᑦ ᒪᐅᕆᐅᑉ 
ᐅᖃᐅᓯᖓᑕ ᐊᑐᖅᑕᐅᑦᓯᐊᕐᓂᖓᓄᑦ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᕐᕕᓐᓂᓗ. 

ᓅ ᓯᓚᓐ ᐃᓕᓐᓂᐊᕐᓂᓕᕆᔨᖏᑦ 
ᐊᑐᐃᓐᓇᐅᑎᑦᓯᑲᓐᓂᖃᑦᑕᖅᑐᑦ ᐃᓕᓐᓂᐊᑎᑦᓯᒍᑎᒃᓴᓂᒃ 
ᐃᓕᓴᐃᔨᓄᑦ ᐊᒻᒪ ᐃᓕᓐᓂᐊᖅᑐᓄᑦ ᑕᕝᕘᓇ Te 
Kete Ipurangi ᖃᕆᑕᐅᔭᒃᑯᑦ ᐃᓕᓐᓂᐊᕐᕕᖓᒍᑦ.  
ᑖᓐᓇ ᖃᕆᑕᐅᔭᒃᑰᕈᑦ ᐊᑐᐃᓐᓇᐅᑎᑦᓯᔪᖅ ᒪᐅᕆ 
ᐃᓕᓐᓂᐊᕈᑎᒃᓴᓂᒃ ᐃᓕᓴᐃᔨᓄᑦ ᐊᒻᒪ ᐅᖃᐅᓯᕐᒥᒃ 
ᐊᑐᖅᐸᒃᑐᓄᑦ, ᐃᓚᒋᓪᓗᒋᑦ ᒪᐅᕆ ᐅᖃᐅᓯᖓᓂᒃ 
ᐃᓕᖅᑯᓯᖓᓂᓪᓗ ᐃᓕᓐᓂᐊᕈᑎᒃᓴᐃᑦ, ᐃᓕᓐᓂᐊᕐᕕᒻᒥ 
ᒪᐅᕆᐅᑉ ᐅᖃᐅᓯᖓᓄᑦ ᐱᓕᕆᐊᒃᓴᐃᑦ, ᐅᓂᒃᑳᑐᖃᐃᑦ, 
ᐊᒻᒪ ᐊᔾᔨᒌᖏᑦᑐᑦ ᐊᑐᐃᓐᓇᐅᔪᑦ. ᖃᕆᑕᐅᔭᑎᒍᑦ 
ᐊᑐᐃᓐᓇᐅᓂᖏᑎᒍᑦ ᐊᒻᒪ ᐊᓯᖏᑦ ᐃᑲᔫᑕᐅᔪᓐᓇᖅᑐᑦ 
ᐊᑭᑭᓐᓂᖅᓴᐅᕙᒃᑐᖅ ᐊᒥᓲᓗᐊᕆᐊᖃᖏᑦᑐᒋᑦ, 
ᐊᑐᐃᓐᓇᐅᑎᐊᖅᑐᑎᓪᓗ ᐃᓕᓴᐃᔨᓄᑦ ᒪᐅᕆᑎᑐᑦ 
ᐃᓕᓐᓂᐊᑎᑦᓯᓂᕐᒧᑦ. 

ᐊᑕᐅᓯᕈᖅᑎᑕᐅᓂᖓ ᒪᐅᕆ ᑎᑎᕋᐅᓯᖓᑕ 
ᐱᒋᐊᓚᐅᓯᒪᔪᖅ 1980-ᖏᓐᓂ 
ᐊᑐᕈᓐᓃᑎᑦᑎᓯᒪᖏᑦᑐᓂᓗ ᐅᖃᐅᓰᑦ 
ᐊᔾᔨᒌᖏᓐᓂᖏᓐᓂᒃ, ᐊᒻᒪ ᑲᔪᖏᖅᓴᐃᓯᒪᓪᓗᓂ 
ᓇᖕᒥᓂᖅ ᐃᓕᓐᓂᐊᕈᑎᒃᓴᓕᐅᕈᓐᓇᓂᕐᒥᒃ. 
ᐊᑐᖅᑕᐅᔭᕆᐊᖃᖅᑎᑕᐅᔪᑦ ᒪᐅᕆᐅᑉ ᑎᑎᕋᐅᓯᖓᒍᑦ 

ᓴᖅᑮᓂᕐᒥᒃ ᑐᕌᖓᓗᐊᑑᑦ ᐃᓕᓐᓂᐊᖅᑐᓕᕆᓂᕐᒧᑦ, 
ᐃᓕᓐᓂᐊᕈᑎᒃᓴᓄᑦ, ᐃᓕᖅᑯᓯᕐᒧᑦ ᐊᒻᒪ ᐅᖃᐅᓯᖓᓂᒃ 
ᐊᔪᖏᑦᑎᑦᓯᓕᕐᓂᒃᒥ ᑎᑎᕋᖅᑎᐅᔪᓄᑦ ᐊᒻᒪ 
ᐋᖅᑭᒋᐊᕆᔨᐅᔪᓄᑦ ᑕᒪᒃᑯᓂᖓ.  

ᐅᐸᓗᖓᐃᔭᖅᓯᒪᓂᒃᑯᑦ, ᒪᐅᕆ ᐅᖃᐅᓯᓕᕆᓂᕐᒧᑦ 
ᑲᒥᓴᓐ ᐊᒻᒪ ᓅ ᓯᓚᓐ ᐃᓕᓐᓂᐊᖅᑐᓕᕆᔨᒃᑯᑦ, 
ᐊᔾᔨᒌᖏᓐᓂᖃᖅᑐᑦ ᑖᒃᑯᓄᖓ ᒪᕐᕉᓐᓄᑦ 
ᐅᖃᐅᓯᓕᕆᕝᕕᐅᔫᓐᓄᑦ ᓄᓇᕗᒻᒥ. ᐅᖃᐅᓯᓕᕆᓂᕐᒧᑦ 
ᑲᒥᓴᓇᐅᑉ ᐊᓪᓚᕝᕕᖓ ᓄᓇᕗᒻᒥ ᖃᕆᑕᐅᔭᑎᒍᑦ 
ᐊᑐᐃᓐᓇᐅᑎᑦᓯᔪᑦ ᒥᑭᔪᑯᓗᓐᓂ ᑐᑭᓯᐅᒪᔾᔪᑎᒃᓴᓂᒃ 
ᐅᕝᕙᓘᓐᓃᑦ ᑲᔪᖏᖅᓴᐃᒍᑏᑦ ᐃᓄᒃᑎᑑᕐᓂᕐᒥᒃ 
ᐊᑐᖃᑦᑕᓂᕐᒧᑦ, ᐅᖃᖅᓯᒪᔪᖃᖏᑦᑐᓂᓗ ᑕᒪᒃᑯᐊ 
ᐃᑲᔫᑎᒃᓴᑲᓐᓃᑦ ᓇᑭᑦ ᐱᔭᐅᔪᓐᓇᕋᔭᕐᕆᐊᖏᑕ.  

ᖃᕆᑕᐅᔭᒃᑯᑦ ᐃᑭᐊᕿᕕᐊ ᓄᓇᕗᑦ ᒐᕙᒪᒃᑯᑦ 
ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᖅ, ᐃᓐᓇᐃᑦ 
ᐊᒻᒪᓗ ᒪᒃᑯᑦᑐᑦ ᓂᐸᐃᑦᑑᓯᒪᔪᑦ ᐅᖃᐅᓯᓕᕆᓂᕐᒥᒃ 
ᓴᖅᑭᔮᖅᑎᑦᓯᓂᕐᒥᒃ ᐅᕝᕙᓘᓐᓃᑦ ᓴᖅᑮᓛᕆᐊᒃᓴᖅ. ᐊᒻᒪᓗ, 
ᐱᓕᕆᕝᕕᐅᔪᖅ ᐱᓕᕆᐊᒃᓴᖃᖅᑐᖅ ᑲᓇᑕᒥ-ᐃᑦᑕᕐᓂᓴᓄᑦ 
ᑐᓂᓯᓂᐊᕐᓂᖏᑦ ᐃᓄᒃᑎᑑᕐᓂᕐᒥᒃ ᓴᖅᑭᔮᒃᑲᓐᓂᕈᑎᒃᓴᓄᑦ, 
ᑐᑭᓯᒋᐊᒃᑲᓐᓂᕈᑎᒃᓴᐃᑦ ᐊᑐᐃᓐᓇᐅᖏᓐᓂᖏᑦ ᓄᓇᓕᓐᓂ 
ᐱᓕᕆᐊᖑᕙᓪᓕᐊᔪᓄᑦ ᓄᖅᑲᖓᔾᔪᑕᐅᑐᐃᓐᓇᕆᐊᓕᖏᒃ 
ᑲᑐᔾᔨᖃᑎᒌᑦᑎᐊᕈᓐᓇᕐᓂᖏᓐᓄᑦ ᓄᓇᓖᑦ. ᑕᒪᓐᓇ 
ᒪᓕᓯᒪᖏᑦᑐᖅ ᓄᓇᕗᑦ ᒐᕙᒪᒃᑯᑦ ᑕᒪᑉᑕᒃᑯᑦ 
ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ, ᓱᓕᓂᕋᖅᓯᒪᔪᑦ 
ᐃᒪᓐᓂᐊᕐᓂᕐᒥᓂᒃ: 

ᐱᖅᑯᓯᓕᕆᕝᕕᒻᒧᑦ ᐊᖕᔨᖑᐊᑯᑎᒋᔭᖅ 

ᐃᓕᓴᐃᔨᐅᖃᑕᐅᔪᖅ ᐃᓚᐃᔭ ᐸᓖᑦᑐᖅ ᑲᖏᖅᑐᒑᐱᖕᒥ 

ᐊᑐᐃᓐᓇᕈᖅᓴᐃᔪᖅ ᐃᓕᓐᓂᐊᑎᑦᓯᒍᑎᒃᓴᓂᒃ.

• ᑐᑭᓯᐅᒪᔾᔪᑎᒃᓴᐃᑦ ᐊᐅᓪᓛᖅᑕᐅᓗᑎᒃ ᓄᓇᕗᑦ 
ᒐᕙᒪᒃᑯᓐᓂ ᑭᓪᓕᖃᖏᓪᓗᑎᒃ ᓴᖅᑭᔮᑦᑎᐊᕐᓗᑎᒃ, 
ᐊᑐᖃᑦᑕᕐᓗᑎᒃ ᐃᓕᖓᔪᓂᒃ ᑐᑭᓯᐅᒪᔾᔪᑎᒃᓴᐃᑦ 
ᐊᑐᐃᓐᓇᐅᑦᓯᐊᖁᓪᓗᒋᑦ. 

• ᐱᒋᐊᑦᑕᐅᑎᒋᓗᓂ, ᓄᓇᕗᑦ ᒐᕙᒪᒃᑯᑦ 
ᓴᖅᑮᓂᐊᖅᐳᑦ ᐃᓗᐃᑦᑐᒥᒃ, ᑐᑭᒧᐊᑦᑎᑦᓯᓗᑎᒃ, 
ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ ᑭᐅᔾᔪᑕᐅᔪᒥᒃ ᐃᓄᓕᒫᓄᑦ 
ᑐᒃᓯᕌᖑᔪᓂᒃ.132

ᓇᓗᓇᑐᖅ, ᐊᒻᒪ ᐃᓄᐃᑦ ᐅᖃᐅᓯᖓᓄᑦ ᐊᖏᕈᑎᐅᑉ 
ᐃᓗᐊᓃᖃᓯᐅᑎᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒥ, 
ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑦᓯᖏᑦᑐᑦ ᓄᓇᕗᑦ 
ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᓂᖅ, 
ᐃᓐᓇᐃᑦ ᐊᒻᒪ ᒪᒃᑯᑦᑐᐃᑦ ᐃᑲᔫᑕᐅᔪᓐᓇᕋᔭᖅᑐᓂᒃ 
ᐃᓕᓴᐃᔨᓄᑦ ᐱᐅᔪᒃᑯᑦ ᓴᖅᑭᔮᖅᑎᑦᓯᓂᖅ ᐊᒻᒪ 
ᐊᑐᖅᑕᐅᓕᖅᐸᓪᓕᐊᓂᖓᓄᑦ ᐃᓄᒃᑎᑑᕐᓂᐅᑉ 
ᐃᓕᓐᓂᐊᕐᕕᒻᒥ. ᑖᒃᑯᐊ ᐱᓕᕆᐊᒃᓴᐃᑦ 
ᐱᓕᕆᐊᒃᓴᕆᔭᐅᓂᖏᑦ ᓄᓇᕗᑦ ᒐᕙᒪᒃᑯᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᓴᖅᑭᔮᖏᑦᑐᑦ.   

ᐊᓪᓚᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᒻᒥ 
ᐊᑲᐅᖏᓕᐅᕈᑎᖃᖅᑐᑦ ᐱᔾᔪᑎᒃᓴᖃᖅᑐᑎᒃ. 

ᐱᔪᓐᓇᕐᓂᖓᒍᑦ ᐅᖃᐅᓯᓕᕐᓂᕐᒧᑦ 
ᐅᓐᓂᕐᓗᒡᕕᐅᔪᓐᓇᕐᓗᑎᒃ, ᐊᓪᓚᕕᖓᓂ 
ᐱᕆᓕᖃᑦᑕᖏᑦᑐᖅ. ᒪᓕᒐᖑᖅᓯᒪᓕᖅᑎᓪᓗᒍ ᐃᓄᐃᑦ 
ᐅᖃᐅᓯᖓ 2008-ᒥ, ᓂᕆᐅᒋᔭᐅᓯᒪᔪᖅ ᐃᓄᐃᑦ 
ᐱᓕᕆᐊᖃᕐᓂᐊᕆᐊᖏᑕ ᐃᓗᐃᑦᑐᒥᒃ ᓄᑖᓂᒃ, 
ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᔪᑎᒃᓴᖏᑦ ᐊᒻᒪ 
ᓴᖅᑭᔮᖅᑎᑦᓯᒍᑎᒃᓴᖏᑦ ᐊᖏᕈᑎᐅᑉ ᐃᓗᐊᓃᖃᓯᐅᑎᔪᑦ, 
ᑲᑎᑕᐅᒃᐸᑕ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᑎᑦᓯᖃᑦᑕᓂᕐᒧᑦ, ᐆᒻᒪᕆᐊᕈᑕᐅᔪᓐᓇᕐᓂᖏᑦ 
ᐅᖃᐅᓯᐅᑉ ᐊᑐᖅᑕᐅᕙᓐᓂᖓᓄᑦ. ᒪᓕᒋᐊᖃᖅᑎᑦᓯᓗᑎᒃ 
ᓇᖕᒥᓂᕆᔭᐅᔪᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 
ᒐᕙᒪᐅᔪᓂᒃ ᐊᐅᓚᔭᕆᐊᖃᖅᑎᑦᓯᓗᑎᒃ ᐃᓄᒃᑎᑐᑦ, 
ᓄᑖᑦ ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᐊᒻᒪ ᐱᔨᑦᓯᕋᕐᓂᖏᑦ 
ᐃᓄᓐᓂᒃ ᐅᖃᐅᓯᕐᒥᓂᒃ ᐊᑐᐃᓐᓇᖃᖅᑕᖅᑐᓂᒃ. ᑭᓯᐊᓂ, 
ᓴᙱᔪᓂᒃ ᐃᓕᖓᔪᖃᖅᑎᓐᓇᒍ, ᓄᑖᓂᒃ ᐅᖃᐅᓯᐅᑉ 
ᐊᑐᖅᑕᐅᓂᕆᕙᒃᑕᖓᓄᑦ - ᓲᕐᓗ ᓈᓚᐅᑎᒃᑯᑦ 
ᑕᑯᓐᓇᕋᑦᓴᑎᒍᑦ, ᐅᖃᓕᒫᒐᕋᓛᑦ ᐊᒻᒪ ᑐᑭᓕᐊᖑᓯᒪᔪᑦ 
ᐅᖃᓕᒫᒐᐃᑦ - ᐊᑐᖅᑕᐅᕙᓪᓕᕈᑕᐅᖏᑐᐃᓐᓇᕆᐊᓕᒃ 
ᒪᒃᑯᑦᑐᓄᑦ, ᑕᐃᒪᐃᓐᓂᖓᓄᑦ ᐊᑦᑕᓇᖅᑐᒦᓕᖅᐸᓪᓕᐊᔪᖅ. 

ᐊᓪᓚᕕᐅᑉ ᐱᓕᕆᐊᒃᓴᖏᑦ, ᐃᓚᖃᖅᑐᑦ 
ᐅᐃᕖᑎᑐᑦ ᐊᒻᒪ ᖃᓪᓗᓈᑎᑑᕐᓂᕐᒧᑦ ᐱᔾᔪᑕᐅᔪᓂᒃ, 
ᓯᕕᑐᓗᐊᕐᒪᑕ ᐱᔨᑦᓯᕋᐅᑕᐅᓂᐊᕐᓗᑎᒃ ᐃᓄᓐᓄᑦ 

ᐊᔾᔨᓕᐅᑕᖓ ᐄᒪᓕ ᔪᐊᓇᓯ  

ᐱᐊᑭ ᕿᓚᕝᕙᖅ (ᓴᐅᒥᐊᓂ) ᐃᖃᓗᖕᒥᐅᖅ ᐊᒻᒪ ᓯᐅᕋ ᔭᓐᑭ ᐃᖃᓗᒃᑑᑦᑎᐊᕐᒥᐅᖅ ᑲᑕᔾᔭᕐᓂᐅᓴᔫᒃ ᒪᑐᐃᖅᑕᐅᓂᖃᖅᑎᓪᓗᒍ ᐱᖅᑯᓯᓕᕆᕝᕕᒃ.

ᑐᓴᕋᑦᓴᓕᕆᓂᕐᒧᑦ 

ᐃᓄᐃᑦ ᐅᖃᐅᓯᖏᑕ ᓴᐳᔾᔭᐅᓂᖓᓄᑦ ᒪᓕᒐᕐᔪᐊᖅ 
ᓇᓗᓇᖏᑦᑐᓂᒃ ᐱᓕᕆᐊᓴᖃᑎᑦᓯᔪᖅ ᐃᓄᒃᑎᑑᕐᓂᕐᒧᑦ 
ᑐᓴᕋᑦᓴᓕᕆᓂᕐᒧᑦ ᐊᑖᓂᑦᑐᑎᒃ ᒥᓂᔅᑕᐅᑉ 
ᐅᖃᐅᓯᓕᕆᓂᕐᒧᑦ. ᑐᓴᕋᑦᓴᓕᕆᓂᕐᒧᑦ, ᐃᓚᖓ 3 
(ᐱᓕᕆᐊᒃᓴᖏᑦ ᒥᓂᔅᑕᐅᑉ ᐅᖃᐅᓯᓕᕐᓂᕐᒧᑦ) ᒪᓕᒐᐃᑦ 
ᐅᖃᖅᓯᒪᕗᑦ ᒥᓂᔅᑕ ᐊᑐᐊᒐᒃᓴᓕᐅᕆᐊᖃᕐᒪᑦ ᐊᒻᒪᓗ 
ᐃᑲᔫᑎᒃᓴᓂᒃ ᓴᖅᑭᔮᖅᑎᑦᓯᒍᑕᐅᓂᐊᖅᑐᓂᒃ: 

(a) ᐅᓄᖅᓯᒋᐊᕐᓗᒋᑦ ᓴᖅᑭᑕᐅᕙᒃᑐᑦ ᐊᒻᒪ 
ᐊᑐᖅᑕᐅᓂᕆᕙᒃᑕᖓ ᓄᓇᕗᓕᒫᒥ ᐊᑐᖃᑦᑕᕐᓂᖅ 
ᐅᖃᐅᓯᕐᒥᒃ ᑐᓴᕋᑦᓴᓕᕆᓂᓕᒫᒃᑯᑦ, ᐃᓄᒃᑎᑐᑦ 
ᐅᖃᕐᓗᑎᒃ; 

(b) ᓇᓗᓇᐃᔭᐃᓂᖅ ᐊᒻᒪ ᐱᕙᓪᓕᐊᑎᑦᓯᓂᖅ 
ᐃᓗᓕᖏᓐᓂᒃ ᐊᒻᒪ ᐊᑐᖅᑕᐅᓂᐊᖅᑐᓂᒃ 
ᐃᓄᒃᑎᑑᕐᓂᕐᒥᒃ ᑐᓴᕋᑦᓴᑎᒍᑦ, ᐊᑐᕐᓂᖅᐹᖑᓂᐊᖅᑐᑦ 
ᓴᖅᑭᔮᖅᑎᑕᐅᓂᖓᓂᒃ ᐅᕝᕙᓘᓐᓃᑦ 
ᐆᒻᒪᕆᐊᖅᑕᐅᓂᖓᓂᒃ ᐃᓄᑦᑎᑐᑦ ᐅᖃᕐᓂᐅᑉ, 
ᑎᑎᕋᖅᓯᒪᔪᑎᒍᑦ, ᑕᑯᓐᓇᒐᒃᓴᑎᒍᑦ, ᓈᓚᐅᑎᒃᑯᑦ, 
ᓂᐱᒃᓴᑎᒍᑦ ᑕᕆᔮᒃᓴᑎᒍᓪᓗᓐᓃᑦ, ᐊᓯᖏᒍᓪᓘᓐᓃᑦ; 133

ᓯᐲᓰ ᓈᓚᐅᑎᖓ ᐊᑐᐃᓐᓇᐅᑎᑦᓯᕙᒃᑐᑦ 
ᐃᓄᒃᑎᑑᕐᑐᓂᒃ ᓈᓚᐅᑎᒃᑯᑦ, ᖃᓂᒋᔮᓂ 11 ᐃᑲᕐᕋᐃᑦ 
ᐅᓪᓗᑕᒫᑦ ᓄᓇᕗᒻᒥ ᐱᓇᓱᐊᕈᓯᐅᑉ ᐃᓗᐊᓂ, 70 
ᐳᓴᓐᑎᐸᓗᖏᑦ ᐃᓄᒃᑎᑑᖅᐸᑦᑐᑦ ᓄᓇᕗᒻᒥ ᓄᓇᕕᒻᒥᓗ. 
ᑐᓴᕋᓐᓈᖅᑕᐅᔪᑦ ᒪᒃᑯᑦᑐᓄᑦ ᑐᕌᖓᓗᐊᖏᑦᑐᑦ ᐊᒻᒪ 
ᐃᒃᐱᒋᔭᐅᖏᓂᖅᓴᐅᔪᑦ ᐊᑐᐃᓐᓇᐅᖏᓐᓂᖅᓴᐅᓪᓗᑎᒡᓗ 
ᖃᕆᑕᐅᔭᑎᒎᖅᐸᑦᑐᓂᒃ ᐊᒻᒪ ᑕᑯᓐᓇᒐᓴᐃᑦ 
ᐊᑐᐃᓐᓇᐅᕙᒃᑐᑦ, ᓈᓚᐅᑎ ᐊᒃᑐᐃᓯᒪᖏᓂᖅᓴᐅᓂᐊᑐᖅ 
ᐅᖃᐅᓯᕐᒥᒃ ᐊᑐᖅᑎᑦᓯᕙᓪᓕᐊᓇᓱᐊᕐᓂᕐᒧᑦ ᑖᒃᑯᓂᖓ. 

2009-ᖑᑎᓪᓗᒍ ᖃᐅᔨᓴᕈᑎᖃᓚᐅᖅᑐᑦ 
ᓄᓇᕗᒻᒥ ᑕᑯᓐᓇᒐᒃᓴᑎᒍᑦ ᐊᑐᕈᓐᓇᕋᔭᕐᒪᖔᑕ 
ᓄᓇᕗᑦ ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᑦ (Telesat)  
ᖁᒻᒧᐊᑎᑕᐅᓯᒪᔪᑎᒍᑦ (ᖁᒻᒧᐊᑎᑕᐅᓯᒪᔪᖅ ᒫᓐᓇ 
ᐊᑐᐃᓐᓇᐅᑎᑦᓯᒍᑕᐅᕙᒃᑐᖅ ᓯᐱᓰᒃᑯᓐᓄᑦ ᐊᒻᒪᓗ 
ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᓕᕆᔨᒃᑯᓐᓄᑦ (APTN) 
ᖃᐅᔨᓴᕈᑕᐅᔪᑦ ᓄᑖᒥ ᑕᑯᓐᓇᒐᑦᓴᖅᑖᕈᓐᓇᕋᔭᕆᐊᖏᑦ 
ᓄᓇᕗᒻᒥ ᑕᐃᔭᐅᓗᓂ ᐃᓄᐃᑦ ᑏᕖ ᐅᖃᐅᓯᖓᓄᑦ 
ᐃᓕᓐᓂᐊᑎᑦᓯᒍᑕᐅᒃᑲᓐᓂᕋᔭᖅᑐᓂᒃ. ᖃᐅᔨᓴᕈᑎᑎᒍᑦ 
ᑕᑯᓚᐅᖅᑐᑦ: 

 2009-ᖑᑎᓪᓗᒍ, ᕼᐊᓐᓇᓚᖏᓐᓃᑦᑐᑦ 
ᑕᑯᓐᓇᒐᔅᓴᖃᖅᑎᑦᓯᔩᑦ ᐊᒻᒪ ᐊᓯᖏᑦ 
ᐊᑐᐃᓐᓇᐅᔪᑦ ᓄᓇᕗᒻᒥᐅᓄᑦ ᖃᕆᑕᐅᔭᑎᒍᑦ, 
ᐊᑐᖅᑕᐅᓂᖅᓴᒻᒪᕆᐅᓪᓗᑎᒃ ᐃᓄᐃᑦ 
ᐅᖃᐅᓯᖓᓂᒃ ᐃᓕᖅᑯᓯᖓᓂᓪᓗ. ᐃᓄᑦᑎᑑᖅᑐᓂᒃ 
ᑕᑯᓐᓇᒐᒃᓴᓕᐅᖅᐸᓪᓕᐊᔫᒐᓗᐊᑦ ᐊᒻᒪ 
ᑕᑯᒃᓴᐅᑎᑕᐅᕙᒃᑐᑎᒃ ᓯᐱᓰᒃᑯᑦ ᐊᒻᒪ APTN-ᑯᑦ, 
ᖃᐅᑕᒫᑦ ᑕᑯᑦᓴᐅᖏᓐᓇᖃᑦᑕᖏᒻᒪᑕ ᓴᓂᐊᓂ 
ᖃᓪᓗᓈᓃᖔᖅᑐᑦ ᑕᑯᓐᓇᕋᑦᓴᐃᑦ ᖃᕆᑕᐅᔭᒃᑯᓪᓗ. 
ᐊᒥᓲᓂᖅᓴᐃᑦ ᐃᓄᒃᑎᑑᖅᑐᑦ ᑕᑯᓐᓇᕋᑦᓴᐃᑦ 
APTN-ᑯᑦ ᐋᖅᑭᒃᑕᐅᓯᒪᕙᒻᒪᑕ ᑕᑯᓐᓇᕈᓐᓇᖅᑐᓄᓪᓗ 
ᓈᒻᒪᓈᕋᓱᐊᖅᓯᒪᓇᑎᒃ. 134    

Telesat-ᑯᑦ ᐃᓱᒪᖃᖅᓯᒪᔪᑦ ᓴᖅᑮᖁᔨᓪᓗᑎᒃ ᓄᑖᒥ 
ᑕᑯᓐᓇᒐᒃᓴᓕᐅᖅᑎᐅᒐᔭᖅᑐᓂᒃ  ᓱᓕᔫᓗᑎᒃ ᐊᒻᒪ 
ᐊᑭᑐᓗᐊᕋᔭᖏᑦᑐᓂ ᐱᕙᓪᓕᐊᔪᑎᒃᓴᖏᓐᓄᑦ 
ᓄᓇᓖᑦ ᓴᖅᑭᔾᔪᑕᐅᔪᓐᓇᕋᔭᑐᖅ ᐃᓕᓐᓂᐊᕈᑎᒃᓴᓂᒃ 
ᐃᓕᖓᔪᖃᖅᐸᑦ ᐱᕈᖅᐸᓪᓕᐊᔪᑕᐅᔪᓐᓇᖅᑐᓂᒃ. 
ᑕᐃᒪᐃᑦᑐᒥᒃ ᐱᔨᑦᓯᕋᐅᑎᑕᖃᖅᐸᑦ ᐃᓄᓐᓄᑦ 
ᑮᓇᐅᔭᖃᖅᑎᑕᐅᔪᓐᓇᕋᔭᖅᖢᓂ, ᐊᑭᖃᖃᑦᑕᖏᓪᓗᓂ 
ᐊᑐᖅᑎᐅᔪᓄᑦ, ᐊᑐᐃᓐᓇᐅᓗᓂᓗ ᓄᓇᕗᑦ 
25 ᓄᓇᓕᖁᑎᓕᒫᖏᓐᓂ. ᑖᒃᓱᒪ ᐃᓗᐊᓂ, 
ᖁᒻᒧᐊᑎᑕᐅᓯᒪᔪᖅ ᐊᑐᖅᑕᐅᒐᔭᖅᐳᖅ ᓄᓇᕗᑦ 
ᒪᓕᒐᓕᐅᕐᕕᖓᓂ ᑕᑯᒃᓴᐅᑎᑦᓯᓗᑎᒃ ᑲᑎᒪᓂᕆᔭᖏᓐᓂ 
ᐋᖅᑭᒋᐊᖅᑕᐅᓯᒪᒐᔭᑐᖅ, ᑖᔅᓱᒥᖓᑦᓴᐃᓇᕐᓗᓂ 
ᖁᒻᒧᐊᑦᑎᑕᐅᓯᒪᔪᒥ ᐃᓛᒃᑯᑦ ᑕᑯᓐᓇᒐᒃᓴᓕᐅᖅᐸᓪᓗᑎᒃ. 
ᐃᓗᓕᖏᑦ ᐃᓛᒃᑯᑦ ᓴᖅᑭᔮᖅᑎᑕᐅᖃᑦᑕᕋᔭᖅᑐᑦ 
ᑲᑎᒪᕕᒻᒥ ᐊᒻᒪ ᓄᓇᓕᓐᓂ ᑕᑯᓇᕋᑦᓴᐅᓕᕐᓗᑎᒃ. 
ᑕᑯᓐᓇᕋᑦᓴᐃᑦ ᓴᖅᑭᔮᖃᑦᑕᕋᔭᖅᑐᑦ ᓄᓇᓕᓐᓂ 
ᓯᕿᖑᔭᖓ ᐊᒻᒪ ᐅᖃᐅᓯᖅ ᐊᑐᖅᑕᐅᔪᒪᔪᖅ 
ᐊᑐᖅᑕᐅᓗᓂ, ᑕᐃᒪᐃᖃᑦᑕᕐᒪᑕ ᒫᓐᓇ ᑲᑎᒪᔪᑦ 
ᓴᖅᑭᔮᖅᑎᑕᐅᓂᖏᑦ. ᐱᒻᒪᕆᐅᓂᖅᐹᖑᔪᖅ, 
ᖁᒻᒧᐊᑎᑕᐅᓯᒪᔪᒃᑯᑦ ᖃᐅᔨᓴᕐᓂᖅ ᑕᐃᓯᓯᒪᔪᖅ 
ᐊᑐᐃᓐᓇᐅᑎᑦᓯᔪᓐᓇᑐᐃᓐᓇᕆᐊᓕᓐᓂᒃ ᐱᔨᑦᓯᕋᐅᑎᓂᒃ 

ᐃᓄᒃᑎᑑᖅᐸᑦᑐᓄᑦ.  ᐆᒃᑑᑕᐅᓯᒪᔪᑦ ᓅ ᓯᓚᓐᒥ 
ᐊᒻᒪ ᐊᑯᑭᒃᑐᓂ ᑕᑯᔅᓴᐅᑎᑦᑎᔪᑦ, ᐅᖃᐅᓯᓕᕆᓂᕐᒧᑦ 
ᑲᒥᓴᓇ ᐊᒃᑐᐃᓯᒪᑦᑎᐊᕈᓐᓇᕐᓂᖓᓂᒃ ᐊᔾᔨᒌᖏᑐᑎᒃ 
ᐱᓇᓱᐊᖅᑕᖏᑎᒍᓪᓗ ᐅᖃᐅᓯᓕᕆᔨᐅᕙᒃᑐᑦ. 
ᐃᓄᑦᑎᑑᕐᓂᖅ ᓇᓕᒧᑦᓯᖏᒻᒪᕆᒻᒪᑦ ᖃᓪᓗᓇᐅᔭᕐᓂᕐᒧᑦ 
ᐅᐃᕖᑎᑑᕐᓂᕐᒧᓪᓗ ᐃᑲᔪᖅᑐᐃᔾᔪᑎᓂ ᐊᒻᒪᓗ 
ᐊᑐᖅᑕᐅᖃᑦᑕᕈᓐᓇᕐᓂᖓ ᐊᒻᒪ ᐃᑲᔪᖅᑐᖅᑕᐅᔭᕆᐊᓕᒃ 
ᒥᐊᓂᕆᔭᐅᑦᓯᐊᓪᓗᓂ ᐱᓗᐊᖅᑐᒥᒃ ᐊᔾᔨᐅᖏᓐᓂᖓᓄᑦ 
ᐊᒃᓱᕈᕈᑕᐅᕙᒃᑐᑦ ᐆᒪᐃᓐᓇᖁᔭᐅᓪᓗᓂ.  

09/10
ᐊᒻᒪᓗ ᐱᔪᓐᓇᑦᑎᐊᕆᐊᖃᕋᔭᖅᑐᑦ ᐊᐅᓚᑦᓯᔩᑦ 
ᓄᓇᕗᑦ ᑕᑯᓐᓇᕋᑦᓴᖏᓐᓂ ᖃᑎᑎᑦᓯᒍᒪᓯᒪᔪᑦᓗ 
ᑕᑯᓐᓇᒐᒃᓴᓕᐅᖅᑎᓂᒃ ᐊᓯᖏᓐᓂᓪᓗ ᐅᖃᖃᑎᒌᓛᕐᒪᑕ 
ᐃᓗᓕᕆᓂᐊᖅᑕᖏᓐᓄᑦ. ᐊᔾᔩᑦ ᓄᓇᕗᑦ 
ᑲᑐᔾᔨᖃᑎᒌᖓ ᐊᒻᒪ ᐃᓄᐃᑦ ᑕᑯᓐᓇᒐᒃᓴᓕᕆᔩᑦ ᒫᓐᓇ 
ᐸᕐᓇᐸᓪᓕᐊᔪᑦ ᐅᖃᖃᑎᒌᓛᕐᓗᑎᒃ ᓯᕗᓂᒃᓴᖓᓂᒃ 
ᐃᓄᐃᑦ ᑏᕖ ᐃᓗᓕᕆᓂᐊᖅᑕᖏᓐᓄᑦ ᐅᐱᕐᖔᖓᓂ 

ᒪᕐᕉᒃ ᓇᓗᓇᐃᖅᑕᐅᔫᒃ ᑲᑐᔾᔨᖃᑎᒌᖑᔫᒃ 
ᐊᑐᐃᓐᓇᐅᑎᑦᓯᔪᓐᓇᕋᔭᖅᑑᒃ ᐃᓄᑦᑎᑑᖅᑐᓂᒃ 
ᑕᑯᓐᓇᒐᒃᓴᓂᒃ ᐊᒥᓱᒻᒪᕆᓐᓄᑦ. ᓯᕗᓪᓕᖅ IBC-ᑯᑦ, 
ᑎᒥᓐᖑᓚᐅᖅᑐᑦ 1981-ᒥ ᐊᑐᐃᓐᓇᐅᑎᑦᓯᕙᒃᑐᑎᒃ 
ᑕᑯᓐᓇᒐᒃᓴᓂᑦ ᓴᓇᔭᐅᔪᓂᒃ ᐃᓄᓐᓄᑦ ᐃᓄᒃᑎᑑᖅᑐᑎᒃ. 
ᒫᓐᓇ IBC-ᑯᑦ ᑕᑯᓐᓇᒐᒃᓴᓕᐅᖅᐸᑦᑐᑦ ᐱᖓᓱᓄᑦ 
ᐃᑲᕐᕋᓄᑦ ᐃᓄᒃᑎᑑᖅᑐᓂᒃ ᐱᓇᓱᐊᕈᓯᖅᑕᒫᑦ. 
ᑕᑯᓐᓇᕋᑦᓴᐃᑦ ᑯᐊᐳᕇᓴᒃᑯᑦ ᑕᓪᓕᒫᑦ 
ᑕᑯᓐᓇᕋᑦᓴᓕᐊᕆᓯᒪᔭᖏᑦ ᓴᖅᑭᔮᖅᑎᑕᐅᕙᒃᑐᑦ 
APTN-ᑯᑦ ᐅᓪᓘᑉ ᐃᓗᐊᓂ ᓄᓇᕗᑦ 
ᓄᓇᓕᖏᓐᓅᐸᒃᑐᑎᒃ ᖁᒻᒧᐊᑎᑕᐅᓯᒪᔪᒃᑯᑦᓗ.  
ᑕᑯᓐᓇᕋᑦᓴᐃᑦ ᐊᔾᔨᒌᖃᑦᑕᖏᑦᑐᑦ ᓱᕈᓯᖅᓯᐅᑏᑦ 
ᑕᑯᓐᓇᕋᑦᓴᐃᑦ ᑕᑯᒋᓇᐃᑦ ᐊᒻᒪ ᓂᕿᑦᓯᐊᑦ, 
ᓂᕿᓕᐅᕐᓂᖅ ᐃᓄᐃᑦ ᓂᕿᖏᓐᓂᒃ. ᑖᒃᑯᐊ 
ᑕᑯᑦᓴᐅᕙᑦᑐᑦ ᐅᓪᓛᒃᑯᑦ ᐅᓐᓄᓴᕋᑖᒃᑯᑦᓗ, 
ᐊᒥᓲᖏᑦᑐᓄᑦ ᑕᑯᓐᓇᖅᑕᐅᔪᓐᓇᖅᖢᑎᒃ. ᐊᒻᒪᓗ, 
ᐃᓚᖏᑦ ᑕᑯᒃᓴᐅᔪᑦ ᑕᑯᓐᓇᕈᒥᓇᓗᐊᖅᖃᑦᑕᖏᑦᑐᑎᒃ. 
ᓇᐃᓈᕐᓗᒋᑦ ᐅᖃᖃᑎᒌᒍᑕᐅᓯᒪᔪᑦ 9-ᓄᑦ ᐃᓄᓐᓄᑦ 
ᒪᕐᕉᓐᓂᒃ ᐅᖃᐅᓯᖃᖅᑐᓂᒃ ᐃᓄᓐᓂᒃ ᐃᒡᓗᓕᒻᒥ, 
ᓗᐃ-ᔮᒃ ᑐᐊᕆ ᑎᑎᕋᓚᐅᖅᓯᒪᔪᖅ 1995-
ᖑᑎᓪᓗᒍ, “ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕈᓐᓇᖅᑐᑦ…
ᑕᐅᑐᒍᒪᓂᖅᓴᐅᕙᒃᑐᑦ ᖃᓪᓗᓈᑎᑐᑦ ᑏᕖᒥᒃ, 
ᑕᑯᓐᓇᕈᒥᓇᕆᔭᐅᓂᖅᓴᐅᓪᓗᑎᒃ ᐃᓄᒃᑎᑐᑦ 
ᑕᑯᒃᓴᐅᕙᒃᑐᓂᒃ ᐃᑲᕐᕋᓄᑦ ᐊᒥᓲᖏᑦᑐᓄᑦ 
ᐱᓇᓱᐊᕈᓯᕐᒥ.”136     

ᐊᐱᖅᓱᑕᐅᓚᐅᑐᖅ ᑖᒃᓱᒧᖓ ᐅᓂᒃᑳᒧᑦ, 
IBC-ᑯᑦ ᐊᖏᔪᖅᑳᖓ ᐅᑲᓕᒃ ᐃᔨᑦᓯᐊᖅ 
ᓇᓗᓇᐃᖅᓯᓚᐅᑐᖅ ᑲᑐᔾᔨᖃᑎᒌᖓ ᐅᔾᔨᕈᓱᑦᑐᖅ 
ᑐᑭᓯᖏᓗᐊᖃᑦᑕᓂᕐᒥᓂᒃ ᐊᒻᒪ ᐊᑭᑦᑐᕋᐅᑎᖃᑎᖏᑦ 
APTN-ᑯᑦ ᑕᑯᓐᓇᒐᒃᓴᖏᓐᓄᑦ ᐱᔾᔪᑎᒃᓴᐅᔪᖅ 
ᑕᑯᒃᓴᐅᖏᓗᐊᖃᑦᑕᕐᓂᖏᓐᓄᑦ. ᐃᔨᑦᓯᐊᑉ 
ᐃᓱᒪᒋᔭᖓᒍᑦ, ᑮᓇᐅᔭᖅ ᒪᓐᓇ ᐊᐳᕈᑕᐅᓯᒪᔪᑑᒻᒪᑦ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐊᑐᓕᖁᔭᐅᓯᒪᔪᑦ  
Telesat-ᑯᑦ ᐅᓂᒃᑳᖏᓐᓂ. “ᑖᓐᓇ ᐅᓂᒃᑳᖅ 

ᒐᕙᒪᒃᑯᓐᓄᑦ ᓴᖅᑭᑕᐅᓯᒪᔪᖅ, ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪ 
ᓯᕗᓕᖅᑎᐅᑉ ᐊᓪᓚᕕᖓᓄᑦ ᐊᕐᕌᒍ ᐅᖓᑖᓅᓕᖅᑐᖅ. 
ᐱᑕᖃᑐᐃᓐᓇᕆᐊᓕᒃ -  ᐊᐅᓚᑦᓯᒍᑎᒃᓴᓂᒃ, 
ᑮᓇᐅᔭᖅᑖᑐᐃᓐᓇᕆᐊᖃᖅᑐᒍᑦ. ᐃᓚᖓ ᐊᑐᓕᖁᓯᒪᔭᕗᑦ 
ᑐᑭᒧᐊᑦᑎᑦᑎᔨᐅᓂᐊᖅᑐᓂᒃ ᑲᑎᒪᔨᕋᓛᖅᑕᕐᓗᑎᒃ…
ᖃᓄᖅ ᐊᑐᓕᖅᑎᑕᐅᔪᓐᓇᕐᒪᖔᖅ.”137 ᐃᔨᑦᓯᐊᖅ 
ᓂᕆᐅᓐᓂᖃᑦᓯᐊᑐᖅ ᓄᑖᖅ ᐅᖃᐅᓯᕐᒧᑦ ᐱᖁᔭᖅ 
ᐊᒃᑐᐃᓯᒪᑦᓯᐊᓂᐊᕆᐊᖓᓂᒃ ᐃᓄᑦᑎᑐᑦ ᑐᓴᒐᑦᓴᑎᒍᑦ 
ᑕᐃᒫᓴᐃᓐᓇᖅ ᑮᓇᐅᔭᖃᑦᑎᑕᐅᖃᑕᐅᐸᑦ. 
ᑲᑐᔾᔨᖃᑎᒌᖑᔪᖅ ᓴᖅᑮᓯᒪᔪᖅ ᑕᑯᓐᓇᒐᒃᓴᓂᒃ 
ᐊᑐᖅᖢᑎᒃ ᐱᑐᖃᒻᒪᕆᓐᓂᒃ ᐊᕐᕌᒍᐃᑦ ᐊᕙᑎᑦ 
ᐅᖓᑖᓃ ᐊᑐᖅᑕᐅᔪᑦ ᑕᑯᓐᓇᒐᒃᓴᓕᐅᕈᑏᑦ. 
ᐃᔨᑦᓯᐊᖅ ᐅᖃᑐᖅ, ᒐᕙᒪᒃᑯᑦ ᓱᒃᑲᐃᑐᒻᒪᕆᐅᓪᓗᑎᒃ 
ᐱᓕᕆᐊᖃᕐᒪᑕ ᑲᑐᔾᔨᖃᑎᒌᑉ ᐱᔭᕆᐊᖃᖅᑕᖏᓐᓂᒃ: 
“ᐱᕙᓪᓕᐊᔪᑎᒃᓴᒥᒃ ᑐᒃᓯᕋᐅᑎᓕᐅᖅᓯᒪᔪᒍᑦ ᓄᓇᕗᑦ 
ᒐᕙᒪᒃᑯᓐᓂ ᐱᔭᐅᓯᒪᓪᓗᑎᒃ ᐊᕐᕌᒎᑉ ᐅᖓᑖᓄᑦ. 
ᑮᓇᐅᔭᓂᒃ ᓴᓂᕐᕙᐃᓯᒪᔫᒐᓗᐊᑦ, ᑭᓯᐊᓂ ᓈᒻᒪᖏᓗᐊᕐᒪᑕ 
ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᔪᓐᓇᓂᕐᒧᑦ.” 138   

ᐊᐃᑉᐹ ᑕᑯᓐᓇᒐᒃᓴᓕᐅᖅᑎ ᐃᓱᒪ ᑏᕖ, 
ᖃᕆᑕᐅᔭᑎᒍᑦ ᓴᖅᑮᓚᐅᖅᑐᑦ 2008-ᒥ ᐃᒡᓗᓕᒻᒥ 
ᐃᓱᒪ ᑕᑯᓐᓇᒐᒃᓴᓕᐅᖅᑏᑦ ᑕᑯᔅᓴᐅᑎᑦᓯᓪᓗᑎᒃ 
ᐃᒻᒥᑰᖅᑐᓂᒃ, ᐃᓄᓐᓄᑦ ᐊᒻᒪ ᓄᓇᖃᖅᑳᓯᒪᔪᓄᑦ 
ᑕᑯᓐᓇᖅᑕᐅᔪᓐᓇᖅᑐᓂᒃ ᓯᓚᕐᔪᐊᓕᒫᒥ. ᖃᕆᑕᐅᔭᑎᒍᑦ 
ᑕᑯᓐᓇᖅᑕᐅᔪᓐᓇᖅᑐᑦ, ᑕᑯᒥᓇᒻᒪᕆᑦᑐᓂᒃ ᐃᓄᒃᑎᑐᑦ 
ᑕᕐᕆᔮᒃᓴᓕᐊᒥᓂᖏᑦ. ᖃᕆᑕᐅᔭᑎᒍᑦ ᐊᑐᐃᓐᓇᓂᖏᓐᓄᑦ, 
ᑕᑯᓐᓇᒐᒃᓴᐃᑦ ᐊᔾᔨᒌᖏᕈᓘᔭᖅᑐᑦ ᐅᓂᒃᑳᓕᐊᖑᓯᒪᔪᓗ 
ᐊᖏᕐᕋᖃᖏᑦᑐᑦ ᐃᓄᐃᑦ ᒪᓐᑐᕆᐊᒥ (ᖃᓪᓗᓇᐅᔭᖅᑐᑦ) 
ᐊᑯᑭᑦᑐᕐᒥᐅᑦ ᑕᑯᓐᓇᒐᒃᓴᖏᑦ (ᓱᐸ ᐋᑉᐸᓛᕐᑐᖅ) 
ᒪᒃᑯᑦᑐᓄᑦ ᑐᕌᖓᔪᖅ. ᑭᓯᐊᓂ, ᐊᒃᑐᐃᓯᒪᔪᓐᓇᕐᓂᖓ 
ᑖᒃᓱᒪ ᐊᑐᐃᓐᓇᐅᔫᑉ ᐃᓄᓐᓄᑦ ᐃᓱᖃᕐᕕᖃᕐᒥᔪᖅ 
ᐊᖏᓂᖏᑦ ᑕᑯᓐᓇᒐᒃᓴᐃᑦ ᐊᒻᒪ ᖃᕆᑕᐅᔭᑎᒍᑦ 
ᐊᑐᐃᓐᓇᐅᓂᖏᑦ ᐅᑭᐅᖅᑕᖅᑑᑉ ᓄᓇᓕᖏᓐᓄᑦ. 
ᑕᐃᒪᐃᒃᑲᓗᐊᖅᑎᓪᓗᒍ, ᐊᖏᓂᖓ ᐃᓗᓕᖏᓪᓗ 
ᑕᑯᑦᓴᐅᑎᑕᐅᔪᑦ ᐃᓱᒪ ᑏᕖᒃᑯᓐᓂ ᐱᔪᒥᓇᖅᑐᑦ, 
ᐱᑯᒃᓴᖃᒃᑲᓂᕈᓐᓇᑐᖅ ᐊᒻᒪ ᐱᑕᖃᒃᑲᓂᕆᐊᖃᕐᓂᖏᑦ 
ᐃᓄᒃᑎᑑᖅᑐᑦ ᑏᕖᒃᑯᑦ ᓄᓇᕗᒻᒥ. ᐃᓱᒪᒃᑯᑦ 
ᐃᑲᔪᖅᑐᖅᑕᐅᓯᒪᕙᒃᑐᑦ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ 
ᑐᒃᓯᕋᐅᑎᒃᑯᑦ, ᐃᑲᔪᖅᑐᐃᕙᒻᒪᑕ ᓴᖅᑭᔮᖅᑎᑦᓯᓂᖅ, 
ᓴᐳᔾᔨᓂᕐᒥᒃ ᐃᓕᖅᑯᓯᑦᑎᓐᓂ, ᐅᖃᐅᓯᑦᑎᓐᓂ, 
ᓴᓇᐅᒐᑦᑎᓐᓂ ᐊᒻᒪᓗ ᐃᑦᑕᕐᓂᓴᓂᒃ ᓄᓇᕗᒻᒥ. 

ᐃᓄᑦᑎᑑᖅᑐᓂᒃ ᑕᑯᓐᓇᒐᑦᓴᖃᖅᑎᑦᓯᓂᖅ 
ᐊᐅᓚᑦᑎᐊᕈᓐᓇᖁᓪᓗᒍ, ᐃᓄᒃᑎᑑᖅᑐᓂᒃ 

ᐃᓄᐃᓐᓇᖅᑐᓪᓗ ᑕᑯᓐᓇᒐᒃᓴᓂᒃ 
ᓴᖅᑮᔭᕆᐊᖃᕐᓂᐊᖅᑐᒍᑦ ᐊᕐᕌᒍᖃᑎᒌᖏᑦᑐᓄᑦ, 
ᐊᔾᔨᐸᓗᖏᓐᓂ ᑲᔪᓯᑎᑕᐅᑦᑎᐊᖅᓯᒪᔪᑦ ᓅ ᓯᓚᓐᒥ 
ᐊᑯᑭᑦᑐᓂᓗ. ᐃᓱᒪᓇᑐᖅ, ᑐᕌᖓᓗᐊᕋᔭᕐᓗᑎᒃ 
ᑕᑯᓐᓇᒐᒃᓴᐃᑦ ᒪᒃᑯᑦᑐᓄᑦ. ᐊᒃᑐᐃᓯᒪᑦᑎᐊᖁᓪᓗᒍ 
ᐅᖃᐅᓯᐅᑉ ᐊᑐᖅᑕᐅᑦᓯᐊᕈᓐᓇᕐᓂᖓᓂᒃ, 
ᒪᒃᑯᑦᑐᑦ ᐱᓕᕆᖃᑕᐅᒻᒪᕆᒋᐊᖃᕐᓂᐊᖅᐳᑦ 
ᐋᖅᑭᒃᑕᐅᕙᓪᓕᐊᓂᖓᓄᑦ ᐊᒻᒪ ᑕᑯᑦᓴᐅᖃᑕᐅᕙᓪᓗᑎᒃ 
ᐃᓄᒃᑎᑑᖅᑐᓂ ᑕᑯᓐᓇᒐᒃᓴᓂ. ᐱᐅᔪᒻᒪᕆᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥ ᓇᓗᓇᐃᖅᓯᓂᖅ 
ᐊᖏᖁᑎᑖᕐᓂᕐᒥᒃ ᐅᓂᒃᑳᖓ, ᑕᑯᑦᓴᐅᑎᑦᓯᓗᓂ 
ᓯᑕᒪᓂᒃ ᒪᒃᑯᑦᑐᓂᒃ ᐃᓄᓐᓂᒃ ᑐᑭᓯᕙᓪᓕᐊᓂᖏᑦ 
ᓄᓇᕗᑖᖅᐸᓪᓕᐊᓂᐅᓯᒪᔪᒧᑦ, ᐆᒃᑑᑕᐅᔪᓐᓇᑐᖅ 
ᐅᓪᓗᒥᒨᖓᔪᓄᑦ, ᑭᐱᓐᖑᐃᔭᐅᑎᓄᑦ 
ᐃᓕᓐᓂᐊᕈᑎᒃᓴᐅᓪᓗᓂᓗ ᐃᓄᒃᑎᑑᖅᑐᓂᒃ 
ᒪᒃᑯᑦᑐᖁᑎᖏᓐᓄᑦ ᐃᓄᐃᑦ. 

ᐱᓇᓱᐊᖅᑕᖏᑦ ᐱᐅᓯᕙᓪᓕᐊᔪᓐᓇᑐᑦ 
ᑕᑯᔅᓴᐅᓂᖅᓴᐅᕙᓕᕐᓗᑎᒃ ᐃᓄᒃᑎᑑᖅᑐᑦ 
ᐃᓄᐃᓐᓇᖅᑑᖅᑐᓪᓗ ᑐᓴᒐᑦᓴᓕᐅᕈᑎᑎᒍᑦ, 
ᐃᓱᒪᒋᒋᐊᖏᓐᓇᕐᓗᒍ ᖃᓂᒋᔭᑦᑎᓐᓂ ᓅᒃ, ᐊᑯᑭᑦᑐᓂ 

ᐊᑐᖅᑕᐅᖃᑦᑕᖅᓯᒪᔪᖅ. ᒐᕙᒪᒃᑯᑦ ᐊᐅᓚᑦᓯᕙᑦᑐᑦ KNR 
ᑕᑯᓐᓇᒐᒃᓴᓕᕆᔨᖏᑎᒍᑦ ᓴᖅᑭᔮᖅᑎᑦᓯᓪᓗᑎᒃ 2,455 
ᐃᑲᕐᕋᐃᑦ ᑲᓛᖡᑑᖅᑐᑦ ᑕᑯᒃᓴᐅᑎᑕᐅᕙᒃᑐᑦ 2006-ᒥᓂᒃ 
(654 ᐃᑲᕐᕋᐃᑦ ᑕᐃᓂᔅᑎᑐᑦ) 265 ᐃᑲᕐᕋᑦ ᑲᓛᖠᑐᑦ 
ᑕᑯᓐᓇᕋᑦᓴᐃᑦ (4,120 ᐃᑲᕐᕋᐃᑦ ᐊᓯᓂ ᐅᖃᐅᓯᕐᒥᒃ 
ᐊᑐᖅᑐᑦ) ᑕᕝᕙᓂᒃᓴᐃᓐᓇᖅ ᐊᕐᕌᒍᒥ.139 KNR-ᑯᑦ 
ᑕᑯᑦᓴᐅᑎᖃᑦᑕᖅᑕᖏᑦ ᐃᓚᖃᖅᑐᑦ ᐃᓅᓯᕐᒨᖓᔪᓂᒃ, 
ᒪᒃᑯᑦᑐᓄᑦ ᑕᑯᓐᓇᕋᑦᓴᐃᑦ, ᐃᓕᖅᑯᓯᑐᖃᕐᒨᖓᔪᑦ, 
ᑭᐱᓐᖑᐃᔭᐅᑏᑦ ᐊᒻᒪᓗ ᓄᓇᖓᓐᓃᖔᖅᑐᑦ ᓯᓚᕐᔪᐊᒥᓗ 
ᓂᔾᔭᐅᓯᔭᖅᑐᑦ ᐱᕙᓪᓕᐊᔪᓪᓗ. ᓄᓇᓕᓐᓂ ᓴᖅᑭᑕᐅᔪᑦ 
ᐃᓕᖅᑯᓯᕐᒨᖓᔪᑦ ᒪᒃᑯᑦᑐᓄᓪᓗ ᑏᕖᒃᑯᑦ ᓈᓚᐅᑎᒃᑯᓪᓗ 
ᓴᓇᔭᐅᕙᒃᑐᑦ ᑲᓛᖡᑐᑦ. ᓄᓇᓕᓐᓂ ᑕᒪᒃᑮᒃ ᓈᓚᐅᑎᒃᑯᑦ 
ᑏᕖᒃᑰᓪᓗ ᐃᓚᖓᒍᑦ ᑮᓇᐅᔭᖃᖅᐸᒃᑐᑦ ᑏᕖᒃᑯᑦ 
ᑕᑯᑦᓴᐅᑎᑦᓯᔪᒪᔪᓂᒃ.  ᑖᓐᓇ ᑲᑐᔾᔨᖃᑎᒌᖑᔪᖅ 
ᑲᑐᔾᔨᖃᑎᒋᒐᔅᓴᐅᑐᐃᓐᓇᕆᐊᓕᒃ ᐃᓕᓐᓂᐊᑎᑦᓯᓂᕐᒧᑦ, 
ᑕᑯᓐᓇᒐᒃᓴᐃᑦ ᐃᓗᓕᖏᓐᓄᑦ ᐊᒻᒪ ᑲᑐᔾᔨᓂᒃᑯᑦ. 

ᐊᔾᔨ ᐱᖁᑎᒋᔭᐅᔪᖅ ᐱᖅᑯᓯᓕᕆᕝᕕᒻᒧᑦ 

ᐱᖅᑯᓕᓯᕆᕝᕕᒻᒥᐅᑦ ᐊᐅᓪᓛᖅᓯᒪᔪᑦ ᖁᕐᓗᖅᑑᑉ ᖃᓂᒋᔮᓂ. (ᓴᐅᒥᐊᓂᒃ-ᑕᓕᖅᐱᐊᓄᑦ) ᑖᕐᓯ ᕼᐊᕕᐅᔭᒃ, ᔭᐃᒻᔅ ᐴᓪᑦ, ᑲᑐᕇᓇ ᕼᐊᑎᒎᓇ ᐊᒻᒪ ᔪᓕᐊ ᑳᕐᐱᓐᑐᕐ, 

ᒫᑦᓯ, 2011.

ᑕᐅᑐᓐᓂᖅ ᓯᕗᒧᑦ
ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ 

ᐊᕐᕌᒍᓂ ᖁᓕᓂ ᐊᓂᒍᖅᑐᓂ, ᐱᖓᓱᑦ 
ᐅᖃᐅᓯᐅᓪᓗᐊᑕᖃᑦᑕᖅᓯᒪᔪᑦ ᐊᓯᖏᑕ ᓴᓂᐊᓂ: 

1. ᑎᑎᕋᐅᓯᖏᑦ ᐊᑕᐅᓯᓐᖑᖅᑎᑕᐅᓗᑎᒃ, ᑖᒃᑯᐊ 
ᒪᕐᕉᒃ ᑎᑎᕋᐅᓰᒃ ᑲᑎᑕᐅᓗᑎᒃ. ᐊᐃᑉᐹ ᑎᑎᕋᐅᓯᐅᑉ 
ᐊᑐᕈᓐᓃᖅᑎᑕᐅᕙᓪᓕᐊᓗᓂ-ᖃᓕᐅᔭᖅᐸᐃᑦ 
ᖃᓂᐅᔭᖅᐸᓪᓘᓐᓃᑦ-ᓇᓪᓕᐊᑐᐃᓐᓇᖅ 
ᓂᕈᐊᒐᕆᔭᐅᒃᐸᑦ. ᐅᖃᐅᓰᑦ ᐊᔾᔨᒌᖏᓐᓂᖏᑦ 
ᐊᑐᖅᑕᐅᖏᓐᓇᕈᓐᓇᖅᖢᑎᒃ ᑎᑎᕋᐅᓯᖏᑎᒍᑦ, ᑭᓯᐊᓂ 
ᑎᑎᕋᖅᑕᐅᓂᖏᑦ ᐊᔾᔨᒌᓕᕐᓗᑎᒃ. 

2. ᓂᕈᐊᕐᓗᑎᒃ ᐊᑕᐅᓯᕐᒥ ᐅᖃᐅᓯᕐᒥ ᓴᖅᑭᑕᐅᕙᒃᑐᓄᑦ. 
ᑖᔅᓱᒧᖓ ᐊᑐᕆᐊᖃᕋᔭᖅᑐᑦ ᐊᑕᐅᓯᕐᒥ ᑎᑎᕋᐅᓯᕐᒥᒃ 
ᐊᑭᑐᓗᐊᖁᖏᓪᓗᒍ. ᐃᓱᒪᓕᐅᕈᑕᐅᔭᕆᐊᖃᕋᔭᑐᖅ 
ᐊᑐᖅᐸᒃᑐᓄᑦ (ᒐᕙᒪᓄᑦ, ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᓇᖕᒥᓂᖁᑎᖃᖅᑐᓄᑦ, ᐊᒻᒪ ᐅᖃᓕᒫᒐᓕᐅᖅᑎᐅᔪᓄᑦ, 
ᐊᓯᖏᓪᓗ) ᐊᑐᕆᐊᖃᖅᑎᑕᐅᒐᔭᕐᒪᑕ ᓂᕈᐊᖅᑕᐅᔪᒥᒃ 
ᐅᖃᐅᓯᕐᒥᒃ.    

3. ᓂᕈᐊᕐᓂᖅ ᐊᑕᐅᓯᕐᒥ ᐅᖃᐅᓯᕐᒥᒃ ᓴᖅᑭᑕᐅᓂᐊᖅᑐᓄᑦ 
ᐅᖃᖃᑎᒌᒍᑕᐅᓂᐊᖅᑐᒧᓪᓗ, ᓲᕐᓗ ᒐᕙᒪᒃᑯᑦ 
ᐱᔨᑦᓯᕋᐅᑎᖏᑦ, ᐃᓄᐃᑦ ᐅᖃᐅᓯᖏᑦ, 
ᐃᓕᓐᓂᐊᕈᑎᒃᓴᐃᑦ. ᑖᓐᓇ ᐃᓱᖃᖅᑎᑦᓯᒐᔭᑐᖅ 
ᐊᑕᐅᓯᓐᖑᖅᑎᑕᐅᓯᒪᔪᖅ ᑎᑎᕋᐅᓯᕐᒥᒃ, 
ᑎᑎᕋᕐᓂᖏᑦ ᐊᒻᒪ ᐅᖃᖅᑕᐅᓂᖏᑦ ᐅᖃᐅᓰᑦ 
ᐊᔾᔨᒌᖏᓐᓂᒃ ᐊᒃᑐᐃᓯᒪᑲᒻᒪᓗᐊᖏᓪᓗᓂ ᓄᓇᓕᐅᑉ 
ᐅᖃᐅᓯᕆᔭᖓᓂᒃ.  

ᐃᓛᒃᑰᕐᓂᖓ 15 ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓᓄᑦ 
ᐱᖁᔭᖅ ᓴᖅᑮᔭᕆᐊᖃᖅᑎᑦᑎᓯᒪᕗᖅ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂ, ᐃᓄᐃᑦ 
ᐅᖃᐅᓯᖓᓄᑦ ᐱᔪᓐᓴᐅᑎᖃᖅᑐᑦ, ᐱᓕᕆᐊᒃᓴᖃᖅᑐᑎᒃ, 
“ᖃᐅᔨᒪᓕᖅᐹᓕᕐᓗᑎᒃ ᐊᒻᒪ ᖃᐅᔨᒪᓂᕆᔭᖏᑦ 
ᐃᒃᐱᒍᓱᑦᑎᐊᕐᓗᑎᒃ ᐃᓄᒃᑎᑑᕐᓂᕐᒥᒃ ᐊᒻᒪ 
ᐃᓱᒪᓕᐅᕈᑎᖃᖅᐸᓪᓗᑎᒃ ᐊᑐᖅᑕᐅᓂᖓᓄᑦ, 
ᐱᕙᓪᓕᐊᔭᐅᓂᖓᓄᑦ ᐋᖅᑭᒃᓱᖅᑕᐅᓂᖓᓄᓪᓘ.”140 

ᑕᓪᓕᒪᑦ ᑲᑎᒪᔨᐅᖃᑕᐅᔪᑦ ᐃᓕᓯᒪᕙᒃᑐᑦ ᐊᕐᕌᒍᓄᑦ 
ᐱᖓᓱᓄᑦ ᑎᒃᑯᐊᖅᑕᐅᕙᒃᖢᑎᒃᓗ ᒥᓂᔅᑕᐅᑎᓄᑦ. 
ᑎᒃᑯᐊᖅᑕᐅᔪᑦ ᓂᕈᐊᖅᑕᐅᕙᒃᑐᑦ ᐃᓄᓐᓄᑦ 
ᓂᕈᐊᒐᒃᓴᓕᐊᖑᓯᒪᔪᓂ. ᐱᓕᕆᐊᖅᓴᖃᖅᑐᑦ 
ᐊᔾᔨᐸᓗᖏᓐᓂᒃ ᐅᖄᓯᓕᐅᖅᑐᑦ-ᐊᑯᑭᑦᑐᐃᑦ 
ᐅᖃᓯᓕᕆᓂᕐᒧᑦ ᑲᑎᒪᔨᖏᑦ, ᒪᐅᕆ ᐅᖃᐅᓯᓕᕆᓂᕐᒧᑦ 
ᑲᒥᓴᓐ ᓅ ᓯᓚᓐᒥ. ᐃᓚᖃᖅᑐᑦ ᐅᑯᓂᖓ: 

• ᐊᑕᐅᓯᖑᑎᑦᓯᓗᑎᒃ ᑎᑎᕋᐅᓯᖏᓐᓂᒃ 
ᐅᖃᐅᓯᖏᓐᓄᓪᓗ ᐃᓄᒃᑎᑐᑦ. 

• ᓴᖅᑭᔮᖅᑎᑦᓯᓂᖅ ᐊᑐᖅᑕᐅᓂᕆᕙᒃᑕᖓᓂᒃ 
ᐊᑕᐅᓯᖑᑎᑕᐅᓯᒪᔪᖅ ᑎᑎᕋᐅᓰᑦ ᐅᖃᐅᓰᓪᓗ.

• ᐃᑲᔪᖅᑐᐃᓗᑎᒃ ᓇᖕᒥᓂᕆᔭᐅᔪᓂᒃ, ᒐᕙᒪᒃᑯᓐᓂ 
ᐊᓯᖏᑦᓗ ᑲᑐᔾᔨᖃᑎᒌᖑᔪᑦ ᐱᔨᑦᓯᕋᕐᓂᖏᓐᓄᑦ 
ᐃᓄᒃᑎᑑᕐᓗᑎᒃ. 

• ᐱᒋᐊᖅᑎᑦᓯᓗᑎᒃ ᖃᐅᔨᓴᕈᑕᐅᓂᖅᑐᓂᒃ 
ᑎᑎᕋᕈᓐᓇᖅᓯᕙᓪᓕᐊᓂᖏᑦ ᐅᖃᕈᓐᓇᖅᓯᕙᓪᓕᐊᓂᖏᑦ 
ᐃᓄᒃᑎᑑᕐᓂᕐᒧᑦ. 

• ᑎᑎᕋᖃᑦᑕᕐᓗᑎᒃᓗ ᓇᐅᑦᓯᑐᕐᓗᒋᑦ ᐅᖃᐅᓯᑐᖃᐃᑦ, 
ᐅᖃᐅᓰᑦ ᐊᔾᔨᒌᖏᓐᓂᖏᑦ ᐊᒻᒪᓗ ᑎᑎᕋᐅᓯᖏᑦ. 

• ᐃᑲᔪᖅᑐᐃᕙᓪᓗᑎᒃ ᖃᐅᔨᓴᕐᓂᕐᒧᑦ ᐱᒋᐊᕈᑕᐅᔪᓂᒃ 
ᐃᓄᐃᑦ ᐅᖃᐅᓯᖓᓅᖓᔪᓄᑦ ᐊᒻᒪ ᖃᐅᔨᓴᕈᑏᑦ 
ᐊᑐᐃᓐᓇᐅᑎᑕᐅᓗᑎᒃ ᐃᓄᓐᓄᑦ. 

• ᑲᑐᔾᔨᕙᓪᓗᑎᒃ ᑐᑭᓯᐅᒪᔾᔪᑎᒃᓴᑲᓐᓂᕐᓂᕐᓗ 
ᑲᑐᔾᔨᖃᑎᖃᖅᐸᓪᓗᑎᒃ ᐊᓯᖏᓐᓂᒃ ᑲᑐᔾᔨᖃᑎᒌᖑᔪᓂᒃ 
ᓄᓇᕗᒻᒥ ᓯᓚᑖᓂᓗ, ᓴᙵᑎᒃᐸᓪᓕᐊᖁᓪᓗᒍ 
ᐃᓄᒃᑎᑑᕐᓂᐅᑉ ᐊᑐᖅᑕᐅᓂᕆᕙᒃᑕᖓ. 

ᑕᐃᒍᓯᓕᐅᖅᑎᖁᑦ ᑕᓪᓕᒪᓂᒃ ᑎᒃᑯᐊᖅᓯᓚᐅᖅᑐᑦ 
ᑕᕝᕙᖓ 50 ᐅᖓᑖᓃᑦᑐᑦ ᓂᕈᐊᒐᒃᓴᓕᐊᖑᓯᒪᔪᓂ 
ᓄᕕᐱᕆ 2009-ᖑᑎᓪᓗᒍ. ᒫᑦᓯ 2011-ᒥ, 
ᑕᐃᒍᓯᓕᐅᖅᑎᒃᑯᑦ ᓯᑕᒪᓂᒃ ᐅᓪᓗᓕᒫᖃᑦᑕᖅᑐᓂᒃ 
ᐃᖅᑲᓇᐃᔭᖅᑎᓖᑦ ᐱᖓᓱᑦᓗ ᐃᓄᖃᖏᑦᑐᑦ. 
ᑕᐃᒎᓯᓕᐅᖅᑏᑦ ᓯᕗᓪᓕᐅᔾᔨᓯᒪᓂᐊᑐᑦ 
ᖃᓄᐃᖏᑦᓯᐊᓂᕐᒧ, ᐃᓕᓐᓂᐊᕐᓂᓕᕆᓂᖅ, 

ᑐᓴᒐᒃᓴᓕᐅᖅᑏᓪᓗ ᓇᖕᒥᓂᖃᖅᑐᓄᑦ ᐅᖃᐅᓯᕐᓂᒃ, 
ᐊᒻᒪᓗ ᐊᑕᐅᓯᓐᖑᑎᑦᓯᕙᓪᓕᐊᓂᖅ ᐃᓄᒃᑎᑑᕐᓂᕐᒥᒃ 
ᐅᖃᖃᑎᒌᑦᓯᐊᖃᑦᑕᕈᓐᓇᖁᓪᓗᒋᑦ ᐅᖃᐅᓯᖏᑦ 
ᐊᔾᔨᒌᖏᒃᑲᓗᐊᖅᑎᓪᓗᒋᑦ, ᐋᖅᑮᓗᑎᒃᓗ 
ᐃᓄᒃᑎᑑᕈᓐᓇᖅᓯᕙᓪᓕᐊᔪᓄᑦ ᖃᐅᔨᓴᕈᑎᒃᓴᓂᒃ.141 ᓄᑖᑦ 
ᐅᖃᐅᓯᓕᐊᖑᔪᑦ ᒫᓐᓇ ᐃᓄᒃᑎᑐᑦ ᑕᐃᒎᓯᖃᖏᑦᑐᓄᑦ 
ᓄᓇᕗᒻᒥ ᑐᓂᔭᐅᕙᓪᓗᑎᒃ ᓇᖕᒥᓂᖃᖅᑐᓄᑦ, ᒐᕙᒪᐅᔪᓄᑦ 
ᓄᓇᓕᓐᓂᓗ ᐅᐸᒃᑕᐅᕙᒃᑐᓄᑦ, ᓈᓚᐅᑎᑎᒍᑦ, ᓄᓇᓕᓐᓂ 
ᑏᕖᒃᑯᑦ ᓴᖅᑭᔮᖅᑎᑕᐅᕙᓪᓗᑎᒃ, ᓯᕗᓂᑦᑎᓐᓂᓗ 
ᖃᕆᓴᐅᔭᑎᒍᑦ. ᐅᖃᐅᓰᑦ ᐊᑕᐅᓯᕈᖅᑎᑕᐅᓗᑎᒃ 
ᐃᓚᖏᓐᓄᑦ ᐅᖃᐅᓯᕐᓄᑦ ᐊᑐᖅᑕᐅᕙᒃᑐᓄᑦ, ᓲᕐᓗ 
ᒐᕙᒪᒃᑯᑦ ᐱᓕᕆᕝᕕᖏᓐᓂ, ᐊᑕᐅᓯᕐᒥᒃ ᐅᖃᐅᓯᕐᒥᒃ 
ᐊᑐᓕᖁᓪᓗᒋᑦ ᒐᕙᒪᒃᑯᑦ ᐃᓗᐊᓂ ᓯᓚᑖᓂᓗ. IUT-ᑯᑦ 
ᓯᕗᓪᓕᖅᐹᒥ ᐅᖃᐅᓯᓕᕆᓂᕐᒧᑦ ᑲᑎᒪᕕᔾᔪᐊᑎᑦᓯᓚᐅᖅᑐᑦ 
ᓄᓇᕗᒻᒥ ᐅᖃᐅᓯᓕᕆᓂᐅᑉ ᐱᓇᓱᐊᕈᓯᖓᓂ, ᕕᕗᐊᕆ 
7-11, 2011-ᒥ.  

ᐊᐱᖅᑯᓯᖅ ᑕᐃᒪᐃᓐᓂᐊᐸ ᖃᓄᕐᓗ 
ᐊᑕᐅᓯᓐᖑᖅᑎᑕᐅᔪᓐᓇᐸ ᐃᓄᐃᑦ ᐅᖃᐅᓯᖓ 
ᐊᑯᓃᖅᑐᒧᑦ ᐊᑕᓂᐊᕐᓗᓂ. ᐅᖃᐅᓰᑦ 
ᐊᔾᔨᒌᖏᓐᓂᖃᒐᓛᒃᑲᓗᐊᖅᑎᓪᓗᒋᑦ ᓄᓇᓕᓐᓂ 
ᐊᕐᕕᓂᓖᑦ ᐅᖃᐅᓰᑦ ᐊᔾᔨᒌᖏᓐᓂᖏᑦ, ᐊᖏᕈᑕᐅᓯᒪᔪᖅ 
ᑎᑎᕋᖅᓯᒪᓂᖏᑦ ᐅᖃᐅᓯᖏᓪᓗ ᐋᖅᑭᒃᓯᒪᔭᕆᐊᖃᕐᒪᑕ 
ᐃᓄᒃᑎᑑᕐᓂᖅ ᐊᒥᓱᓄᑦ ᑎᑭᐅᑎᖁᓪᓗᒍ.  ᕌᓯ ᓇᓴᓕᒃ, 
ᐅᖃᖅᑎᐅᔪᖅ ᓯᐱᓰ ᐃᒐᓛᒃᑯᓐᓄᑦ, ᐸᓐᓂᖅᑑᕐᒥᐅᑎᑐᑦ 
ᐃᓄᒃᑎᑑᖃᑦᑕᖅᑐᖅ, ᐆᒃᑑᑎᒋᓗᒍ, ᑕᑯᓐᓇᖃᑦᑕᖅᑐᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓂ ᐅᖃᐅᓯᖃᕋᓗᐊᖅᑎᓪᓗᒋᑦ 
ᐊᔾᔨᒌᖏᑦᑐᓂᒃ. ᐃᓄᒃᑎᑐᑦ ᑎᑎᕋᖅᓯᒪᔪᑦ, ᓲᕐᓗ 
ᓴᖅᑭᑕᐅᕙᒃᑐᑎᑐᑦ Inhabit Media-ᑯᓐᓂ, 
ᑎᑎᕋᖅᓯᒪᕙᒃᑐᑦ ᕿᑭᖅᑖᓘᑉ ᐅᐊᓐᓇᖓᒥᐅᑎᑐᑦ 
ᓂᒋᖅᐸᓯᕐᒥᐅᑎᑐᓪᓘᓐᓃᑦ ᐱᔾᔪᑎᒋᓪᓗᒍ ᐃᓄᒃᑎᑑᓕᕆᔩᑦ 
ᓇᑭᓐᖔᖅᓯᒪᓂᖏᓐᓄᑦ. ᑕᐃᒫᒃᓴᐃᓐᓇᐅᒻᒥᔪᖅ 
ᒐᕙᒪᒃᑯᓐᓄᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᓴᖅᑭᑕᐅᕙᒃᑐᑦ. 

ᐅᖃᐅᓯᖅ ᐊᑕᐅᓯᓐᖑᖅᑎᑕᐅᓯᒪᑎᓐᓇᒍ, 
ᑐᓴᒐᒃᓴᓕᐅᖅᑏᓪᓗ ᑎᑎᕋᖅᓯᒪᔪᓂᒃ ᓴᖅᑮᕙᒃᑐᑦ ᓄᓇᕗᒻᒥ 
ᒪᓕᖃᑦᑕᓂᐊᑐᑦ ᐅᖃᐅᓯᕐᒥᒃ ᑐᑭᓕᐅᕆᔨᐅᔪᓂᒃ. ᑕᒪᓐᓇ 
ᖃᓄᐃᒍᑎᖃᓪᓚᕆᖏᑑᒐᓗᐊᖅ, ᑐᑭᓯᖃᑦᑕᐅᑎᖃᑦᑕᕐᒪᑕ 
ᐅᖃᐅᓯᖃᑎᒌᖏᑦᑑᒐᓗᐊᑦ ᑕᐃᒎᓯᖏᑦ ᑎᑎᕋᐅᓯᖏᓪᓗ 
ᐊᔾᔨᒌᖏᓐᓂᖃᒐᓛᓐᓂᖏᓐᓄᑦ. ᐊᔾᔨᒌᖏᓐᓂᖃᕐᓂᖅᓴᐅᔪᑦ 
ᐃᓄᐃᓐᓇᖅᑐᑦ ᐃᓯᒃᑎᑐᓪᓗ ᐅᖃᐅᓰᒃ, ᑭᓯᐊᓂ 
ᐅᖃᐅᓰᑦ ᐊᔾᔨᒌᖏᒐᓛᓐᓂᖏᑦ ᑕᑯᓐᓇᖅᑐᒋᑦ, 
ᐱᔪᓐᓇᕐᓂᕆᔭᖏᑦ ᕿᑭᖅᑖᓘᑉ ᐅᐊᓐᓇᖓᓂ ᓂᒋᐊᓂᓗ 
ᑐᑭᓕᐅᕆᔩᑦ ᑐᑭᓕᐅᑦᑕᐅᑎᒋᔪᓐᓇᖃᑦᑕᓚᐅᖅᑐᑦ 
ᐃᓄᐱᐊᑐᑦ ᐅᓂᒃᑳᖅᑐᖃᖅᑎᓪᓗᒍ 2010 ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᑲᑎᒪᕕᔾᔪᐊᓂᕐᒥ, ᐃᓄᒃᑎᑐᑦ 
ᐅᖃᕐᓂᖓ ᐊᔾᔨᒋᖏᒐᓛᒃᑲᓗᐊᖅᖢᓂᐅᒃ 5,000 ᑭᓛᒥᑕ 
ᐅᐊᓐᓇᖓᓃᑦᑐᖅ ᐃᖃᓗᐃᑦ ᑖᒃᑯᐊ ᐊᓛᔅᑲᒥᐅᑦ. 

ᒐᕙᒪᒃᑯᑦ ᑎᑎᖅᑲᖁᑎᖏᓪᓗ ᐃᓕᓐᓂᐊᕐᕕᓐᓂ 
ᐃᓕᓐᓂᐊᕈᑎᒃᓴᐃᑦ ᓴᖅᑭᑕᐅᓯᒪᔪᑦ ᐊᕐᕕᓂᓖᑦ ᐅᖃᐅᓰᑦ 
ᐊᔾᔨᒌᖏᑦᑐᑎᒍᑦ, ᐊᑭᑐᓂᖅᓴᐅᒐᔭᖅᖢᓂᓗ. ᓄᓇᓕᑎᒍᑦ, 
ᐊᐅᓪᓚᖃᑦᑕᓂᒃᑯᑦ, ᐊᒻᒪᓗ ᑐᓴᐅᑎᓕᕆᓂᒃᑯᑦ, ᐃᓄᐃᑦ 
ᓄᓇᕗᑦ ᓄᓇᓕᖁᑎᖏᓐᓂ ᐅᖃᐅᓯᖃᑎᒋᓪᓚᕆᖏᑕᒥᓂ 
ᑲᑎᓯᖃᑦᑕᖅᓯᒪᐃᓐᓇᖅᑐᖅ ᐊᕐᕌᒍᒐᓵᓗᓐᓂ, 
ᐅᖃᐅᓯᖃᑎᒌᖏᒃᑲᓗᐊᖅᑐᑎᒃ ᐅᖃᖃᑎᒌᒍᓐᓇᑐᑦ. ᑕᒪᓐᓇ 
ᐅᖃᐅᓯᐅᓚᐅᑐᖅ ᒪᒃᑯᑦᑐᒧᑦ ᐊᑕᐅᓯᖑᑎᑦᓯᒐᓱᐊᕐᓂᕐᒧᑦ 
ᐅᖃᐅᓯᖃᖅᑎᓪᓗᒋᑦ 2010 ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᑲᑎᒪᕕᔾᔪᐊᓂᕐᒥ, ᐊᑕᐅᓯᖅ ᒪᒃᑯᑦᑐᖅ ᐃᓚᒋᔭᐅᔪᖅ 
ᐅᖃᓚᐅᕐᒪᑦ ᐊᔾᔨᒌᐸᓗᑦᑐᒥᒃ ᐅᖃᐅᓯᖃᐅᕐᓂᖏᓐᓂᒃ 
ᖃᐅᔨᖃᑦᑕᓚᐅᕋᒥ ᓄᓇᕗᑦ ᓯᕗᓂᒃᓴᕗᒻᒧᑦ 
ᐃᓕᓐᓂᐊᖃᑕᐅᑎᓪᓗᒍ ᐋᑐᕚᒥ: 

 ᑕᑯᒋᑦ, ᐋᔩᖃᑎᒌᓯᒪᓚᐅᖅᑐᑦ. ᒫᓐᓇ 
ᐋᔩᖃᑎᒌᓐᓂᖅᑕᖃᖏᑦᑐᖅ ᐅᖃᐅᓰᑦ 
ᐊᔾᔨᒌᖏᓐᓂᖃᒐᓛᓐᓂᖏᓐᓄᑦ ᑕᒪᒃᑯᐊᓗ 
ᓴᐳᔾᔭᐅᓯᒪᔪᒪᓪᓗᑎᒃ ᑭᓯᐊᓂ ᐊᖏᓂᖅᓴᒧᑦ 
ᑕᐅᑐᒋᐊᖃᖅᑐᒍᑦ. ᐆᒃᑑᑎᑦᑎᐊᕙᒻᒪᕆᐅᔪᖅ ᓄᓇᕗᑦ 
ᓯᕗᓂᒃᓴᕗᑦ. ᑕᑯᒋᐊᑦᑎᐊᕈᑦᑎᒍ ᐊᑐᖅᑕᕗᑦ 
ᐱᑕᖃᖏᑦᑐᑦ, ᑕᐃᒫᒃ ᑲᔪᓯᑎᑦᓯᔪᓐᓇᖅᐳᒍᑦ 
ᐊᑕᐅᓯᓐᖑᑎᑦᓯᓂᕐᒥᒃ.142 

ᐃᓄᐃᑦ ᐊᑐᕈᒪᓂᖅᓴᐅᓲᖑᒻᒪᑕ ᐊᑐᒐᔪᑦᑕᒥᓐᓂᒃ. 
ᐊᔾᔨᒌᖏᓐᓂᖏᑦ ᐅᖃᐅᓯᐅᑉ ᓇᓗᓇᐃᕈᑕᐅᕙᒃᑐᑦ 
ᓇᑭᓐᖔᖅᓯᒪᓂᕐᒧᑦ ᐊᓯᔾᔩᓇᓱᐊᕐᓂᕐᓗ 
ᐅᓗᕆᐊᒋᔭᐅᒐᔪᑦᑐᓂ. ᑕᒪᓐᓇ ᑐᑭᖃᖅᓯᒪᕗᖅ 
ᐃᓄᒃᑎᑐᑦ ᐃᓄᐃᓐᓇᖅᑐᑦᓗ ᐅᖃᐅᓯᖏᑦ 
ᐃᓕᓐᓂᐊᑎᑦᓯᒍᑕᐅᑎᓪᓗᒍ ᐃᓕᓴᐃᔩᑦ ᓇᒻᒥᓂᖅ 
ᐃᓕᓐᓂᐊᕈᑎᒃᓴᓕᐅᖃᑦᑕᕆᐊᖃᖅᓯᒪᔪᑦ 
ᐱᑕᖃᖏᓐᓂᖓᓄᑦ ᐃᓕᓐᓂᐊᕈᑎᒃᓴᐅᓕᐅᖅᑎᒃᓴᐃᑦ. 
ᑲᔪᓯᑦᑎᐊᖅᑐᒥᒃ ᒪᕐᕉᓐᓂᒃ ᐅᖃᐅᓯᓐᓂᒃ ᐊᑐᕐᓗᑎᒃ 
ᐃᓕᓐᓂᐊᑎᑦᓯᖃᑦᑕᓂᐊᖅᐸᑕ ᓄᓇᕗᒻᒥ, 
ᐃᓕᕆᐊᖑᔭᕆᐊᖃᕐᓂᐊᖅᑐᑦ ᐃᓕᓐᓂᐊᕈᑎᒃᓴᐃᑦ 
ᐅᖃᓕᒫᕋᒃᓴᐃᓪᓗ, ᐊᑭᑐᓗᐊᖏᑦᑐᒥᒃ, ᐃᖏᕐᕋᐃᓇᖅᑐᒥᓪᓗ. 
ᑕᒪᓐᓇ ᐊᑐᓪᓚᕆᓕᕈᓐᓇᓂᐊᖅᑐ ᑭᓯᐊᓂ ᒐᕙᒪᒃᑯᑦ, 
ᐃᓕᓐᓂᐊᖅᑐᓕᕆᓂᖅ, ᐊᒻᒪᓗ ᓯᕗᓂᑦᑎᓐᓂ 
ᐅᖃᓕᒫᒐᓕᐅᖅᑎᐅᔪᑦ ᓂᕈᐊᖅᑎᒪᒃᐸᑕ ᐅᖃᐅᓯᕐᒥᒃ 
ᐊᑕᐅᓯᕐᒥᒃ ᐊᑐᕐᓂᐊᕐᓗᑎᒃ ᓴᖅᑭᑕᐅᕙᒃᑐᓄᑦ. ᑕᒪᓐᓇ 
ᐱᕕᖃᖅᑎᑦᓯᒐᔭᖅᑐᖅ ᐅᖃᓕᒫᒐᓕᐅᖅᑕᐅᔪᑦ 
ᕿᑎᐊᓃᓪᓗᑎᒃ, ᐱᕕᒃᓴᖃᕐᕕᒋᓂᐊᖅᑕᖏᑦ 
ᐃᓕᖓᑐᐊᖅᐸᑕ. 

ᒪᕐᕉᒃ ᐃᓱᒫᓘᑎᐅᒻᒪᕆᑦᑑᒃ ᖃᒪᒋᔭᐅᔭᕆᐊᖃᕐᓂᐊᖅᑑᒃ 
ᑕᒪᓐᓇ ᐱᒋᐊᓚᐅᖅᑎᓐᓇᒍ. ᓯᕗᓪᓕᖅ, ᓂᕈᐊᖅᓯᓂᖅ 
ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᒃᓱᕈᓐᓇᑐᐃᓐᓇᕆᐊᓕᒃ 
ᑐᑭᓕᐅᕆᔨᐅᕙᒃᑐᓄᑦ. ᐅᖃᐅᓯᖅ ᓂᕈᐊᖅᑕᐅᔪᖅ 
ᕿᑭᖅᑖᓘᑉ ᐅᖃᐅᓯᖏᓐᓃᖔᕋᓗᐊᖅᐸᑦ, 
ᑮᓇᐅᔭᖅᑐᕈᑎᒃᓴᒻᒪᕆᓐᓂᒃ ᐱᑕᖃᕆᐊᖃᕐᓂᐊᖅᐳᖅ 
ᐃᓕᓐᓂᐊᖅᑎᑕᐅᖁᓪᓗᒋᑦ ᓄᑖ ᑐᑭᓕᐅᕆᔩᓪᓗ 
ᑎᑎᕋᖅᓯᒪᔪᑎᒍᑦ, ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᖅᑎᑕᐅᔭᕆᐊᖃᕋᔭᕐᒪᑕ. ᐊᐃᑉᐹ, 
ᐃᓄᐃᑦ ᓄᓇᕗᒻᒥᐅᑦ ᖃᓪᓗᓇᐅᔭᕋᔪᒃᐸᒻᒪᑕ 
ᐅᖃᐅᓯᖃᑎᒋᖏᑕᒥᓐᓂ ᐅᖃᖃᑎᖃᖅᖢᑎᒃ ᐊᒻᒪ 
ᐅᖃᓕᒫᕐᓂᕐᒧᑦ ᑭᖑᓪᓕᐅᓗᓂ. ᒐᕙᒪᒃᑯᓪᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓄᓐᓂᒃ ᑐᑭᓯᑎᒃᓯᔭᕆᐊᖃᕐᓂᐊᖅᑐᑦ 
ᐃᓄᒃᑎᑑᖅᑐᑦ ᓴᖅᑭᑕᐅᔪᑦ ᓈᒻᒪᒋᔭᐅᖁᓪᓗᒋᑦ, 
ᐊᑐᖅᑕᐅᖃᑦᑕᖁᓪᓗᒋᑦ ᖁᕕᐊᒋᔭᐅᓗᑎᒃ. ᑲᔪᓯᓂᖓ 
ᑲᔪᓯᑎᐊᖏᓐᓂᖓᓘᓐᓃᑦ ᐊᑕᐅᓯᓐᖑᖅᑎᑕᐅᓯᒪᓂᖓᑕ 
ᒪᓕᓐᓂᐊᖅᐳᖅ ᓴᖅᑭᑕᐅᓂᖓᓄᑦ, ᐊᑐᖅᑕᐅᓂᖓ, 
ᑕᑯᔅᓴᐅᑎᑕᐅᓂᖓ ᐊᒻᒪ ᐃᑲᔫᑎᒃᓴᖏᒍᑦ.

ᓴᓐᖓᑎᑦᑎᕙᓪᓕᐊᓇᓱᐊᖅᑎᓪᓗᒋᓪᓗ. ᐃᓛᒃᓂᖓ 14 
ᐊᖏᕈᑕᐅᓯᒪᔫᑉ ᐃᑲᔪᖅᑐᐃᕗᖅ ᓄᓇᕗᑦ ᑐᙵᕕᒃᑯᑦ 
ᐊᐃᕙᐅᑎᒋᓯᒪᔭᑐᖃᖓᓂᒃ ᐃᓄᐃᑦ, ᒐᕙᒪᒃᑰᖏᑦᑐᖅ, 
ᐊᐅᓚᑦᓯᔭᕆᐊᖃᕐᓂᖏᓐᓂᒃ ᐃᓕᓐᓂᐊᕐᓂᓕᕆᓂᕐᒥᒃ 
ᓄᓇᕗᒻᒥ ᓇᓕᒧᒌᑎᑕᐅᓗᑎᒃ ᐃᓕᓐᓂᐊᑎᑦᓯᓂᖏᑦ 
ᓄᓇᕐᔪᐊᒥᐅᖑᖃᑎᑦᑎᓐᓄᑦ ᐊᑐᖅᑕᐅᑎᐊᖅᓯᒪᔪᓂᒃᓗ 
ᐃᓕᑕᕆᔭᐅᓕᕋᑖᕐᓂᑯᐃᑦ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᑦ.  

ᓯᓚᕐᔪᐊᒥᐅᖑᖃᑎᒌᑦ 
ᐊᖏᖃᑎᒌᓯᒪᓂᖏᑦ 
ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᓐᓄᑦ 

ᐃᓄᐃᑦ ᐅᖃᐅᓯᖓᓄᑦ ᐱᔪᓐᓇᐅᑎᖏᑦ 
ᐊᖏᖅᑕᐅᓯᒪᓂᕋᖅᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐋᑐᕚᒥ ᐃᓕᑕᕆᔭᐅᓪᓗᑎᒃ ᓯᓚᕐᔪᐊᒥᐅᖑᖃᑎᒌᑦ 
ᐊᖏᖃᑎᒌᓯᒪᓂᖏᑦ ᓄᓇᖃᖅᑳᖅᓯᒪᔪᓄᑦ 
ᓄᕕᐱᕆ 12, 2010-ᒥ. ᑖᓐᓇ ᐊᖏᖅᑕᐅᓯᒪᔪᖅ 
ᐋᖅᑭᕗᖅ ᐱᒻᒪᕆᐅᔪᓂᒃ ᐊᑐᖅᑕᐅᔭᕆᐊᓕᓐᓂᒃ 
ᓄᓇᖃᖅᑳᖅᓯᒪᔪᑦ ᐱᓕᕆᐊᖑᕙᓐᓂᖏᓐᓂᒃ 
ᓴᐳᒻᒥᔭᐅᓯᒪᔭᕆᐊᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ 

ᐃᓅᓯᖏᑦ ᐊᒃᑕᓇᖅᑐᒦᓕᖅᑎᑕᐅᕙᓐᓂᖏᑦ ᒐᕙᒪᒃᑯᑦ 
ᐊᑐᐊᒐᖏᓐᓄᑦ. ᒐᕙᒪᑐᖃᒃᑯᑦ ᐅᓂᒃᑳᖏᓐᓂ 
ᐅᖃᖅᓯᒪᔪᖃᑐᖅ, “ᑲᓇᑕ ᐆᒻᒪᕆᐊᖅᑎᑦᓯᕗᖅ 
ᐅᖃᐅᓯᕆᓯᒪᔭᒥᓐᓂᒃ ᓴᖅᑭᔮᖅᑎᑦᓯᓂᕐᒧᑦ ᓴᐳᔾᔨᓂᕐᒧᓪᓗ 
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐊᖏᕐᕋᖏᓐᓂ 
ᓯᓚᑖᓂᓗ,” ᐊᒻᒪᓗ, “ᐆᒻᒪᕆᐊᖅᑎᑦᓯᕗᑦ ᐱᐅᔪᒃᑯᑦ 
ᐱᕙᓪᓕᐊᑎᑦᓯᓂᐊᕐᓂᕐᒥᒃᓗ ᐱᕙᓪᓕᐊᓇᖅᑐᒃᑯᑦ 
ᐱᓕᕆᖃᑎᖃᕈᒪᓪᓗᑎᒃ ᓄᓇᖃᖅᑳᖅᑐᓂᒃ, ᐃᓄᓐᓂᒃᓗ 
ᐊᓪᓚᖓᔪᓂᒃ ᐱᐅᓯᕚᓪᓕᖁᓪᓗᒋᑦ ᓄᓇᖃᖅᑳᖅᓯᒪᔪᑦ 
ᑲᓇᑕᒥ, ᒪᓕᒃᖢᒋᑦ ᑭᖑᓂᑦᑎᓐᓂ ᑲᑐᔾᔨᓂᕆᖃᑦᑕᖅᓯᒪᕗᑦ, 
ᐅᒃᐱᕆᔭᕗᑦ ᐊᒻᒪ ᓯᕗᒧᑦ ᐃᖏᕐᕋᕐᑲᑎᒋᓯᒪᓪᓗᒋᑦ.” 143

ᐊᖏᕈᑕᐅᓯᒪᔪᖅ ᓯᕕᑦᑐᕆᐊᖅᓯᔪᖅ ᓯᓚᕐᔪᐊᒥ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐱᓗᐊᖅᑐᒥᒃ ᓄᓇᖃᖅᑳᖅᓯᒪᔪᓄᑦ, 
ᐃᓛᒃᑰᖓ 13 ᐅᖃᖅᓯᒪᒻᒪᑦ, “ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖃᖅᑐᑦ ᐆᒻᒪᕆᐅᖅᓯᓂᕐᒥᒃ, ᐊᑐᕐᓂᕐᒥᒃ, 
ᐱᕙᓪᓕᐊᑎᑦᓯᓂᕐᒥᒃᓗ ᓯᕗᓂᑦᑎᓐᓂ ᑭᖑᕚᖏᓐᓄᑦ 
ᖃᓄᐃᑦᑑᓯᒪᓂᕐᒥᓂᒃ, ᐅᖃᐅᓯᕐᒥᓂᒃ, ᐅᓂᒃᑳᖅᑐᐊᖏᓐᓂᒃ, 
ᐅᒃᐱᕆᔭᖏᓐᓄᑦ, ᑎᑎᕋᐅᓯᖏᓐᓄᑦ, ᐊᒻᒪ 
ᐊᑐᐃᓐᓇᕈᓐᓇᕐᓂᖏᓐᓄᑦ ᐊᑎᖏᓐᓂ ᓄᓇᖏᑕ, 
ᐃᓄᖏᑕᓗ.” 144 ᐃᓛᒃᑰᖓ 14 ᐅᖃᖅᓯᒪᔪᖅ, 
“ᓄᓇᖃᖅᑳᖅᓯᒪᔪᑦ ᐋᖅᑮᔪᓐᓇᖅᐳᑦ ᐊᐅᓚᑦᓯᓗᑎᓪᓗ 
ᐃᓕᓐᓂᐊᖅᑐᓕᕆᓂᕐᒥᒃᓗ ᐃᓕᓐᓂᐊᕐᕖᑦ 
ᐃᓕᓐᓂᐊᑎᑦᓯᔪᓐᓇᕐᓂᖏᑦ ᓇᖕᒥᓂᖅ ᐅᖃᐅᓯᕐᒥᓂᒃ 
ᐊᑐᕐᓗᑎᒃ, ᓈᒻᒪᓈᖅᓯᒪᔪᓄᑦ ᐃᓕᖅᑯᓯᖏᓐᓂᒃ 
ᐃᓕᓐᓂᐊᑎᑦᓯᓂᕐᒧᑦ.” 145  

 
ᐊᖏᕈᑕᐅᓯᒪᔪᖅ ᒐᕙᒪᒃᑯᑎᒍᑦ ᐱᔪᓐᓇᐅᑎᐅᕗᖅ 
ᐃᓄᓐᓄᑦ ᐊᓯᖏᓐᓄᓪᓗ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ 
ᐊᑐᖅᑕᐅᔪᓐᓇᖅᖢᓂ ᓴᓐᖓᑦᑎᒋᐊᕈᑎᓄᑦ ᑲᓇᑕᐅᑉ 
ᒐᕙᒪᑐᖃᒃᑯᖏᒍᓪᓗ ᓂᐸᐃᑦᑑᑎᑕᐅᒐᓱᐊᖅᓯᒪᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ ᐅᖃᐅᓯᖏᑦ ᐃᑲᔪᕆᐊᖃᖅᐳᑦ 
ᓄᓇᖃᖅᑳᖅᓯᒪᔪᓂᒃ ᐅᑎᖅᑎᑦᓯᕙᓪᓕᐊᑎᓪᓗᒋᑦ 
ᓴᓐᖓᑎᑦᑎᕙᓪᓕᐊᓇᓱᐊᖅᑎᓪᓗᒋᓪᓗ. ᐃᓛᒃᑰᖓ 14 
ᐊᖏᕈᑕᐅᓯᒪᔫᑉ ᐃᑲᔪᖅᑐᐃᕗᖅ ᓄᓇᕗᑦ ᑐᙵᕕᒃᑯᑦ 
ᐊᐃᕙᐅᑎᒋᓯᒪᔭᑐᖃᖓᓂᒃ ᐃᓄᐃᑦ, ᒐᕙᒪᒃᑰᖏᑦᑐᖅ, 
ᐊᐅᓚᑦᓯᔭᕆᐊᖃᕐᓂᖏᓐᓂᒃ ᐃᓕᓐᓂᐊᕐᓂᓕᕆᓂᕐᒥᒃ 
ᓄᓇᕗᒻᒥ ᓇᓕᒧᒌᑎᑕᐅᓗᑎᒃ ᐃᓕᓐᓂᐊᑎᑦᓯᓂᖏᑦ 
ᓄᓇᕐᔪᐊᒥᐅᖑᖃᑎᑦᑎᓐᓄᑦ ᐊᑐᖅᑕᐅᑎᐊᖅᓯᒪᔪᓂᒃ 
ᐊᒻᒪ ᐃᓕᑕᕆᔭᐅᓕᕋᑖᕐᓂᑯᐃᑦ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᑦ.  

ᐅᓂᒃᑳᑉ ᐱᔭᕆᕈᑎᖓ 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ ᐅᖃᐅᓯᑐᖃᕐᒥᓂᒃ 
ᐊᑐᖃᑦᑕᖅᑐᓪᓗ ᒫᓐᓇ ᐊᑐᖅᑕᐅᔪᑦ ᑲᔪᓯᓐᓇᓂᐊᖅᐸᑕ, 
ᐃᓚᐃᓐᓇᑯᓗᖏᑦ ᐅᖃᐅᓯᑐᖃᕐᒥᓂᒃ 
ᐃᓕᓐᓂᐊᑎᑦᓯᔪᓐᓇᓂᐊᖅᑐᑦ ᕿᑐᕐᖓᒥᓐᓂᒃ. ᐅᖃᐅᓯᖅ 
ᐊᓯᔾᔨᑕᖅᑎᓪᓗᒍ ᐊᓯᐅᔨᓂᕐᓗ ᓇᓗᓇᕈᓐᓃᖅᑑᑦ, 
ᑭᓯᐊᓂ ᑲᓇᑕᒥ ᑕᒪᓐᓇ ᐊᖏᖅᑕᐅᓯᒪᖃᑦᑕᖏᑦᑐᖅ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᐱᒻᒪᕆᐅᖃᑕᐅᒻᒪᑕ 
ᓄᓇᖅᑲᑎᒌᖏᑦᑐᒐᓚᐅᑎᓪᓗᒋᑦ ᓄᓇᕐᔪᐊᑎᓐᓂ 
ᐊᑯᓃᖅᑐᒧᑦ ᐱᑕᖃᐃᓐᓇᖁᓪᓗᒋᑦ 
ᐃᑲᔪᖅᑕᐅᖃᓯᐅᔾᔭᐅᒋᐊᓖᑦ. ᔪᓚᐃ 11, 2008-ᒥ, 
ᑲᓇᑕᐅᑉ ᐊᖏᔪᖅᑳᖓ ᓯᑏᕙᓐ ᕼᐊᕐᐳᕐ 
ᒪᒥᐊᓐᓂᖃᓚᐅᑐᖅ ᓄᓇᖃᖅᑳᖅᓯᒪᔪᓄᑦ 
ᑲᓇᑕᒥ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐃᓕᖅᑯᓯᖏᓐᓂᒃ ᐊᑐᕈᓐᓃᖅᑎᑕᐅᓇᓱᐊᖅᖢᑎᒃ. 
“ᐊᑐᖅᓯᒪᔭᓯ ᐊᒃᓱᕈᕐᓇᕐᓂᖓ ᐊᔾᔭᑯᑖᓗᐊᓕᕋᔅᓯᐅᒃ,” 
ᕼᐊᕐᐳᕐ ᐅᖃᓚᐅᑐᖅ. “ᐊᒃᓱᕈᕐᓇᑐᖅ 
ᒐᕙᒪᒃᑯᓐᓂ ᐱᒋᔭᐅᕗᖅ ᓄᓇᕐᔪᐊᑎᓐᓂᓗ. 
ᑲᓇᑕᒥ ᐃᓂᖃᖏᓚᑦ ᐊᑐᖅᑕᐅᕙᓚᐅᖅᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ.” 146 ᑭᓯᐊᓂ 
ᐊᑐᖅᑕᐅᕙᓚᐅᖅᑐᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐱᑕᖃᕐᒪᑕ, ᐃᑲᔪᖅᑕᐅᓇᑎᒃ ᐃᓗᐃᑦᑐᒥᒃ ᑮᓇᐅᔭᑎᒍᑦ 
ᒐᕙᓚᑎᒍᓪᓗ ᐃᑲᔪᖅᑕᐅᔭᕆᐊᖃᖅᑐᑦ ᐃᓄᐃᓪᓗ 
ᐊᓯᖏᑦ ᓄᓇᖃᖅᑳᖅᓯᒪᔪᑦ ᐅᑎᖅᑎᑦᓯᕙᓪᓕᐊᖁᓪᓗᒋᑦ, 
ᐆᒻᒪᕆᐊᖅᑎᑦᓯᓗᑎᒃ, ᐊᑐᐃᓐᓇᕐᓗᑎᒃᓗ 
ᓴᖅᑭᔮᖅᑎᑦᓯᓗᑎᒃ ᐊᔾᔨᐅᖏᒻᒪᕆᑦᑐᒥᒃ ᐅᖃᐅᓯᖏᓐᓂᒃ 
ᓴᓐᖓᑦᑎᒋᐊᖅᑎᑦᓯᓗᑎᒃ ᐃᓕᖅᑯᓯᖏᓐᓂᒃ. 

ᐃᓕᓐᓂᐊᕆᐊᕐᕕᐅᕙᓚᐅᖅᑐᑦ ᐸᓯᔭᒃᓴᐅᕗᑦ 
ᓴᖅᑮᓯᒪᓂᖏᓐᓄᑦ ᐱᐅᖏᑐᒃᑯᑦ ᐅᖃᐅᓯᖏᓐᓂᒃ 
ᐊᑐᕈᓐᓃᑎᑦᓯᓇᓱᐊᖅᓯᒪᓂᖏᑦ ᐃᓄᐃᑦ ᓄᓇᓕᖏᓐᓂᒃ, 
ᐊᒻᒪᓗ ᒐᕙᒪᐅᔪᑦ ᐱᓕᕆᐊᖃᖅᑐᑦ ᐊᑐᐊᒐᖏᓐᓂᒃ, 
ᒐᕙᒪᑐᖃᒃᑯᑦ ᐱᓕᕆᐊᒃᓴᖃᕐᒪᑕ ᓱᓕᔪᒥᒃ 
ᐃᑲᔪᖅᑐᐃᓂᐊᕐᓗᑎᑦ ᐃᓄᐃᑦ ᐅᖃᐅᓯᖓᓂᒃ 
ᐱᒋᐊᕈᑕᐅᕙᓪᓕᐊᔪᓄᑦ ᓄᓇᕗᒻᒥ. ᑭᓪᓕᓯᓂᐊᖅᑏᑦ 

ᓴᖅᑭᑕᐅᓚᐅᖅᑐᑦ ᒪᓕᒃᖢᑎᒃ 2007-ᒥ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᑭᓕᖅᑕᐅᓂᕐᒧᑦ 
ᐊᖏᕈᑎᖓ, ᐱᐅᔪᒃᑯᑦ ᓯᕗᒧᐊᒃᐸᓪᓕᐊᒍᑎᒃᓴᖏᑦ 
ᓄᓇᖃᖅᑳᖅᓯᒪᔪᓪᓗ ᐊᓯᖏᑦ ᑲᓇᑕᒥᐅᑕᐅᔪᑦ, 
ᑲᑐᔾᔨᖃᑎᒋᓗᒋᑦ ᖃᓄᐃᑦᑑᕙᓚᐅᕐᓂᑎᓐᓂᒃ, 
ᐃᒃᐱᒍᓱᑦᑎᐊᖃᑎᒌᓐᓂᒃ ᓯᕗᒧᐊᒃᐸᓪᓕᐊᖃᑎᒌᒍᒪᓂᖅ 
ᑐᑭᓯᐅᒪᖃᑎᒌᑦᓯᐊᕐᓗᑎᒃ ᓴᓐᖏᔫᖁᓪᓗᒋᑦ 
ᐃᓚᒌᓐᓂᖏᑦ, ᓄᓇᓖᑦ ᐊᒻᒪ ᐃᓕᖅᑯᓯᖏᑦ 
ᓴᓐᖏᓂᖅᓴᐅᖁᓪᓗᒍ ᑲᓇᑕ ᐅᕙᑦᑎᓐᓄᓕᒫᖅ.”147 ᐃᓚᖓ 
ᑭᓪᓕᓯᓂᐊᖅᑕᐅᓂᖏᑦ ᐃᓄᐃᑦ ᑕᓱᐃᔭᕆᐊᖃᖅᐳᑦ 
ᐅᖃᐅᓯᖓᓂᒃ ᐊᒃᑕᓇᖅᑐᒦᓕᖁᓇᒍ, ᒫᓐᓇᐅᔪᖅ 
ᐱᓕᕆᐊᖑᔭᕆᐊᖃᒻᒪᕆᑦᑐᖅ ᑮᓇᐅᔭᑎᒍᑦ ᐊᒻᒪ 
ᐃᓄᓐᓄᑦ ᐃᑲᔪᖅᑐᐃᖃᑎᒌᑦᓯᐊᕐᓗᑎᒃ ᐅᖃᐅᓯᕐᒥᒃ 
ᐊᑐᖃᑦᑕᖅᑐᓕᒫᑦ. ᐆᒻᒪᕆᑦᑐᑦ ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᖏᑦ ᐱᖅᑯᓯᖏᓪᓗ ᐃᓱᒫᓗᓇᕐᒪᑕ ᑲᓇᑕᒥ 
ᐱᔾᔪᑎᒋᓪᓗᒍ ᐃᓱᒪᓕᐅᕈᑕᐅᕙᓐᓂᖏᑦ ᐋᑐᕚᒥ 
ᐃᖃᓗᓐᓂᓗ, ᑐᑭᖃᑦᓯᐊᖅᑐᒥᒃ ᐱᓕᕆᐊᖑᓂᐊᖅᐸᑦ 
ᐃᓚᐅᑎᑕᐅᔭᕆᐊᖃᓪᓚᕆᑦᑐᑦ ᐃᓄᐃᑦ ᐊᓯᖏᓪᓗ 
ᓄᓇᖃᖅᑳᖅᓯᒪᔪᑦ ᑕᒪᒃᑯᓄᖓᖓᔪᑦ ᐃᓅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐊᔾᔨᒌᖏᓐᓂᖏᓐᓄᑦ. 

ᐅᓂᒃᑳᖅ ᑕᑯᔪᒥᓇᓗᐊᖏᑦᑑᒐᓗᐊᖅ ᑭᓯᐊᓂ 
ᐱᔾᔪᑎᒃᓴᖃᑦᑎᐊᑐᖅ. ᐅᖃᐅᓯᓕᕆᓂᐅᑉ 
ᑐᐊᕕᕐᓇᕐᓂᖓ ᐃᓅᓪᓗᑕ ᓄᓇᕗᒻᒥ ᖃᐅᔨᓴᕈᑕᐅᓂᖓ 
ᓄᓇᖃᖅᑳᖅᓯᒪᔪᓕᒫᓄᑦ ᓄᓇᕐᔪᐊᑎᓐᓂ. ᐊᒥᓲᓂᖅᓴᒻᒪᕇᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᑐᖃᕐᒥᓂᒃ ᐊᑐᖃᑦᑕᖅᑐᑦ, 
ᐅᖃᐅᓯᖅ ᐊᑐᖅᑕᐅᖏᓐᓂᖅᓴᐅᕙᓕᑐᖅ ᐊᒻᒪᓗ 
ᐊᒥᓲᓂᖅᓴᐃᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 
ᑲᓇᑕᒥ ᐊᓯᐅᔭᐅᓯᒪᓕᖅᑐᑦ ᐊᓯᐅᔭᐅᕙᓪᓕᐊᔪᓪᓗ. 
ᓄᓇᕗᑦ ᐊᒻᒪ ᓄᓇᕕᒃᓗ ᑲᓇᑕᒥ ᓴᖏᔪᒥᒃ ᐃᓄᒃᑎᑐᑦ 
ᐅᖃᐅᓯᖃᖅᑐᑦᓱᓕ, ᐊᓯᐅᔭᐅᓯᒪᒻᒪᕆᑦᑎᓪᓗᒍ 
ᐃᓄᕕᐊᓗᓐᓂ ᓄᓇᑦᓯᐊᕗᒻᒥᓗ. ᐃᓄᐃᑦ ᐅᖃᐅᓯᖓᑕ 
ᐊᓯᐅᕙᓪᓕᐊᓂᖓ ᐊᔾᔨᐅᖏᑦᑑᖏᓚᖅ, ᐊᒻᒪᓗ 
ᐊᑐᖅᓯᒪᔭᖏᑦ ᐃᓄᐃᑦ ᐊᓯᖏᑕᓗ ᓄᓇᖃᖅᑳᖅᓯᒪᔪᑦ 

“ᒐᕙᒪᒃᑯᑦ ᑲᓇᑕᒥ ᒪᒥᐊᓐᓂᖃᖅᓯᒪᔪᑦ 
ᐃᓱᒪᒋᔭᐅᔪᓐᓇᐃᕈᒪᓯᒪᓪᓗᑎᒃ ᓄᓇᖃᖅᑳᖅᓯᒪᔪᓄᑦ 
ᓄᓇᕐᔪᐊᑎᓐᓂ ᐃᓱᒪᒋᔭᐅᒋᐊᖏᓗᐊᖅᓯᒪᓂᖏᓐᓄᑦ.” 
ᑲᓇᑕᐅᑉ ᐊᖏᔪᖅᑳᖓ ᓯᑏᕙᓐ ᕼᐊᕐᐳᕐ 
ᒪᒥᐊᓐᓂᕆᔭᖓ - ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᔪᓚᐃ, 2008

ᐅᖃᐅᓯᖏᓐᓂᒃ ᐊᓯᐅᓯᒪᔪᑦ ᐅᕙᑦᑎᓐᓂᒃ 
ᐃᓕᑉᐹᓕᖅᑎᑦᓯᔪᓐᓇᒪᕆᑉᐳᑦ, ᐱᓗᐊᖅᑐᒥᒃ 
ᑐᐊᕕᕐᓇᕐᓂᖓᓄᑦ ᐱᒻᒪᕆᐅᔪᓂᒃ ᐃᒻᒥᓐᓄᑦ ᐊᒻᒪᓗ 
ᐊᑐᐊᒐᕐᓄᑦ ᐃᓱᒪᓕᐅᕈᑕᐅᕙᒃᑐᑦ ᐱᕕᒃᓴᖃᑦᑎᐊᕐᓇᑎᒃ 
ᓴᓐᖓᑎᖅᑕᐅᕙᓪᓕᐊᖁᓪᓗᒍ ᐃᓄᒃᑎᑐᑦᓗ 
ᐆᒻᒪᕆᐊᖅᑕᐅᓪᓚᕆᓪᓗᓂ ᐃᓄᐃᓐᓇᖅᑑᕐᓂᖅ. 
ᑲᓇᑕ ᓯᕗᓕᖅᑎᐅᓕᕈᓐᓇᑐᖅ ᓯᓚᕐᔪᐊᒥ 
ᐃᑲᔪᖅᑐᐃᑦᓯᐊᓂᖏᓐᓄᑦ ᓄᓇᖃᖅᑳᖅᓯᒪᔪᓂᒃ. 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ ᐱᐊᓂᓚᐅᑐᖅ 
1993-ᒥᓗ ᓴᖅᑭᑕᐅᓪᓗᓂ ᓄᓇᕗᑦ 1999-ᒥ 
ᑖᒃᑯᐊ ᐊᓪᓗᕆᐊᕈᑕᐅᒋᐊᖓᓚᐅᖅᑐᑦ ᐃᓄᐃᑦ 
ᓇᖕᒥᓂᖅᓱᓕᖅᐸᓪᓕᐊᓂᕐᒧᑦ ᐊᒻᒪ ᐃᓕᖅᑯᓯᖓ 
ᓄᑖᕈᕆᐊᖅᑕᐅᓪᓗᓂ ᑕᐃᒪᐃᓐᓂᖓᓄᑦ ᐋᑐᕚ 
ᐃᒪᐃᒍᓐᓇᐳᖅ, ᐃᒪᐃᑦᑕᕆᐊᖃᖅᑐᓂᓗ ᓄᓇᑖᕈᑎᑎᒍᑦ, 
ᐃᑲᔪᖅᑐᐃᓗᓂ.  

ᐊᒥᓲᖏᑦᑐᑦ ᐅᖃᐅᓯᕐᒥᓂᒃ 
ᐆᒻᒪᕆᐊᖅᑎᑦᓯᑎᐊᖃᑦᑕᖅᓯᒪᔪᑦ ᐃᓛᒃᑯᑦ 
ᐊᔾᔨᒌᖏᒃᑲᓗᐊᖅᑎᓪᓗᒋᑦ, ᐊᑐᐊᒐᖏᑦ ᐊᒻᒪ 
ᑮᓇᐅᔭᑎᒍᑦ ᐃᑲᔪᖅᑕᐅᓂᖏᑦ ᐅᖃᐅᓯᖏᓐᓄᑦ 
ᐊᓯᔾᔨᕈᑕᐅᕙᖏᑦᑐᖅ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ. 
ᐅᖃᐅᓯᖅ ᒐᕙᒪᒃᑯᓐᓂ ᐱᓕᕆᐊᖑᔭᕆᐊᖃᖅᑐᑑᖏᒻᒪᑦ. 
ᓄᓇᕗᒻᒥ, ᐃᓄᐃᑦ ᐅᖃᐅᓯᖓ ᐊᖏᕐᕋᕆᔭᐅᔪᓂ 
ᐊᑐᖅᑕᐅᒐᔪᓐᓂᖅᐹᖑᒻᒪᑦᓗ ᑕᐃᒎᓯᖏᑦ ᐅᖃᐅᓯᖓᑕ 
ᓴᓐᖐᓕᕙᓪᓕᐊᒻᒪᑕ. ᐃᓄᓐᓂᒃ ᖃᐅᔨᓴᖅᑎ ᓯᐊᓕ ᑐᓚᒃ 
ᐅᖃᐅᓯᖏᑦ: 

 ᕿᑎᕐᒥᐅᑦ ᓯᓚᑖᓂ, ᐊᒥᓱᑦ ᓱᕈᓰᑦ ᓱᓕ 
ᐃᓕᓐᓂᐊᐸᓪᓕᐊᔪᑦ ᐃᓄᒃᑎᑐᑦ ᐅᖃᐅᓯᕐᒥ 
“ᐱᐅᔪᒻᒪᕆᒃᑯᑦ”. ᑭᓯᐊᓂ, ᖃᐅᔨᒪᒍᑎᒃᓴᐃᑦ ᐊᓯᖏᓐᓂ 
ᐊᕕᒃᑐᖅᓯᒪᓂᐅᔪᓂ ᒫᓐᓇ ᖃᓄᐃᓕᐅᕆᐊᖁᔨᔪᑦ 
ᐱᕙᓪᓕᐊᔾᔪᑎᒃᓴᖏᓐᓂᒃ ᓴᓐᖓᑎᒋᐊᕈᑎᓴᖏᓐᓂᓪᓗ, 
ᓄᓇᕗᒻᒥᐅᑦ ᐅᖃᐅᓯᖃᐃᓐᓇᖁᓪᓗᒋᑦ ᓴᓐᖏᔪᒥᒃ 
ᐅᖃᐅᓯᑐᖃᕐᒥᓂᒃᓗ ᐅᖃᐅᓯᔪᑐᖃᕐᒥᒃ ᓯᕗᓕᖏᓐᓄᑦ. 

ᐊᑐᕐᓗᓂ ᐅᖃᐅᓯᓕᕆᔨ ᔭᓱᐊ ᐊ. ᕕᔅᒪᓐᒥ, ᐅᖃᐅᓯᕐᒥ 
ᐊᑐᑦᓯᐊᖃᑦᑕᕐᓂᖅ ᐊᖏᕐᕋᒥ, ᖃᓂᒋᔭᖏᓐᓂᓗ 
ᐃᓕᓐᓂᐊᓕᓵᖅᑐᓄᑦ ᐊᔾᔨᓯᔭᐅᔪᓐᓇᖅᐳᖅ ᑕᖃᕐᔪᐊᒃᑯᑦ 
ᐊᐅᓈᖅᑐᒥ ᓄᖅᑲᑎᑦᓯᒐᓱᐊᕐᓂᕐᒧᑦ ᐊᓯᖏᑦ 
ᐋᓐᓂᕈᑎᒋᓯᒪᔭᖏᑦ ᑲᒪᒋᔭᐅᓚᐅᖅᑎᓐᓇᒋᑦ.149 
ᐅᖃᐅᓯᐅᑉ ᐃᓕᑎᑕᐅᕙᓪᓕᐊᓂᖓ ᐊᖏᕐᕋᒥ 
ᐊᑐᖅᑕᐅᔪᓐᓃᐸᓪᓕᐊᐸᑦ, ᐅᖃᐅᓯᐅᑉ 
ᐆᒻᒪᕆᐊᖅᑕᐅᓂᖓ, ᐊᑐᖅᑕᐅᓂᖓ ᐊᒻᒪᓗ 
ᓴᖅᑭᔮᖅᑎᑕᐅᓂᖓ ᐱᔭᕆᐊᑐᓂᖅᓴᐅᓕᑐᐃᓐᓇᕆᐊᓕᒃ 
ᐅᖃᐅᓯᕆᒋᐊᖓᖅᑕᐅᖏᑉᐸᑦ. 

ᐊᑐᐊᒐᐃᑦ ᐃᑲᔪᖅᑐᕆᐊᖃᖅᐳᑦ ᐆᒻᒪᕆᐊᖅᑕᐅᖁᓪᓗᒍ 
ᐊᑐᖅᑕᐅᕙᓐᓂᖓᓗ ᐃᓄᒃᑎᑐᑦ ᐊᖏᕐᕋᕆᔭᐅᔪᓂ 
ᒫᓐᓇ, ᐊᒻᒪᓗ ᐃᓕᑉᐸᓕᐊᒃᑲᓂᕐᓂᖅ ᐊᑐᖃᑦᑕᓂᕐᓗ 
ᐃᓄᐃᓐᓇᖅᑑᒥ, ᓇᓗᓇᐃᖅᓯᓗᑎᒡᓗ ᐊᒥᓱᑦ 
ᐱᔾᔪᑕᐅᕙᒃᑐᓂᒃ ᐅᖃᐅᓯᐅᑉ ᐊᑐᖅᑕᐅᓂᖓᓄᑦ. 
ᐅᖃᐅᓯᕐᒥ ᖃᐅᔨᓴᕐᓂᖅ ᐊᐅᓚᑕᐅᓚᐅᑐᖅ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐊᑐᐃᓐᓇᐅᑎᑦᓯᓂᐊᖅᐳᖅ ᓄᓇᕗᑦ ᒐᕙᒪᒃᑯᓐᓄᑦ 
ᓇᓗᓇᖏᑦᑐᒥᒃ ᐅᖃᐅᓯᕐᒧᑦ ᐱᔨᑦᓯᕋᕐᓃᑦ ᐊᒻᒪ 
ᐃᓄᓐᓄᑦ ᐱᔭᐅᔪᒪᓂᖅᓴᐅᔪᓂᒃ. ᑕᐃᒪᐃᑦᑐᒥᒃ 
ᖃᐅᔨᓴᕐᓂᖅᑕᖃᖅᐸᑦ ᐱᕕᒃᓴᖃᕐᕕᖃᖅᑎᑦᓯᓂᐊᐳᖅ 
ᐱᓕᕆᐊᖑᓪᓚᕆᒍᓐᓇᕐᓂᖏᑦ ᐅᖃᐅᓰᑦ 
ᐊᔾᔨᒌᖏᓐᓂᖏᓐᓄᑦᓗ ᑎᑎᕋᐅᓯᐅᑉ 
ᐊᑕᐅᓯᓐᖑᖅᑎᑕᐅᓂᖓᓄᑦ ᓯᕗᓪᓕᖅᐹᒥ, ᑖᓐᓇ 
ᐃᓱᒫᓗᑎᐅᔪᖅ ᐃᓱᒪᓕᐅᕈᑕᐅᔪᓐᓇᕋᔭᖅᑐᓂ ᐃᓄᒃᑎᑐᑦ 
ᐱᑕᖃᐃᓐᓇᖁᓪᓗᒍ ᓯᕗᓂᑦᑎᓐᓂ. 

ᐊᖏᔪᖅᑳᕆᔭᐅᔪᑦ ᐅᖃᐅᔾᔭᐅᓯᒪᔭᕆᐊᖃᖅᑐᑦ 
ᐅᖃᐅᓯᖅ ᐊᑐᖃᑦᑕᖅᑕᖓ ᕿᑐᕐᖓᒥᓐᓄᑦ 
ᐊᑐᐃᓐᓇᐅᔾᔪᑕᐅᓂᐊᕐᒪᑦ ᐃᓕᓐᓂᐊᕐᓂᖓᓄᑦ ᐊᒻᒪᓗ 
ᐃᖅᑲᓇᐃᔮᕆᒍᒪᓂᐊᖅᑕᖏᓐᓄᑦ ᓯᕗᓂᑦᑎᓐᓂ. 
ᐃᓄᐃᑦ ᑲᑐᔾᔨᖃᑎᒌᖏᑦᓗ ᓄᓇᕗᑦ ᒐᕙᒪᒃᑯᑦ 
ᐱᓕᕆᖃᑎᖃᕈᓐᓇᖅᑐᑦ ᐅᖃᐅᓯᓕᕆᔨᐅᔪᓂᒃᓗ  
ᒪᒃᑯᑦᑐᓂᒃ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓕᐅᖅᑎᓪᓗᒋᑦ 
ᓇᓗᓇᐃᔭᖅᓯᒪᓗᒋᑦ ᓄᓇᓖᑦ ᑭᐅᔾᔪᑎᒋᓯᒪᔭᖏᑦ 
ᐅᖃᐅᓯᕐᒥ ᐊᑐᕐᓂᕆᕙᒃᑕᖏᓐᓄᑦ ᐊᖏᕐᕋᕆᔭᒥᓂ, 
ᐊᒻᒪᓗ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ. ᐃᓄᐃᑦ 
ᐅᖃᐅᓯᒍᑦ ᑎᑎᕋᖅᓯᒪᔪᑦ ᑐᓴᒐᒃᓴᓕᕆᔩᑦ 
ᐃᑲᔪᕆᐊᖃᓪᓚᕆᓐᓂᐊᑐᑦ ᑎᑎᕋᖅᓯᒪᕙᒃᑐᑦ 
ᖁᕝᕙᕆᐊᖁᓪᓗᒋᑦ ᐊᑐᐃᓐᓇᐅᑎᑦᓯᓗᑎᒃᓗ ᐅᖃᐅᓯᐅᑉ 
ᐊᑐᖅᑕᐅᕙᓐᓂᖏᓐᓂᒃ. ᑭᓯᐊᓂ, ᓇᓗᓇᐃᔭᖅᓯᒪᓂᖅᓴᓂᒃ 
ᐅᖃᐅᓯᕐᒥᒃ  
 
ᐊᑐᕈᒪᓂᕐᒧᑦ ᐃᓕᑦᑕᕆᐊᖃᕐᓂᐊᕐᒪᑕ ᐊᑯᓃᖅᑐᒧᑦ 
ᓇᓕᒧᒌᓕᖅᑎᑕᐅᖁᓪᓗᒍ ᖃᓪᓗᓈᑎᑑᖅᑐᒧᑦ. 

ᒐᕙᒪᓕᕆᓂᐅᔪᒥ ᒐᕙᒪᐃᓂ ᓂᕈᐊᖅᑎᐅᕙᒃᑐᑦ 
ᐊᖏᖅᓯᒪᕗᑦ ᐊᐅᓚᑕᐅᓂᐊᕐᓗᑎᒃ ᐃᓚᐅᖃᑦᑕᓂᒃᑯᑦ 
ᒐᕙᒪᓕᐅᕆᓂᐅᔪᒧᑦ ᐊᒻᒪᓗ ᓇᓗᓇᐃᔭᐃᔪᓐᓇᖅᖢᑎᒃ 
ᓯᕗᓪᓕᐅᔭᐅᖁᔭᖏᓐᓂ ᒐᕙᒪᒃᑯᓐᓄᑦ. ᐃᓄᐃᑦ 
ᓄᓇᕗᒻᒥ ᓇᓗᓇᐃᖅᓰᓐᓇᖃᑦᑕᖅᑐᑦ ᐅᖃᐅᓯᖅ 
ᓯᕗᓪᓕᐅᔾᔭᐅᖁᔭᐅᓪᓗᓂᓗ ᑐᒃᓯᕋᖅᓯᒪᓪᓗᑎᒃ 
ᐃᑲᔪᖅᑐᖅᑕᐅᔪᒪᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ 
ᐋᑐᕚᒧᓪᓗ ᑎᑭᐅᑎᔪᓐᓇᕈᒪᓪᓗᑎᒃ ᑐᕌᒐᕆᔭᖏᓐᓄᑦ. 
ᐊᕐᕌᒍᓂ ᖁᓕᓂ ᐊᓂᒍᖅᑐᓂ, ᓄᓇᕗᑦ ᒐᕙᒪᒃᑯᑦ  

ᑲᓇᑕᐅᓪᓗ ᒐᕙᒪᖓ ᐃᓱᒫᓘᑎᖃᓪᓚᕆᒃᓯᒪᖏᒻᒪᑕ 
ᐅᖃᐅᓯᕐᒥᒃ ᐊᓯᐊᓄᑦ ᓴᖑᕙᓪᓕᐊᖃᑦᑕᕐᓂᖏᓐᓂᒃ. 
ᓴᖅᑭᔮᖅᑎᑕᐅᓯᔪᖅ, ᐅᖃᐅᓯᕐᒧᑦ 
ᓴᖑᕙᓪᓕᐊᓂᐅᖃᑦᑕᖅᑐᖅ ᐃᓱᒫᓘᑎᐅᒻᒪᕆᑦᑐᖅ 
ᒐᕙᒪᓕᕆᓂᕐᒧᑦ ᐃᓄᓐᓂᒃ ᑲᓇᑕᒥᓗ 
ᐋᔩᕈᑕᐅᒋᐊᖃᓕᖅᖢᓂ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎ. ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᑐᙵᕕᒃᑯᓪᓗ 
ᑎᒥᖓ ᐊᒃᓱᕈᐊᖃᒃᑲᓐᓂᕆᐊᖃᖅᑑᒃ ᑖᒃᑯᓄᖓ 
ᐃᓱᒫᓘᑎᐅᔪᓄᑦ, ᐃᓚᖓ ᐃᓚᐅᑎᑦᓯᔭᕆᐊᖃᖅᖢᑎᒃ 
ᓄᓇᕗᑦ ᒐᕙᒪᒃᑯᓐᓂ ᐱᓕᕆᖃᑎᖃᕐᓗᑎᒃ ᐃᓄᓐᓂᒃ 
ᑕᒪᒃᑯᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓᓄᑦ 
ᐱᖁᔭᖅ. ᐅᔾᔨᕈᓱᓚᐅᑐᖅ ᑖᒪᔅ ᐳᕐᔪᕐ, 
“ᑲᔪᓯᑦᑎᐊᕐᓂᖓ ᓄᓇᕗᑦ ᐆᒃᑐᖅᑕᐅᔪᓐᓇᓂᐊᖅᐳᖅ 
ᐃᓄᐃᑦ ᐃᓚᐅᖃᑕᐅᖃᑦᑕᕐᓂᖏᓐᓄᑦ 
ᓇᖕᒥᓂᖅ ᒐᕙᒪᒋᔭᖏᓐᓄᑦᓗ ᐃᓅᓯᐅᑉ 
ᐊᓯᔾᔨᐸᓪᓕᐊᖏᓐᓇᕐᓂᖓᓄᑦ ᐅᑭᐅᖅᑕᖅᑐᒥ.”150 ᐃᓄᐃᑦ 
ᐃᓚᐅᖃᑕᐅᓂᖏᑦ ᓄᓇᕗᑦ ᒐᕙᒪᒃᑯᑦ ᐅᖃᐅᓯᓕᕐᓂᕐᒧᑦ 
ᐸᕐᓇᐅᑎᖃᖅᑎᓪᓗᒋᑦ ᐱᑕᖃᓚᐅᖅᓯᒪᖏᑦᑐᖅ 
ᓱᓕ, ᑭᓯᐊᓂ ᒪᓕᒐᒃᓴᖑᖅᑎᑕᐅᓯᒪᓕᕐᖓᑕ 
ᐱᓕᕆᐊᖑᓕᓚᐅᑐᖅ ᐅᖃᐅᓕᓯᕆᓂᖅ ᓄᓇᕗᑦ ᒐᕙᒪᒃᑯᑦ 
ᐱᒋᐊᖅᑎᑦᓯᓪᓗᑎᒃ ᓄᓇᓕᓐᓂ ᖃᐅᔨᓴᕐᓂᕐᒥᒃ ᐅᖃᐅᓰᑦ 
ᐊᔾᔨᒌᖏᓐᓂᖏᓐᓄᑦ 2009-ᖑᑎᓪᓗᒍ, ᑭᖑᓂᐊᒍᑦ 
ᓄᓇᕗᒻᒥ ᐅᖃᐅᓯᓕᕐᓂᕐᒧᑦ ᑲᑎᒪᕐᔪᐊᑎᑦᓯᓕᖅᑐᑎᒃ 
2010-ᖑᓕᕐᖓᑦ.  ᐱᐅᓯᕙᓪᓕᐊᖁᓪᓗᒋᑦ ᐃᓅᓯᓕᕆᓂᖅ 
ᐊᒻᒪᓗ ᐃᓕᖅᑯᓯᖏᓄᑦ ᐱᕙᓪᓕᐊᓂᖅ ᐃᓄᐃᑦ 
ᓄᓇᕗᒻᒥ, ᓄᓇᕗᑦ ᒐᕙᒪᒃᑯᑦ ᐱᓕᕆᐊᖃᒃᑲᓂᕆᐊᖃᖅᑐᑦ 
ᓴᓐᖓᑎᑦᓯᒋᐊᕈᑎᒃᓴᖏᓐᓂᓪᓗ ᐃᓄᐃᑦ 
ᐅᖃᐅᓯᖓᓅᖓᔪᑦ ᒪᓕᒐᐃᑦᓗ ᐊᑐᐊᒐᐃᑦ 
ᖃᐅᔨᒋᐊᕐᕕᖃᕐᓗᑎᒃ ᐃᓄᓐᓂᒃ ᖃᐅᔨᒪᓂᖃᑦᓯᐊᖅᑐᓂᒃ. 
ᑕᐃᒪᐃᓕᐅᕐᓂᒃᑯᑦ, ᓄᓇᕗᑦ ᒐᕙᒪᒃᑯᑦ 
ᐃᓕᑕᖅᓯᔭᕆᐊᖃᖅᐳᑦ ᓄᓇᕗᑦ ᑐᙵᕕᒃ ᑎᒥᖓᓐᓂᒃ 
ᐱᖁᔭᕐᔪᐊᑎᒍᑦ ᓴᐳᔾᔭᐅᓯᒪᔪᖅ ᑭᒡᒐᑐᖅᑎᓪᓗᓂ 
ᐃᓄᓐᓂᒃ ᓄᓇᕗᒻᒥ ᐊᑐᓕᖅᑎᑦᓯᓂᒃᑯᑦ ᑐᙵᕕᒃᑯᑦ 
ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐊᑐᐊᒐᕐᓂᒃ 
ᐱᓕᕆᐊᖑᔪᓄᑦ ᐃᓗᐊᓂ ᐃᓛᒃᑰᖓᑕ 32 (“ᓄᓇᕗᒻᒥ 
ᐃᓄᓯᓕᕆᓂᕐᒧᑦ ᑲᑎᒪᔩᑦ”) ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᒥ. 

ᐅᖃᐅᓯᓕᕆᓂᕐᒧᑦ ᐃᓱᒫᓗᑏᑦ ᐃᒃᐱᓇᖅᑐᑦ 
ᐃᒻᒥᓅᖓᓪᓗᑎᓪᓗ, ᐊᒻᒪᓗ ᓄᓇᕗᒻᒥᐅᑦ ᐃᒃᐱᒍᓱᑦᑐᑦ 
ᓯᕗᓕᖅᑎᐅᖃᑕᐅᔭᕆᐊᖃᕋᒥᒃ ᓯᕗᓂᑦᑎᓐᓂ 
ᐅᖃᐅᓯᓕᕆᓂᕐᒧᑦ ᐊᑐᐊᒐᓕᐊᖑᔪᓄᑦ. ᓄᓇᕗᑦ 
ᐃᒪᐃᑦᑑᓚᐅᑐᖅ, ᐅᐱᓐᓇᕋᓂ, ᐋᔩᖃᑎᒌᓐᓂᒃᑯᑦ 
ᐃᓱᒪᓕᐅᕈᓐᓇᕐᓂᖅ ᐃᓄᓐᓄᑦ ᓇᖕᒥᓂᖅ 

ᐅᖃᐅᓯᑦᑎᒍ ᐃᓕᖅᑯᓯᑦᑎᒍᑦ. ᐊᑕᖏᕐᓗᑎᒃ 
ᑯᕕᐊᓱᒃᑎᒐᒃᓴᐅᖏᑦᑑᒐᓗᐊᑦ, ᑭᓯᐊᓂ, ᐃᓄᐃᑦ 
ᐊᖏᖅᓯᒪᔭᕆᐊᖃᖅᑐᑦ ᑐᐊᕕᐊᖑᓂᖓᓄᑦ 
ᑮᓇᐅᔭᑎᒍᑦ, ᐅᖃᐅᓰᑦ ᐊᔾᔨᒌᖏᓐᓂᖏᑦ 
ᐊᑕᖏᕐᓗᑎᒃ ᑭᒡᒐᑐᖅᑕᐃᓐᓇᐅᔪᓐᓇᖏᓐᓂᖏᓐᓄᑦ. 
ᐋᖅᑭᒃᓯᒪᔪᖃᖅᑎᓐᓇᒍ ᐊᑕᐅᓯᓐᖑᖅᑎᑕᐅᓯᒪᔪᒥᒃ 
ᐃᓄᒃᑎᑐᑦ ᐊᑐᖅᑕᐅᕙᓐᓂᐊᖅᑐᒥᒃ ᓴᖅᑭᑕᐅᕙᓪᓕᐊᔪᓄᑦ 
ᐃᓄᒃᑎᑑᕈᓐᓇᖅᑐᓕᒫᓄᑦ ᓄᓇᓕᓐᓂ, 
ᐱᕙᓪᓕᐊᓂᖏᑦ ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖏᑦ 
ᑮᓇᐅᔭᑎᒍᑦ ᐊᐅᓚᐃᓐᓇᕋᒃᓴᐅᔮᖏᒻᒪᑦ ᐊᒻᒪᓗ 
ᑲᔪᓯᑎᑕᐅᕙᓪᓂᐊᖏᓐᓇᓂᐊᑐᖅ ᑐᐊᕕᕆᔭᐅᓗᓂ 
ᐊᔾᔨᒌᖏᑦᑐᓄᑦ ᑲᑐᔾᔨᖃᑎᒌᖑᔪᓄᑦ. 

ᐃᓄᕕᐊᓗᐃᑦ ᓄᓇᑖᕆᓯᒪᔭᖓ ᓄᓇᑦᓯᐊᕐᒥ, ᓄᓇᕕᒻᒥ, 
ᐊᒻᒪᓗ ᓄᓇᑦᓯᐊᕗᒻᒥ, ᐃᓕᓐᓂᐊᕐᓂᕐᓕᕆᓂᖅ ᓄᓇᕗᒻᒥ 
ᐱᕙᓪᓕᐊᓯᒪᖏᓗᐊᕐᖓᑕ ᐱᔾᔪᑎᒋᒋᐊᖓᓚᐅᖅᑕᖏᓐᓄᑦ, 
ᓯᕗᓂᐊᓂ ᐅᖃᐅᓯᓕᕐᓂᖅᓗ ᑭᓇᐅᓂᕐᒥᓄᑦ. 
ᓄᓇᕗᑦ ᓯᕗᓂᔅᓴᕗᑦ ᓄᓇᕗᒻᒧᑦ ᐱᐅᓂᖅᐹᖑᓯᒪᔪᖅ 
ᐃᓕᓐᓂᐊᕋᔅᓴᐅᓗᓂ, ᓯᓚᑖᓃᑦᑐᖅ ᓄᓇᕗᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᐊᑐᓕᖅᑎᑦᑎᓯᒪᖏᑦᑐᑦ ᐃᓕᖅᑯᓯᕐᒨᖓᔪᓂᒃ 
ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ 
ᐃᓕᖅᑯᓯᕐᒨᖓᔪᓂᒃ ᓄᓇᓖᑦ ᐃᓕᓴᐃᔨᖃᐅᑐᓄᑦ. 
ᒪᕐᕈᐃᓕᖃᖓᓕᖅᑎᑦᓯᓂᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒋᐊᖅᑕᐅᔪᓂᒃ ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖏᑦ 
ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᑎᑦᓯᓂᖅ 
ᐃᓚᒋᔭᐅᔭᕆᐊᖃᖅᐳᖅ ᐃᓄᐃᑦ ᑕᐅᑐᑦᑕᖓᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇ.ᐳᒻᒥ ᓄᓇᓕᓐᓂ 
ᐊᐅᓚᑕᐅᓗᓂ, ᐃᓕᖅᑯᓱᖓᓄᓪᓗ ᐃᒃᐱᒍᓱᑦᑎᐊᓗᓂ. 

ᐱᔾᔪᑎᒋᓪᓗᒋᑦ ᐊᑐᓕᖅᑎᑕᐅᕙᓪᓕᐊᔪᑦ ᐊᒻᒪᓗ 
ᐱᑕᖃᖅᑎᑦᓯᖏᓗᐊᓂᖏᑦ ᒐᕙᒪᑐᖃᒃᑯᑦ, 
ᐊᕕᒃᑐᖅᓯᒪᓂᐅᔪᒥᓗ ᐃᑲᔪᖅᑐᐃᓃᑦ ᐃᑲᔫᑎᒃᓴᐃᓪᓗ, 
ᐅᖃᐅᓯᐅᑉ ᐊᓯᐅᔭᐅᕙᓪᓕᐊᓂᖓᓗ ᐃᓕᖅᑯᓯᐅᑉ 
ᐊᓯᐅᕙᓪᓕᐊᓂᖓᓄᑦ ᐃᓄᐃᓪᓗ ᐊᓯᖏᑦ 
ᓄᓇᖃᖅᑳᖅᓯᒪᔪᑦ ᐊᒃᑐᖅᑕᐅᓯᒪᒻᒪᕆᖃᑦᑕᖅᑐᑦ 
ᑲᓇᑕᒥᐅᑕᐅᖃᑕᐅᔪᓄᑦ. ᐃᓄᐃᑦ ᖃᓪᓗᓈᑎᑐᑦ 
ᐅᖃᕐᓂᖅᓴᐅᕙᓕᕐᓂᖏᑦ, ᐊᒻᒪᓗ 
ᑐᑭᖃᓗᐊᕆᔭᐅᓇᓂ ᐅᖃᓯᖏᑦ ᐊᑐᕆᐊᒃᓴᖅ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᐃᓕᓐᓂᐊᕐᕕᓐᓂ., 
ᐃᖅᑲᓇᐃᔭᕐᕕᐅᔪᓂ, ᐊᒥᓱᓂ ᓇᖕᒥᓂᕆᔭᐅᔪᓂ. 
ᐃᓄᐃᑦ ᐅᖃᐅᓯᖓ ᐃᑲᔪᖅᑐᖅᑕᐅᑎᑦᓯᐊᖅᐸᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ ᑲᓇᑕᐅᑉ 
ᒐᕙᒪᖓᓄᑦᓗ ᐅᖃᐅᓯᐅᓯᒪᔪᑎᒍ ᑕᕝᕙᓂ ᐅᓂᒃᑳᒥ, 
ᐊᑕᐅᓯᓐᖑᖅᑎᒐᒃᓴᐅᓕᕐᓂᐊᑐᖅ ᐃᓄᐃᑦ ᐅᖃᐅᓯᖓ 
ᓄᓇᕗᒻᒥ ᐊᒻᒪ ᐊᑐᖅᑕᐅᓂᖅᓴᐅᕙᓕᕐᓗᓂ ᓯᕗᓂᑦᑎᓐᓂ. 

